
ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 22, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ 
ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᒥᔅᑕ ᑰᓕ ᑐᒃᓯᐊᕐᓂᒃᑯᑦ ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᑰᓕ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᑦ. ᑐᓐᖓᓱᒋᔅᓯ. ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ 
ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 039 - 2(4): ᖁᕐᓗᖅᑑᒥ ᑰᖓ ᐊᐅᓚᑕᐅᓂᖓᓄᑦ ᐸᕐᓇᐃᓂᖅ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 2002-ᒥ ᖁᕐᓗᖅᑑᒥᑦ ᑰᖑᔪᖅ 
ᐃᓕᓴᕆᔭᐅᓚᐅᖅᓯᒪᒻᒪᑦ ᖃᓄᐃᓕᐅᕐᕕᐅᖃᑦᑕᖅᑐᒥᓂᐅᓂᖓᓄᑦ ᑕᐃᒃᑯᐊ ᐊᒃᓱᕈᕐᓂᕆᓚᐅᖅᑕᖏᓐᓄᑦ ᖁᕐᓗᖅᑑᒥ 
ᐊᒻᒪᓗ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᕙᑎᓕᕆᔨᒃᑯᓪᓗ. 
 
ᑖᒃᑯᐊ ᖁᕐᓗᖅᑑᕐᒥ ᐃᓕᓴᕆᔭᐅᓚᐅᖅᑐᖅ ᐱᒻᒪᕆᐅᓂᖓᓄᑦ ᑕᒪᓐᓇ ᑲᔾᔮᓇᕐᓂᖓ ᐊᒻᒪᓗ ᐱᒻᒪᕆᐅᓂᖓᓄᑦ 
ᑕᐃᓐᓇ ᖁᕐᓗᖅᑑᒥ ᑰᖑᔪᖅ ᐊᒥᓱᒐᓛᓗᓐᓂᑦ ᓂᕈᐊᖅᑕᐅᓯᒪᖃᑕᐅᒻᒪᑦ ᑕᕝᕗᖓ ᐊᑑᑎᖃᑦᑎᐊᖅᑐᓂ. 
 
ᐅᖃᖅᑏ, ᑖᒃᑯᐊ ᐱᒻᒪᕆᐅᔪᓂᑦ ᐅᖃᖅᓯᒪᓚᐅᕐᖓᑕ ᖁᕐᓗᖅᑑᕐᒥᐅᑕᐅᔪᑦ ᐅᐸᑦᑕᐅᒐᓚᓐᓂᖅᓴᐅᖃᑦᑕᓕᖅᑐᖅ 
ᑕᐃᓐᓇ ᓇᓗᓇᐃᖅᑕᐅᓚᐅᖅᑎᓪᓗᒍ. ᑖᓐᓇ ᓯᕗᓪᓕᖅᐸᐅᖃᑕᐅᓚᐅᕐᖓᑦ ᑕᐃᓐᓇ ᑕᕝᕗᖓ ᐃᓚᓕᐅᔾᔭᐅᓪᓗᓂ 
ᑏᓛᓐ ᐊᒻᒪ ᑳᓵᓐ, ᑕᐃᒪᓕ ᐅᐸᓗᖓᐃᔭᖅᐸᓪᓕᐊᒋᐊᕐᓂᐊᓕᕐᒥᔪᑦ ᑰᒻᒥᑦ ᑲᒪᑦᑎᐊᕈᓐᓇᓂᕐᒥᑦ ᑕᒪᒃᑯᐊ ᑕᐃᓐᓇ 
ᓂᕈᐊᖅᑕᐅᔾᔪᑎᒋᓚᐅᖅᑕᖓ ᑲᒪᒋᔭᐅᑦᑎᐊᕈᓐᓇᖁᓪᓗᒍ ᑕᒪᒃᑯᓄᖓ ᑎᒍᒥᐊᖅᑎᐅᔪᓄᑦ. 
 
ᑕᐃᒪᓕ ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒥ ᐅᖃᐅᔾᔨᒋᐊᕐᓂᕐᒧᑦ ᑖᒃᑯᓄᖓ ᐃᑲᔪᖅᑕᐅᔾᔪᑎᖏᓐᓄᑦ 
ᑮᓇᐅᔭᖃᖅᑎᑕᐅᓪᓗᑎᓪᓗ ᐃᑦᑕᕐᓂᓴᓕᕆᓂᕐᒧᑦ ᑲᑎᒪᔨᐅᔪᓄᑦ. ᑖᒃᑯᐊ ᖁᕐᓗᖅᑑᑦ ᐊᖑᓐᓂᐊᖅᑏᑦ 
ᐋᖅᑮᓂᖏᓐᓄᑦ ᐸᕐᓇᒍᑕᐅᔪᓄᑦ ᐱᕙᓪᓕᐊᓂᕐᒧᑦ. 

ᐱᖃᓯᐅᔾᔨᔪᖅ ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᕼᐋᒻᒪᓚᒃᑯᓐᓂᑦ ᐃᓐᓇᑐᖃᐃᑦ, ᐅᕕᒃᑲᐅᔪᑦ ᐊᒻᒪᓗ 
ᓄᓇᓕᓐᓂ, ᓄᓇᓕᕆᓂᕐᒧᓪᓗ Miramar-ᒥ ᐊᒻᒪᓗ ᐅᕙᖓ ᐱᓕᕆᕕᒋᔭᒃᑲ ᑕᒪᑦᓱᒧᖓ 
ᑕᓯᐅᖅᑎᓪᓗᐊᑕᐅᓂᐊᖅᑐᑎᒃ ᒪᓕᒃᑲᓗᐊᕐᒪᖔᑕ ᐊᑑᑎᖃᑦᑎᐊᕐᓗᓂᓗ ᑕᐃᓐᓇ. ᑕᐃᒃᑯᓄᖓ 
ᑎᒍᒥᐊᖅᑎᐅᖃᑕᐅᔪᓄᑦ. 
 
ᐊᒻᒪᓗ ᓴᖅᑭᑕᐅᓛᖅᑐᓂᒃ ᑲᓇᑕᒥ ᐃᑦᑕᕐᓂᓴᓕᕆᓂᕐᒧᑦ 2008-ᒥ ᑲᑎᒪᓂᖃᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 040 - 2(4): ᓄᓇᕗᑦ ᐸᕐᓇᐃᔪᑦ ᐊᑐᖃᑦᑕᖏᓪᓗᑎ ᐅᒪᖁᑎᑐᓗᐊᖅᑐᓂᑦ 

ᖃᐅᒻᒪᖅᑯᑎᓂᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐅᖃᑲᐃᓐᓇᕈᒪᔪᖓ ᓇᓗᓇᐃᖅᓯᒪᔪᓂ 
ᑕᐃᒃᑯᓄᖓ ᓇᑲᓲᔭᐅᔪᓄᑦ ᐊᑲᐅᓂᖅᓴᐅᔪᓄᑦ ᐊᑐᕐᓂᕐᒧᑦ ᑕᐃᒫᒃ ᐊᑐᓐᖏᓂᖅᓴᐅᒐᔭᕐᖓᑕ ᓱᕈᕈᔫᔪᒥᒃ.  
 
ᓄᓇᕗᑦ ᓯᕗᓪᓗᖅᐸᐅᓂᐊᖅᑐᑦ. ᑕᐃᒪ ᐊᒥᓲᒻᒪᑕ ᓄᓇᕗᒻᒥᐅᔪᑦ ᐊᑐᕇᒻᒪᑕ ᑕᐃᒃᑯᓂᖓ ᓴᖑᐃᓛᖓᔪᓂᒃ. 75-
ᐳᓴᓐ ᖃᑦᑏᓇᐊᓂᖅᓴᓂᒃ ᐊᑐᕐᖓᑕ ᐊᒻᒪᓗ ᐊᑯᓂᐅᓂᖅᓴᐅᔪᓐᓇᖅᑐᑎᒃ.  
 
ᑕᐃᒪᓕ ᐱᓯᒪᔪᒪᓂᐊᕋᑦᑎᒍ ᐊᖏᕐᕋᕆᔭᑦᑎᓐᓂᒃ, ᐃᓕᓐᓂᐊᖅᕕᐅᔪᓂ, ᐊᓪᓚᒡᕕᐅᔪᓂᓗ ᑕᒪᒃᑯᐊ 
ᓂᐅᕕᖅᕕᖃᖃᑦᑕᖅᑐᑦ ᐱᓕᕆᖃᑎᒋᖃᑦᑕᓂᐊᖅᑕᕗᑦ ᒪᓕᒐᕆᓂᐊᖅᑕᖏᓐᓂᒃ. ᑕᐃᒪᓕ ᐱᕕᖃᑦᑎᑦᑎᓂᐊᕐᒥᔪᒍᑦ 
ᐊᕐᕌᒍᓂᒃ ᐱᖓᓱᓂᒃ ᐃᓚᖏᓪᓗ ᐊᖏᖅᑕᐅᖃᑦᑕᓂᐊᖅᑐᑎᒃ ᑕᒪᒃᑯᓄᖓ ᐊᑦᔨᐅᖏᑦᑐᓄᑦ ᐃᒫᒃ ᐊᔪᓐᓇᓂᖅᐸᑦ 
ᓲᕐᓗ ᑕᐃᒃᑯᐊ ᐃᒐᐅᑉ ᐃᓗᐊᓂ ᓇᑲᓲᔭᐅᔪᑦ ᐊᒻᒪᓗ ᓯᓚᒥ ᓇᑲᓲᔭᐅᔪᑦ ᓈᒻᒪᓈᕐᓂᖏᑉᐸᑕ.  
 
ᑕᐃᒪ ᓯᓚ ᖃᓄᐃᓕᕙᓪᓕᐊᓂᖓᓄᑦ ᐊᓯᔾᔨᐸᓪᓕᐊᓂᖓᓄᑦ ᓄᓇᕗᑦ ᓯᕗᓪᓕᖅᐸᐅᔪᒪᔪᓐᓇᕐᖓᑕ ᑕᒪᑦᓱᒧᖓ 
ᑭᖑᓪᓕᕐᒥᓪᓗ ᒪᓕᒐᓕᐅᖅᕕᒻᒥ ᑕᒪᒃᑯᓂᖓ ᓇᑲᓲᔭᑐᐃᓐᓇᐅᔪᓂᒃ.  
 
ᐅᖃᖅᑏ, ᓂᕆᐅᓐᓂᖃᑉᐳᒍᑦ ᓯᑏᕙ 2007, ᒐᕙᒪᒃᑯᑦ ᓄᓇᕗᒃᑯᓐᓂ ᐃᓪᓗᖁᑎᓕᒫᖏᑦ, ᐊᓪᓚᒡᕕᐅᔪᑦ 
ᐃᓪᓗᖁᑎᖏᑦ ᑕᐃᒪᐃᑦᑐᐃᓐᓇᓕᒫᓂᒃ ᓇᑲᓲᔭᖃᓕᓛᕐᖓᑕ. ᐅᖃᖅᑏ, ᑮᓇᐅᔭᖃᑦᑎᑕᐅᓂᖏᑦ ᑕᒪᒃᑯᐊ $30,000. 
ᒥᑭᔪᑦ ᐊᑐᐃᓐᓇᐅᔪᑦ Eco-Trust ᑮᓇᐅᔭᖃᑦᑎᑕᐅᓂᐊᖅᑐᓄᑦ ᒐᕙᒪᑐᖃᒃᑯᓐᓂᑦ.  
 
ᑖᒃᑯᐊ ᐊᑐᕐᓂᐊᖅᐸᑕ ᓄᓇᕗᒻᒥ ᓂᕆᐅᒋᔭᐅᓪᓗᑎᓪᓗ ᓱᕈᓐᓇᖏᓐᓂᖅᓴᐅᓂᐊᕐᓂᖏᓐᓄᑦ. 1,300 ᑕᓐᔅ 
ᐊᕐᕌᒎᓪᓗᐊᒧᑦ. 

ᐅᖃᖅᑏ, ᑕᐃᒪᓕ ᑖᒃᑯᐊ ᓴᖑᐃᓪᓛᖓᔪᑦ ᑮᓇᐅᔭᒥᒃ ᐊᑐᓐᖏᓂᖅᓴᐅᒻᒪᑕ ᐊᒻᒪᓗ ᓯᓚᒧᑦ 
ᓱᕈᓐᓇᖏᓐᓂᖅᓴᐅᓪᓗᓂ ᖃᐅᔨᒪᔾᔪᑎᒋᒐᑦᑎᒍ ᑕᒪᒃᑯᐊ ᐊᓯᔾᔨᕈᑕᐅᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ ᐃᓱᓕᑉᐳᑦ): ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᖏᑦ. 
ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 073 - 2(4): ᓂᖃᐃᓱᓐᓂᕐᒧᑦ ᐊᑲᐅᖏᓕᐅᕈᑏᑦ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐊᖃᔅᓴᖏᓐᓂᕆᔭᓐᓂᒃ ᐅᖃᐅᓯᖃᓐᓂᐊᕐᓗᖓ 
ᓂᖃᐃᓱᓐᓂᕐᒧᑦ. ᐱᓇᓱᐊᕈᓯᐅᓚᐅᖅᑐᒥᒃ ᐊᐱᖅᓱᖃᑦᑕᓚᐅᕐᕋᒪ ᑕᕝᕙᓂ ᑕᒪᑦᓱᒪ ᒥᒃᓵᓄᑦ.  
 
ᐅᖃᖅᑏ, ᓄᓇᓕᓐᓂ ᓯᐊᒻᒪᑎᖅᕕᐅᓯᒪᖏᑦᑐᓂ ᓄᓇᕗᒻᒥ, ᐃᖅᑲᓇᐃᔮᒃᓴᐃᑦ ᐊᒥᒐᐃᓐᓇᕐᖓᑕ ᐊᒻᒪᓗ 
ᓂᖃᐃᓱᓐᓂᖅ ᑕᒪᓐᓇ ᐅᕙᖓ ᑭᒡᒐᑐᖅᑕᖏᓐᓄᑦ ᐊᒥᓱᓄᓪᓗ ᓄᓇᕗᒻᒥᐅᓄᑦ ᑖᓐᓇᔅᓴᑑᕙᖏᒻᒪᑦ ᑭᓯᐊᓂ 
ᑖᓐᓇᑑᖃᑦᑕᕐᖓᑦ. 
 
ᐅᖃᖅᑏ, ᑕᕝᕙᓂᓕ ᒐᕙᒪᖃᕝᕕᐅᔪᒥ, ᓄᓇᓕᓐᓂᓗ ᐊᖏᓂᖅᓴᐅᔪᓂ ᐃᖅᑲᓇᐃᔭᕈᓐᓇᖃᑦᑕᕐᖓᑕ ᑕᐃᒪᐃᖏᒪᓪᓕ 
ᒥᑭᓂᖅᓴᐅᔪᓂ ᓯᐊᒻᒪᖅᕕᐅᓯᒪᖏᑦᑐᓂ ᓄᓇᓕᓐᓂ. ᐅᖃᖅᑏ, ᑖᒃᑯᐊ ᓂᖃᐃᓱᑉᐸᑦᑐᑦ ᓲᕐᓗ ᒪᕐᕈᐊᑎᖅᑐᑎᒃ 
ᐱᓂᕐᓗᒃᑕᐅᕗᑦ, ᓯᕗᓪᓕᖅ ᓂᖃᐃᓱᑉᐸᑦᑐᑦ ᐃᖅᑲᓇᐃᔮᒃᓴᖅᑕᖃᖏᒻᒪᓐ ᐊᒻᒪᓗ ᐃᑲᔪᖅᑕᐅᓇᓱᒃᑲᓗᐊᕈᑎᒃ 
ᑕᐃᒃᑯᐊ ᐱᔭᖅᑕᐅᓕᕆᓪᓗᑎᒃ ᓂᖃᐃᓲᑎᖏᓐᓂ.  
 
ᖃᓄᐃᖏᑦᑐᖅ, ᐅᖃᖅᑏ, ᓇᓕᐊᓐᓄᑐᐃᓐᓇᖅ ᔭᒐᐃᒐᕕᑦ, ᐃᖅᑲᓇᐃᔭᓐᖏᓪᓗᑎᒃ ᑮᓇᐅᔭᖃᖏᓪᓗᑎᒃ, 
ᓂᖃᐃᓱᕈᒪᒍᕕᑦ ᐃᑲᔪᖅᑕᐅᓗᑎᑦ ᑕᕝᕙᖓᓪᓗ ᐲᖅᓯᐅᓕᕆᓪᓗᓂ. 
 
ᐅᖃᖅᑏ, ᐋᖅᑭᒍᑕᐅᒍᓐᓇᖅᑐᖅ ᐊᑲᐅᖏᓕᐅᕈᑕᐅᔪᒧᑦ ᐱᕙᓪᓕᐊᓗᓂ ᐊᓯᖏᓐᓅᕐᓗᑎᒃ. ᑭᓯᐊᓂ ᐊᐅᓚᕈᒪᔪᑦ 
ᐊᒥᓲᖃᑦᑕᖏᒻᒪᑕ ᐊᖏᕐᕋᒥᓂᒃ ᑭᓯᐊᓂᓕ ᑖᒃᑯᐊ ᒐᕙᒪᒃᑯᑦ ᐅᖃᐅᔾᔪᐃᕙᑦ ᓇᐅᔮᓂᑦ ᑰᒐᕐᔪᖕᒥᓪᓗ 
ᐃᖃᓗᓐᓅᑐᐃᓐᓇᐅᒋᐊᓖᑦ? ᓈᖕᒪᓕᖅᑲᑦ ᐅᖃᖅᑏ, ᐊᐱᕐᓱᕈᑎᒋᒃᑲᓂᕐᓂᐊᕐᒥᔭᕋ ᑕᒪᓐᓇ.. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᑲᖏᕐᖠᓂᐅᑉ ᐅᐊᓐᓈᓄᑦ ᒪᓕᒐᓕᐅᖅᑎ, 
ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 074 - 2(4): ᓈᒻᒪᒋᔭᐅᖏᓐᓂᖏᑦ ᒐᕙᒪᑐᖃᒃᑯᑦ ᑮᓇᐅᔭᑦ ᐊᑐᖅᑐᒃᓴᖏᑦ 

(ᑰᓕ) 
ᑰᓕ: ᐅᖃᖅᑏ, ᓂᑯᕕᔾᔪᑎᒋᔭᕋ ᐃᒫᒃ ᐃᓱᒫᓗᓐᓇᖅᑐᓂᒃ ᑕᑯᑎᑕᐅᓯᒪᒐᑦᑕ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᑦ 
ᒥᒃᓵᓄᑦ. ᐅᖃᖅᑏ, ᐊᒃᓱᐊᓗᒃ ᑖᓐᓇ ᓈᖕᒪᒋᓚᐅᓐᖏᓇᒃᑯ ᑲᓇᑕ ᑮᓇᐅᔭᑦ ᒥᒃᓵᓄᑦ budget-ᓕᐊᕆᔭᖓ. 
ᓇᓗᓇᓐᖏᑦᑑᒐᓗᐊᖅ ᑖᒃᑯᐊ ᐃᓚᒋᐊᖅᑕᐅᒐᓗᐊᑦ ᑮᓇᐅᔭᑦ ᑕᒪᐅᖓ ᐃᓚᒋᐊᕌᔾᔪᒃᑐᑦ ᓄᓇᕗᑦ ᒐᕙᒪᒃᑎᓐᓄᑦ, 
ᑭᓯᐊᓂ ᐊᒥᒐᖅᑐᓪᓚᕆᓐᓂᒃ ᑕᑯᔪᒍᑦ ᓄᓇᕗᑦᒧᑦ ᐃᓯᕕᓐᓇᓱᒐᔭᕈᑦᑎᒍ ᐊᑭᑦᑐᕆᐊᕈᑕᐅᒑᓛᒃᑐᑦ.  

ᐅᖃᖅᑏ ᐊᑯᓂᐅᓕᖅᑐᑦ ᑐᓴᐅᒪᓕᕋᑦᑕ ᒐᕙᒪᑐᖃᒃᑯᓐᓂᑦ ᐅᑯᐊᓗ ᒐᕙᒪᒃᑯᕗᑦ ᑕᒪᒃᑯᐊᒎᖅ ᒐᕙᒪᑐᖃᒃᑯᓐᓂᑦ 
ᑮᓇᐅᔭᑦ ᐃᑲᔫᑕᐅᖃᑦᑕᕐᑐᑦ ᐊᒥᒐᖃᑦᑕᓕᕐᒪᑕ ᐱᔾᔪᑕᐅᓗᐊᖅᖢᓂ ᐅᕐᓱᐊᓘᑉ ᐊᑭᖓ, ᐊᒻᒪ ᐃᑭᒃᑕᕐᑐᓂᒃ 
ᐃᑯᒪᔾᔪᑎᑦ. ᑭᓯᐊᓂ ᑕᑯᓐᖏᑦᑎᐊᕐᑐᒍᑦ ᒐᕙᒪᑐᖃᒃᑯᑦ ᑮᓇᐅᔭᖏᓐᓂ ᑕᒪᓐᓇ ᑲᒪᒋᔭᐅᓚᖓᕗᖅ.  
 

ᐅᖃᖅᑏ ᑐᑭᓯᓇᕐᓯᓪᓗᓂᓗ Federal government-ᑯᑦ ᐃᑲᔫᑎᓂᒃ ᑐᓂᓯᔪᑦ tax, tax breaks. ᑕᒪᒃᑯᓄᖓ 
ᓄᓇᓯᐅᑎᕐᔪᐊᓄᑦ ᑕᐃᒃᑯᓄᖓ ᐸᓯᐊᓗᓐᓄᓪᓗ ᐊᑐᖃᑦᑕᓂᐊᖅᑐᓄᑦ ᐅᖓᓯᒃᑐᓄᓪᓗ ᓄᓇᒃᑰᕈᑎᓄᑦ 
ᐊᖁᖃᑦᑕᕐᑐᑦ. Farmers ᓲᕐᓗ ᐊᖑᓇᓱᒃᑎᒋᒻᒪᔪᒃ ᖃᓪᓗᓈᑦ ᓄᓇᖓᓐᓂ ᐱᕈᖅᓰᔨᑦ ᐊᒻᒪᓗ ᐊᓯᖏᑦ 
ᑕᑯᓐᖏᑦᑎᐊᖅᑐᒍᑦ ᓄᓇᕗᑦᒥᐅᑦ ᓈᖕᒥᓂᖃᖅᑐᑦ ᐊᖏᕐᕋᖃᖅᑐᑦ ᐃᑲᔪᖅᑕᐅᓚᖓᕗᑦ ᐊᑭᑐᓂᐹᓂᒃ 
ᐊᑭᓖᖃᑦᑕᕐᑐᒍᑦ ᐅᖅᑰᔾᔪᑎᑦᑎᓐᓄᑦ ᐊᒻᒪᓗ ᐃᑭᒃᑕᕐᑐᓄ ᖃᐅᒪᔾᔪᑎᑦᑎᓐᓄᑦ.  
 

ᐅᖃᖅᑏᑦ ᑖᒃᑯᐊ Federal government-ᑯᑦ ᑮᓇᐅᔭᖁᑎᖏᑦ ᑐᓂᓯᒻᒥᔪᑦ ᐅᖓᓯᒃᑐᕐᒥᐅᖁᑎᖏᑦ ᓲᕐᓗ BC tax-
ᒧᑦ deducting-ᖃᑦᑕᕐᑕᖏᑦ British Columbia-ᒥ ᐊᖏᓪᓕᒋᐊᖅᑐᑦ, northern benefits-ᖏᑦ. ᑭᓯᐊᓂ again 
ᑕᑯᓐᖏᑦᑐᒍᑦ ᓄᓇᕗᑦᒥ tax break-ᒋᔭᕗᑦ ᓱᖁᓯᓐᖏᒻᒥᔪᑦ ᐊᖏᓪᓕᒋᐊᖅᑕᐅᖏᒻᒥᔪᑦ.  
 

ᐅᖃᖅᑏᑦ federal government-ᑯᑦ ᐅᖃᕐᓯᒪᒻᒪᑕ ᓴᓐᖏᔪᒥᒎᖅ ᐃᑲᔪᕆᓚᖓᓕᕐᒪᑕ ᓄᓇᕗᑦᒥᐅᓂᒃ 
ᐃᒃᑮᓇᕐᑐᕐᒥᐅᓄᑦ. ᑕᒪᓐᓇᒍ sovereignty ᑲᓇᑕᐅᑉ ᒐᕙᒪᐅᓂᖓ ᓴᖅᑯᒥᔮᕈᒫᓕᕐᒪᑦ. ᑕᐃᒪᐃᓐᓂᐊᖅᐸᑦ 
ᐅᑕᖅᑭᔪᖓᓱᓕ ᓱᓇ ᖃᖓ ᓴᓇᒋᐊᕈᒫᕐᒪᖔᑕ ᑐᓚᑦᑕᕐᕕᒃᓴᖃᓚᖓᒻᒪᑕᒎᖅ ᐅᑭᐅᓕᒫᖅ ᐊᑐᖃᑦᑕᓚᖓᔪᒥᒃ.  
 

ᐅᖃᖅᑏ, ᐱᐊᓂᒍᒪᒐᒃᑯ ᐅᐃᒍᔭᐅᔪᒪᒐᓗᐊᖅᑐᖓ ᐊᖏᓗᒃᑖᖅᐸᑕ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᒃᓴᒥᓂᒃ. ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᓐᖏᒻᒪᑦ ᑲᔪᓯᒍᓐᓇᖅᑯᑎᑦ, ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᑕᖅᑭᔪᒍᑦᓱᓕ federal government-ᑯᑦ ᑐᓚᑦᑕᕐᕕᓕᐅᓛᖅᑐᐊᓗᓕᕐᑐᒡᒍᖅ 
ᐅᑭᐅᓗᒃᑖᕌᓗᒃ ᐊᑐᕈᓐᓇᖅᑐᒥᒃ. ᐅᑕᖅᑭᔪᖓ ᓱᓕ ᐱᒋᐊᕈᑎᒃᓴᖓᓂᒃ ᓴᓇᓛᓕᕐᒪᑕᒎᖅ Arctic Training 
Centre, Rangers-ᒎᖅ ᐃᓕᓐᓂᐊᕐᕕᒋᖃᑦᑕᓚᖓᔭᖏᓐᓂᒃ ᐊᒻᒪ military ᐅᓇᑕᖅᑐᒃᓴᓂᒃ ᐄᒃᑮᓇᕐᑐᒨᕐᓗᑎᒃ. 
ᐅᑕᖅᑭᔪᖓᓱᓕ ᑖᓐᓇ ᖃᖓᒃᑯᑦ ᓴᓇᒋᐊᕐᓂᐊᕐᒪᖔᑦ ᐅᖃᕆᐊᒃᓴᖏᓐᓂᒃ ᐊᒻᒪᓗᒎᖅ ᑕᒫᓂ ᐅᑭᐅᓗᒃᑖᖅ 
ᐊᑐᕈᓐᓇᖅᑐᓂᒃ ᓯᑯᓯᐅᑎᐊᓗᖕᓂᒃ ᓴᓇᓛᓕᕐᒥᔪᑦ ᐃᓄᐃᑦ ᓄᓇᕗᑦ Canadian sovereignty 
ᑕᑯᒃᓴᐅᖃᑦᑕᕐᓂᖃᕐᒪᑦ. ᐅᑕᖅᑭᒻᒥᔭᕋᓱᓕ ᑖᓐᓇ ᖃᖓ ᐱᒋᐊᓛᒪᖔᑦ.  
 

ᐅᖃᖅᑏ President-ᖓᑦ ᐃᓄᐃᑦ ᑕᐱᕇᑦ ᐅᖃᓚᐅᖅᑐᖅ ᑖᓐᓇ federal government ᑮᓇᐅᔭᖓᑦ ᓲᕐᓗᒎᖅ 
ᐃᓄᖕᓂᒃ ᖁᔭᓈᖅᓯᓪᓚᕆᒃᑐᖅ ᓄᓇᖃᖅᑳᓐᓂᑯᓂᓪᓗ ᐊᒻᒪᓗ ᓈᖕᒪᒍᓱᓐᖏᓪᓚᕆᒃᑲᒥ ᐃᒃᓯᕚᑐᐃᓐᓇᔾᔮᓐᖏᑦᑐᕉᖅ 
ᐋᒃᑳᕋᓗᐊᖅᐸᑕᒎᖅ ᐊᖏᔾᔮᒍᓐᓃᖅᑕᖏᑦ. ᐅᕙᖓᓗ.  
 

ᐅᖃᖅᑏ, ᒐᕙᒪᑐᖃᒃᑯᑦ ᐱᓂᐊᕐᓂᕋᓚᐅᕐᑕᒥᓐᓂᒃ ᑲᔪᓯᑎᑦᑎᒋᐊᖃᕐᒪᑕ. Promised-ᑕᐅᓚᐅᕋᑦᑕ ᐃᓄᐃᑦ ᐊᒻᒪ 
First Nations ᒫᓐᓇ ᓲᕐᓗ ᑕᒪᒃᑯᐊ ᓄᓇᖃᖅᑳᖅᑐᓪᓗ ᒐᕙᒪᑐᖃᒃᑯᓪᓗ ᐅᕙᒍᓪᓗ ᓲᕐᓗ ᑕᐲᕇᓐᓂᕐᒥᒃ ᖃᓄᖅ 
partner-ᒋᓐᓂᕐᒥᒃ ᐋᖅᑭᓇᓱᒋᐊᖃᓕᖅᑐᒍᑦ. ᐅᖃᖅᑏ ᒐᕙᒪᑐᖃᒃᑯᑦ ᓲᕐᓗ ᐃᒫᒃ ᓈᖕᒪᒍᓱᓕᕐᒪᑕ, 
ᐱᕐᓕᖏᓱᖓᕈᑎᒃ ᓄᓇᕗᑦᒥᐅᑦ ᓈᖕᒪᓚᖓᕗᖅ, ᓂᐸᐃᑐᐃᓐᓇᕆᑦᓯ ᓂᐱᑭᑐᐃᓐᓇᕆᑦᓯ 
ᓂᑉᓕᐊᓗᐊᓐᖏᓪᓗᓯᐅᓐᓃᑦ. Federal ᒐᕙᒪᒃᑯᑦ ᑕᐃᒪᐃᓕᐅᓕᖅᑖᑎᒍᑦ. ᑐᑭᓯᒃᑲᓐᓂᕈᒪᒍᑦᑕ  
 

ᐅᖃᐅᑎᓚᒋᑦ ᒥᔅᑕ Speaker, ᑭᕙᓪᓕᕐᒥ ᐋᓐᓂᐊᕐᕕᒃᓴᖅ ᓲᕐᓗ ᐊᔾᔨᐅᑎᓪᓗᒍ ᓲᕐᓗ ᒫᓐᓇᒧᑦ ᑎᑭᓪᖢᒍ 24 hour-
ᒥᑦ ᐱᓕᕆᓂᖅ ᐊᔪᖅᑐ. ᐅᑭᐅ ᒪᕐᕈᑲᓵᒃ ᐅᒃᑯᐃᖅᑕᐅᓯᒪᓕᖅᑐᖅ ᑮᓇᐅᔭᖃᙱᒻᒪᑕᒎᖅ ᐃᒡᓗᑦᓴᒧᑦ 
ᑮᓇᐅᔭᖃᙱᒻᒪᑕᒎᖅ ᐃᖏᕐᕋᔾᔪᑎᒃᓴᖏᓐᓄᑦ ᐋᓐᓂᐊᕐᕕᐅᑉ ᑭᕙᓪᓕᕐᒥ. ᐅᖃᖅᑎ, ᐃᓱᒫᓗᓪᓚᕆᓕᕐᐳᖓᓕ 
ᑕᒪᒃᑯᐊ ᐋᓐᓂᐊᕐᕕᒃᓴᐃᑦ ᐅᒃᑯᐃᕈᓐᓇᖏᑎᓪᓗᒋᑦ ᖃᓄᐃᓕᖓᓚᖓᔪᐊᓘᓕᕐᒥᔪᕐᓕᐅᓇ ᐃᖃᓗᒡᓂ ᐋᓐᓂᐊᕐᕕᐊᓗ 
ᐅᒃᑯᐃᓛᕋᓗᐊᕐᐹ? ᑮᓇᐅᔭᖃᙱᒻᒪᑕᒎᖅ, ᐊᒻᒪᓗ ᐅᓇ ᐅᓗᕆᐊᒋᓪᓚᕆᑦᑕᕋ ᓲᕐᓗ ᒪᑐᐃᕐᓯᓇᔭᕈᑦᑕ 
ᒪᑐᐃᕐᓯᐊᓂᒃᓯᒪᓕᕐᓗᑕ ᖃᐅᔨᔭᐅᓛᕆᕕᑖ ᓘᒃᑖᖃᕐᓂᕈᖅ ᐊᔪᖅᑐᒍᑦ ᑕᒫᓂ ᐊᑭᑐᓗᐊᕐᒪᑦ ᑕᒫᓃᒍᓐᓇᖏᒻᒪᑕᒎ 
ᐅᑭᐅᓂ ᐊᒥᓱᓂᒃ.  
 

ᐅᖃᖅᑎ, ᑕᒫᓃᓯᒪᓕᕋᒪ ᐊᑯᓂᒐᓛᐅᔪᖅ ᒫᓐᓇᓕ ᐅᖃᕈᒪᔪᖓ ᐋᑐᕚᒧᑦ. ᐋᒃᑲ ᑕᐃᒪᐃᓕᐅᖅᑕᐅᔪᒪᒍᓐᓃᖅᑐᒍᑦ 
ᐊᒥᒐᕐᓂᕋᐃᔪᐊᓗᑐᐃᓐᓇᐅᕐᒥᒃ ᐋᑐᕚᒧᑦ ᐅᖃᕈᒪᔪᒍᑦ ᐃᒪᓐᓇ, ᐊᖏᕆᐊᖃᓕᖅᑐᑦ ᓄᓇᕗᑦᒥᐅᓂ. ᓲᕐᓗ 
ᓂᐸᐃᑎᑕᐅᑐᐃᓐᓇᕈᑦᑕ ᓂᐸᐃᒋᑦᓯ ᐅᓇ ᓲᕐᓗ ᓴᐱᓕᖅᑐᓂᒃ ᖃᐅᔨᒪᓚᖓᒻᒪᑕ ᐋᑐᕚᒥ.  

ᐅᖃᖅᑎ, ᐅᓇ ᐅᖃᐅᓯᕆᒃᑲᓐᓂᕐᓗᒍ ᑐᑭᓯᓇᑦᓯᐊᓂᐊᕐᒪᑦ ᐋᑐᕚᒥᐅᓄᑦ ᓇᒧᑦ ᓅᔾᔮᖏᑦᑎᐊᕋᑦᑕᐃ ᐋᑐᕚ 
ᖃᐅᔨᒪᒋᑦ ᐅᖓᓯᑦᑐᒧᑦ ᐃᖏᕐᕋᔾᔮᒐᑕ ᖃᙳᐊᓗᒃᑰᖏᓐᓇᑦᑕᓗ ᓇᒧᖓᐅᑎᑕᐅᔾᔮᒐᑕ ᑕᒫᓃᓐᓂᐊᕋᑕ 
ᓂᐸᐃᑐᐃᓐᓇᔾᔮᒍᓐᓃᖅᑐᒍᑦ ᑕᐃᒫᑦᑕᐅᑦ Premier-ᕗᑦ, Minister of Finance-ᓗ ᐋᑐᕚᒧᑦ ᑕᐅᓄᖓ 
ᐃᒃᓯᕚᑐᐃᓐᓇᖏᓪᓗᑎᒃ ᐋᑐᕚᒥᒃ Negotiate-ᒋᐊᖅᑐᒃᑲᓐᓂᖁᓕᖅᑕᒃᑲ ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑎ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 075 - 2(4): ᐅᐱᒍᓱᖃᕐᓂᖅ ᐋᓐᓂᐊᕐᓯᐅᖅᑎᒥᑦ ᒐᐃᔪ ᐅᕆᐊᑦᐹᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᒃᑯᑦ) ᐅᓪᓗᒥ ᓂᑯᕕᑦᑐᖓ ᖁᔭᓐᓇᒦᕈᒪᓪᓗᖓ ᑭᒡᒐᖅᑐᕐᓱᒋᑦ ᑖᒃᑯᐊ 
ᓂᕈᐊᖅᑎᒃᑲ ᐃᒃᐱᐊᕐᔪᖕᒥ ᐱᓕᕆᓯᒪᖕᒪᑕ ᐱᔨᑦᓯᕋᕐᓯᒪᒻᒪᓗ ᑖᓐᓇ Gail Redpath, ᐊᖏᔪᖅᑳᕆᔭᐅᔪᖅ 
ᐋᓐᓂᐊᕐᓯᐅᖅᑎᒃᑯᓂ ᐃᒃᐱᐊᕐᔪᖕᒥ.  
 
ᐅᖃᖅᑎ ᐊᕐᕌᒍᑦ ᐊᕙᑎᐅᓯᒪᓕᖅᑐᑦ Gail ᑖᓐᓇ ᐋᓐᓂᐊᖅᑐᓕᕆᔨᐅᑦᓯᐊᕐᓯᒪᕗᖅ ᐃᒃᐱᐊᕐᔪᖕᒥ ᐱᒻᒪᕆᐅᕗᖅ 
ᓄᓇᑦᑎᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑲᒪᑦᓯᐊᕐᒪᑦ ᐊᒻᒪᓗ ᐋᓐᓂᐊᕐᓯᐅᑎᒃᓯᐊᕙᐅᓪᓗᓂ.  
 
ᐅᖃᖅᑎ ᐅᓪᓗᑕᒫᖅ Gail ᐱᓕᕆᖃᑦᑕᕐᒪᑦ ᑕᒪᒃᑯᓂᖓ ᐅᑭᐅᖅᑕᖅᑐᒥ ᐅᖓᓯᒃᑐᐊᓗᖕᒥ ᐋᓐᓂᐊᖅᑐᓕᕆᓪᓗᓂ 
ᐅᓪᓗᒥᐅᓕᖅᑐ ᑕᒪᒃᑯᐊ ᐊᒃᓱᕉᑎᒋᔭᐅᔪᑦ ᐊᒃᓱᕈᕐᓇᕆᐊᒃᑲᓐᓂᕐᒪᕆᖃᑦᑕᕐᒪᑕ ᑕᒪᒃᑯᐊ ᑭᓱᑐᐃᓐᓇᐃᑦ 
ᐴᖅᑲᕐᓯᒪᔪᒡᓗ ᓲᕐᓗ ᑕᐃᑲᓃᖃᑦᑕᕐᒪᑕ ᐋᓐᓂᐊᕐᓯᐅᖅᑎ ᐱᓕᕆᒡᕕᖓᓂ. ᑕᐃᒃᑯᐊ ᐃᖅᑲᓇᐃᔭᖅᑎᖏᑦ 
ᑕᐃᑲᓂᓘᓐᓃᑦ ᓯᕐᓗᐊᒨᖅᑎᑦᓯᖃᑦᑕᕐᒪᑕ ᓯᓚᒧᑦ ᓲᕐᓗ ᓯᕐᓗᐊᒧᑦ.  
 
ᐅᓪᓗᒥᐅᒃᑲᓐᓂᕐᑐᖅ ᓴᖅᑭᑎᒃᓯᓂᐊᕐᐳᖓ ᐊᔾᔨᖑᐊᓂᒃ ᐃᓛ ᑕᑯᒃᓴᐅᔪᓂᒃ ᐅᖃᐅᓯᕆᔭᐅᑐᐃᓐᓇᖏᓪᓗᑎ 
ᑕᑯᔭᐅᓪᓚᑖᕐᓂᐊᕐᒪᑕ ᐃᓂᒃᓴᖃᑦᓯᐊᙱᓐᓂᖏᑦ ᑕᐃᑲᓂ ᐋᓐᓂᐊᕐᕕᒃ ᐃᒃᐱᐊᕐᔪᖕᒥ. ᐅᖃᖅᑎ ᐱᕙᓪᓕᐊᔪᓂᒃ 
ᑲᓇᑕᒥ ᐱᕙᓪᓕᐊᔪᓕᕆᔨᒃᑯᓐᓄᑦ ᐅᖃᐅᓯᕆᔭᐅᓯᖕᒪᑕ Gail ᐊᒻᒪᓗ ᐃᖅᑲᓇᐃᔭᖃᑎᖏᑦ ᐊᒻᒪᓗᑦᑕᐅ, Reader’s 
Digest-ᓂᕋᖅᑕᐅᔪᓂ ᐅᖃᓕᒫᒐᕐᓃᓚᐅᕐᒪᑦ ᐊᒻᒪᓗ Up Here ᐅᖃᓕᒫᒐᕐᓂ.  
 
ᑕᐃᒪᓐᓇ ᑕᑯᒃᓴᐅᑎᒃᓯᒍᓐᓇᕐᐳᒍᑦ ᐅᑭᐅᖅᑕᑐᒥᐅᑕᐅᔪᑦ ᖃᓄᐃᒃᑑᖕᒪᖓᑦ. ᐊᔭᐅᑐᐃᓐᓇᕐᓂᐊᖅᑐᒃᓴᐅᒻᒥᔪᖅᑕᐅ 
ᑕᒪᒃᑯᐊ ᐋᓐᓂᐊᕐᓯᐅᑎ ᐅᑭᐅᖅᑕᖅᑐᒨᕈᓐᓇᖁᓪᓗᒋᑦ ᐊᒃᓱᕈᕈᒪᓗᑎᒃ ᓇᖕᒥᓂᖅ ᐊᒻᒪᓗᑦᑕᐅᖅ ᐃᓕᓐᓂᐊᕈᒪᓗᑎᒃ 
ᖁᕕᐊᓱᖕᓂᕐᒥ ᐅᑭᐅᖅᑕᖅᑐᒥ. ᐅᖃᖅᑎ, ᖁᕕᐊᓱᒃᐳᖓ ᑖᓐᓇ Gail ᐃᓕᑕᕆᔭᐅᓚᐅᕐᒪᑦ 
ᐊᖏᕐᕋᒥᑐᐃᓐᓇᐅᖏᑦᑐᖅ ᑭᓯᐊᓂ ᑲᓇᑕᓕᒫᒥᐅᓄᑦ.  
 
ᒪᐃ 2006-ᖑᑎᓪᓗᒍ Gail ᑖᓐᓇ ᐱᖓᔪᒋᔭᐅᓪᓗᓂ ᑲᓇᑕᒥ ᐋᓐᓂᐊᕐᓯᐅᑎᓄᑦ ᓲᕐᓗ ᐃᓕᑕᕆᔭᐅᓚᐅᕐᒪᑦ 
ᐱᓯᑎᐅᓂᖓᓄᑦ ᑲᓇᑕᐅᑉ ᒐᕙᒪᒃᑯᖏᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓂ ᐊᒻᒪᓗ ᐱᓕᕆᑦᓯᐊᕐᓯᒪᖕᒪᑦ 
ᐱᕆᐊᕈᑎᖃᕐᓯᒪᓪᓗᓂᓗ ᐊᒻᒪᓗᑦᑕᐅᖅ ᐱᓕᕆᑦᓯᐊᕐᓱᓂ.  
 
ᐅᖃᖅᑎ, ᑖᒃᑯᐊ ᑲᑎᒪᔨᐅᖃᑎᒃᑲ ᓲᕐᓗ ᐅᐱᒋᔭᖃᖃᑎᒋᒍᒪᔭᒃᑲ Gail-ᒥᒃ ᐃᓕᑕᕆᔭᐅᓚᐅᕐᓯᒪᓂᖓᓄᑦ 
ᐃᒃᐱᐊᕐᔪᖕᒥ ᐱᓕᕆᑦᓯᐊᕐᓱᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐱᕕᔅᓴᕆᔭᓯ ᑲᒪᑦᑎᐊᖃᑦᑕᓚᐅᖅᓯᐅᒃ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) 
ᑲᑎᒪᔾᔪᑎᔅᓴᕗᑦ 3. ᐅᖃᐅᓯᔅᓴᖏᑦ ᒪᓕᒐᓕᐅᖅᑏᑦ. ᖃᒪᓂᖅᑐᐊᒧᑦ ᒪᓕᒐᓕᐅᖅᑎ, ᒥᓂᔅᑕ ᓯᒪᐃᓚᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 076 - 2(4): ᐃᓐᓇᑐᖃᐃᑦ ᒪᒃᑯᑐᐃᓪᓗ ᑲᑎᒪᓂᖓ ᖃᒪᓂᑦᑐᐊᕐᒥᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐊᖃᒍ ᑭᕙᓪᓕᕐᒥ ᑕᐅᑐᒋᐊᕐᓂᐊᓕᕐᒥᔭᒃᑲ ᐅᖃᐅᓯᕆᓗᒋᑦ 
ᐃᓄᑦᑎᑑᕐᓗᒋᑦ. ᐅᓂᒃᑲᐅᓯᕆᒋᐊᒃᑲᓐᓂᓛᕋᓗᐊᖅᐸᕋ ᒪᓕᒐᓕᐅᖅᑎᓄᑦ. ᐱᓇᓱᐊᕈᓯᕆᓚᐅᖅᓯᒪᔭᑦᑎᓐᓂ 
ᖃᒪᓂᑦᑐᐊᕐᒥ ᑲᑎᒪᓂᖅᑕᖃᓚᐅᖅᓯᒪᒻᒪᑦ ᑳᓇᑕᓗᑦᑕᒥᑦ ᐃᓄᐃᑦ ᒪᒃᑯᑦᑐᑦ ᑲᑎᒪᔨᒋᔭᖏᑦ ᑲᑎᒪᑎᑦᑎᓚᐅᖅᓯᒪᒻᒪᑕ 
ᒪᒃᑯᑦᑐᓂᒃ ᐃᓐᓇᕐᓂᓪᓗ. ᑕᒪᓐᓇ ᑐᓵᑉᓗᒍ ᖁᕕᐊᓇᓚᐅᕋᒃᑯ ᑲᑎᒪᓂᐅᓚᐅᖅᑐᖅ ᐊᑐᕐᓂᖃᕕᔾᔪᐊᓚᐅᖅᑐᕐᓗ 
ᐃᑲᔪᕐᓂᖃᕕᔾᔪᐊᓚᐅᖅᑐᕐᓗ.  
 
ᐊᒥᓱᓂᒃ ᑕᐃᑯᖓ ᑲᑎᒪᔭᖅᑐᖅᓯᒪᓚᐅᖅᑐᓂᒃ ᐃᖃᓗᓐᓂᑦ ᑕᑯᔭᖅᑐᓚᐅᕋᒪ ᖁᕕᐊᓱᑦᑕᓚᐅᖅᑐᑦ 
ᑐᓐᖓᓇᖅᑐᑎᓪᓗ ᖃᒪᓂᑦᑐᐊᕐᒥᐅᑦ. ᑕᒪᓐᓇ ᖁᕕᐊᓇᓚᐅᖅᑐᑦ ᑐᓵᓪᓗᒋᑦ. ᐱᓗᐊᖅᑐᒥᓗ ᖁᕕᐊᓱᓚᐅᖅᑐᖓ 
ᐊᑖᑕᐅᓪᓗᓃᓛᒃ ᐃᓕᖅᑯᓯᐅᒻᒥᒻᒪᑕ ᑕᐃᓐᓇ ᐊᑦᓵᕋᖅ ᐃᕐᓂᕋᐃᓛᒃ ᓄᑲᖅᑎᖅ ᐊᑖᑕᓐᓂᑦ ᐊᑎᖃᕐᒪᑦ 
ᐊᑦᓵᒐᐅᓂᕋᖅᑕᕋ ᐃᓕᑕᕆᔭᐅᕐᒥᒻᒪᑦ ᑕᐃᑲᓂ ᐋᖅᑭᔅᓱᐃᓚᐅᕐᓂᖓᓄᓪᓗ ᓈᒻᒪᑦᓯᐊᖅᑐᓂᑦ ᑕᐃᒃᑯᐊ 
ᑲᑎᒪᔭᖅᑐᖅᓯᒪᔪᑦ ᑲᑎᒪᓂᐅᓚᐅᖅᑐᕐᓗ.  
 
ᑕᐃᒃᑯᐊ ᑐᓂᓯᓚᐅᖅᑐᑦ ᒪ’ᓈᖅᐸᒃᑲ ᐊᖏᔪᒥᑦ. ᖃᒪᓂᖅᑐᐊᕐᒥᐅᓪᓗ ᐊᖏᔪᒥᑦ ᒪ’ᓈᖅᐸᒃᑲ ᑐᓵᑉᓗᒋᑦ 
ᑐᓴᖅᑕᖅᑐᒋᓪᓗ ᐃᑲᔪᕐᓂᖃᕕᔾᔪᐊᓚᐅᕐᒪᑕ ᑐᓐᖓᓵᕆᓪᓗᑎᓪᓗ ᐅᓐᓄᓗᑦᑖᕐᓗ ᒧᒥᖅᑐᑎᒃ ᖃᓄᑐᐃᓐᓇᖅ 
ᖁᕕᐊᓱᑦᑎᑦᑎᕙᓚᐅᕐᒪᑕ ᑕᐃᑲᓂ ᑲᑎᒪᔭᖅᑐᖅᓯᒪᔪᓂᑦ. ᐊᒥᓱᓪᓗ ᐅᐸᑦᑕᓚᐅᖅᑐᑎᒃ ᓂᕆᔭᖅᑐᕐᓂᕆᖃᑦᑕᓚᐅᖅ 
ᐊᑖᑕᒃᑯᓐᓄᑦ, ᐊᑖᑕᒃᑯ ᒪ’ᓈᕆᕙᒃᑲ. ᖃᒪᓂᖅᑐᐊᕐᒥᐅᓪᓗ ᓂᕆᕕᔾᔪᐊᖅᑎᑦᑎᑦᑕᓚᐅᖅᑐᑦ ᓇᓗᓇᓐᖏᑦᑐᖅ 
ᐊᖏᔪᒥᑦ ᑕᒪᓐᓇ ᖁᕕᐊᒋᔭᐅᓚᐅᕐᒪᑦ. ᖃᒪᓂᑦᑐᐊᕐᒥᐅᑦ ᒪ’ᓇᐅᕗᓯ. ᒪ’ᓇ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓴᓪᓕᓄᑦ, ᒥᔅᑕ ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 077 - 2(4): ᐃᒡᓗᓕᒑᕐᔪᒻᒥ ᓱᓇᑐᐃᓐᓇᕐᒥᑦ ᐃᓕᓐᓂᐊᕈᑎᒃᓴᐃᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᓴᓪᓕᕐᒧᓪᓗ ᐃᓪᓗᓕᒑᕐᔪᒻᒧᓪᓗ. (ᑐᓵᔨᑎᒍᑦ): ᐅᓪᓗᒥᑦᑕᐅᖅ 
ᐅᖃᐅᓯᖃᕈᒪᔪᖓ ᒪᕐᕉᓐᓂᒃ ᒪᒃᑯᑦᑑᓐᓂᒃ ᓂᕈᐊᖅᑎᒋᔭᕐᓂᑦ ᕕᒃᑐ ᓴᒻᒧᖅᑐᖅ ᐃᓕᓐᓂᐊᕐᕕᖓᓐᓂ ᐃᓪᓗᓕᒑᕐᔪᒻᒥ. 
ᑖᒃᑯᐊ ᐅᐱᓐᓇᖅᑐᒥᑦ ᐱᓕᕆᒋᐊᖅᓯᒪᔪᑦ ᓱᓇᑐᐃᓐᓇᕐᒥᑦ ᐃᓕᓐᓂᐊᕈᑎᓃᑦᑐᓂᒃ ᐱᔾᔪᑎᖃᖅᑐᑎᒃ ᐊᕙᑎᒥᐅᑕᐃᑦ 
ᒥᒃᓵᓄᑦ ᐱᔾᔪᑎᖃᖅᑐᓂᓪᓗ.  
 
ᑲᑎᒪᔨᐅᔪᑦ ᐱᑎᑕᐅᖅᑲᐅᒻᒪᑕ ᑖᒃᑯᓂᖓ ᖃᐅᔨᓴᕈᑕᐅᓯᒪᔪᓂᒃ ᐃᑉᐸᔅᓴᖅ ᐱᐊᓂᓚᐅᕋᒃᑭᑦ ᐅᑎᖅᑎᓚᐅᖅᑐᒋᓪᓗ 
ᑕᑕᑎᖅᑐᒋᑦ ᑖᒃᑯᐊ ᐅᐱᒋᓚᐅᕋᒃᑭᑦ ᒪᒃᑯᑦᑐᓄᑦ ᐱᓕᕆᐊᕆᔭᐅᔪᑦ ᑖᒃᑯᐊ ᐊᐱᖅᑯᑎᒋᓕᐅᖅᑕᐅᓯᒪᔪᖅ ᓯᓚ 
ᐊᓯᔾᔨᖅᐸᓪᓕᐊᓂᖓᓄᑦ. ᐃᒪᓐᓇᐃᑦᑑᒻᒪᑦ, 7-ᖑᓪᓗᑎᒃ ᐊᐱᖅᑯᑏᑦ ᖃᐅᔨᓚᐅᖅᐲᑦ ᑕᒪᓐᓇ ᓯᓚ 
ᐊᓯᔾᔨᖅᐸᓪᓕᐊᓕᕐᓂᖓᓄᑦ? ᐃᓄᐃᓪᓗᖅ ᐃᓱᒫᓗᒋᐊᖃᖅᐹᑦ ᐊᓯᔾᔨᖅᐸᓪᓕᐊᓂᖓᓄᑦ ᓯᓚᐅᑉ? ᐊᒻᒪᓗ ᓯᓚ 
ᐊᓯᔾᔨᖅᐸᓪᓕᐊᓪᓚᕆᑉᐹ? ᑖᒃᑯᐊᒐᓚᐃᑦ ᐊᐱᖅᑯᑎᒋᔭᐅᓚᐅᖅᑐᑦ.  
 
ᑖᒃᑯᐊ ᓯᕗᓕᖅᑎᒃᓴᐅᓂᐊᖅᑐᑦ ᖃᐅᔨᒪᔪᒻᒪᕆᐊᓘᒻᒪᑕ ᐅᐱᒋᕙᒃᑲ. ᐊᒻᒪᓗᑦᑕᐅᖅ ᑲᑎᒪᔨᐅᖃᑎᒃᑲ ᑖᒃᑯᓂᖓ 
ᑕᑕᑎᒐᒃᓴᓂᒃ ᑕᑕᑎᕆᖁᕙᒃᑲ ᑕᐃᒪᓐᓇᓗ ᑕᐃᒃᑯᐊ ᐸᓂᔭᒃᑯᑦ ᐱᐊᓂᓚᐅᕐᒪᑕ ᐋᔅᓕᒃᑯᓪᓗ ᑖᒃᑯᐊ ᓲᕐᓗ 
ᐃᓱᒫᓗᒍᑎᖃᑦᑎᐊᓚᐅᕐᒪᑕ ᑕᒪᑐᒥᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ, ᓇᓗᓕᒻᒧᑦ ᒪᓕᒐᓕᐅᖅᑎ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᑦᑑᑦᑎᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 



ᕿᑎᖅᑰ, ᒫᑦᓯ 22, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 078 - 2(4): ᐳᐃᕐᔪᕋᕐᕕᒃ ᐃᖃᓗᑦᑑᑦᑎᐊᕐᒥᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᒍᒪᓪᓗᖓ ᒪᓕᒐᓕᐅᖅᑎᓄᑦ ᒪᓐᓇ 
ᐅᓗᕆᐊᓇᖅᑐᖅ ᐃᖃᓗᑦᑑᑦᑎᐊᕐᒥ ᐱᔾᔪᑎᒋᓪᓗᒍ ᐊᐅᔭᒃᑯᑦ ᐊᑐᖅᑕᐅᖃᑦᑕᖅᑐᖅ ᐃᖃᐃᓕᓴᕐᓂᕐᒧᑦ. ᐅᖃᖅᑏ, 
ᐊᐅᔭᒃᑯᑦ 1988 ᐃᖃᓗᑦᑑᑦᑎᐊᕐᒥ ᕼᐋᒻᒪᓚᒃᑯᓐᓄᑦ ᑲᑎᒪᔨᐅᖃᑕᐅᑎᓪᓗᖓ ᐸᕐᓇᐅᑎᖃᓚᐅᖅᓯᒪᒐᑦᑕ ᓄᓇᕗᑦ 
ᒐᕙᒪᒃᑯᖏᑦᑕ ᓲᕐᓗ ᐳᐃᔾᔪᕋᕐᕕᔅᓴᖓᓂ.  
 
ᑕᐃᒪᓐᓇ ᐃᓱᒪᓕᐅᕈᑎᒋᓚᐅᖅᓯᒪᔭᕋ ᑕᒪᒃᑯᐊ ᐅᓗᕆᐊᓇᖅᑐᒦᖃᑦᑕᕐᓂᖏᑦ ᒪᒃᑯᑦᑐᑦ ᐊᖑᑏᑦ ᓲᕐᓗ ᑰᒻᒥ 
ᐅᒥᐊᖅᑐᖃᑦᑕᓚᐳᕐᒪᑕ ᐱᕐᓗᐊᕿᔪᖃᓚᐅᖅᓯᒪᓪᓗᓂ ᓯᑕᒪᑦ ᑖᒃᑯᐊ ᐃᐱᓚᐅᖅᓯᒪᒻᒪᑕ ᐃᒫᖅᑐᑎᒃ ᑕᐃᑲᓂ 
ᐃᖃᓗᑦᑑᑦᑎᐊᑉ ᖃᓂᒋᔭᖓᓂ 10 feet-ᑐᐃᓐᓇᕐᓂᒃ ᐃᑎᓂᖃᖅᑎᓪᓗᒍ 15 feet ᖃᓂᑦᑐᓂ ᓯᒡᔭᖓ. 
 
ᐅᖃᖅᑏ, ᑕᐃᒪᓕ ᐳᐃᔾᔪᕋᕈᑎᑖᖅᐸᑕ ᑕᐃᑲᓂ ᐃᖃᓗᑦᑑᑦᑎᐊᕐᒥ ᐊᕐᕌᒎᓂᐊᖅᑐᓂᑦ 
ᐃᓕᓐᓂᐊᖅᑎᑕᐅᒍᓐᓇᕐᓂᐊᖅᐹᑦ ᐳᐃᔾᔪᕋᕆᐅᖅᓴᓂᕐᒥᑦ ᐊᒻᒪᓗᑦᑕᐅᖅ ᐅᓗᕆᐊᓇᕐᓂᖓᓄᑦ ᐃᒪᕐᒦᓪᓗᓂ 
ᖃᔭᕆᐊᖅᑐᕐᓗᓂᓗ ᐊᒻᒪᓗ ᖃᓄᑐᐃᓐᓇᖅ ᐃᒫᓃᕈᓘᔭᕐᓗᓂ. ᑖᒃᑯᐊ ᓴᓂᐊᒍᑦ ᑕᐃᓐᓇ ᐳᐃᔪᕋᕝᕕᒃ ᓱᕈᓯᓄᑦ 
ᐊᑐᖅᑕᐅᒍᓐᓇᓂᐊᕐᒪᑦ ᐃᓚᒌᓄᓪᓗ ᐊᐅᔭᐅᓕᕌᖓᓐ.  
 
ᐅᓗᕆᐊᓇᖏᑦᑐᒦᑦᓯᐊᕈᓐᓇᖁᓪᓗᒋᑦ ᓱᕈᓯᖁᑎᒋᔭᖅᐳᑦ ᖃᐅᔨᓴᖅᑕᐅᑦᓯᐊᕐᓗᑎᒃ ᑲᒪᔨᓄᑦ. 
 
ᐅᖃᖅᑏ, ᖃᐅᔨᑎᑕᐅᓚᐅᖅᐳᖓ ᑖᓐᓇ ᐳᐃᔾᔪᕋᖅᕕᐅᓂᐊᖅᑐᖅ ᒪᑐᐃᖅᑕᐅᓛᖅᑐᓴᐅᖏᒥᒻᒪᒡᒎᖅ ᐃᒪᓐᓇ 
ᕿᔪᒻᒦᑦᑑᒐᓗᐊᖅ ᑖᓐᓇ ᓱᕈᑐᐃᓐᓇᓂᐊᖅᑐᔅᓴᐅᓪᓗᓂᓗ ᐅᖁᖃᓕᓪᓗᓂ. ᑖᓐᓇᓗ ᐳᐃᔾᔪᕋᐅᔪᖅ ᓄᑖᒥᒃ ᓲᕐᓗ 
ᐱᖃᑦᑑᒐᓗᐊᖅ ᐊᒻᒪᓗᒃᑕᐅᖅ ᓱᓪᓗᓕᒻᒧᑦ ᐊᒥᐊᖅᑕᐅᓗᓂᓕ ᐱᒋᐊᕈᓐᓇᖅᑐᖅ. 
 
ᐅᖃᖅᑏ, ᑕᐃᒪᓐᓇ ᓄᓇᕗᒥᐅᑕᑎᑐᑦ, ᐃᖃᓗᒃᑑᑦᑎᐊᕐᒥᐅᑦ, ᑕᐃᒪᓐᓇ ᐱᖁᑎᑖᖅᑎᑕᐅᖏᓗᐊᕐᒪᑕ ᑮᓇᐅᔭᓂᒃ 
ᐱᑎᑕᐅᖏᓗᐊᖅᖢᑎᒃ ᐃᖅᑲᐃᓕᓴᕐᓂᕐᒧᑦ ᐊᑐᖅᑕᐅᔪᒃᓴᓂᒃ. ᒥᑭᔪᕋᓛᑯᓗᒻᒥᒃ, ᐊᕐᕌᒍᑕᒫᖅᓯᐅᑦ ᐊᐅᓚᓂᕐᒧᑦ, 
ᐋᖅᑭᐅᒪᓂᕐᒧᓪᓗ ᐊᑐᖅᑐᒃᓴᐃᑦ CLEY-ᑯᓐᓂᑦ ᐱᔭᐅᓯᒪᔫᒐᓗᐊᑦ. 
 
ᐅᖃᖅᑏ, ᐅᖃᐅᑎᔭᐅᖏᓐᓇᖃᑦᑕᖅᐳᒍᑦ ᓱᕈᓯᕗᑦ ᐃᓚᕗᓪᓗ ᐱᒻᒪᕆᐅᓂᖏᓐᓄᑦ. ᐊᐃᑦᑖᖑᓂᐊᖅᐳᖅ 
ᐳᐃᔾᔪᕋᖅᕕᑖᕈᓐᓇᓂᐊᖏᑉᐸᑕ ᑕᐃᒃᑯᐊ ᐃᖃᓗᒃᑑᑦᑎᐊᕐᒥᐅᑦ. Hᐋᒻᓚᒃᑯᑦ ᓲᕐᓗ ᑮᓇᐅᔭᓂᒃ ᐱᑕᖃᖏᒻᒪᑕ 
ᐊᐅᓚᒍᑎᒃᓴᕆᓇᔭᖅᑕᖓᓂᒃ. 
 
ᐅᖃᖅᑏ, ᑎᓕᐅᖅᐸᕋ ᑖᓐᓇ ᒐᕙᒪᒃᑯᓐᓂ Hᐋᒻᓚᒃᑯᓕᕆᔨᒃᑯᑦ ᐃᖅᑲᓇᐃᔭᖅᑎᖏᓪᓗ ᑕᒪᓐᓇ 
ᑮᓇᐅᔭᖅᑖᖅᑎᑕᐅᒋᐊᖃᓐᓂᖓᓄᑦ ᑕᒪᓐᓇ ᐳᐃᔾᔪᕋᕈᑎᑖᕆᓂᐊᖅᑕᕗᑦ ᐃᖃᓗᒃᑑᑦᑎᐊᕐᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 079 - 2(4): ᓇᓄᐃᑦ ᐅᓗᕆᐊᓇᖅᑐᒦᖏᑦᑐᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐃᒻᒪᖄ ᒥᓂᔅᑕ ᐅᖃᐅᓯᓕᕆᓂᕐᒧᑦ ᐅᖃᐅᑎᖅᑳᕐᓗᒍᖃᐃ. I don’t mind two 
days ago. Two days ago. ᐃᓛᒃ, ᐅᖃᖅᑏ, ᐅᓇ ᐅᖃᐅᓯᕆᓚᐅᕐᒥᔭᕋ, ᐱᓇᓱᐊᕈᓯᐅᓚᐅᖅᑐᒥᖃᐃ ᑕᒪᓐᓇ 
ᓇᓄᓕᕆᓂᖅ ᓴᒃᑯᔾᔮᕈᓐᓇᓂᐊᖏᓇᒃᑯᑦ ᑕᕝᕙᓂ ᓂᓪᓕᖃᑦᑕᕐᓗᒍ ᒪᓕᒐᓕᐅᖅᕕᒻᒥ ᑖᒃᑯᓂᖓ ᓄᓇᕗᒻᒥᐅᓂᒃ 
ᓯᕗᓕᖅᑎᒋᔭᐅᒐᑦᑕ ᓂᓪᓕᖃᑦᑕᕆᐊᖃᕋᑦᑕ ᐊᒻᒪᓗ ᒐᕙᒪᒃᑯᓐᓄᑦ, ᓄᓇᕘᑦ, ᐃᓛᒃ ᓯᓚᑖᓃᑦᑐᓄᑦ 
ᓈᓚᒃᑕᐅᒍᓐᓇᕋᑦᑕ. ᑕᕝᕗᖓ ᓱᓕ ᓂᓪᓕᕈᒪᒐᒪ. ᑕᐃᒃᓱᒪᓂ ᐅᖃᓚᐅᖅᑎᓪᓗᖓ ᖃᐃᔪᖃᖃᑦᑕᓚᐅᕐᒪᓐ, ᑕᐃᒃᑯᐊ 
ᐅᐱᒋᔭᒃᑲᑦ ᖃᐃᖃᑦᑕᓚᐅᖅᑐᑦ ᐊᒻᒪ ᐅᖃᐅᑎᖃᖃᑦᑕᓚᐅᖅᑐᑦ ᑖᒃᓱᒥᖓ ᓇᓄᓕᕆᓂᕐᒧᑦ ᐅᖄᓚᒍᓐᓃᑎᓪᓗᖓ. 
ᓇᓄᐃᒎᖅ ᐊᒥᓲᓗᐊᓕᕐᒪᑖᓚᔪᓄᑦ ᖃᐃᔪᖃᖃᑦᑕᓚᐅᕐᒪᑦ. ᐃᓚᖏᒎᖅ ᐃᓛᓐᓂᒃᑯᑦ ᑖᒃᑯᓇᓐᓂᑦ ᐃᓪᓗᐃᑦ 
ᑐᒻᒥᕋᖏᓐᓂᑦ ᓇᓄᖅᑕᖃᖃᑦᑕᓕᕐᒪᖔᖅ. ᑕᐃᒪ ᓇᓄᐃᑦ ᐊᒥᓲᓗᐊᕐᓂᖏᑦ ᑕᐃᒪᐃᓕᕐᒪᑕ.  
 
ᐊᒻᒪᓘᓐᓃᑦ ᑕᑲᓇᓂ ᓂᕈᐊᖅᑕᐅᒪᕕᒋᓯᒪᔭᓐᓂᒃ ᐃᒪᐃᓕᐅᖅᑐᖃᖃᑦᑕᓚᐅᕐᒪᓐ, 25-ᓂᑦ ᓇᓐᓄᒐᒃᓴᖃᕋᑦᑕ, 
ᒥᑭᓗᐊᓕᕐᒪᑕᒎᖅ ᓇᓄᐃᒡᒎᖅ ᓄᖑᑕᐅᒋᐊᖃᒻᒪᑕ ᕿᑭᖅᑕᓃᑦᑐᑦ. ᐊᐅᔭᒃᑯᑦ ᐅᕝᕙᓘᓐᓃᑦ ᐅᐱᓐᖔᒃᑯᑦ 
ᐊᐅᓛᖅᓯᒪᒍᒪᑦᓯᐊᕈᒪᒐᒥᒃ. ᐃᓛᓐᓂᒃᑯᑦ ᐊᐅᓛᖅᓯᒪᑦᓯᐊᖃᑦᑕᕈᓐᓃᕐᒪᑕ ᓇᓄᕐᓄᑦ ᑎᑭᕌᖅᐸᑦᑐᓄᑦ. 
 
ᑕᐃᒪᐃᒻᒪᑦ, ᐅᖃᖅᑏ, ᑖᒃᑯᐊ ᓇᓄᐃᑦ ᐃᓱᒫᓗᓇᓐᖏᑦᑐᑦ. ᐊᒥᓲᓗᐊᓕᖅᑐᑦ ᑕᐃᒃᑯᐊ United States ᒐᕙᒪᖓ 
ᐅᖃᖃᑦᑕᕐᒪᑦ ᓇᓄᐃᒎᖅ ᐅᓗᕆᐊᓇᖅᑐᒦᓕᕐᒪᑕ. ᑖᓐᓇ ᓱᓕᓐᖏᑦᑐᖅ, ᓇᑯᕐᒦᒃ, ᐃᓛᒃ ᒫᓂᒥᐅᑕᐅᒐᒪ ᐊᒻᒪ 
ᑕᒪᓐᓇ ᒪᖃᐃᕐᓂᖅ ᐊᑐᖅᐸᑦᑕᕋ. ᑕᐃᒪᐃᒻᒪᑦ ᐅᖃᕈᓐᓇᖅᑐᖓ ᓇᓄᐃᑦ ᓄᖑᑉᐸᓕᐊᖏᑦᑐᐃᑦ ᐊᒥᓱᐃᑦ. 
ᐅᖃᓚᐅᕐᒥᒐᒪ ᐅᖃᐅᓯᕆᓚᐅᖅᑕᓐᓂᒃ ᑕᐃᒃᓱᒪᓂ ᓇᓄᖃᑉᐸᓚᐅᖏᑦᑐᖅ ᐊᑖᑕᒋᔭᓐᓂ ᓇᓐᓄᒋᐅᔅᓴᓕᖅᑎᓪᓗᖓ. 
 
ᐅᖃᖅᑏ, ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᖓ ᐅᖃᐅᓯᒐᓂᒃ. ᓇᑯᕐᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᒻᒪᖔᑦ? ᐋᒡᒑᖅᑐᖃᖏᒻᒪᑦ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ, ᐊᒻᒪᓗ ᓂᕈᐊᖅᑕᐅᓯᒪᖃᑎᒃᑲ. ᐃᓛᒃ, ᐃᒫᒃ ᐅᖃᕈᒪᔪᖓ ᑕᐃᒃᑯᐊ ᐃᓱᒫᓗᒃᑯᑎᒃ 
ᖃᐃᓚᐅᕐᓕᑦ, ᑕᑯᓂᐊᕐᓚᐅᕐᓕᑦ ᐃᓄᓐᓄᑦ ᐅᖃᖃᑎᖃᕆᐊᖅᑐᓚᐅᕐᓕᑦ.  
 
ᐊᒻᒪ ᖃᐅᔨᒪᕗᖓ ᑖᓐᓇ ᓄᓇᕗ ᒐᕙᒪᖓᑕ ᐊᕙᑎᓕᕆᔨᖓ ᒥᓂᔅᑕᕆᔭᐅᔪᖅ ᑖᑦᓱᒥᖓ ᖃᐅᕆᒪᕈᖅ ᒫᓂ 
ᓄᓇᖃᕋᒥ. ᑖᒃᑯᐊ ᓄᓇᕗᑉ ᒐᕙᒪᒃᑯᖏᑦ ᐅᖃᐅᑎᒍᓐᓇᑐᖅ ᖃᐅᕆᒪᕋᒃᑲ ᓇᓄᓕᐊᓘᕗᖅ ᐃᓱᒫᓗᓇᖏᑐᑦ.  
 
ᑕᓐᓇ ᑕᐃᒪᐃᒻᒪᑦ ᑕᐃᒃᑯᐊ ᐃᓱᒫᓘᑎᖃᓐᓂᕈᑎᒃ ᒪᐅᓐᖓᓚᐅᕐᓕᑦ ᓄᓇᕘᑦᑎᓄᑦ ᐊᒻᒪ ᓇᓄᕐᓂ ᑕᑯᓂᐊᓚᐅᕐᓕᑦ 
ᐊᑦᑕᓇᕐᑐᒦᒻᒪᖔᑕ. ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, ᒥᔅᑐ 
ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 080 - 2(4): ᒪᐃᔭᐅᔾᔪᑎᒋᒋᐊᓕᖏᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᕝᕙᓂ ᐱᓇᓱᐊᕈᓯᒥ ᐱᒋᐊᓕᓵᖅᑎᓪᓗᒍ ᑲᓇᑕᒥᐅᑕᐃᑦ 
ᓇᓂᑐᐃᓐᓇᖅ ᓄᓇᖃᖅᑐᑦ. ᑲᓇᑕᓕᒫᒥ ᓲᕐᓗ ᑕᕆᐅᒥ ᓲᕐᓗ ᑕᕆᐅᒥᒃ ᐱᔾᔪᑎᖃᕐᖢᑎᒃ ᖃᐅᔨᓴᖅᑕᐅᓚᐅᕐᐳᑦ. 

CBC ᑕᓚᕖᓴᒃᑯᓪᓗ ᑕᑯᒃᓴᐅᓚᐅᕐᖢᓂ ᑕᒪᓐᓇ. ᓄᓇᕗᒥᐅᑕᐃᑦ ᐃᖃᓗᐃᑦ ᑭᒡᒐᖅᑐᐃᓚᐅᕐᐳᖅ ᐃᓕᓴᐱ 
ᓯᐅᑎᐊᐱᒃ ᒪᐃᔭᒋᔭᐅᔪᖅ ᑕᕝᕙᓂ ᐃᖃᓗᓐᓂ. ᐱᓕᕆᑦᓯᐊᑐᒻᒪᕆᐅᓚᐅᖅᐳᖅ ᑭᒡᒐᑐᐃᑦᓯᐊᕐᑐᓂ ᐃᖃᓗᖕᒥᐅᓂ 
ᓄᓇᕗᖕᒥᐅᑕᐅᔪᓂᓪᓗ ᑕᓚᕕᓴᒃᑰᖅᑎᓪᓗᒋᑦ.  
 
ᑖᓐᓇ ᒪᐃᔭᒋᔭᐅᔪᖅ ᐅᓪᓗᑕᒫᑦ ᑲᑎᒪᒋᐊᖃᓲᖑᒻᒪᑕ ᐅᓂᒃᑳᒃᕕᐅᖃᑦᑕᕐᖢᓂᓗ ᖃᓄᑐᐃᓐᓇᖅ 
ᑭᒡᒐᖅᑐᐃᖃᑦᑕᕐᖢᓂᓗ ᑮᓇᐅᔭᖃᕈᑎᖃᖅᖢᑎᒡᓗ ᒥᓕᓐᐊᑕᓚᓃᒃᑐᓂᒃ ᐊᒥᓱᓂᒃ. ᐃᓛᒃ ᐃᓄᒋᐊᖑᓛᖑᓪᓗᓂᓗ 
ᑖᒪᓂ ᐃᖃᓗᓐᓂ ᐱᔭᕆᐊᑐᔪᒻᒪᕆᐅᓪᓗᓂᓗ. 
 
ᑕᐃᒪᓐᓇ ᑲᑎᒪᑎᓪᓗᒋᑦ ᐅᖃᓚᐅᕐᓯᒪᒻᒪᑕ ᒪᐃᔪᖑᑐᐃᓐᓇᖁᔭᐅᓪᓗᓂ ᑕᐃᒪᓐᖓᓕᒫᖅ ᐃᖅᑲᓇᐃᔭᖃᑦᑕᕐᓗᓂ 
ᑕᐃᒪᓐᓇᐃᓕᐅᖅᐸᓪᓕᐊᓕᖅᐳᒍᑦ. ᐅᖃᖅᑏ ᑕᐃᒪ ᐃᖅᑲᓇᐃᔭᕐᓯᒪᐃᓐᓇᖅᑐᒥᒃ ᑕᐃᑲᓃᖏᓐᓇᕐᓗᓂ 
ᐱᓕᕆᖃᑦᑕᕆᐊᖃᖅᐳᖅ. 
 
ᑕᐃᒪᓐᓇᑦᑕᐅᖅ ᐅᖃᐅᓯᖃᖁᕙᒃᑲ ᑖᒃᑯᐊ ᓯᑎᒃᑯᑦ ᑲᑎᒪᔨᖏᑦ ᑕᐃᒪᓐᓇ ᐅᖃᓪᓚᒋᐊᒍᓐᓇᖁᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐱᑕᖃᒃᑰᕈᓐᓃᖓᑦ. ᑲᑎᒪᔾᔪᑎᒃᓴᑎᓐᓄᑦ 
ᐅᑎᕐᓗᑕ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᕐᑐᓄᑦ. ᑲᑎᒪᔾᔪᑎᒃᓴᕗᑦ 5. (ᑐᓵᔨᒃᑯᑦ) 
ᐃᓕᓴᕐᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒥᓂᔅᑐ ᐲᑯ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᖁᕕᐊᑐᖓ ᑕᕝᕙᓂ ᐃᓕᓐᓂᐊᖅᑎᑦ 
ᐅᓄᑲᓪᓚᒃᑐᑦ ᓄᓇᕗᒥ ᓯᓚᑦᑐᓴᕐᕕᖓᓂ ᑕᒫᓂ ᐃᖃᓗᓐᓃᑦᑐᑦ. ᐃᓕᓐᓂᐊᖅᑏᑦ ᐅᖃᖅᑎᑦᑎᔩ ᑖᒃᑯᐊ ᑕᕝᕙᓂ 
Foundation-ᑯᓐᓂ ᑖᒃᑯᐊ ᐃᓕᓐᓂᐊᖅᑏᑦ. ᐸᑦᑕᕐᑐᖅᑕᐅᑦᑎᐊᖃᑦᑕᓂᐊᕐᐳᑦ ᑭᓇᒃᑰᓂᖏᓐᓂᒃ ᑕᐃᓯᓚᐅᕐᑎᓪᓗᖓ.  
 
ᑖᒃᑯᐊ Foundation-ᑯᓐᓂ ᐃᓕᓐᓂᐊᖅᑐᑦ ᐃᓕᓴᐃᔨᒃᓴᓐᖑᕋᓱᐊᖅᑐᑦ ᐊᒻᒪᓗᑦᑕᐅᖅ ᐋᓐᓂᐊᓯᐅᑎᓐᖑᕋᓱᒃᑐᑦ 
ᐱᖃᑎᖃᖅᑐᖅ ᓂᐅᓪ ᓴᑭ ᐱᖃᑎᒋᔭᐅᓪᓗᓂ ᑕᕝᕙᓂ ᐃᓕᓴᐃᑦᑎᐊᖃᑦᑕᕐᒪᑦ ᑲᓇᑕᓕᒫᒥᓗ. ᒫᓐᓇᐅᓂᖓᓂ 
ᑐᓐᖓᓱᒃᑎᒃᑐᒪᔭᒃᑲ ᑕᒪᐅᖓ. 
 
ᑕᐃᒪᓕ ᐊᑎᖏᑦ ᑕᐃᔮᕌᖓᒃᑭᑦ ᓂᑯᕕᖃᑦᑕᕐᓂᐊᖅᐳᓯ. ᐃᓕᓴᕐᓯᖃᑦᑕᓐᓂᐊᖅᑐᒃᓴᐅᖕᒪᑕ ᒪᓕᒐᓕᐅᖅᑎᐅᖃᑎᐅᔪᑦ 
ᓯᕗᓪᓕᖅᐹᒥᑦ ᐃᖃᓗᓐᓂ ᒪᓚᐃᔭ ᑐᐃᓯᐊᑦ. 
 
>>ᐸᑦᑕᑐᖅᑐᑦ 
 
ᑭᒻᒥᕈᕐᒥᑦ; ᐊᑦᓴᐃᓐᓇᖅ ᐊᖅᐱᒃ. 
 
>>ᐸᑦᑕᑐᖅᑐᑦ 
 
ᖃᐅᓱᐃᑦᑐᕐᒥᑦ; ᕋᐃᒋᓕ ᐊᑕᒍᑦᑕᒃ. 
 
>>ᐸᑦᑕᑐᖅᑐᑦ 

ᐃᖃᓗᓐᓂᑦ; ᓄᕐᓗᒃ ᓄᐊ. 
 
>>ᐸᑦᑕᑐᖅᑐᑦ 
 
ᖃᒪᓂᑦᑐᐊᕐᒥ, ᕼᐃᐊᓚᓐ ᐆᒪᓐ. 
 
>>ᐸᑦᑕᑐᖅᑐᑦ 
 
ᐊᓱᓚ ᐳᑐᒍᖅ ᑭᓐᖓᕐᓂ. 
 
>>ᐸᑦᑕᑐᖅᑐᑦ 
 
ᔨᓚ ᖃᐅᓐᓇᖅ ᐃᒡᓗᓕᖕᒥᓐ. 
 
>>ᐸᑦᑕᑐᖅᑐᑦ 
 
ᐊᒻᒪ ᐱᕐᓇᑎ ᐅᑦᑕᖅ ᐃᒡᓗᓕᖕᒥᐅᑕᖅᑕᐅᖅ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᒻᒪ ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ. ᐃᓕᓴᕐᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᕐᕕᖕᒧᑦ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᕐᑐᒧᑦ ᒪᓕᒐᓕᐅᖅᑎ, ᒥᔅᑐ ᐹᓇᐸᔅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 099 - 2(4): ᖁᑦᑎᑦᑐᒥᑦ ᐃᓅᓇᓱᐊᓂᕐᒧᑦ ᐊᑭᑐᔫᓂᖓ (ᐹᓇᐸᔅ) 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. (ᐃᓱᓕᒃᑐᖅ ᑐᓵᔨ) ᐊᐱᕆᔪᒪᔪᖓ ᑖᑦᓱᒧᖓ ᒥᓂᔅᑑᔪᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ.  
 
ᐅᖃᖅᑏ, ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐅᖃᐅᓯᖃᑦᑎᓪᓗᒍ ᐅᓪᓗᒥ, 
ᐊᑯᓪᓕᕐᒥᐅᑕᖅ. ᐅᖃᓪᓚᖅᑲᐅᒻᒪᑕ ᑕᒪᑐᒥᖓ ᐃᓗᐊᖏᓕᐅᕈᑕᐅᔪᓂᒃ ᐅᓄᖅᑑᔪᓄᑦ ᐃᓚᖓᓐᓂᒃ ᐅᕙᖓ 
ᑭᒡᒐᑐᖅᑕᒃᑲ ᒥᑭᓐᓂᖅᓴᐅᔪᓂ ᓄᓇᓕᓐᓂ ᒐᕙᒪᖃᕝᕕᒃᓴᖃᖏᑦᑐᓂᒃ ᑕᒪᒃᑯᓂᖓ ᐃᓗᐊᖏᓕᐅᕈᑕᐅᔪᓂᒃ 
ᐱᑦᔪᑎᖃᑦᖢᓂ. 
 
(ᑐᓵᔨᒃᑯᑦ) ᖁᑦᑎᑦᑐᒥᒃ ᐃᓅᓇᓱᐊᕐᓗᓂ ᐊᑭᑐᔪᒻᒪᕆᐊᓘᒻᒪᑦ. ᑭᖑᓪᓕᖅᐹᒥ ᑲᑎᒪᕐᔪᐊᕐᑎᓪᓗᒋᑦ, ᒥᓂᔅᑕ 
ᐸᕐᓇᐃᖁᓚᐅᕐᕋᒃᑯᑦ ᐃᑲᔪᖁᓪᓗᒋᑦ ᑕᐃᒃᑯᐊ ᓂᕈᐊᖅᑕᐅᕕᒋᓯᒪᔭᒃᑲ ᐊᑐᑦᑎᐊᕈᓐᓇᓂᖅᓴᐅᓂᐊᕐᒪᑕ 
ᑎᑎᖅᑲᓂᐊᖅᕕᒃᑯᑦ ᑎᑭᓴᐃᖃᑦᑕᕐᓂᖅ ᓂᕿᓂᒃ. ᓄᓇᓕᑦᑎᓐᓂᒃ ᑮᓇᐅᔭᒃᑯᕕᑦᑕᖃᖏᒻᒪᓐ. ᐅᓄᖅᑐᓪᓗ 
ᐊᑐᕈᓐᓇᖏᑦᖢᑎᒃ ᑎᑎᖅᑲᓂᐊᖅᕕᒃᑯᑦ ᑎᑭᓴᐃᓗᑎᒃ ᐱᑦᔪᑎᒋᓪᓗᒋᑦ ᐊᐅᑕᔫᓂᒃ ᐊᑭᓕᒃᓴᓂᒍᓐᓇᐅᑎᖃᖏᒻᒪᑕ.  
 
ᖃᓄᕐᓕ ᒥᓂᔅᑕᐅᔪᖅ ᐃᑲᔪᖅᓯᔪᓐᓇᖅᐸ, ᓂᕈᐊᖅᑕᐅᕕᒋᓯᒪᔭᒃᑲ ᑕᐃᒃᑯᐊ ᐊᑭᑐᓗᐊᖏᑦᑐᓂᒃ 
ᓂᕿᑖᕈᓐᓇᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕿᓚᒻᒥᐅᔪᒍᑦ ᑖᓐᓇ ᒪᓕᒐᓕᐅᖅᑎ ᓴᖅᑭᑦᑎᓚᐅᖅᓯᒪᒻᒪᑦ 
ᑖᒃᓱᒥᖓ ᐱᓕᕆᕕᐅᓪᓗᑕ ᑕᐃᒃᓱᒪᓂ ᑲᒪᒋᔪᓐᓇᖅᓯᓚᐅᕋᑦᑎᒍᑦ.  
 
ᒪᓕᒐᓕᐅᖅᑎ ᑖᓐᓇ ᐅᖃᐅᑎᓚᐅᖅᓯᒪᔭᕋ ᐃᑉᐱᐊᔪᒻᒥᐅᑕᖅ ᑎᑭᓴᐃᔪᒪᒍᓂ ᓂᕿᓂᒃ ᑕᐃᒃᑯᑎᒎᓇ 
ᑎᑎᖅᑲᓂᐊᖅᕕᑎᒍᑦ ᐊᑭᓕᕈᓐᓇᕐᓗᒍᓗ ᐊᐅᑕᔫᖃᕈᓂ. ᓄᓇᕗᑦ ᒐᕙᒪᒃᑯᖏᓐᓂᑦ ᐊᐅᑕᔫᖓᓐᓂᒃ 
ᐊᑐᕈᓐᓇᖏᑦᑐᖅ. ᓲᕐᓗ Hᐋᒻᓚᒃᑯᓪᓗᑦ ᑕᐃᒃᑯᐊ ᑳᑦᑐᓛᖏᔭᐅᔪᒃ ᑳᑦᑑᓚᒃᑕᐅᓯᒪᒻᒪᑕ ᓂᖃᐃᓱᖃᑦᑕᖅᑐᓄᑦ. 
ᑕᐃᒃᑯᐊ ᑳᑦᑐᓛᑕᐅᓯᒪᒻᒪᑕ ᑕᐃᒃᑎᒎᓇ ᐊᑭᓖᔪᓐᓇᖅᑐᖅ ᐊᑐᕐᓗᓂ ᓂᖃᐃᓱᕈᑎᒋᔭᖓᓄᑦ.  
 
$300.00-ᒧᑦ ᑎᑭᓴᐃᓐᓂᕈᑎᒃ ᓂᕿᒥᒃ $300.00-ᒥᑦ ᐊᑭᓖᓗᑎᒃ Hᐋᒻᒪᒃᑯᓐᓂᑦ. Hᐋᒻᓚᒃᑯᑦ ᑕᐃᒃᑯᐊ 
ᓂᐅᕕᕈᔾᔨᔪᓐᓇᖅᑐᑦ. ᑕᐃᒪᐃᑦᑐᒪᓐᓂᖅᐸᑕ ᑭᓯᐊᓂ Hᐋᒻᓚᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐊᑲᓪᓚᖔ, ᑲᒪᓇᖅᑐᖅ. ᐅᓄᖅᑐᒻᒪᕆᐊᓗᐃᑦ 
ᓂᕈᐊᖅᑕᐅᕕᒋᓯᒪᔭᒃᑯ ᐃᑉᐱᒍᓱᒻᒪᑕ. ᐅᓄᖅᑐᕐᒪᕆᐊᓗᐃᑦ ᓂᕈᐊᖅᑕᐅᕕᒋᓯᒪᔭᓐᓂᒃ ᐃᑉᐱᒍᓱᒻᒪᑕ ᑕᐃᒃᑯᐊ ᓲᕐᓗ 
ᓂᖃᐃᓱᒃᑎᓂᒃ ᑕᐃᒪᓐᓇ ᓲᕐᓗ ᑕᑎᖃᑐᐃᓐᓇᕋᓱᒋᓕᕐᒪᑕ. ᓲᕐᓗ ᐃᓚᖏᑦ ᑕᐃᒃᑯᐊ ᐃᓚᓐᖓᑎᖅᑕᐅᖃᑦᑕᕐᒪᑕ 
ᓴᓂᑦᑎᐊᕐᒥᐅᑕᕐᒥᓂᒃ, ᓴᓂᓕᑦᑎᑦᑎᐊᖏᓐᓂᒃ ᐃᑲᔪᖅᑕᐅᑎᓪᓗᒋᑦ. 
 
ᑖᓐᓇ ᒥᓂᔅᑕ ᑐᓴᖅᓯᒪᓕᕐᒪᓐ ᐃᓱᒫᓘᑎᓐᓂᒃ, ᖃᓄᕐᓕ ᑲᒪᒋᓂᐊᖅᐸᐃᑦ ᑖᒃᑯᐊ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪ ᒪᓕᒐᓕᐅᖅᕕᒻᒥᓗ ᐅᖃᖃᑦᑕᓚᐅᕐᕋᒪ. 
ᑐᓴᑦᑎᐊᓚᐅᖅᑐᓯ, ᑐᓵᓚᐅᖅᑕᕗᑦ ᒪᓕᒐᓕᐅᖅᑎ ᐃᓱᒫᓘᑎᖏᑦ. ᖁᔭᓐᓇᒦᕈᒪᒋᓪᓗᒍᓗ ᑖᒃᓱᒥᖓ ᓴᖅᑭᑦᑎᓚᐅᕐᒪᑦ. 
ᐃᓚᖏᑦ ᑕᐃᒃᑯᐊ ᐆᑦᑑᑎᒋᔭᕗᑦ ᐃᓚᖏᑦ ᐃᓚᓐᖓᖅᑎᕆᖃᑦᑕᕈᓐᓃᕐᒪᑕ, ᓲᕐᓗ ᑯᐊᐸᒃᑯᓐᓂᑦ 
ᐅᑎᖅᑐᔅᓴᖅᑖᕈᑎᒋᔭᐅᔪᑦ. 
 
ᑕᐃᒃᑯᐊ ᐃᓚᓐᖓᑎᖅᑕᐅᖃᑦᑕᕈᓐᓃᕐᒪᑕ ᓂᖃᐃᓱᕈᑎᒋᔭᐅᔪᓄᑦ ᐱᓯᒪᔭᐅᖏᓐᓇᖅᖢᑎᓪᓗ. ᑕᐃᒪᓐᓇ 
ᑭᖑᓂᑦᑎᓐᓂ ᐃᓚᓐᖓᕈᑕᐅᖃᑦᑕᓚᐅᕐᕋᓗᐊᕐᒪᑕ ᓂᖃᐃᓱᕈᑎᒋᔭᖏᒃ ᑭᓯᐊᓂ ᑕᐃᒃᑯᐊ ᓈᓚᒃᑕᕗᑦ ᒪᓕᒐᓕᐅᖅᑏᑦ 
ᐃᓱᒫᓗᒍᑎᒋᔭᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᐅᑉ ᐅᖃᐅᑎᒍᓐᓇᖅᐹᑎᒎ ᒪᓕᒐᓕᐅᖅᕕᒃ ᐅᓪᓗᒥ, 
ᐋᖅᑭᒋᐊᕈᑎᑦᑕᖃᕐᓂᐊᕐᒪᖔᖅ ᐱᓇᓱᐊᕈᓯᕆᔭᑦᑎᓐᓂᒃ ᑲᓇᑕᐅᑉ ᒐᕙᒪᒃᑯᒋᓐᓂ ᑮᓇᐅᔭᖅᑐᕈᑎᔅᓴᓂᒃ 
ᑕᐃᓚᐅᖅᑕᖏᓐᓂ ᓄᓇᕗᒻᒥᐅᑦ ᐊᔪᖅᓴᕐᓂᖏᑦ ᐃᑲᔪᖅᑐᐅᖁᓪᓗᒋᑦ ᐊᑭᑐᔪᐊᓘᒻᒪᑕ ᑕᒪᒃᑯᐊ ᓂᐅᕕᐊᒃᓴᐃᑦ 
ᐃᓅᔾᔪᑎᒋᒐᓱᐊᕐᓗᒋᑦ? ᖁᔭᓐᓇᒦᒃ. 
 



ᕿᑎᖅᑰ, ᒫᑦᓯ 22, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

638 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐃᓈᕐᓗᒍ ᐅᖃᕈᓐᓇᖏᓐᓇᒪ ᑲᓇᑕᐅᑉ 
ᒐᕙᒪᒃᑯᖏᑦᑕ ᑮᓇᐅᔭᖁᑎᒋᔭᖏᓐᓄᑦ ᑕᐃᓯᒍᓐᓇᖏᓐᓇᒪ, ᓄᓇᕘᑦ ᑮᓇᐅᔭᖁᑎᒋᖏᒻᒪᒋᑦ. ᑕᐃᒃᑯᐊᓕ 
ᓂᖃᐃᓱᕈᑎᐅᖃᑦᑕᖅᑐᑦ ᑕᐃᒃᑯᓂᖓ ᓄᓇᕘᑦ ᐃᓗᐊᓃᑦᑐᑦ ᑲᒪᒋᔪᓐᓇᕋᑦᑎᒍ.  
 
ᑭᓯᐊᓂᓕ ᓇᐃᓴᐃᑏᑦ ᓴᖅᑭᑕᐅᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᐱᓕᕆᔾᔪᑎᐅᔪᑦ ᓲᕐᓗ ᐆᒪᖅᑯᑎᓂᒃ, 
ᐅᖅᓱᐊᓗᓐᓂ ᐊᑐᓗᐊᖅᑕᐃᓕᒪᔾᔪᑎᐅᖃᑦᑕᖅᑐᑦ. ᐃᑯᒻᒪᖁᑎᑎᒍᑦ, ᑮᓇᐅᔭᑎᒍᓪᓗ ᑐᓂᔭᐅᖃᑦᑕᖅᑐᑦ ᑲᓇᑕᐅᑉ 
ᒐᕙᒪᒃᑯᖏᓐᓂ ᐃᑲᔪᖅᓱᐃᓂᐊᖅᑐᑦ ᐊᔪᖅᓴᓂᖅᓴᓂᒃ ᓄᓇᕗᒻᒥ, ᐃᓘᓇᖏᓐᓂᓘᓐᓃᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᕐᓕ ᐃᓄᓕᕆᔨᒃᑯᓄᑦ ᓂᖃᐃᓱᖃᑦᑕᖅᑐᑦ ᑐᓴᖅᑎᑕᐅᓛᖅᐸᑦ 
ᑐᓴᕈᒥᓇᖅᑐᓂᒃ ᒥᓂᔅᑕᒥᒃ ᐱᑦᔪᑎᒋᓪᓗᒋᑦ ᐊᑭᖏᑦ ᐃᓄᓕᕆᔨᒃᑯᓐᓂ ᐊᑭᓕᖅᓱᕈᑎᐅᖃᑦᑕᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᔪᖅ ᑖᒃᑯᓂᖓ 
ᐊᐱᕐᓲᑎᖃᕋᑖᕐᒪᑦ 46 Percent-ᖏᑦ ᓄᓇᕗᒥᐅᑦ ᖃᖓᑐᐃᓐᓇᒃᑯᑦ ᑕᐃᒃᑯᐊ ᐊᑐᖃᑦᑕᕆᐊᖃᕐᒪᑕ 
ᓂᖃᐃᓱᕈᑎᐅᖃᑦᑕᖅᑐᓂ ᓂᖃᐃᓱᕈᑏᑦ ᑕᐃᒃᑯᐊ ᐱᓕᕆᔾᔪᑎᐅᔪᑦ ᑭᖑᓪᓕᕐᐹᒥ ᐊᓯᖅᑯᓴᕐᕙᒃᓴᖃᕈᓐᓃᕌᖓᑕ 
ᑭᓯᐊᓂ ᐊᑐᖅᑕᐅᔪᓐᓇᕐᓗᑎᒃ 2000-ᖑᑎᓪᓗᒍ. ᑮᓇᐅᔭᖅᑐᕈᑎᒃᓴᐃᑦ ᑕᒡᕙᓂ ᒐᕙᒪᐅᓪᓗᑕ ᓂᖃᐃᓱᕈᑎᓄᑦ 15 
Percent-ᒥ ᐊᑭᑦᑐᕆᐊᕐᓯᒪᓕᕐᒪᑕ.  
 
ᑖᓐᓇ ᕿᒥᕐᕈᓇᖕᓂᐊᕐᒥᔭᕗᑦ ᐅᐱᙶᒍᓂᐊᖅᑐ ᐊᑭᑦᑐᕆᐊᖅᑕᐅᔭᕆᐊᖃᕐᒪᖔ ᑖᒃᑯᐊ ᐊᑭᑦᑐᕆᐊᕈᑎᖏᑦ 
ᐃᓕᔭᐅᓯᒪᓕᖅᑐᑦ ᑕᐃᒪᙵᓕᒫᖅ ᓄᓇᕗᒥᐅᓄᑦ ᐊᑑᑎᖃᑦᑎᐊᕐᓂᕐᓴᐅᑎᓐᓇᓱᖃᑦᑕᖅᑕᕋᓗᐊᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 100 - 2(4): ᑮᓇᐅᔭᖅᑖᖅᑎᑕᐅᓂᖅ ᐱᕙᓪᓕᐊᓕᖁᓪᓗᒋᑦ ᐃᒡᓗᖃᕐᕕᐅᔫᑉ ᐊᕙᑖ ᓄᓇᖏᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ.  
 
ᐅᖃᖅᑎᑦᑎᔩ, ᒥᓂᔅᑕ ᓯᖅᑭᑦᑎᓯᒪᓕᕐᒪᑦ ᓄᓇᕗᒥ ᐃᒡᓗᓕᐅᖅᑎᑦᑎᓂᕐᒧᑦ ᐱᓕᕆᔾᔪᑕᐅᓂᐊᖅᑐᓂ ᓄᓇᕗᒥᖃᐃ 
ᑐᓴᖅᑎᑦᑎᔪᓐᓇᕐᐸ ᐅᐸᓗᖓᐃᔭᐅᑎ ᑕᐃᓐᓇ ᐃᒡᓗᓕᐅᕐᓂᕐᒧᑦ ᖃᓄᐃᓕᖓᓕᕐᒫᑦ.  
 
ᐄ, ᐅᖃᖅᑎᑦᑎᔨ ᐃᒡᓗᑖᑦᓯᐊᒃᑲᓐᓂᕐᓗᑕ ᓄᓇᓕᖕᓂ ᐱᐅᑦᑎᐊᕐᑐᕈᓇᕐᓂᕐᓴᓂᒃ ᐊᒻᒪᑦᑕᐅᖅ, ᐅᖃᕐᓯᒪᖕᒥᖕᒪᑕ 
ᑕᐃᒃᑯᐊ ᐅᓂᒃᑳᖏᑦ.  

ᐊᐱᖅᑯᑎᒋᓂᐊᖅᑕᕋ: ᐅᐸᓗᖓᐃᔭᐅᑎᓂᒃ ᑮᓇᐅᔭᖅᑕᖃᕐᐹ ᓄᓇᓕᒡᓂ ᖃᐅᔨᓴᐃᔪᓐᓇᕐᓂᐊᕐᒪᑕ ᐃᒡᓗᐃᑦ 
ᐊᒡᒍᖅᑐᕐᓯᒪᓂᖏᓐᓂ ᐃᒡᓗᐃᓪᓗ ᐃᓂᕐᓴᕆᔭᖏᓐᓂᒃ ᐃᒡᓗᓕᐅᖅᑐᖃᕐᓂᐊᓕᖅᑎᓪᓗᒍ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓪᓗᓕᕆᔨᕐᔪᐊᒃᑯᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐄ, ᑖᒃᑯᐊ ᐃᓪᓗᐃᑦ ᓇᒥ ᓴᓇᔭᐅᓂᐊᕐᒪᖔᑕ ᑖᒃᑯᓄᖓ 
ᒐᕙᒪᓕᕆᔨᒃᑯᓐᓄᑦ ᓄᓇᓕᓐᓂ ᐱᓕᕆᐊᕆᔭᐅᓲᖑᒻᒪᑕ. ᑭᓯᐊᓂ ᑖᒃᑯᐊ ᐅᖃᕐᓯᒪᒐᑕ 
ᐃᖅᑲᓇᐃᔭᖃᑎᒋᑦᓯᐊᕈᒪᑦᓱᑎᒍ ᒐᕙᒪᓕᕆᔨᒃᑰᔪᐃᑦ ᓄᓇᓕᓐᓂ ᑕᒪᒃᑯᐊ ᐃᓪᓗᐃᑦ 
ᐃᓂᑦᓴᖃᑦᓯᐊᕐᓂᐊᕋᓗᐊᕐᒪᖔᑕ ᑕᒪᒃᑯᐊ ᓴᓇᕙᓪᓕᐊᒐᓱᐊᕐᑕᕗᓐᓂ ᑖᒃᑯᓇᓂ ᐊᕐᕌᒍᓂ ᖃᐃᔪᓂ. ᖁᔭᓐᓇᒦᒃ, 
ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖕᒪᑦ. ᒪᐃᔭᒋᔭᐅᓚᐅᕐᓯᒪᒐᒪ ᐊᕐᕌᒍᓄᑦ 
ᑎᓴᒪᓄᑦ ᖃᐅᔨᒪᑦᓯᐊᕋᑦᑕ ᖃᓄᖅ ᐊᑭᖃᖅᑎᒋᖕᒪᖔᑕ ᓄᓇᓕᕆᑎᓪᓗᒋᑦ ᐃᓂᒃᓴᓂᒃ, ᐊᑭᑐᔪᒻᒪᕆᐊᓘᒻᒪᑕ 
ᐃᓂᒃᓴᓕᐅᕐᓂᕐᒥ ᓄᓇᓕᓐᓂ ᐃᓗᓐᓄ.  
 
ᐊᐱᖅᑯᑎᒐ ᒥᓂᔅᑕᒧᑦ, ᒥᓂᔅᑕ ᓇᓗᓇᐃᕐᓯᕕᒋᔪᓐᓇᕐᐹᖓ ᖃᓄᐃᑦᑐᓂᒃ ᐸᕐᓇᐅᑎᖃᕐᒪᖔᑕ ᐃᒡᓗᓕᕆᔨᕐᔪᐊᒃᑯᑦ 
ᑕᐃᒃᑯᐊ ᐊᖏᓕᒋᐊᖅᑕᐅᖁᓪᓗᒋᑦ ᐱᔨᑦᓯᕈᑎᐅᔪᑦ? ᓲᕐᓗ ᑕᓚᐴᖃᐅᑏᑦ ᐅᐊᔭᖃᐅᑏ ᑕᒪᒃᑯᐊ 
ᐃᓕᐅᖅᑲᖅᑕᐅᔾᔪᑎᒃᓴᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ ᒫᓐᓇ ᐃᖅᑲᓇᐃᔭᖃᑎᖃᑦᑎᐊᖅᑐᒍᑦ 
ᓄᓇᓕᖕᓂ. ᑕᐃᒃᑯᐊ ᑕᓚᐴᖃᐅᑏᑦ, ᓇᐸᔪᐊᓗᐃᑦ ᐃᓂᒃᓴᐃᒡᓗ ᐃᓂᖃᑦᑎᐊᖁᓪᓗᒋᑦ ᓄᓇᓕᓐᓂ. ᑲᓇᑕᐅ 
ᒐᕙᒪᒃᑯᖏᑦ ᓇᓗᓇᐃᕐᓯᕕᒋᔪᒪᒐᑦᑎᒍ ᑕᐃᒪᓐᓇ ᐅᓄᖅᑎᒋᔪᓂ ᐃᒡᓗᓕᕈᓐᓇᕐᓂᑦᑎᓐᓂ ᑕᐃᒪᓐᓇ 
ᐱᔨᖃᖅᑎᑕᐅᑎᒡᓗᑕ.  
 
ᑖᒃᑯᐊ ᐃᖅᑲᓇᐃᔭᖃᑎᒋᑦᑎᐊᖅᑐᒍᑦ ᐊᒻᒪ ᐃᓂᒃᓴᖃᑦᑎᐊᖁᓪᓗᒋᑦ ᐃᒡᓗᐃᑦ ᐊᒻᒪᓗ ᓇᐸᔪᖃᐅᑦᑎᐊᖁᓪᓗᒋᑦ ᐊᒻᒪ 
ᓄᓇᓕᓐᓄ ᒐᕙᒪᓕᕆᔨᒃᑯᓐᓄᓗ ᐱᓕᕆᕕᖓᑦ ᑮᓇᐅᔭᓕᕆᔨᒃᑯᓪᓗ ᐊᒻᒪ ᓯᓚᑦᑐᓴᕐᕕᒃᑯᑦ ᒐᕙᒪᒃᑯᓐᓃᑦᑐᑦ 
ᐱᓕᕆᕕᖏᑦ ᐃᖅᑲᓇᐃᔭᖃᑎᒋᑲᑕᒃᑕᕗᑦ ᑖᒃᑯᐊ ᐃᓘᓐᓇᖏᑦ ᑖᒃᑯᐊ ᐃᒡᓗᒃᓴᓕᐊᕆᔭᐅᓂᐊᖅᑐᑦ 
ᓇᑉᐸᖅᑕᐅᖁᓪᓗᒋᑦ ᐱᔭᕇᕐᕕᒃᓴᖏᑦ ᑎᑭᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑭᐅᖕᒪᑦ. ᐅᖃᖅᑎᑦᑎᔨ, ᑕᐅᑐᓚᐅᕋᑦᑕ ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄ ᐅᖃᓪᓚᒃᑎᓪᓗᒍ ᒫᓐᓇᒎᖅ ᐊᔪᒃᓴᒐᓚᓐᓂᐊᕋᑦᑕ ᑮᓇᐅᔭᓂᒃ. ᐱᓕᕆᕕᖓᑦ ᓄᓇᓕᒃᑯᑦ 
ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯ ᑮᓇᐅᔭᕐᔪᐊᓂᒃ ᑕᑯᓂᐊᖅᑰᖏᒻᒪᑕ Hᐊᒻᓚᒃᑯᓐᓄᙵᐅᓂᐊᖅᑐᓂᒃ ᐃᒡᓗᒃᓴ 
ᐃᓂᒃᓴᖏᓐᓂ ᓴᓇᔾᔪᑕᐅᓂᐊᖅᑐᓄᑦ ᑕᐃᒪᐃᑦᑐᓕᕆᔾᔪᑎᒃᓴᓂᒃ. 
 
ᒥᓂᔅᑕ ᓇᓗᓇᐃᕐᓯᖅᑲᐅᖕᒪᑦ ᐱᓕᕕᓐᓂᒎᖅ ᐃᖅᑲᓇᐃᔭᖃᑎᖃᓪᓗᑎᒃ ᖃᓄᖅ ᑮᓇᐅᔭᐃᑦ ᑖᒃᑯᐊ 
ᓴᖅᑭᑎᑕᐅᓂᐊᖅᐸᑦ ᕼᐊᒻᓚᒃᑯᑦ ᐃᑲᔪᕈᑎᒃᓴᖏᓐᓂᒃ ᑭᓐᖑᒪᔭᖏᓐᓄᑦ ᓲᕐᓗ ᐃᒡᓗᒃᓴᓕᐅᕐᕕᐅᓂᐊᖅᑐᑦ 
ᐃᓂᒃᓴᖏᓐᓂᒃ. ᑖᒃᑯᐊ ᐃᒡᓗᒃᓴᐃᑦ ᑎᑭᓚᐅᓐᖏᓐᓂᖏᓐᓂ ᐱᔭᕇᖅᑕᐅᖃᓪᓗᑎᒃ ᐊᕐᕌᒎᓚᐅᓐᖏᓐᓂᖓᓂ. 
ᖁᔭᓐᓇᒦᒃ  
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑕᓴᓐ. ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑐ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᑮᓇᐅᔭᐃᑦ $200,000,000. ᖃᓄᖅ ᐊᑐᒃᑲᓂᒃᓯᐊᑲᓐᓂᕈᓐᓇᕐᒫᑎᒍ 
ᕿᒥᕐᕈᒋᐊᑦᓯᐊᕐᓯᒪᒐᑦᑎᒍ ᑖᒃᑯᐊᓗᐃᓛᒃ ᐅᖃᐅᓯᕆᖃᐅᒐᑦᑎᒍ ᒐᕙᒪᓕᕆᔨᒃᑯᑦ ᐊᒻᒪᓗ ᑖᒃᑯᐊ ᑮᓇᐅᔭᓕᕆᔨᒋᔭᕗᑦ 
ᑕᒫᓂ ᒐᕙᒪᒋᔭᑦᑎᓐᓂ, Finance department-ᖑᔪᐃᑦ ᐃᖅᑲᓇᐃᔭᖃᑎᒌᓐᓇᕋᑦᑎᒍ. ᑕᒪᓐᓇ ᑮᓇᐅᔭᐃᑦ ᖃᓄᖅ 
ᐊᑐᒃᑲᓐᓂᕈᓐᓇᓂᐊᕐᒪᖔᑦᑎᒍ ᐊᒻᒪ ᓇᐅᒃᑯᑦ ᐊᒃᓲᕈᑎᖃᓕᓐᓂᕈᑦᑕ ᐱᐅᔪᒥᒃ ᑕᑯᒃᑲᓐᓂᕈᓐᓇᕐᒪᖔᑦᑕ.  
 
ᑕᒪᓐᓇ ᑕᐅᑐᒐᓱᐊᖏᓐᓇᖅᑕᕗᑦ. ᑮᓇᐅᔭᓂᓪᓗ ᑕᒪᒃᑯᓇᖓᑦ ᐊᐅᓚᔾᔪᑕᐅᒍᓐᓇᕋᔭᖅᑐᓂᒃ ᑕᐅᑐᒐᓱᐊᖏᓐᓇᕐᓱᑕ. 
ᑖᒃᑯᐊᖏᓛᒃ ᐃᒡᓗᐃᑦ ᐊᑑᑎᖃᓪᓚᕆᓐᓂᐊᑎᓪᓗᒋᑦ ᑕᒪᐅᖓ ᓄᓇᕗᖕᒧᑦ ᑲᔪᓯᑎᒍᒪᑦᓯᐊᕋᑦᑎᒍ. ᑖᒃᑯᐊ ᑮᓇᐅᔭᐃᑦ 
ᖃᓄᖅ ᐊᑐᒃᑲᓐᓂᕈᓐᓇᕋᔭᒻᒫᖓᑦᑎᒍ ᑕᐅᑐᐃᓐᓇᕋᓱᐃᓐᓇᓂᐊᖅᑕᕗᑦ. 
 
ᑕᒪᓐᓇᓗ ᐃᒡᓗᓕᐅᕐᓂᕆᔭᕗᑦ ᑲᔪᓯᕙᓪᓕᐊᑎᓪᓗᒍ ᓇᓗᓇᖏᓂᕐᓴᐅᔫᒥᓂᐊᕆᓪᓗᓂ ᖃᓄᖅ ᑖᒃᑯᐊ ᑮᓇᐅᔭᐃᑦ 
ᐋᖅᑭᒋᐊᒃᑲᓐᓂᕆᐊᖃᓐᓂᐊᕐᒪᖔᑕ ᑖᒃᑯᐊ ᐃᒡᓗᐃᑦ ᓴᓇᒍᓐᓇᑦᓯᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ ᐊᑭᓱᒃ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. $200,000,000. 
ᒥᓕᐊᑕᓚᔅᓂᒃ ᑮᓇᐅᔭᖅᑖᕐᓂᐊᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ 725-ᓂᒃ ᐃᒡᓗᓕᐅᕈᑕᐅᓂᐊᕐᖢᓂ. 
ᑮᓇᐅᔭᖅᑖᑲᓐᓂᕆᐊᖃᔾᔮᑦᑐᒃᓴᐅᖏᑦᑐᒍᑦ ᑭᓯᐊᓂᑦᑕᐅᖅ ᖃᐅᔨᒪᒻᒥᔪᒍᑦ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᓐᖏᒻᒪᑕ 
ᑕᒪᒃᑯᓄᖓ ᐊᑐᖅᑐᒃᓴᓂᒃ.  
 
ᓇᑭᒃᑭᐊᖅᑕᐃᒪ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑖᓂᐊᕐᐸᑦ ᖄᒃᑲᓐᓂᐊᒍᑦ ᑮᓇᐅᔭᕐᑐᕈᑎᒃᓴᓂᒃ ᐱᑕᖃᓐᓂᕐᐹᑦ 
ᐊᒻᒪᓗ ᑕᐃᒪᓐᓇ ᐅᓄᕐᑎᒋᔪᓂᒃ ᓴᓇᓂᐊᕈᑎᒃ ᐊᕐᕌᒍᓂ ᐊᒡᒋᖅᑐᓂ.  
 
ᑖᒃᑯᓇᓂ ᑐᑭᒧᐊᕈᑎᓂ $20,000. ᑕᓚᕋᓐᓂᐊᖅᑐᒍᖅ ᐊᕐᕌᒍᑕᒫᑦ ᐃᒡᓗ ᐊᑕᐅᓯᖅ ᒪᑭᒪᑏᓐᓇᓱᒃᖢᖑ ᐊᒻᒪᓗ 
ᑖᒃᑯᐊ ᑲᑎᓕᒫᖅᐸᑕ ᓴᓇᔭᐅᕌᓂᒃᐸᑕ $14,500,000-ᑐᖃᑦᑕᕋᔭᖅᑐᖅ. 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᐊᑐᖃᑦᑕᕋᔭᕐᑐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᑕᐃᒪᓐᓇ ᐅᓄᕐᑎᒋᔪᓂᒃ ᑮᓇᐅᔭᓂᒃ 
ᕿᓂᖃᑦᑕᕆᐊᖃᓐᓂᐊᕐᖢᑎᒃ, ᐃᒡᓗᓕᕆᔨᒃᑯᑦ ᓄᓇᓕᖕᓂ ᐊᐅᓚᑦᓯᔪᓐᓇᕐᓂᐊᕐᒪᑕ ᐃᒡᓗᓂᒃ. ᑖᒃᑯᐊ ᓇᓂᓕ 
$14,500,000-ᑲᓐᓂᕐᓂᒃ ᑮᓇᐅᔭᓂᒃ ᓇᓂᓯᓂᐊᖅᐱᑦ? ᑕᐃᒃᑯᐊ ᐃᒡᓗᑦ ᓴᓇᔭᐅᕌᓂᒃᐸᑕ 
ᐊᐅᓚᑎᑕᐅᖏᓐᓇᕈᓐᓇᓂᐊᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐲᑕᓴᓐ. ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑐ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᒡᓗᑦ ᐊᑑᑎᖃᓪᓚᕆᓐᓂᐊᑎᓪᓗᒋᑦ ᓴᓇᒪᔪᐃᓐᓇᐅᓕᖅᐸᑕ 
ᑕᐃᒪᐃᒃᑐᓂᒃ ᑮᓇᐅᔭᓂᒃ ᓇᓂᓯᒋᐊᖃᕋᔭᕋᑦᑕ.  
 
ᑖᒃᑯᐊ ᐱᕙᓪᓕᐊᑎᓪᓗᒋᑦ ᓇᓗᓇᖏᑦᑐᖅ ᓴᓇᔭᕗᑦ ᑕᐃᒃᑯᐊ ᖃᑦᓯᓂᒃ ᑮᓇᐅᔭᓂᒃ ᐊᑐᕐᒪᖔᑦᑕ. ᑮᓇᐅᔭᐃᑦ 
ᐃᓚᒋᐊᖅᐸᓪᓕᐊᒋᐊᖃᓐᓂᐊᕆᓪᓗᑎᒍᑦ ᑖᒃᑯᐊᓗ ᐃᒻᒪᖄ ᒐᕙᒪᑐᖃᒃᑯᑦ ᐅᖃᖃᑎᒋᑦᓯᐊᑲᓐᓂᐸᓪᓕᐊᓗᒋᑦ ᑖᒃᑯᐊ 
ᐱᓕᕆᐊᕆᕙᓪᓕᐊᔭᕗᑦ ᑕᐅᑐᓪᓗᑎᒍ ᖃᓄᖅ ᑮᓇᐅᔭᓂᒃ ᐊᐅᓚᔾᔪᑎᐅᒐᔭᖅᑐᓂᒃ ᑖᒃᑯᓄᖓ ᐃᒡᓗᓄᑦ 
ᓴᓇᔭᑦᑎᓐᓄᑦ. 
 
ᐊᒃᓱᕉᑎᖃᓪᓚᕆᓐᓂᐊᕆᓪᓗᑕ ᑕᐃᒃᑯᓇᖓᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᓂ ᓇᐅᒃᑯᑦ ᐊᓚᒃᑲᐃᑲᓐᓂᕈᓐᓇᕋᔭᒻᒪᖔᑦᑕ 
ᑖᒃᑯᐊ ᐊᐅᓚᓗᑎᒍ ᐊᒻᒪᓗ ᑖᒃᑯᐊ ᒐᕙᒪᒋᔭᕗᑦ ᑮᓇᐅᔭᓕᕆᔨᒃᑯᐃᓛᒃ 
ᐃᖅᑲᓇᐃᔭᖃᑎᒋᑦᓯᐊᕆᐊᖃᓐᓂᐊᕆᓪᓗᑎᒍᑦ ᑕᒪᓐᓇ ᓇᐅᒃᑯᑦ ᐱᓕᕆᐊᕆᑦᓯᐊᑲᓐᓂᕈᓐᓇᓂᐊᕐᒪᖔᑦᑎᒍ ᑖᒃᑯᐊ 
ᐃᒡᓗᐃᑦ ᒪᑭᑕᔪᐃᓐᓇᐅᓕᖅᐸᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑐ ᑐᑐ. 
 
ᐊᐱᖅᑯᑦ 101 - 2(4): ᐊᖅᓴᕐᓃᑦ ᐃᓕᓐᓂᐊᕐᕕᒃ ᓴᓇᔭᐅᓂᖓᓄᑦ ᑭᖑᕙᕆᐊᖅᑕᐅᓯᒪᓂᖓ - ᐊᕐᕌᒍ 

ᐃᓕᓐᓂᐊᕐᓂᐅᔪᒥᒃ ᐊᓯᐅᔨᓂᖅ (ᑐᑐ) 
 
ᑐᑐ (ᑐᓵᔨᒃᑯ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐊᒻᒪᓗ ᐊᐱᕆᓚᐅᓐᖏᓂᓐᓂ, ᑕᒻᒪᕈᒪᓗ ᐅᖃᐅᔾᔭᐅᓂᐊᖅᐳᖓ ᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑮᓇᐅᔭᖅᑖᖅᑎᑕᐅᖃᑦᑕᕋᑦᑕ ᑖᓐᓇ ᑕᒻᒪᖅᑲᐅᒻᒪᑦ ᖃᓪᓗᓈᑎᑐᑦ. ᖃᐅᔨᔭᐅᔪᒃᓴᐅᕗᖅ.  
 
ᑖᓐᓇ ᐊᐱᕆᔪᒪᔭᕋ ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ. ᑕᐃᒃᑯᐊ ᑲᒪᖃᑦᑕᕐᒪᑕ ᐊᒃᓴᕐᓂᐅᑉ ᐃᓕᓐᓂᐊᖅᕕᖓ. ᐃᓚᒃ 
ᑲᒪᓚᐅᖅᓯᒪᒻᒪᑕ ᐊᖅᓴᕐᓂᐅᑉ ᐃᓕᓐᓂᐊᖅᕕᖓ ᑭᖑᕙᖅᖢᓂ ᒪᑐᐃᖅᑕᐅᓚᐅᖅᓯᒪᒻᒪᑦ ᐊᒻᒪᓗ ᒪᕐᕉᓐᓂᒃ 
ᐱᓇᓱᐊᕈᓯᓐᓂᒃ ᑕᐃᒃᑯᐊ ᐃᓕᓴᖅᑎᑯᓗᐃᓐ ᐃᓕᓐᓂᐊᕐᓂᐊᕐᓂᖓ ᑭᖑᕙᕆᐊᖅᑕᐅᓚᐅᖅᓯᒪᓪᓗᓂ 
ᐱᔭᕇᖅᓯᒪᖏᓐᓂᖓ ᐱᔾᔪᑎᒋᓪᓗᒍ. ᐅᖃᔾᔭᐅᒍᓐᓇᖅᐱᑕᖃᐃ, ᖃᓄᐃᓕᖓᓕᕐᒪᖔᖅ, ᑕᐃᒃᑯᐊᓗ 
ᐊᓐᖑᑎᓕᕐᒪᖔᒋᑦ ᑭᖑᕙᖅᑐᑯᓘᓚᐅᖅᑐᑦ ᐃᓕᓐᓂᐊᕐᓂᕆᓚᐅᖅᑕᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ. ᑕᒻᒪᖅᑐᕈᓘᖅᑲᐅᒐᒪ 
ᖃᓪᓗᓈᑎᑦ ᐅᔾᔨᕆᖅᑲᐅᒻᒪᓐ, ᖃᐅᔨᒪᔪᒃᓴᐅᓄᖅ, ᑖᓐᓇ ᐊᐃᕙᐅᑎᒋᕈᓘᔭᖃᑦᑕᕋᑦᑎᒍᑦ. 

ᐊᒻᒪᓗ ᑖᔅᓱᒪ ᒪᓕᒐᓕᐅᖅᑎᐅᑉ ᐊᐱᖅᑯᑎᐊ ᑭᐅᒋᐊᕐᓗᒍ, ᖃᐅᔨᒪᑦᑎᐊᖅᑐᒍᑦ ᐊᖅᓴᕐᓂᖅ ᐃᓕᓐᓂᐊᕐᕕᒃ 
ᓴᓇᔭᐅᓕᖅᑎᓪᓗᒍ ᓱᒃᑲᐃᑦᑐᖅᔪᐊᒻᒪᕆᐊᓘᓚᐅᖅᓯᒪᒻᒪᑕ ᐃᖅᑲᓇᐃᔭᖅᑏᑦ ᐊᒃᓱᕈᑦᑎᐊᖅᖢᑎᒃ 
ᐃᖅᑲᓇᐃᔭᑲᐃᓐᓇᓚᐅᖅᓯᒪᔪᑦ. ᖃᓄᖅ ᑕᐃᓐᓇ ᐊᐅᓚᑕᐅᓂᐊᕐᒪᖔᖅ ᐊᒻᒪᓗ ᐃᓕᓴᐃᔩᑦ ᐃᑲᕐᕋᖏᑦ 
ᐱᓕᕆᐊᕆᔭᐅᒐᒥᒃ ᐊᓐᖑᑎᕙᓪᓕᐊᔾᔪᑎᒋᔭᐅᓕᓚᐅᖅᑐᑦ.  
 
ᐊᖅᓴᕐᓂᕐᒥᒃ ᑕᐃᓐᓇ ᐃᓕᓐᓂᐊᕐᓂᖅ ᑕᒪᓐᓇ ᐃᓛᒃ ᐊᓐᖑᑎᓇᓱᒃᓯᒪᑦᑎᐊᖅᑐᑦ ᐊᒻᒪᓗ ᐊᒃᑐᐃᓂᖃᔾᔮᖏᑦᑐᓂᒃ 
ᐃᓕᓐᓂᐊᕐᓂᕆᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, Hᐃᕌᓐᓅᓐ, ᐅᓄᖅᑐᓂᒃᑯᐊ ᑕᖅᑲᒃᑯᐊ ᐃᓱᒪᓚᐅᕐᒪᑕ 
ᐱᔅᓯᑲᑕᕈᓘᔭᖅᑐᑕᓗ ᑕᒪᑐᒪᓂ ᐊᕐᕌᒍᑦᑎᓐᓂ ᐃᓕᓐᓂᐊᖏᑲᑕᑦᖢᑎᓪᓗ, ᑭᖑᕙᓚᐅᖅᖢᓂᓗ ᑕᐃᓐᓇ 
ᒪᑐᐃᖅᑕᐅᓂᖓ. ᑕᐃᒪᓐᓇ ᐃᓱᒫᓘᑎᖃᓕᓚᐅᖅᓯᒪᑕ ᐃᓕᓴᖅᑎᑯᓗᐃᓐ ᐊᓐᖑᑎᓯᒪᓕᕋᓗᐊᕐᒪᖔᓐ.  
 
ᑖᓐᓇ ᐅᑭᐊᒃᓵᖅ ᓴᓇᔭᐅᓚᐅᖅᑎᓪᓗᒍ ᒥᓂᔅᑕ ᐅᖃᓚᐅᕐᒪᓐ ᑕᐃᓐᓇ ᐊᖅᓴᕐᓂᐅᑉ ᐃᓕᓐᓂᐊᖅᕕᖓᓂᒃ 
ᓴᓇᔨᐅᓚᐅᖅᑐᑦ ᑳᑦᑐᓛᑎ ᐃᓚᖏᓐᓂᒃ ᑮᓇᐅᔭᖅᑐᕈᑎᓂᒃ ᐊᑭᓖᓂᐊᕐᓂᕋᓚᐅᕐᒪᒍ ᑭᖑᕙᓚᐅᕐᓂᖓ ᐱᔾᔪᑎᒋᓪᓗᒍ 
ᐊᒻᒪᓗ ᐊᓐᖑᑎᓇᓱᒡᒐᓚᐅᕐᒪᑕ. ᖃᔅᓯᓂᑦᑕᐃᒪ ᑮᓇᐅᔭᓂᒃ ᐅᑎᖅᑎᑦᑎᔭᕆᐊᖃᑉᐸᑦ 
ᐊᑭᓕᖅᓯᔭᕆᐊᖃᕐᓂᐊᐸᓪᓘᓐᓃᑦ ᑕᐃᒃᑯᐊ ᑳᑐᕌᒃᑏᓐ. ᖃᖓᓗ ᑮᓇᐅᔭᖅᑖᓛᖅᐸᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ.  
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑲ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᖅ ᑖᓐᓇ. ᑭᖑᕙᑦᑕᕐᓂᖏᓐᓄᑦ 
ᐃᓱᒪᓕᓚᐅᖅᓯᒪᔪᒍᑦ ᑕᐃᓐᓇ ᑳᑦᑐᓛᒃᑎ ᑭᖑᕙᒻᒪᓐ ᐱᔾᔪᑎᒃᓴᖃᖏᖦᖢᑎ ᐃᓚᖏᑦ ᑮᓇᐅᔭᐃᑦ ᐊᑐᕐᓗᓂᒋᑦ, 
ᑮᓇᐅᔭᒥᒃ ᐊᑐᕐᓗᓂ ᐱᓕᕆᐊᕐᒥᓄᑦ ᐊᑭᓕᖅᓱᐃᑎᑦᑎᔪᒪᓚᐅᖅᓯᒪᔭᕗᑦ.  
 
ᑕᐃᒪᐃᑦᑑᒻᒪᑦ ᑕᐃᓐᓇ ᑳᑦᑐᓛᑎᓪᓚᕆᒋᔭᐅᓚᐅᖅᑐᖅ ᐊᔩᖃᑎᒌᓐᓂᒃᑯᑦ ᐃᓚᖏᓐᓂᒃ ᐊᑭᓕᖅᓱᐃᓕᓚᐅᖅᑐᑦ 
ᓇᓗᓇᐃᔭᖅᑕᐅᓯᒪᔪᓂᒃ ᐃᓕᓴᖅᕕᒻᒧᑦ ᐃᖅᑲᓇᐃᔭᖅᑎᓄᑦ. ᑖᒃᑯᐊ ᐊᑐᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐊᐃᑉᐹᓂ ᐊᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ, ᐋᔩᖃᑎᒌᓐᓂᑯᒡᒎᖅ ᑕᐃᓐᓇ ᑳᑐᕌᒃᑎ 
ᐃᓚᖏᓐᓂᒃ ᐊᑭᓕᖅᓱᐃᓂᐊᕐᓚᐅᕐᒪᓐ ᑭᖑᕙᓐᓂᖓ ᐱᔾᔪᑎᒋᓪᓗᒍ. ᖃᔅᓯᑖᓚᐅᕙᒃᑭᐊᖅ ᑕᐃᒃᑯᐊ ᑮᓇᐃᔭᑦ 
ᐊᑐᖅᑕᐅᓚᐅᖅᑐᑦ ᐊᒻᒪᓗ ᖃᔅᓯᓄᑦ ᐃᖅᑲᓇᐃᔮᓄᑦ ᐊᑭᓕᖅᓲᑎᒋᔭᐅᓂᐊᖅᐸᑦ ᑕᐃᒃᑯᐊ ᑮᓇᐅᔭᑦ ᑳᑦᑐᕌᑎᒥᒃ 
ᐱᓛᖅᑕᕗᑦ or ᐱᓛᖅᑕᓯ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 



ᕿᑎᖅᑰ, ᒫᑦᓯ 22, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

643 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᖃᔅᓯᑖᓚᐃᑦ ᓈᓴᐅᑏᓐ ᐱᓯᒪᖏᓇᒃᑭᓐ. 
ᒪᕐᕉᕙᓪᓚᐃᓚᐅᖅᑑᖏᒃᑯᐊ ᐃᖅᑲᓇᐃᔮᒃ ᑐᑭᓯᐅᒪᓂᕋ ᒪᓕᒃᖢᒍ.  
 
ᐃᓕᓐᓂᐊᖅᑐᓕᕆᓂᔨᒃᑯᓐᓄᑦ ᒥᓂᔅᑕᕆᔭᐅᓪᓗᖓ ᑕᐃᓐᓇ ᐳᓛᕆᐊᖃᑦᑕᓚᐅᕐᕋᒃᑯ ᓴᓇᔭᐅᑎᓪᓗᒍ, 
ᐃᓐᓄᒃᑕᐅᓇᓱᓕᖅᑎᓪᓗᒍᓗ ᐊᒻᒪᓗ ᐃᖅᑲᓇᐃᔮᓐᓄᑦ ᒪᕐᕉᓐᓄᑦ ᐊᑭᓕᖅᓱᐃᓂᐊᕐᓚᐅᖅᑐᑦ ᑕᐃᒃᑯᐊ ᑳᑦᑐᓛᒃ 
ᐋᔩᖃᑎᒌᓐᓂᒃᑯᑦ ᑕᐃᒪᓐᓇ ᐃᓱᒪᓕᐅᓚᐅᕐᕋᑦᑕ. ᒪᕐᕉᒃ ᑖᒃᑯᐊ ᐃᓕᓐᓂᐊᕐᓇᐅᑉ ᐃᓱᓕᓐᓂᖓᓄᑦ ᑐᑭᓪᓗᒍ 
ᑕᐃᑲᓃᖏᓐᓇᓂᐊᖅᑐᓐ.  
 
4-ᒧᐊᖅᐸᑦ ᑕᐃᑯᓐᒐᓂᐊᕐᒥᒐᒪ ᑐᑭᓯᒃᑲᓐᓂᕋᓱᓐᓂᐊᖅᑐᖓ ᖃᓄᐃᓕᖓᓪᓚᕆᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᒥᓂᔅᑕ ᑖᒃᑯᐊᓗ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓄᓇᓖᖕᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᒃᑯᓂᖓ ᐱᔨᑦᑎᕈᑎᓂᒃ ᐋᖅᑭᔅᓱᐃᓚᐅᖅᓯᒪᔪᖅ ᑭᖑᕙᔾᔮᓐᖏᒻᒪᑕ ᑕᐃᒃᑯᐊ 
ᐃᓕᓴᖅᑐᐃᑦ ᐊᒻᒪᓗ ᖁᕕᐊᓲᑎᔪᒪᕙᒃᑲ ᐃᓘᓐᓇᖏᑦ ᐊᒃᓱᕉᑎᖃᓚᐅᖅᓯᒪᔪᑦ ᑕᒪᑐᒪᓂ. ᑕᐃᒪ ᑐᑭᓯᓇᖅᓯᕗᖅ 
ᐃᖅᑲᓇᐃᔭᖃᑎᒌᓐᓂᒃᑰᕌᖓᑕ ᑭᓱᓂᒃ ᐱᐅᔪᓂᒃ ᓴᖅᑭᑦᑐᖃᖃᑦᑕᕐᒪᑦ.  
 
ᑕᐃᓐᓇ ᑳᓐᑐᕌᑦᑎ ᑭᖑᕙᓚᐅᕐᓂᖓ ᐱᔾᔪᑎᒋᓪᓗᒍ ᑮᓇᐅᔭᑦ ᐅᑎᖅᑎᑦᑕᕆᐊᖃᓚᐅᖅᑕᖏᑦ ᖃᔅᓯᑖᓚᐅᒻᒪᖔᑦ 
ᑐᓴᖅᑎᑕᐅᔪᓐᓇᕐᓂᐊᖅᐱᑖ ᑲᑎᒪᕕᔾᔪᐊᕐᓂᖅᑕᖃᖅᑎᓪᓗᑕ? 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒃᑯᐊ ᐊᒡᒍᖅᑐᕐᓗᒋᑦ ᐅᖃᐅᓯᕆᔪᓐᓇᕐᓂᐊᖅᑕᕗᑦ 
ᐱᓇᓱᐊᕈᓯᐅᓂᐊᖅᑐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ 
ᒪᑉᓴᓛᒃ. 
 
ᐊᐱᖅᑯᑦ 102 - 2(4): ᐊᔪᓕᖅᑎᑕᐅᓯᒪᔪᑦ ᓂᖃᐃᓱᖃᑦᑕᖅᑐᑦ (ᒪᑉᓴᓚᒃ) 
 
ᒪᑉᓴᓛᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᐊᔪᖅᓴᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᐅᖃᖅᑎᑦᑎᔩ, ᑖᒃᑯᐊ ᐅᖃᐅᓯᕆᖅᑲᐅᔭᕐᒪ ᒥᒃᓵᓄᑦ ᐊᐱᕆᔪᒪᓪᓗᒍ ᐅᖃᖅᓯᒪᓪᓗᑎᓪᓗ 
ᓴᓇᔭᒃᓴᖅᑖᕋᓱᒋᐊᖃᕐᒪᑕᒎᖅ. ᑭᓯᐊᓂ ᓇᐅᖏᒃᑯᐊ ᓴᓇᔭᒃᓴᐃᑦ ᓄᓇᓕᕋᓛᕐᓂᑦ? ᑕᐃᒪᓐᓇᐃᑦᑑᑎᓪᓗᒍ ᐊᒻᒪᓗ 
ᒐᕙᒪᒃᑯᑦ ᑖᒃᑯᐊ ᑕᒪᒃᑯᓂᖓ ᓄᓇᓕᕋᓛᓄᑦ ᑐᕌᖓᓗᐊᖅᑐᓂᒃ ᐋᖅᑭᒃᓱᐃᓂᐊᕐᓂᕋᓚᐅᖅᓯᒪᒻᒪᑕ ᓱᓕ ᒫᓐᓇᒧᑦ 
ᐱᑕᖃᓐᖏᒻᒪᑦ. ᓴᖅᑭᔮᖅᑐᖃᐱᓪᓚᓐᖏᒻᒪᑦ ᐱᓕᕆᐊᒃᓴᓂᒃ. ᐱᔾᔪᑎᒋᓪᓗᒍ ᒥᓂᔅᑕ ᐊᐱᕆᔪᒪᔭᕋ ᑕᐃᒪᓐᓇ 
ᑖᒃᑯᓇᓂ ᐊᔪᖅᓴᖅᑐᖅᓯᐅᑎᓂᒃ ᐱᖃᑦᑕᖅᑐᑦ ᐊᔪᓪᓚᕆᖃᑦᑕᕐᒪᑕ ᓴᓇᓂᖅ ᓴᓇᔭᖅᓴᖅᑖᕐᓂᖅ 
ᐱᑕᖃᓐᖏᓪᓚᑦᑖᒻᒪᕆᑦᑎᓪᓗᒍ.  

ᑕᐃᒪᓕ ᐊᐱᕆᔪᒪᔭᕋ ᒥᓂᔅᑕ ᑖᒃᑯᐊᖃᐃ ᓴᓇᔭᒃᓴᖅᑖᕈᓐᓇᖁᓪᓗᒋᑦ ᐃᓱᒪᒋᕙᖏᑦ ᑖᒃᑯᐊ ᓴᓇᔭᒃᓴᖅᓯᐅᕆᐊᓖᑦ 
ᐊᖏᕐᕋᒥᓐᓂᑦ ᓄᓇᓕᖁᑎᒥᓐᓂᒃ ᐊᐅᓪᓚᒥᐊᕐᓗᑎᒃ ᓴᓇᔭᒃᓴᖅᑖᖁᓇᓱᒃᑕᖏᓇᐃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐃᓕᓐᓂᐊᖅᑐᓕᕆᓂᕐᒥᑦ ᐃᑲᔫᓯᐊᖅᑐᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᐊᐱᕆᒻᒪᑦ. ᒐᕙᒪᐅᓪᓗᑕ 
ᑕᐃᒪᓐᖓᓂᑦ 1999-ᒥᓂᒃ ᓯᐊᕐᒪᖅᑎᑦᑎᖃᑦᑕᓚᐅᕋᑦᑕ ᐃᖅᑲᓇᐃᔮᓂᒃ ᒐᕙᒪᒃᑯᓐᓃᓐᖔᖅᑐᓂᒃ 
ᐱᕈᖅᐸᓪᓕᐊᓂᐊᕐᒪᑕ ᑕᐃᒃᑯᐊ ᓄᓇᓖᑦ. ᒪᑦᑐᓯᓇᓱᓐᖏᑦᑐᒍᑦ, ᑭᐅᓇᓱᒃᖢᒋᑦ ᐅᑯᐊ ᒐᕙᒪᒃᑯᑦ ᐃᑲᔪᖅᓱᐃᔪᑦ 
ᒥᑭᔫᑎᓂᒃ ᐊᖏᔫᑎᓂᓪᓗ ᓄᓇᓕᓐᓂᑦ ᓯᐊᒻᒪᖅᑎᕆᓇᓱᒃᖢᑎᒃ.  
 
ᐊᒻᒪᓗ ᐃᓄᓕᕆᔨᓯᐅᑎᓂᒃ ᐅᖃᐅᓯᖃᖅᑲᐅᒻᒪᑦ ᑕᐃᓐᓇ ᐋᖅᑭᔅᓯᒪᔪᑦ ᐃᓘᓐᓇᖏᑦ ᐃᓄᐃᑦ 
ᐃᖅᑲᓇᐃᔮᖅᑖᕈᓐᓇᕐᓂᐊᕐᒪᑕ ᓄᓇᒥᓐᓂ ᐅᕝᕙᓘᓐᓃᑦ ᓯᓚᑖᓂ. 
 
ᐃᖅᑲᓇᐃᔭᓕᒻᒪᒃᓴᐅᑎᓂᒃ ᑕᒪᒃᑯᓂᖓ ᐋᖅᑭᒃᓱᐃᓯᒪᔪᒍᑦ. ᓲᕐᓗ ᓂᖃᐃᓲᑎᑖᖃᑦᑕᖅᑐᖅ ᓄᓇᓕᓐᓂ 
ᓅᑦᑐᓐᓇᕐᓗᓂ ᐃᖅᑲᓇᐃᔮᖅᑖᕈᓐᓇᕐᓂᐊᕐᒪᑦ.  
 
ᓇᐃᓈᕐᓗᒍ ᑭᐅᓗᒍ, ᐋᒃᑲ. ᐊᐅᓪᓚᖅᑎᑦᑎᓇᓱᓐᖏᑦᑐᒍᑦ ᓄᓇᖏᓐᓂᑦ, ᓄᓇᒥᓐᓃᑏᓐᓇᖁᒐᓗᐊᕋᑦᑎᒍ. ᒐᕙᒪᒃᑯᑦ 
ᐱᓕᕆᕝᕕᓕᒫᖏᑦ ᑕᐃᒪᐃᑦᑐᑦ, ᒪᑯᑎᒎᓇᓗ ᐃᑲᔪᕋᓱᖃᑦᑕᖅᖢᑎᒃ ᒥᖅᓱᒐᒃᑯᑦ, ᓴᓇᓐᖑᐊᒐᓕᕆᓂᒃᑯᑦ 
ᐊᓯᖏᑎᒍᓪᓗ. ᐊᒻᒪᓗ ᓲᕐᓗ ᑕᒪᓐᓇ ᐃᓪᓗᓕᐅᕐᓂᐊᕐᓂᕐᒧᑦ ᐃᓕᓐᓂᐊᕈᑕᐅᓯᓐᓈᕐᓗᓂ ᐱᓕᕆᐊᖑᓂᐊᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓛᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᒫᓐᓇ ᐊᑐᖅᑕᐅᓕᖅᑐᑦ ᓄᓇᓕᕋᓛᓂᑦ ᐊᒃᓱᐊᓗᒃ ᐊᔪᕐᓇᕐᒪᑦ. 
ᑕᒫᓂᓕ ᓄᓇᓕᐸᐅᔭᒥ ᐊᔾᔨᒋᓐᖏᑕᕐᔪᐊᕌᓗᒋᒻᒪᒍ ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ ᓂᖃᐃᓲᑎᓕᕆᓂᕐᒧᑦ 
ᑐᕌᖓᔪᑦ ᒪᓕᒐᐃᑦ ᐊᔾᔨᒌᑎᑕᐅᔪᑦ ᓄᓇᓕᓕᒫᒥ. 
 
ᑖᓐᓇᖃᐃ ᒥᓂᔅᑕ ᐊᖏᕈᓐᓇᖅᐸ ᕿᒥᕐᕈᓇᓪᓗᓂ ᒪᓕᒐᖏᑦ ᑕᐃᒃᑯᐊ ᓯᐊᕐᒪᖅᑎᕐᕕᐅᓯᒪᓐᖏᑦᑐᓃᑦᑐᑦ 
ᑭᓐᖒᒪᔭᖏᑦ ᐊᓐᖑᑎᔭᐊᕐᓂᖅᓴᐅᓂᐊᕐᒪᑕ ᐊᒻᒪᓗ ᐃᖅᑲᓇᐃᔮᒃᓴᖃᓐᖏᑦᑐᒦᓗᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᔾᔨᒌᑦᑎᑕᐅᔪᑦ ᑲᖏᖅᖢᒑᐱᒻᒦᒃᑲᓗᐊᖅᐸᑕ, 
ᓇᐅᔮᓃᒃᑲᓗᐊᖅᐸᑕ, ᐃᖃᓗᓐᓃᒃᑲᓗᐊᖅᐸᑕᓘᓐᓃᑦ.  

ᐊᒻᒪᓗ ᒪᓕᒐᖅᑕᖃᒻᒥᔪᖅ ᐃᓚᐃᓐᓈᕆᔾᔪᑎᒋᔭᐅᖃᑦᑕᖂᔨᔪᒥᒃ ᓄᓇᓕᕋᓛᓄᑦ. ᑕᐃᒪᐃᑦᑐᖃᑉᐸᑦ ᑕᐃᓐᓇ 
ᕿᒥᕐᕈᓇᒍᓐᓇᑎᐊᖅᑕᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᕈᐊᖅᑎᒃᑲᐃᒃᑯᐊ ᐊᑭᔭᐅᓇᓱᒋᐊᖃᖅᑰᖏᑦᑐᑦ. ᐳᓛᕆᐊᕈᒪᑉᐸᑕ 
ᐃᓚᒥᓐᓄᑦ, ᓄᓇᖅᑲᑎᒋᓐᖏᑕᒥᓐᓄᑦ. ᓂᖃᐃᓱᖃᑦᑕᖅᑐᖅ ᖃᖓᑦᑕᐅᑎᖅᑕᐅᓂᖅᐸᑦ ᒪᑯᑎᒎᓇ ᐊᑭᖃᖏᑦᑐᑎᒍᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒧᑦ ᖃᖓᑦᑕᐅᓯᖅᑕᐅᑉᐸᑦ ᐊᑭᑭᓪᓕᒋᐊᖅᓯᒪᔪᓂᒃ. ᓱᒻᒪᑦ ᖃᖓᑦᑕᐅᑖᑕ ᐊᑭᖓ 
ᐲᖅᑕᐅᖃᑦᑕᖅᐸᓐ ᑮᓇᐅᔭᓪᓚᕆᐅᖏᒃᑲᓗᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᒪᑉᓴᓚᒃ. ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᐃᓕᐅᖅᓯᒪᔪᒍᑦ ᑕᐃᒃᑯᐊ ᑮᓇᐅᔭᓕᐊᑦ $400.00-ᒧᑦ 
ᐋᖅᑭᒃᓯᒪᔪᑦ ᐃᓚᒌᓄᑦ $200.00-ᖑᓪᓗᑎᒃ ᐃᓄᑐᐊᓐᓄᑦ. ᓲᕐᓗ ᖃᖓᑦᑕᐅᑎᑖᖅᑎᑕᐅᓐᓂᕈᕕᓐ ᖃᖓᑕᓂᐊᕐᓗᑎᑦ 
ᓄᓇᒥᒃ, ᓄᓇᒧᑦ. ᓄᓇᒋᖏᑕᒥᓃᑉᐳᑦ. ᓄᓇᒋᖏᑕᒥᓃᓐᓇᒥᒃ.  
 
ᑖᒃᑯᓇᓐᖓᑦ ᓂᖃᐃᓲᑎᑖᕆᖃᑦᑕᖅᑕᖏᓐᓂᒃ ᐲᖅᑕᐅᔭᕆᐊᖃᕋᔭᖅᑐᖅ. ᓲᕐᓗ ᕿᑲᕆᐊᕐᓗᓂ, ᓇᓗᓇᐃᖅᓯᔪᒪᔪᖓ 
ᖃᖓᑦᑕᐅᓯᖅᑕᐅᓂᖅᐸᑦ ᐋᓐᓂᐊᖅᑐᒥᒃ ᑕᑯᔭᖅᑐᕐᓗᓂ, ᐃᓗᕕᖅᓯᐅᕆᐊᓪᓗᓂᓘᓐᓃᑦ, 
ᑐᐊᕕᓐᓇᖅᑐᖅᑕᖃᑦᑎᓪᓗᒍᓘᓐᓃᑦ. ᑕᐃᓐᓇ ᖃᖓᑦᑕᐅᑦ ᐲᖅᑕᐅᒐᔭᓐᖏᑦᑐᑦ ᑖᔅᓱᒪᓐᖓᑦ ᑖᒃᑯᓇᓐᖓᑦ 
ᓂᖃᐃᓲᑎᑖᕆᖃᑦᑕᖅᑕᖏᓐᓂᒃ.  
 
ᑐᓐᓂᖅᑯᓯᐊᖅᑖᓂᖅᐸᑦ ᐅᑎᕈᑎᒃ ᑕᐃᒃᑯᐊ ᐲᖅᑕᐅᓇᔭᖅᑐᑦ ᑮᓇᐅᔭᖅᑖᕆᖃᑦᑕᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᒪᓕᒐᓕᐅᖅᑎ: ᑲᓐᖑᓇᖅ. ᑲᓐᖑᓇᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ, ᖃᓄᑭᐊᖅ ᐅᖃᒃᑲᓐᓂᕈᓐᓇᖅᐳᖓ ᑖᒃᑯᐊ ᓄᓇᓕᕋᓛᓐ 
ᐱᓕᕆᕝᕕᖃᖏᑦᑐᑦ ᐊᔪᓪᓚᑦᑖᒻᒪᕆᒻᒪᑕ ᓴᓇᔭᒃᓴᖃᕐᓂᖅ. ᐱᕙᓪᓕᐊᔪᓕᕆᔨᑎᒎᒐᓗᐊᖅᐸᓐ, ᐊᒻᒪᓗ ᐊᔪᒻᒥᒻᒪᑕ. 
ᐱᓕᕆᐊᑦ ᒥᑭᓗᐊᕐᓂᖓᓄᑦ, ᐊᑭᑐᓗᐊᕐᓂᖓᓄᑦ.  

ᐃᑲᔫᑎᒋᓇᓱᒃᑕᕋᓗᐊᖏᑦ ᖃᓄᑭᐊᖅ ᑐᑭᓯᔪᓐᓇᖅᐳᖅ. ᑭᓯᐊᓂ ᑖᓐᓇ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᑯᒍ 
ᑕᒪᓐᓇ ᕿᒥᕐᕈᓂᖅ ᐅᑎᖅᑎᑦᑎᔪᓐᓇᕐᒪᑦ ᐃᓛᒃ ᑕᕝᕗᖓ ᐃᓪᓗᒧᑦ ᓄᓇᕗᒻᒥᐅᓄᓪᓗ ᑐᓴᖅᓴᐅᔪᓐᓇᕈᒫᖅᐸ ᑕᒪᓐᓇ 
ᐊᓯᓐᖑᖅᑕᐅᔪᓐᓇᕋᔭᖅᐸᑦ ᒪᓕᒐᖁᑎᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐅᕙᓐᓄᑦ ᐅᖃᖃᑎᒋᖃᑦᑕᖅᓯᒪᒻᒥᔪᖅᕋ 
ᐅᕙᖓ ᐊᓪᓚᒡᕕᖓᓄᑦ, ᑎᑎᕋᖃᑦᑕᖅᑐᓂᓗ. ᐄ, ᐊᒻᒪᓗ ᑕᒪᓐᓇ ᐊᒃᓱᕉᑎᒋᑦᑎᐊᕐᖓᒍᑦ. 
 
ᑭᓯᐊᓂ ᐅᕙᒍᑦ ᐱᓕᕆᕕᐅᓪᓗᑕ ᕿᒥᕐᕈᓇᓱᒃᑐᒍᑦ ᖃᓄᖅ, ᖃᓄᑭᐊᖓᐃ ᑲᒪᒋᔪᓐᓇᖅᑲᕋ ᑕᖅᑲᒃᑯᐊᑕᐅᖅ ᐊᓯᖏᑦ 
ᐃᓱᒪᒋᓪᓗᒋᑦ. ᐃᒫᒃ, ᒥᓂᔅᑕᐅᓪᓗᖓ ᐱᖃᓯᐅᔾᔨᔾᔮᖏᑦᑐᒍᑦ ᑕᕝᕙᓂ ᑮᓇᐅᔾᔭᔅᓵᖓᓂᒃ ᓄᓇᕗᒻᒥᐅᓕᒫᕋᓗᐃᑦ 
ᑕᐃᒪᐃᒍᓐᓇᖅᓯᒐᔭᒻᒥᒻᒪᑕ. ᐄ, ᐊᒻᒪᓗ ᖃᖓᒃᑯᑦ ᓈᒻᒪᓐᓂᕋᐃᒍᓐᓇᖅᑭᑕᑭᐊᕐᖓᐃ.  
 
ᐊᑕᐅᓯᕐᒥᒃ ᓄᓇᓕᒻᒥ ᐊᓯᖏᓐᓅᖏᓪᓗᓂ ᕿᒥᕐᕈᕙᓪᓕᐊᔭᕗᑦ ᐊᒻᒪᓗ ᑖᒃᑯᐊ ᕿᒥᕐᕈᓗᒋᑦ ᒪᓕᒃᑕᐅᒋᐊᖃᑦᑐᑦ 
ᖃᓄᖅ ᐅᖃᔾᔭᐅᔪᓐᓇᕈᒪᓘᓐᓃᑦ ᖃᓄᖅ ᐋᖅᑭᒋᐊᕈᑎᔅᓴᐅᒍᓐᓇᕋᔭᖅᑐᓂᒃ ᓄᓇᕗᒻᒥᐅᓕᒫᓄᑦ ᑐᕌᖓᓗᓂ, 
ᖃᓄᐃᔅᓴᕋᔭᓐᖏᑦᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᓪᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 103 - 2(4): ᐃᑲᔫᓯᐊᑦ ᐃᓚᒌᖑᔪᑦ ᐋᓐᓂᐊᔪᓂᒃ ᕿᑐᕐᖓᖃᖅᑐᓂᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑖᒃᑯᐊ ᒥᓂᔅᑕᐅᔪᑦ. 
 
ᐅᖃᓲᖑᒻᒪᑕ ᓲᕐᓗ ᑕᒪᒃᑯᐊ ᖃᓄᐃᓕᖓᓂᖏᑦ ᐊᖅᑭᒃᓯᒪᓂᖏᓐᓄᑦ ᑲᒪᒋᔭᐅᔭᕆᐊᖃᕐᖓᑕᓗ ᐃᓛᒃᑯᖅᑎᕐᓗᒋᑦ. 
 
ᑭᓯᐊᓂᓕ ᓴᖅᑭᑦᑐᖃᕋᐃᒻᒪᑦ ᓴᖅᑭᑐᖃᑲᓐᓂᖃᑦᑕᓕᕋᐃᒻᒪᑦ ᑕᐃᒪᓕ ᐊᓯᔾᔨᔭᕆᐊᖃᓪᓚᕆᓕᖅᑯᑦ ᐃᓚᒌᖑᔪᑦ 
ᕿᑐᕐᖓᖅᑖᕈᑎᒃ ᐃᒫᒃ ᐋᓐᓂᐊᖃᖅᑐᒥᑦ ᐋᓐᓂᐊᕕᒻᒦᒋᐊᖃᖅᑐᓂᑦ ᐊᓯᐊᓅᕆᐊᖃᕐᓗᓂ ᓄᓇᒧᑦ ᐅᕝᕙᓘᓐᓃᑦ 
ᑲᓇᑕᐅᑉ ᓯᓚᑖᓄᑦ ᑕᐃᒪᐃᓕ ᐃᓚᒌᓕᒫᑦ ᓅᒋᐊᖃᓲᖑᒻᒪᑕ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᒪᓕᒐᓕᐅᕐᕕᒻᒧᑦ ᖃᓄᐃᓘᖅᐸᓕᐊᒻᒪᖔᑕ ᑖᒃᑯᐊ ᐃᓚᒌᖑᔪᑦ 
ᑲᑎᓐᖓᑦᑎᐊᕋᓗᐊᕐᒪᖔᑕ ᕿᑐᓐᖓᕆᔭᖓ ᐃᓚᖓᑦ ᐊᐅᓪᓚᕆᐊᖃᖅᑎᓪᓗᒍ ᐋᓐᓂᐊᖅᕕᖃᖅᑐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ 200-ᒦᑲᓴᒻᒪᑕ ᑲᒪᒋᔭᐅᔪᑦ 
ᓄᓇᕗᒻᒥ ᐊᒻᒪᓗ ᑕᒪᓐᓇ ᓴᖅᑭᓐᓇᖃᑦᑕᓂᐊᕐᖓᑦ.  
 
ᑕᒪᒃᑯᐊ ᐃᓛᒃ ᑲᒪᒋᔭᐃᓐᓇᐅᓯᒪᓕᓚᐅᖅᑎᓐᓇᒋᑦ ᑕᒪᒃᑯᐊᓗ ᐊᑐᓂ ᑲᒪᒋᔭᕆᐊᖃᓲᕆᒐᑦᑎᒍ ᐃᓛᒃᑰᑎᖅᑐᒋᑦ. 
ᑕᐃᒪᓕ ᑖᓐᓇ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ ᐋᓐᓂᐊᖅᑐᓕᕆᔨᐅᔪᑦ ᖃᐅᔨᓴᕆᐊᖃᕐᒥᒻᒪᑕ ᕿᒥᕈᖃᑦᑕᖅᑐᑦ 
ᖃᓄᐃᑦᑐᑦ ᐱᓕᕆᔾᔪᑎᐅᔪᑦ ᑲᒪᔾᔪᑎᐅᔪᑦ ᐱᑕᖃᕆᐊᖃᕐᓂᐊᕐᒪᖔᑕ.  
 
ᖃᐅᔨᓴᕇᖅᓯᒪᓕᖅᐸᑕ ᓘᑖᑎᒍ ᕿᒥᕈᑲᓐᓂᕈᓐᓇᖅᑯᑦ ᖃᐅᔨᓗᑕᓗ ᑭᒃᑯᑦ ᓇᒥᑦ ᐃᓕᔭᐅᒐᔭᕐᒪᖔᑕ. ᑕᐃᒃᑯᐊᓕ 
ᐊᑦᑕᓇᖅᑐᓂᑦ ᑲᒪᔪᑦ ᖃᐅᔨᓯᒪᓕᖅᑲᑕ ᐊᒻᒪᓗ ᖃᓗᖅ ᑲᒪᒋᔭᐅᒋᐊᖃᕐᒪᖔᑦ ᓇᒥᓗ ᑕᕝᕙᓐᖓᑦ 
ᐱᒋᐊᕈᓐᓇᕋᔭᖅᑯᒍᑦ. 
 
ᑕᐃᒪᓕ ᖃᐅᔨᓴᖅᑳᕆᐊᖃᕋᔭᖅᑐᖅ ᑖᓐᓇ ᑲᒪᒋᔭᐅᔭᕆᐊᖃᖅᑐᖅ ᕿᓂᕈᑎᓕᕐᓗᒍ ᓈᒻᒪᑦᑐᒥ ᐋᓐᓂᐊᕐᕕᐅᔪᒥ 
ᓇᔪᕈᓐᓇᓂᐊᖅᑕᖓᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᐊᔪᕐᓇᖅᑐᐊᓘᒪᓂᓛᒃ ᕿᒪᕉᑎᓯᒪᑎᓪᓗᒋᑦ 
ᐃᓚᒌᖑᔪᑦ. ᐊᒻᒪᑦᑕᐅᖅ ᐃᐊᑦᒪᑕᓐᒦᑦᑐᖃᖅᑐᓂ ᐊᑯᓂ ᑕᐃᒪᓕ ᖁᔭᓕᓇᕋᓗᐊᕐᐳᖅ ᐊᖏᕋᒧᑦ 
ᖃᓂᓐᓂᖅᓴᐅᔫᒥᔪᒧᑦ ᓅᑕᐅᓛᓕᕐᖓᑕ. 
 
ᐅᑲᖅᑏ, ᑕᒪᒃᑯᐊ ᓄᓇᓕᑦ ᐃᓄᓕᕆᔨᒋᔭᕗᑦ ᐊᒃᓱᕈᑦᑎᐊᐸᑦᑑᒐᓗᐊᑦ ᐱᓕᕆᓇᓱᑦᑐᑎᑦ ᐃᓚᒌᓕᒫᓄᑦ. ᒥᓂᔅᑕᐅᔪᖅ 
ᐅᖃᕈᓐᓇᖅᑳ ᒪᓕᒐᓕᐅᕐᕕᒻᒧᑦ ᖃᓄᖅ ᐃᓱᒪᐃᓐᓇᖅᑭᑎᒍᓐᓇᕐᒪᖔᑕ ᑕᒪᒃᑯᐊ ᓄᓇᓕᓐᓂ ᐃᓄᓕᕆᔨᐅᔪᑦ. 
ᐃᒻᒥᓂᒃ ᐃᓱᒪᓕᐅᕈᓐᓇᕐᖢᑎᑦ ᒪᓕᓪᓗᒋᑦ ᖃᓄᐃᑦᑑᓂᖏᓐᓂ ᐱᓗᐊᖅᑐᒥ ᑕᒪᒃᑯᐊ ᐃᓚᒌᖑᔪᑦ 
ᐃᖏᕋᔭᕆᐊᖃᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᖃᐅᔨᓴᖃᑦᑕᖅᑐᑦ ᑖᒃᓱᒥᖓ ᐋᓐᓂᐊᔪᒥᑦ 
ᐃᒫᒃ ᐱᔪᒪᔭᖏᓐᓄᑦ ᑭᓐᖒᒪᔭᖏᓐᓄᑦ ᒪᓕᒋᐊᖃᖃᑦᑕᕐᖓᑕ ᒪᓕᑦᑐᒋᑦ ᓱᕈᓰᑦ, ᐃᓐᓇᐃᑦ ᑲᒪᒋᔭᐅᔭᕆᐊᖃᕐᓂᖏᑦ 
ᐋᓐᓂᐊᓂᖏᓐᓄᑦ. 
 
ᑕᐃᒃᑯᐊᓕ ᑲᒪᖃᑦᑕᖅᑐᑦ ᑕᒪᒃᓱᒥᖓ ᑭᐅᖃᑦᑕᕈᓐᓇᖅᑯᑦ ᐃᓄᒻᒧᑦ ᐃᓱᒪᓕᐅᖅᐸᑦᑐᑎᓪᓗ ᑕᐃᒃᑯᐊ 
ᕿᒥᕈᔭᐅᓯᒪᓕᖅᑎᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᓂ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᒥᓂᔅᑕᐅᔪᖅ ᑐᑭᓯᓇᖅᓯᑎᑦᑎᒋᐊᕈᓐᓇᖅᖃ 
ᖃᓄᐃᑦᑐᓂᑦ ᐊᑐᐊᒐᖅᑕᖃᕐᒪᖔᑦ. ᑕᒪᒃᑯᐊ  

ᐃᓚᒌᖑᔪᑦ ᐱᓗᐊᖅᑐᒥ ᓱᕈᓰᑦ ᑲᑎᓯᒪᖃᑦᑕᕈᓐᓇᓂᐊᕐᒪᖔᑖ ᕿᓚᒻᒥᐅᔪᓐᓇᓂᓕᒫᖓ ᒪᓕᓪᓗᒍ 
ᐱᔪᓐᓇᑐᐊᕋᐃᑉᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊᓕ ᓱᕈᓯᐅᔪᑦ ᐃᓐᓇᐅᔪᓪᓗ ᓄᓇᕗᑦ 
ᓯᓚᑖᓂ ᐃᓪᓗᖃᕐᑐᑦ ᐃᓛ, ᐋᓐᓂᐊᕐᕕᓕᐊᖅᓯᒪᔪᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᕐᕌᒍᑕᒫᖅ 
ᐅᐸᒍᑎᑦᑎᔪᓐᓇᐸᑦᑑᒐᓗᐊᑦ ᐃᓚᖏᓐᓂ.  
 
ᑕᕝᕙᓂᓕ ᑕᐃᒃᑯᐊ ᖃᐅᔨᓴᒃᑲᓐᓂᓛᖅᑐᑦ ᖃᓄᖅ ᑲᒪᒋᔭᐅᔾᔪᑎᔅᓴᖃᕆᐊᖃᕐᒪᖔᖅ ᑭᓯᐊᓂᓕ ᑖᒃᑯᐊ 
ᐃᓚᓕᒫᕋᓗᖏᑦ ᐅᐸᒍᑎᑎᕙᓐᖏᑕᕗᑦ. 
 
ᐃᒫ, ᒪᓕᖃᑦᑕᖅᑐᓂᓛ ᐃᓛᒃᑰᑎᖅᑐᒋᑦ ᐆᒃᑑᑎᒋᓗᒍ ᑖᓐᓇ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖓ ᑕᐃᒃᑯᐊ 
ᖃᐅᔨᓴᖅᑕᐅᑲᓐᓂᕆᐊᖃᕐᑐᑦ ᐊᒻᒪᓗ ᐃᓱᒪᓕᐅᕈᑕᐅᓗᑎᑦ ᖃᓄᖅ ᐱᐅᓂᖅᐹᖑᒐᔭᕐᒪᖔᑦ ᐃᑲᔪᕐᓂᐊᕐᓗᒍ ᑕᐃᓐᓇ. 
 
ᑕᐃᒃᑯᐊ ᖃᐅᔨᓴᖅᑕᐅᒋᐊᖄᕆᐊᖃᕐᑐᑦ ᑭᓯᐊᓂᓕ ᓅᒃᑎᖅᑎᕆᓂᕐᒧᑦ ᐊᐅᓪᓚᖅᓯᓂᕐᒧᑦ ᐅᓄᖓ ᐋᑐᕚᒧᑦ, 
ᐃᐊᑦᒪᓐᑕᓐ, ᑭᐊᒍᕆᒧᑦ ᓇᒧᑐᐃᓐᓇᖅ ᑭᓯᐊᓂ ᑖᒃᑯᐊ ᐊᑐᓂ ᐃᓛᒃᑰᕐᓗᒋᑦ ᑕᐃᒪᐃᓕᐅᖃᑦᑕᖅᓯᒪᓐᖏᑕᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 104 - 2(4): ᐅᖅᓱᐊᓗᒃ ᐊᑭᑐᓂᖓ ᐃᒡᓗᖁᑎᖃᖅᑐᓄᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᑖᓐᓇ ᐊᐱᕆᑲᐃᓐᓇᕐᓂᐊᕋᒃᑯ ᒥᓂᔅᑕ Education and Income Support. 
 
ᑕᒪᓐᓇ ᐃᓱᒫᓗᓇᕐᒪᑦ ᐃᑲᔫᓯᐊᖅᑕᐅᔪᓕᕆᓂᖅ ᒪᑯᐊ ᐃᓪᓗᓂ ᓇᒻᒥᓂᓖᑦ ᐃᓚᖓᒍᑦ ᐊᔅᓱᕈᖃᑦᑕᕐᒪᑕ ᑕᒪᓐᓇ 
ᐅᖅᓱᐋᓗᒃ ᐱᔾᔪᑎᒋᓪᓗᒍ. ᐃᓚᖏᑦ ᓄᖑᕈᑎᖃᑦᑕᕐᒪᑕ ᑖᔅᓱᒧᖓ ᐅᖅᓱᐋᓗᒻᒥᓂᒃ ᑮᓇᐅᔭᖃᕋᑎᑦ. 
 
ᑭᓯᐊᓂ ᐊᔪᖅᓴᖅᑐᓕᕆᔨᒃᑯᑦ ᑖᔅᓱᒥᖓ ᑲᒪᑦᑎᐊᖃᑦᑕᖏᒻᒪᑕ ᑖᓐᓇ ᑭᓯᐊᓂ ᐅᖅᓱᐋᓗᒻᒧᑦ ᓄᖑᒻᒪᑦ 
ᐅᖅᓴᐃᓕᑕᐃᓐᓇᖃᑦᑕᕐᒪᑕ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑕᒪᓐᓇᖃᐃ ᑕᑯᒋᐊᕈᓐᓇᑉᐸᐅᒃ ᐊᒻᒪᓗ 
ᐋᖅᑭᒋᐊᕈᓐᓇᖅᐸᐅᒃ? ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᕿᒥᕐᕈᔪᓐᓇᖅᑕᕗᑦ ᐃᒫᒃ ᑕᒪᒃᑯᐊ ᐃᓚᒌᖑᔪᑦ 
ᓂᖃᐃᓱᖃᑦᑕᖅᑲᑕ ᒪᑯᓄᖓ ᐅᖅᓱᐋᓗᒻᒧᑦ ᑕᒪᒃᑯᐊ ᐊᑭᓕᕆᐊᖃᖃᑦᑕᖅᑕᖏᑦ ᑕᕝᕗᖓ ᐃᓪᓗᒧᑦ ᑕᐃᒃᑯᐊ 
ᓂᖃᐃᓱᖃᑦᑕᖅᑲᑕ. 

ᑭᓯᐊᓂᓕ ᐆᒃᑑᑎᒋᓗᒍ ᑕᐃᒃᑯᐊ ᐱᔪᓐᓇᓂᖅᑲᑕ ᐱᑎᑕᐅᖃᑦᑕᕈᓐᓇᕋᔭᖅᑐᖅ ᓂᖃᐃᓱᖃᑦᑕᖅᑲᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐃᓛ ᐅᑭᐅᖑᑎᓪᓗᒍ ᐊᔅᓱᕈᓐᓇᖃᑦᑕᕐᒪᑦ ᑕᐃᒃᑯᐊ ᐱᓕᕆᐊᔅᓴᖃᓐᖏᑦᑐᑦ 
ᑮᓇᐅᔭᓕᐅᕐᕕᔅᓴᖃᓐᖏᑦᑐᑦ ᑖᒃᑯᓄᖓ ᐃᓄᓕᕆᔨᒃᑯᓄᑦ ᐊᔪᖅᓴᖅᑐᓕᕆᔨᒃᑯᓄᑦ ᑖᒃᑯᓂᖓ ᐊᑖᑕᖃᕐᑑᔮᖅᑐᑦ 
ᑭᓯᐊᓂ ᐱᑦᓯᐊᑕᐅᓐᖏᑐᐃᑦ. 
 
ᑕᐃᒪᐃᒻᒪᑦ ᒥᓂᔅᑕ ᑖᔅᓱᒥᖓ ᐋᖅᑮᒋᐊᑦᑎᐊᖁᓂᐊᖅᐸᕋ ᐊᒻᒪ ᖃᖓ ᑖᓐᓇ ᕿᒥᕐᕈᓛᖅᐹᐅᖃᐃ? ᓇᑯᕐᒦᒃ, 
ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑖᓐᓇ ᕿᒥᕐᕈᓇᖅᐸᓪᓕᐊᔭᕗᑦ ᑖᒃᑯᐊ 
ᓂᖃᐃᓱᓐᓂᕐᒧᑦ ᐊᒻᒪᓗ ᐃᑲᔫᓯᐊᖑᖃᑦᑕᖅᑐᑦ ᐊᒻᒪᓗ ᐊᒥᓲᓂᕆᕙᑦᑕᖏᑦ.  
 
ᑕᐃᒪᓕ ᐃᓄᒃ ᐃᓪᓗᖃᕈᓂᑦ ᓂᖃᐃᓱᖃᑦᑕᕈᑎᑦ ᐅᖅᑰᓴᐅᑎᖓᓄᑦ ᐃᓛᒃ ᐅᖅᓱᐋᓗᒻᒧᑦ ᖃᐅᒪᔾᔪᑎᖏᓐᓄᓪᓗ 
ᐊᑭᓕᖅᓱᖅᑕᐅᖃᑦᑕᖅᑐᑦ ᐃᓪᓗᓕᕆᔨᒃᑯᓐᓄᑦ ᐊᑭᓕᖅᑕᐅᑦᑕᐅᑎᒋᓪᓗᑎᑦ ᐅᕝᕙᓗ ᐅᖅᓱᐋᓗᒻᒥᑦ.  
 
ᑖᓐᓇᓕ ᑮᓇᐅᔭᐃᑦ ᖃᑦᑎᐅᒐᔭᓐᖑᐊᕐᓂᖏᑦ ᐊᒥᒐᕐᓂᐊᖅᑑᔮᖅᑲᑕ ᐊᔪᐃᓐᓇᑲᓐᓂᕈᓐᓇᕐᒥᔪᑦ. ᑭᓯᐊᓂ ᓄᓇᕗᒻᒥ 
ᖃᐅᔨᒪᖏᑦᑐᖓ ᐃᒫᒃ ᐅᖅᓱᐃᖅᑐᖃᑦᑐᒥᓂᐅᓪᓗᓂ ᓂᖃᐃᓱᖃᑦᑕᕐᓗᑎᒃ. ᐅᖅᓱᐃᓚᐅᖅᓯᒪᔪᓂᒃ 
ᖃᐅᔨᓯᒪᖏᒃᑲᓗᐊᖅᑐᖓᓕ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒫᒃ ᐃᓅᓱᒃᑐᓂ, ᐅᕕᒃᑲᐅᓪᓗᓂ ᐃᓅᑑᓪᓗᓂᓘᓐᓃᑦ $200 
ᐊᒥᓲᖏᒻᒪᓐ. ᑭᓱᑖᕈᓐᓇᖏᒻᒪᑦ ᑕᖅᑭᓕᒫᖅ. ᐅᖃᖅᑏ, ᐊᐱᖅᑯᑎᔅᓴᒃᑲᓐᓂᕆᔭᕋ, ᒥᓂᔅᑕᐅᔪᖅ ᖃᑦᑎᓂᒃ 
ᐊᑭᓖᔪᓐᓇᖅᑲ ᐅᖅᓱᐊᓗᒻᒥᒃ ᑕᖅᑭᓕᒫᒧᑦ. ᐃᒫᒃ ᐅᖅᓱᐃᖅᑐᐊᓘᓐᓂᖅᑲᑕᓕᑭᐊᖅ ᑕᐃᓐᓇ ᓂᖃᐃᓱᖅᕕᔅᓴᕆᔭᖓ 
ᐅᓪᓗᖓ ᓈᒻᒪᔅᓯᓚᐅᖅᑎᓐᓇᒍ. ᖃᓄᑎᒌᒃᑯᐊ ᐅᖅᓴᖅᑕᐅᑎᒋᖃᑦᑕᖅᑲᑦ ᑕᐃᒃᑯᐊ ᓂᖃᐃᓱᑉᐸᑦᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᑖᓐᓇ ᐊᐱᖅᑯᑎᒋᕋᑖᖅᑕᖓ, ᒥᓂᔅᑕ ᐲᑯ, ᑐᑭᓯᓐᓂᕈᕕᐅᒃ, ᑭᐅᔪᒪᒍᕕᐅᒃ 
ᐃᓱᒪᔅᓱᑎᓐᓂᐊᕋᒃᑭᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᐅᓯᕆᔭᖓ ᐃᒪᐃᑦᑑᖑᐊᓐᓂᖅᑲᑦ. 
 
ᑖᒃᑯᐊ ᐃᓚᒌᖑᔪᑦ ᐊᑕᐅᓯᕐᓘᓐᓃᑦ ᐃᓪᓗᓕᕆᔨᕐᑯᑦ ᐃᓪᓗᖁᑎᒋᔭᖓᓃᑉᐸᑦ ᐊᖏᖃᑎᒌᒍᑎᒥᒃ ᐱᑕᖃᒻᒥᔪᖅ 
ᓄᓇᓕᖁᑎᑦᑎᓐᓂ ᑕᐃᒃᑯᐊ ᐅᖅᓱᐊᓗᓕᕆᔨᒃᑯᑦ.  

ᐅᖅᓱᐃᖅᑐᒥᓂᐅᑲᓪᓚᑉᐸᑕ ᓂᖃᐃᓱᖃᑦᑕᕐᓗᑎᒃ ᐅᖅᓴᖅᑕᐅᑦᑕᐅᑎᒋᔪᓐᓇᕋᔭᖅᑐᖅ ᑕᐃᒪᓕ ᓇᒻᒥᓂᖅ ᐃᒻᒥᓂᒃ 
ᐊᑭᓕᖅᓱᐃᓗᓂ ᐃᓪᓗᖁᑎᒋᔭᐅᔪᒥ ᐅᖅᓱᐃᓂᖅᑲᑦ ᑕᕝᕗᖓᑦᑕᐅᖅ ᐃᓚᓕᐅᔾᔭᐅᓯᒪᒐᔭᕐᒥᔪᖅ. ᐃᓱᓕᕝᕕᖃᖏᑦᑐᖅ.  
 
ᐱᖓᔪᐊᑦᑕᐅᖅ, ᓇᒻᒥᓂᖅ ᐃᓪᓗᖃᕈᓂ ᐊᒻᒪᓗ ᓂᖃᐃᓱᖃᑦᑕᕈᑎᒃ, ᑕᐃᒃᑯᐊ ᓂᖃᐃᓱᖅᑎᓕᕆᔨᒃᑯᓐᓂᑦ 
ᐊᑭᓕᖅᑕᐅᖃᑦᑕᕋᔭᖅᑐᑦ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᑦᑐᖓ ᑕᒪᒃᑯᓂᖓ ᓇᒻᒥᓂᖅ ᐃᓪᓗᖃᑦᑐᓂᒃ. 
ᐃᑲᔪᖅᑕᐅᒋᐊᖃᑦᑐᓂᒃ ᐅᖅᓱᐊᓗᒃᑖᓂᕐᒧᓐ. ᐃᒻᒪᖄ, ᐊᐱᕆᒃᑲᓐᓂᕈᓐᓇᕈᒪᖃᐃ, ᐅᖃᖅᑏ, 
ᐃᒪᓐᓇᐃᓕᐅᕋᓱᒃᑐᖓᐃ, ᖃᑦᓰᑕᖅᑐᑎᒃ ᑖᒃᑯᐊ ᓂᖃᐃᑐᖃᑦᑕᖅᑐᑦ ᐃᑲᔪᖅᑕᐅᖃᑦᑕᖅᐸᓐ ᐅᖅᓴᒃᑕᐅᓪᓗᑎᒃ. 
ᖃᑦᓰᑕᖅᑐᑎᒃ ᐅᖅᓴᖅᑕᐅᖃᑦᑕᖅᐸᓐ. ᖃᖅᓰᑕᖅᖢᑎᒡᓗ ᐃᑲᔪᖃᑦᑕᖅᐱᓯ ᐅᖅᓱᖅᑖᖅᑎᑕᐅᓪᓗᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑭᓯᐊᓂ ᓄᓇᓕᓐᓃᑦᑐᑦ ᓇᓂᓪᓚᑦᑖᖅ, 
ᓄᓇᓕᓐᓃᑦᑐᖅ ᐱᔾᔪᑎᖃᑦᑐᖅ ᐃᓛᒃ ᒪᓕᒃᑕᐅᒐᔭᖅᑐᖅ ᑕᐃᒪ ᐅᖃᖅᑲᐅᒐᒪ ᓂᖃᐃᑐᖃᑦᑕᕈᕕᓐ 
ᐅᖅᓱᖅᑖᕈᒪᒍᕕᓪᓗ, ᑕᐃᒪ ᐅᖅᓴᒃᓴᐃᔨᐅᔪᖅ ᑯᐊᐸᒃᑯᓃᑉᐹᓘᓐᓃᑦ ᓇᓂᑐᐃᓐᓇᓃᑉᐸᓘᓐᓃᑦ, ᓲᕐᓗ 
ᐅᖅᓴᐃᒋᐊᖅᑐᓲᖑᒻᒪᑕ ᑕᐃᒪ ᓂᖃᐃᓱᖅᑎᓕᕆᔨᒃᑯᑦ ᐊᑭᓖᒐᔭᕐᓗᑎᒃ ᐅᖅᓴᒃᑕᐅᓂᖏᓐᓄᑦ.  
 
ᐃᓪᓗᓕᕆᔨᒃᑯᑦ ᐃᓪᓗᖁᑎᒋᔭᖏᓐᓂᒃ ᐃᓪᓗᖃᕈᕕᑦ, ᐊᑐᖅᑐᐊᕈᕕᒋᓐ ᑕᐃᒪᓐᓇᑦᑕᐅᖅ ᐅᖅᓴᖅᑕᐅᖃᑦᑕᕐᒥᔪᑦ. 
ᑭᓯᐊᓂ ᒪᓕᒃᖢᒋᑦ ᑖᒃᑯᐊ ᓄᓇᓕᐅᔪᑦ, ᓇᓃᒪᖔᑕ.  
 
ᖃᐅᔨᒪᖏᑦᑐᖓ ᐃᒪᓐᓇ ᖁᐊᖅᑐᖃᓚᐅᕐᒪᖔᖅ. ᓲᕐᓗ ᐃᒃᑮᓇᖅᓯᔪᖃᓚᐅᕐᒪᖔᖅ ᐅᖅᓱᖃᖏᓂᕐᒧᑦ 
ᐱᑦᔪᑎᖃᑦᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ Rankin North, ᒥᔅᑕ ᑰᓕ. 
 
ᐊᐱᖅᑯᑦ 105 - 2(4): ᑮᓇᐅᔭᖅᑖᖅᑎᑕᐅᒃᑲᓐᓂᕆᐊᖃᕐᓂᖏᑦ ᐃᖅᑲᖅᑐᖅᑕᒥᒃ ᓴᐳᓐᓂᐊᖅᑏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ, Minister of Justice-ᒧᑦ, ᑐᕌᖅᑎᑕᕋ. ᑐᓴᖃᑦᑕᖅᓯᒪᓕᕋᑦᑕ 
ᐊᒥᓱᒐᓚᐃᑦ ᓄᓇᓕᓐᓂ ᐃᖅᑲᑦᑐᒐᒃᓴᐅᓪᓗᑎᒃ Lawyer-ᖏᓪᓗ ᑕᑯᓚᐅᖅᓯᒪᒐᑎᒃ. ᐊᑕᐅᑦᑎᑯᓪᓗ ᑭᓯᐊᓂ ᑕᐃᒃᑯᐊ 
Court Party ᑎᑭᑉᐸᑦ ᐅᓪᓗᖅ ᐊᑕᐅᓯᖅ ᑕᕝᕙᓂ ᑎᑭᑦᖢᑎᐅᖃᑦᑕᕈᓘᔭᖅᑐᐊᓘᒻᒪᑕ. 
 
ᐅᖃᖅᑏ, ᒐᕙᒪᑐᖃᒃᑯᑦ ᐊᒻᒪᓗ Provinces territories ᑕᒪᒃᑯᐊ justice minister-ᒐᓚᐃᑦ ᑲᑎᓚᐅᖅᓯᒪᒻᒪᑕ 
ᐊᑦᑑᕙᒥ. ᑖᓐᓇ ᐅᖃᐅᑎᒋᔭᐅᓚᐅᖅᓯᒪᔪᖅ provinces-ᓄᑦ territorial ᒥᓂᔅᑕᓄᓪᓗ ᐃᒪᐃᓕᖓᒻᒪᑦ: 
ᑮᓇᐅᔭᖅᑖᒃᑲᓐᓂᕆᐊᖃᕋᓗᐊᕐᒪᑕᒎᖅ ᑕᒪᒃᑯᐊ ᐃᖅᑲᖅᑐᖅᑕᐅᕐᔪᐊᖅᑐᑦ ᐱᕋᔭᓐᓂᑯᕐᔪᐊᓄᑦ criminals ᐊᒻᒪ 
ᑮᓇᐅᔭᖅᑖᕈᒪᓪᓗᑎᒃ Civil Legal Aid. 

ᑕᐃᒪᓕ ᐊᐱᕆᔪᒪᔭᕋ ᐅᓇ ᐱᔾᔪᑎᒋᓪᓗᒍ ᑐᓴᖃᑦᑕᖅᓯᒪᓕᕋᒪ ᐅᖃᐅᓯᕆᖅᑲᐅᔭᕐᒪ ᒥᒃᓵᓄᑦ. ᐊᒥᓱᓪᓚᕆᐊᓘᓕᕐᒪᑕ 
ᐃᖅᑲᖅᑐᐃᕕᓂᒃ defence lawyer-ᖃᑦᑎᐊᕈᓐᓇᕋᑎᓪᓗ. ᒥᓂᔅᑕᖃᐃ ᐅᕗᖓ ᐅᖃᐅᔾᔨᒍᓐᓇᖅᐸ ᐃᓪᓗᒧᑦ 
federal ᒐᕙᒪᒃᑯᑦ ᑮᓇᐅᔭᓂᒃ ᐃᑲᔪᒃᑲᓐᓂᕐᓂᐊᕐᒪᖔᑕ ᑕᒪᒃᑯᐊ legal aid system-ᒧᑦ ᓄᓇᕗᒻᒥ ᐃᒫᒃ 
ᑲᒪᑦᑎᐊᕈᓐᓇᖅᓯᖁᓪᓗᒍ ᐃᖅᑲᖅᑐᖅᑕᐅᓚᖓᔪᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ ᑲᒪᒌᓐᓇᖅᑕᕗᑦ. ᑕᖅᑭᐅᓚᐅᖅᑐᒥᑦ ᑕᐃᒪ 
ᒥᓂᔅᑕ ᑮᓇᐅᔭᓕᕆᓂᕐᒧᑦ ᑎᓕᓯᖃᑎᒋᓚᐅᕐᒥᔭᕋ ᑖᒃᑯᓂᖓ ᒐᕙᒪᑐᖃᒃᑯᓐᓂᑦ ᑮᓇᐅᔭᓕᕆᔨᖏᓐᓂᑦ ᐊᒻᒪᓗ 
ᐃᖅᑲᖅᑐᐃᔨᓕᕆᔨᖏᓐᓄᑦ ᐃᑲᔪᒃᑲᓐᓂᖁᓪᓗᒋᑦ ᑕᒪᑐᒪ legal aid-ᒧᑦ ᐊᓐᖑᑎᓯᒪᕙᓐᖏᑦᑎᐊᕋᑦᑕ. ᑖᒃᑯᐊ 
ᒐᕙᒪᑐᖃᒃᑯᑦ ᐃᑲᔪᒃᑲᓐᓂᕆᐊᖃᕋᓗᐊᕐᖓᑕ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᒃᐱᕈᓱᒃᑲᒪ ᐃᒪᓐᓇ ᑲᒪᒋᔭᖃᕆᐊᖓᕋᑦᑕ ᐸᕐᓇᔅᓯᒪᑦᓯᐊᕐᓗᑕᓗ 
ᐋᖅᑭᔅᓱᐃᒍᓐᓇᕐᓗᑕ ᑕᒫᓂ ᓇᒻᒥᓂᖅ.  
 
ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᑕᒪᓐᓇ ᐱᓕᕆᓂᕐᒧᑦ ᐸᕐᓇᐅᑎᒋᔭᐅᓯᒪᔪᖅ ᐅᖃᖅᓯᒪᒻᒪᑕ 
ᓯᕗᓪᓕᖅᐸᐅᑎᑦᑎᓂᐊᕐᒪᑕ ᐅᑯᐊ ᓄᓇᓕᓐᓂ ᐃᖅᑲᖅᑐᖅᑕᐅᓂᐊᖅᑐᑦ ᐃᑲᔪᖅᑕᐅᓂᖅᓴᐅᔪᓐᓇᖁᓪᓗᒋᑦ 
ᐃᓕᖅᑯᓯᕆᔭᖏᑦᑎᒍᑦ ᐊᒻᒪᓗ ᓵᑕᐅᔪᔅᓴᐅᑦᑎᐊᖃᑦᑕᕐᓗᑎᒃ ᐊᒻᒪᓗ ᒪᓕᒐᑎᒍᑦ ᐃᑲᔪᖅᑕᐅᑦᑎᐊᖃᑦᑕᕐᓗᑎᒃ 
ᑕᒪᒃᑯᐊ ᐃᓄᐃᑦ. ᒥᓂᔅᑕ ᐅᖃᕈᓐᓇᖅᐹ ᐅᓪᓗᒦ, ᖃᓄᖅ ᑕᒪᓐᓇ ᐋᖅᑭᐅᒪᑎᑕᐅᓂᐊᕐᒪᖔᖅ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᖅᑲᖅᑐᐃᕕᓕᕆᓂᕐᒥᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᑎᒃᑯᐊᖅᑎᑦᑎᓯᒪᔪᒍᑦ ᑖᒃᑯᓇᓂ 
ᒪᓕᒍᑎᓂᒃ ᐃᑲᔪᖅᑕᐅᓂᕐᒧᑦ ᑲᑎᒪᔨᓂᑦ ᑎᒃᑯᐊᖅᓯᓯᒪᓕᖅᑐᒍᑦ ᕿᒥᕐᕈᑦᑎᐊᕈᓐᓇᖁᓪᓗᒋᑦ ᑕᒪᒃᑯᓂᖓ. ᐊᒻᒪᓗ 
ᑖᒃᑯᐊ ᑲᑎᒪᔨᐅᔪᑦ ᓱᕐᓗ ᐊᑐᓕᖅᑎᑦᑎᓂᐊᖅᐳᑦ ᑖᒃᑯᓂᖓ ᐊᑐᓕᖁᔭᐅᓚᐅᖅᑐᓂᒃ ᐊᒻᒪᓗ 
ᓵᑕᐅᔪᒃᓴᐅᓂᖅᓴᐅᒃᑲᓐᓂᕈᒪᕗᒍᑦ ᐊᒻᒪᓗ ᐊᑕᐅᑦᓯᒃᑯᑦ ᑖᒃᑯᐊ ᑮᓇᐅᔭᑦ ᓈᒻᒪᑦᑐᒃ ᐊᑐᑦᑎᐊᕋᓱᖃᑦᑕᕐᓗᒋᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᖅᑲᖅᑐᐃᔨᕐᔪᐊᖅ ᑲᓇᑕᒥ ᒫᓐᓇᓵᖑᓚᐅᖅᑐᖅ ᐱᕙᓪᓕᐊᔪᑎᒍᑦ 
ᐅᖃᓚᐅᕐᒪᑦ ᒪᓕᒐᖅᑎᒍᑦ ᐃᑲᔪᖅᑕᐅᓂᖅ ᑕᒪᓐᓇ ᐊᒃᓱᕈᕐᓇᖅᓯᕙᓪᓕᐊᑐᐃᓐᓇᕐᒪᑦ ᑲᓇᑕᒥᐅᓄᑦ 
ᑮᓇᐅᔭᖃᓗᐊᓐᖏᑦᑐᓄᑦ.  
 
ᑕᐃᒪᓐᓇᓕ ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᐅᓪᓗᒥ ᖃᓄᖅ ᐊᑲᐅᓯᕚᓪᓕᖅᑎᑦᑎᒐᓱᐊᕐᓂᐊᕐᒪᖔᕐᒥᒃ 
ᐃᖅᑲᑐᖅᑕᐅᕙᑦᑐᓂᒃ ᓄᓇᕗᒻᒥᐅᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑏ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᐃᒪ ᐱᐅᓯᕚᓪᓕᖅᑎᑦᑎᒐᓱᐊᖅᑐᒍᑦ ᐊᒻᒪᓗ ᑕᒪᒃᑯᐊ ᐋᓐᓂᖅᑎᕆᕙᑦᑐᑦ 
ᐅᓗᕆᐊᓇᖅᑐᒻᒪᕆᒃᑯᑦ, ᑲᑉᐱᐊᓇᖅᑐᒻᒪᕆᒃᑯᑦ ᑕᒪᓐᓇ ᐊᒃᓱᕈᕐᓇᖃᑦᑕᕐᒪᑦ ᐅᕙᑦᑎᓐᓄᑦ ᓄᓇᕗᒻᒥᐅᓄᑦ ᑕᒪᓐᓇ 
ᐱᓕᕆᐊᕆᒐᓱᐊᖅᑕᕗᑦ ᑖᒃᑯᐊ ᐃᓚᒌᑦ ᐋᓐᓂᖅᑎᖅᑕᐅᖃᑦᑕᕐᓂᖏᓐᓄᑦ ᓴᐳᔾᔭᐅᔾᔪᑎᒃᓴᖏᓐᓂᑦ. ᑕᒪᓐᓇ 
ᐃᖅᑲᖅᑐᖅᑕᐅᔪᑦ ᐊᒥᓲᓐᖏᓂᖅᓴᐅᕙᓪᓕᐊᔪᓐᓇᖁᓪᓗᒋᑦ.  
 
ᑎᓴᒪᒋᔭᖓᓂᓪᓗ ᐃᖅᑲᖅᑐᐃᕝᕕᒃᑖᕋᓱᐊᖅᖢᑕ ᓯᓚᑖᓂᒥᐅᓂᒃ ᐃᖅᑲᖅᑐᐃᔨᓂᒃ 
ᒪᐅᓐᖓᖅᑐᖃᓐᖏᓂᖅᓴᐅᖃᑦᑕᖁᓪᓗᒍ. ᐊᒻᒪᓗᑦᑕᐅᖅ ᐊᑭᑦᓯᕌᖅ ᐃᓕᓐᓂᐊᕐᕕᖓᓐᓂᑦ ᑖᒃᑯᐊ 
ᐃᓕᓐᓂᐊᕌᓂᒃᐸᓪᓕᐊᔪᐃᑦ ᐊᒥᓱᓐᖑᖅᐸᓪᓕᐊᓪᓗᑎᒃ.  
 
ᐄ, ᑖᒃᑯᐊ ᑕᕝᕙᐅᕗᑦ ᐱᓕᕆᐊᕆᓯᒪᓕᖅᑕᕗᑦ ᐊᑯᓂ, ᑕᒪᒃᑯᐊ ᐊᐅᓪᓚᔅᓯᐊᖅᐸᓪᓕᐊᓕᓐᖢᑎᓪᓗ ᐊᓯᖏᑦ 
ᐊᑯᓂᐅᓂᖅᓴᐅᓂᐊᕋᓗᐊᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᒻᒪᕆᐊᓘᒻᒪᑕ ᓄᓇᕗᒥᐅᑕᐅᔪᑦ ᐃᖅᑲᖅᑐᒐᒃᓴᐅᑎᑕᐅᓯᒪᔪᑦ 
ᐅᑕᖅᑭᑎᑕᐅᓪᓗᑎᓪᓗ ᐊᕐᕌᒍᓕᒫᒧᑦ ᓱᓕ ᐅᑕᖅᑭᑎᑕᐅᓪᓗᑎᒃ.  
 
ᑕᐃᒪᖃᐃ ᒥᓂᔅᑐ ᕿᒥᕐᕈᑎᑦᑎᒍᓐᓇᖅᐹ ᖃᓄᖅ ᑕᒪᓐᓇ ᐊᐅᓚᑦᑎᐊᕋᓗᐊᕐᒪᖔᑦ ᒪᓕᒐᖅᑎᒍᑦ 
ᐃᑲᔪᖅᑕᐅᒍᑕᐅᖃᑦᑕᖅᑐᓂᒃ ᑕᐃᒪᖏᑉᐸᑦ, ᓱᒻᒪᑦ ᑕᐃᒪᐃᓐᖏᑉᐸ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᖅᑲᖅᑐᐃᕕᓕᕆᓂᕐᒥᑦ ᐱᓕᕆᐊᓕᒃ, ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐅᑉᐱᕈᓱᑦᑐᖓ ᑕᒪᒃᑯᐊ ᕿᒥᕐᕈᓂᐊᕋᑦᑎᒍ 
ᐃᓚᒋᐊᕈᑎᔅᓴᐃᑦ ᑮᓇᐅᔭᓄᑦ ᐊᑐᖅᑐᔅᓴᓄᑦ ᓱᕐᓗ ᐊᑐᒃᑲᓐᓂᕆᐊᖃᕐᒪᑕ ᑮᓇᐅᔭᓂᑦ ᐅᓄᕐᓂᕐᓴᓂᑦ ᑕᒪᓐᓇ 
ᑲᒪᒋᓂᐊᖅᑕᕗᑦ ᑕᒪᒃᑯᐊ ᐃᖅᑲᑐᖅᑕᐅᒋᐊᖃᖅᑐᖅ ᐅᑕᖅᑭᑯᑖᖃᑦᑕᖁᓐᖏᖦᖢᒋᑦ. 
 
ᐊᒻᒪᓗ ᐅᖃᖅᑏ, ᕿᒥᕐᕈᓪᓗᑕ; ᐊᔭᐅᕋᓱᑦᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ ᐃᒪᓐᓇ 
ᐃᖅᑲᑐᖅᑕᐅᑲᐅᑎᒋᖃᑦᑕᕈᓐᓇᓂᐊᕐᒪᑕ ᐃᖅᑲᑐᖅᑕᐅᒋᐊᖃᕐᑐᑦ ᐅᑕᖅᑭᑎᑕᐅᑯᑖᓐᖏᓪᓗᑎᑦ.  
 
ᑕᒪᓐᓇ ᑕᕝᕙ ᐊᔭᐅᕈᑎᒋᒐᓯᒪᔭᖅᐳᑦ ᓄᓇᑦᓯᐊᕐᒥᐅᓪᓗ ᐅᕝᕙᒍᓪᓗ ᓄᓇᕗᒻᒥᐅᑕᐅᓪᓗᑕ ᐊᑯᓂᐋᓗᒃ ᑕᒪᒃᑯᐊ 
ᐅᑕᖅᑭᑎᑕᐅᖃᑦᑕᖁᓐᖏᖦᖢᒋᑦ ᑕᒪᒃᑯᐊ ᓇᒻᒥᓂᖅ ᐱᒍᓐᓇᖏᑦᑕᕋᓗᐊᖅᐳᑦ ᑲᓇᑕᐅᑉ ᒐᕙᒪᒃᑯᖏᑦ 
ᐱᓕᕆᖃᑎᒋᓗᒋᑦ ᐱᓕᕆᐊᕆᒐᓱᐊᖅᑕᕗᑦ ᓇᒻᒥᓂᖅ ᐱᒍᓐᓇᖏᓐᓇᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 106 - 2(4): ᖃᓄᐃᓕᕐᓂᖓ ᐅᖅᓱᐊᓗᒧᑦ ᐅᑎᖅᑐᔅᓴᒫᖑᖃᑦᑕᖅᑐᓂᑦ ᐱᓕᕆᐊᖅ 

ᕿᒥᕐᕈᔭᐅᓂᖓ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᖅ ᑲᑉᐱᐊᓇᑲᐃᓐᓇᖅᑐᐋᓘᖅᑲᐅᓪᓗᓂ ᖃᓄᐃᑦᑕᓐᓃᖦᖤᕆᕗᖅ? (ᑐᓵᔨᒃᑯᑦ) 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᒧᑦ ᐊᐱᖅᑯᑎᓕᕆᔭᕋ ᑮᓇᐅᔭᓕᕆᓂᕐᒧᑦ ᑕᐃᓐᓇ ᐱᓕᕆᐊᖃᕐᒪᑦ ᓄᓇᕗᑦ 
ᒐᕙᒪᒃᑯᖏᓐᓂ ᑖᒃᑯᓄᖓ ᐅᖅᓱᐋᓗᒻᒧᑦ ᐅᑎᖅᑐᔅᓴᒫᖑᖃᑦᑕᖅᑐᓂᑦ. 

ᐅᖃᖅᑏ, ᑭᐅᓪᓗᓂ ᑐᔅᓯᕋᐅᑎᒧᑦ ᐊᑎᓕᐅᖅᓯᒪᔪᒧᑦ ᑐᓂᓚᐅᖅᑕᓐᓄᑦ ᒥᓂᔅᑕ ᐅᖃᓚᐅᕐᒪᑦ ᐃᒪᓐᓇ 
ᐅᖃᐅᓯᕆᓂᐊᖅᐸᕋ ᑐᑭᓯᓇᑦᑎᐊᕐᓂᐊᕐᒪᑦ: “ᐱᓕᕆᔨᒃᑲ ᑮᓇᐅᔭᓕᕆᔨᒃᑯᓐᓂ ᕿᒥᕐᕈᖁᔭᒃᑲ 
ᐱᓕᕆᐊᕆᔭᖃᑦᑕᑕᑦᑎᓐᓂ ᐊᓯᔾᔨᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᐃᓱᒫᓘᑕᐅᔪᑦ ᐆᒃᑑᑎᒋᓗᒍ 
ᐊᖏᓪᓕᒋᐊᖅᑎᒍᒪᒐᑦᑎᒍ ᑕᒪᒃᑯᐊ ᐊᖑᓇᓱᐊᖅᑎᓄᑦ ᑮᓇᐅᔭᑦ ᑐᓂᔭᐅᕙᑦᑐᑦ ᐱᓕᕆᑉᐸᑕ 
ᐱᓕᕆᖏᒃᑲᓗᐊᖅᐸᑕᓘᓐᓂᒃ ᐊᖑᓇᓱᐊᖅᑎᑦᑎᔨᐅᓗᑎᑦ ᐊᒻᒪᓗᑦᑕᐅᖅ ᑕᑕᑎᒐᔅᓴᐃᑦ 
ᐱᔭᕆᐊᑐᓐᖏᓂᖅᓴᐅᑎᓇᓱᐊᖅᑕᕗᑦ”  
 
ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐸ ᐅᓪᓗᒥ ᑖᒃᑯᐊ ᖃᖓ ᐊᓯᔾᔨᕈᑕᐅᓂᐊᖅᑐᑦ ᐊᑐᓕᖅᑎᑕᐅᓂᐊᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᓯᔩ. ᑕᒪᒃᑯᐊ ᑎᑎᕋᐅᓯᕆᓚᐅᖅᑕᒃᑲ ᑕᐃᒃᑯᐊ ᐅᖃᓕᒫᖅᑕᖏᑦ 
ᐱᕙᓪᓕᐊᑐᐃᓐᓇᖅᑐᑦ ᐱᐊᓂᓪᓗᐊᕕᑦᑐᑦ ᓴᖅᑭᒋᐊᓚᓯᔪᑦ ᐅᓪᓗᓂᑦ, ᐱᓇᓱᐊᕈᓯᕐᓂᖃᐃ ᖃᐃᔪᓂᑦ 
ᓴᖅᑭᓂᐊᖅᑐᒃᓴᐅᓕᖅᑐᑦ. ᒪ’ᓇ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒥᓂᔅᑕᐅᑉ ᐱᓕᕆᔨᖏᑦ ᑭᐅᓚᐅᕐᒪᑕ ᓴᖅᑭᑎᑕᐅᓗᑎᑦ 
ᐅᖃᓚᐅᕐᒪᑦ ᐃᒪᓐᓇ, ᒪᓕᒐᓕᐅᕐᕕᒻᒥᒎᖅ ᑲᑎᒪᕐᔪᐊᒃᑲᓐᓂᓕᕈᑦᑕ ᒫᔾᔨ 2007-ᖑᓕᖅᐸᑦ ᑭᐅᔾᔪᑎᖃᕐᓂᐊᕋᒥ 
ᑲᑎᒪᔨᓄᑦ ᓄᑖᓂᑦ ᐅᖃᐅᓯᖃᕐᓗᓂ ᑕᕝᕙᓂ ᐊᕐᕌᒍᒥ ᐊᑐᖅᑐᒥ.  
 
ᐅᖃᕈᓐᓇᓕᖅᐸ ᐅᓪᓗᒥ ᐅᕙᓐᓄᑦ ᖃᖓ ᑖᒃᑯᐊ ᓴᖅᑭᑎᑕᐅᓂᐊᕐᒪᖔᑕ ᐊᕐᕌᒍᑕᒫᖅᓯᐅᑎᑦ ᑖᒃᑯᐊ ᐅᖅᓱᐋᓗᓐᓄᑦ 
ᐅᑎᕈᑕᐅᖃᑦᑕᖅᑐᑦ ᓂᐅᕕᖅᑕᐅᔪᕕᓂᕐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ, ᐅᖃᖅᑎᑦᓯᔩ. ᐄ, ᑕᐃᓐᓇ ᑎᑎᕋᐅᒑᓂᖅᓯᒪᓕᖅᐸᑦ 
ᓴᖅᑭᑎᑦᑑᓪᓗᐊᕈᒫᖅᑕᕗᑦ ᑕᕝᕙᓂ ᐃᓪᓗᒥ. ᑕᕝᕙᓂ ᒫᔾᔨ 31-ᒥᑦ ᑕᐃᓐᓇ ᓯᕗᓪᓕᖅᐹ ᐊᕐᕌᒍᑦ ᐃᓱᓕᕐᓂᐊᕐᒪᑦ 
ᑕᒪᑐᒪ ᐱᓕᕆᓂᕆᔭᑦᑎᓐᓄᑦ ᑭᖑᓂᖓᒍᑦ ᑕᐃᓐᓇ ᑎᑎᕋᖅᑕᐅᓯᒪᓕᖅᐸᑦ ᓴᖅᑭᑎᑦᓱᒫᖅᑕᕗᑦ. ᒪᑦᓇ ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖑᓇᓱᐊᖅᑏᑦ ᓄᓇᓕᓐᓃᑦᑐᖅ ᐅᐃᒪᔮᓕᕐᒪᖔᑕ ᑕᒪᓐᓇ 
ᐱᔾᔪᑎᒋᓪᓗᒍ ᖃᓄᖅ ᑖᒃᑯᐊ ᑮᓇᐅᔭᓕᕆᔨᒃᑯᑦ ᐅᖃᓪᓚᓂᐊᖅᐸᑦ ᑕᒪᓐᓇ ᐊᓯᔾᔨᖅᑕᐅᓂᐊᓕᖅᑎᓪᓗᒍ ᖃᓄᕐᓗ 
ᐃᑲᔪᕈᓐᓇᓂᐊᖅᐸᑦ ᑕᑕᑎᖅᑕᐅᒍᑏᑦ ᑕᑕᑎᖅᑕᐅᔪᓐᓇᖁᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᓯᔩ. ᑕᒪᓐᓇ ᐱᓕᕆᐊᕆᓂᐊᕐᒥᔭᕗᑦ ᓱᕐᓗ ᐅᒃᑑᑎᒋᔪᓐᓇᖅᐸᕋ 
ᓄᓇᓕᓐᓂ ᓈᓚᕝᕕᐊᓛᖑᔪᑦ ᐊᑐᐊᓂᐊᕐᒥᔪᖅ ᑎᑎᖅᑲᑎᒍᓪᓗ ᐊᖑᓇᓱᑎᑦ ᑲᑎᒪᔨᖏᑦ, ᕼᐊᒻᓚᑦ 
ᑎᑎᕋᕐᕕᐅᓂᐊᕐᒥᔪᑦ ᑕᒪᒃᑯᐊᓗ ᓇᒧᑐᐃᓐᓇᖅ ᓂᕕᓐᖓᖅᑕᐅᔪᓐᓇᖅᑐᑦ ᐅᓂᒃᑲᐅᓯᖃᕐᑐᑦ ᑕᒪᒃᑯᓂᖓ 
ᐊᓯᐊᓐᖑᖅᑐᓂᑦ ᓴᖅᑭᐸᓪᓕᐊᓂᐊᕐᒥᔪᑦ. ᑕᒪᒃᑯᐊ ᖃᓄᑐᐃᓐᓇᖅ ᑐᓴᖅᑎᑦᑎᓂᐊᕐᒥᔪᒍᑦ.  
 
ᐅᖃᓘᑎᑕᖃᕐᓂᐊᖅᑐᓂᓗ ᐊᑭᖃᖏᑦᑐᒥᒃ ᐅᖃᓪᓗᒃᕕᐅᔪᓐᓇᖅᖢᓂ. ᖃᓄᑐᐃᓐᓇᖅ ᑕᒪᒃᑯᓂᖓ 
ᐊᑐᒐᖃᕐᓂᐊᕐᒥᔪᒍᑦ ᓄᓇᕗᒻᒥᐅᓂ ᑐᑭᓯᑎᑦᑎᓂᓗᓐᓂᕐᒧᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ, ᓴᖅᑭᑦᑎᓂᐊᕐᕆᕚ ᑖᒃᑯᐊ ᖃᔅᓯᐅᔪᑦ ᐊᖑᓇᓱᒃᑏᑦ ᑖᒃᓱᒥᖓ 
ᐊᑐᓚᐅᕐᒪᖔᑕ ᐴᒑᕐᒥᒃ ᐊᒻᒪᓗ ᖃᔅᓯᐅᔪᑦ, ᐃᓛᒃ ᖃᓄᕐᓗ ᒐᕙᒪᒃᑯᑦ ᑮᓇᐅᔭᐃᖅᓯᒪᑎᒋᒻᒪᖔᑕ ᐊᒻᒪᓗ ᒪᑯᐊ 
Mining Company-ᓂᐅᔪᑦ ᖃᔅᓯᓂᒃ ᑖᒃᓱᒥᖓ program-ᒥᒃ ᐊᑐᓚᐅᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᐃᒃᓱᒪᓂ ᐊᕐᕌᖑᑕᒫᖅᓯᐅᑎᒥᒃ ᑎᑎᕋᖅᑕᐅᓂᐊᖅᑐᒥᒃ 
ᑕᒪᒃᑯᐊ ᑎᑎᕋᐅᓯᐅᓂᐊᕈᓇᖅᑐᑦ, ᓇᓗᓇᐃᖅᑕᐅᓂᐊᕐᕈᓇᖅᑐᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 107 - 2(4): ᐆᒪᔪᕐᓂᐊᕐᓂᒧᑦ ᐱᔪᓐᓇᖅᑎᑕᐅᔾᔪᑏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ. ᑖᓐᓇ ᐊᐱᖅᑯᑎᒋᔭᕋ ᐊᕙᑎᒥᐅᑕᓕᕆᓂᕐᒧᑦ ᒥᓂᔅᑕᒧᑦ.  
 
ᑖᒃᑯᐊ ᐊᕙᑎᒥᐅᑕᓕᕆᔨᒃᑯᑦ ᐃᓗᐊᓂ ᐱᓕᕆᐊᖃᒻᒪᑕ ᑕᒪᒃᑯᓂᖓ ᑐᒃᓯᕋᐅᑎᒋᔭᐅᔪᓂᒃ, ᓲᕐᓗ ᐊᖑᓇᓱᐊᕐᓂᕐᒧᑦ 
ᐃᓛᒃ ᑭᒃᑯᓕᒫᓄᑦ ᑮᓇᐅᔭᓕᐅᕈᑎᒋᓂᐅᕐᓗᒍ.  
 
ᒥᓂᔅᑕ ᐅᖃᕈᓐᓇᖅᐹ, ᑭᒃᑯᑦ ᑲᑎᒪᔨᐅᖃᑕᐅᒻᒪᖔᑕ ᐊᒻᒪᓗ ᐱᐊᓂᒃᑕᐅᓂᐊᖅᑎᓪᓗᒋᑦ ᑕᒪᒃᑯᐊ ᖃᓄᖅ 
ᐊᑯᓂᐅᑎᒋᔭᐅᖃᑦᑕᕐᒪᖔᓐ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᖃᓗᓕᕆᓂᕐᒧᑦ ᐱᓕᕆᐊᖃᒻᒪᑕ ᑖᒃᑯᐊ 
ᑲᓇᑕᐅᑉ ᒐᕙᒪᒃᑯᖏᑦ. ᑭᐅᒍᓐᓇᖏᑕᕋ ᑕᒪᓐᓇ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᑖᓐᓇ ᐊᐱᖅᑯᑎᐅᔪᖅ ᑐᓂᔭᐅᕙᓪᓕᐊᒻᒪᑦ ᒥᓂᔅᑕᖓᓐᓄᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎ ᑖᓐᓇ 
ᓇᓗᓇᐃᑦᑎᐊᑲᓐᓂᓚᐅᕐᓕᐅᒃ. 

ᐅᖃᖅᑎ (ᑐᓵᔨᒃᑯᑦ): ᑖᓐᓇ ᒥᔅᑕ ᐲᑕᓴᓐ ᐊᐱᖅᑯᑎᒥᓂᒃ ᑕᐃᓯᒃᑲᓐᓂᓚᐅᕐᓕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓲᑎᖃᖅᑲᐅᒐᒪ ᐱᓕᕆᕝᕖᑦ ᑲᒪᖃᑦᑕᕐᒪᑕ ᕿᒥᕐᕈᓇᑦᑎᓪᓗᑎᒃ 
ᑐᓯᕋᖅᑎᓪᓗᒋᑦ ᓂᐅᕐᕈᑎᔅᓴᐅᔪᓂᒃ ᐊᖑᓇᓱᓐᓂᐊᑎᓪᓗᒋᑦ, ᐅᒥᒻᒪᓐᓂᐊᕐᓂᐅᑉ ᒥᒃᓵᓄᑦ ᐊᐱᖅᑯᑎᖃᑦᑐᖓ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒫᓂ ᓇᓂᓯᔪᖃᑉᐸᓚᐃᒻᒪᑦ, ᕿᓛᕆᔾᔭᖅᑐᒥᒃ. ᐊᐱᕆᓂᐊᖅᑕᕋ ᐊᕙᑎᓕᕆᓂᕐᒧᑦ ᒥᓂᔅᑕ, 
ᒥᔅᑕ. ᓇᑦᑎᖅ, ᑭᐅᒍᓐᓇᕐᒪᖔᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖃᓪᓕᐊᖅᑐᓕᕆᓂᕐᒥᑦ ᐱᓯᒪᒐᓗᐊᖅᑐᖓ. ᐄ, 
ᑲᒪᖃᑦᑕᖅᑐᒍᑦ. ᑕᐃᒃᑯᓂᖓ ᐱᔪᓐᓇᐅᑎᓂᒃ ᓂᐅᕐᕈᑎᔅᓴᓄᑦ ᐊᖑᓇᓱᓐᓂᐊᖅᑐᓄᑦ ᑐᓂᐅᖅᑲᐃᓲᖑᔪᒍᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᓇᓗᓇᐃᑦᑎᐊᕐᒪᒍ ᑖᓐᓇ ᐱᓕᕆᖃᑦᑕᕐᒪᑕᒎᖅ ᑖᒃᓱᒥᖓ ᐱᓕᕆᕕᖓ. 
 
ᕿᑎᕐᒥᐅᑦ ᓂᕿᓕᕆᔨᖓᓐ ᑕᐃᒃᑯᐊ ᑐᒃᓯᕋᐅᑎᓕᐅᓚᐅᕐᒪᑕ ᐊᒃᑑᕙ 24-ᒥ, 2006-ᖑᑎᓪᓗᒍ ᐅᑭᐊᒃᑯᑦ ᐊᕐᕌᒍᑕᒫ 
ᐅᒥᒻᒪᓐᓂᐊᕐᓂᐊᖅᑕᖏᓐᓂᒃ. ᑕᐃᒃᑯᐊ ᓄᓇᕗᒻᒧᑦ ᐊᕙᑎᓕᕆᔨᒃᑯᓐᓄᑦ ᐊᒃᑑᕙ 16-ᖓᓂ ᑐᓂᔭᐅᓚᐅᕐᒪᓐ, 
ᐱᖓᓱᑦ ᐅᓪᓗᐃᑦ ᐅᒥᒻᒪᓐᓂᐊᕆᐊᓚᐅᖅᑳᑎᓐᓇᒋᑦ.  
 
ᐊᐱᖅᑯᑎᒐ ᒥᓂᔅᑕᒧᓐ: ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ ᐊᑯᓂᐊᓗᒃ ᑭᖑᕙᕆᐊᖅᓯᒪᓐᓂᖅᐸ ᑐᒃᓯᕋᐅᑎᓂᒃ 
ᑐᓂᓯᓚᐅᖅᑎᓪᓗᒋᑦ ᐊᒃᑑᕙ 24, 2006-ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᐱᕈᓱᒃᑐᖓ ᑐᒃᓯᕋᐅᑎᑦ ᑕᐃᒃᑯᐊ 
ᓂᐅᕐᕈᑎᔅᓴᓄᑦ ᐅᒥᒻᒪᓂᐊᕐᓂᐊᖅᑐᓄᑦ ᑐᓂᔭᐅᓚᐅᖅᑐᖅ ᐊᕙᑎᓕᕆᔨᒃᑯᓐᓄᑦ, ᓄᓇᕗᒻᒥ ᑐᓂᔭᐅᓚᐅᖅᑐᖅ 
ᐃᓱᒪᔅᓲᑎᒋᔭᐅᓚᐅᕐᒪᑦ. ᑐᒃᓯᕋᐅᑎᓕᐅᖅᑐᒧᓐ ᑲᔪᓯᓂᐊᕐᒪᖔᕐᒥ, ᑲᔪᓯᑎᑕᐅᓂᐊᕐᒪᖔᑦ ᑕᐃᒃᑯᓇᓐᖓᑦ 
ᐊᕙᑎᓕᕆᔨᒃᑯᓐᓂᑦ ᓄᓇᕘᒻᒥ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑭᐅᔪᐊᐱᐅᒐᕕᑦ. ᑲᓇᑕᐅᑉ ᒐᕙᒪᒃᑯᖏᓐᓂᑦ ᓂᕿᓂᑦ 
ᖃᐅᔨᓴᖅᑎᐅᔪᖅ ᑕᐃᒃᑯᐊ ᖃᐅᔨᓴᐃᓕᓚᐅᕐᒪᑦ ᖃᐅᔨᓴᐃᔭᕆᐊᖃᕐᒪᑕ ᐅᒥᖕᒪᒃᑕᐅᔪᓂ. 300-ᓂᒃ ᐅᒥᖕᒪᒃᑎᓪᓗᒋᑦ.  
 
ᐅᖃᖅᑎᑦᑎᔩ, ᑕᐃᓐᓇ ᓂᕿᓕᕆᕝᕕᒃ ᐃᖃᓗᒃᑑᑦᑎᐊᒦᒻᒪᑦ ᓄᒃᑕᕋᕈᓐᓇᕋᓂᓗ ᑕᐃᓐᓇ ᓂᕿᓕᕆᕝᕕᐅᔪᖅ. 
ᕿᒥᕐᕈᓇᒃᑕᐅᒋᐊᑐᓚᐅᖏᑦᑑᒐᓗᐊᖅ ᐊᕙᑎᓕᕆᔨᒃᑯᓐᓄ.  

ᑖᓐᓇ ᖃᐅᔨᔭᕆᐅᓚᐅᕐᒥᒐᑦᑎᒍᑦ ᑕᐃᒪᓐᓇᐃᓐᓂᖓᓂᑦ. ᑭᖑᓂᑦᑎᓐᓂ ᐊᕐᕌᒍᓂᒃ ᐱᓕᕆᕕᒻᒧᑦ ᐱᔪᓐᓇᐅᑎᓂᒃ 
ᑐᒃᓯᕋᐅᑎᓕᐅᖅᑎᓪᓗᑕ ᐊᕙᑎᓕᕆᔨᒃᑯᓐᓅᑕᐅᕙᓚᐅᖏᒻᒪᑦ ᒥᓂᔅᑕᐅᑉ ᓇᓗᓇᐃᕈᓐᓇᖅᐹ ᑕᐃᑯᐊ 
ᓂᕈᐊᖅᑕᐅᕝᕕᒋᓯᒪᔭᒃᑲ ᕿᑎᕐᒥᐅᑉ ᓂᕿᓕᕆᕝᕕᖏ ᑕᐃᑯᐊ ᐊᕙᑎᓕᕆᔨᒃᑯᓐᓄ ᑐᒃᓯᕋᐅᑎᓕᐅᕆᐊᖃᓚᐅᖅᑐᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓄᓇᑖᕈᑎᑦᑎᓐᓂ ᐅᖃᖅᓯᒪᒻᒪᑕ ᐊᓯᖏᑦ 
ᑎᒥᐅᔪᑦᑕᐅᖅ ᑕᐃᒪᓐᓇ ᐊᖅᑯᓵᖃᑦᑕᖁᓪᓗᒋᑦ ᓂᐅᕈᑎᒃᓴᐅᓂᐊᖅᑐᓂᒃ ᐊᖑᓇᓱᖕᓂᐊᖅᑎᓪᓗᒋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑭᖑᓪᓕᖅᐹᖅ ᐊᐃᒍᒋᐊᕈᑦ, ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᒃᑐᕙ 2004-ᖑᑎᓪᓗᒍ, ᑕᐃᒃᑯᐊ ᐊᕙᑎᓕᕆᔨᒃᑯᓐᓄᑦ 
ᑐᓂᔭᐅᓚᐅᕐᒪᑕ ᕕᕝᕗᐊᕆ 16, 2007 ᐱᔭᕇᖅᑕᖅ ᑕᖅᑭᑦ ᑎᓴᒪᑦ ᐊᓂᒍᖅᓯᒪᓕᖅᐸᑕ ᐃᓛᒃ 
ᓂᕈᐊᖅᑕᐅᕝᕕᒋᓯᒪᔭᒃᑲ ᐅᖃᖃᑦᑕᕐᒪᑕ. 
 
ᓄᓇᕘᑉ ᒐᕙᒪᒃᑯᖏᑦ ᑕᐃᒃᑯᓂᖓ ᐱᕙᓪᓕᐊᔪᓕᕆᔨᒃᑯᑦ ᐃᑲᔪᖅᑐᑦᑎᐊᕆᐊᖃᕋᑦᑎᒍᑦ 
ᐱᕙᓪᓕᐊᑎᑦᑎᓇᓱᐊᖅᑎᓪᓗᒋ. ᒐᕙᒪᐅᒐᑦᑕ. 
 
ᐊᐱᖅᑯᑎᒐᓕ ᒥᓂᔅᑕ ᐊᖏᕈᓐᓇᖅᐹ ᐃᖅᑲᓇᐃᔭᖅᑎᒃᑯᑦ ᐃᓚᖏᑦ ᑎᓕᖁᓪᓗᒋᑦ ᓄᓇᕗᒥ ᐱᔅᓇᓯᖑᔪᓂᒃ 
ᐃᑲᔪᖅᑐᐃᖁᓪᓗᒋᑦ. ᑐᐊᕕᕐᓇᖅᑐᖅ ᓱᒃᑲᓂᖅᓴᒃᑯᓪᓗ ᑕᒪᓐᓇ ᑲᒪᒋᔭᐅᖃᑦᑕᖁᓪᓗᒋᑦ ᑐᒃᓯᕋᐅᑏᑦ. ᑕᐃᒃᑯᐊ 
ᐊᕙᑎᓕᕆᔨᒃᑯᓐᓄ ᐊᐅᓪᓚᕆᐊᖃᖅᐸᑕ ᑕᐃᒃᑯᐊ ᐊᐅᓪᓚᖅᑎᑕᐅᑦᓴᐅᑎᒋᖃᑦᑕᕐᓗᑎᒃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᕐᓗᖓ ᑖᓐᓇ ᐱᓕᕆᓇᓱᓐᓂᐊᖅᐸᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒪᓕᒐᓕᐅᖅᑏᑦ ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄ. ᑲᑎᒪᔾᔪᑎᒃᓴᕗᑦ 9. (ᑐᓵᔨᒃᑯᑦ) ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ 
ᐅᖃᐅᓯᕐᖓᐅᑕᐅᓚᐅᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 10. ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑏᑦ. 
ᑲᑎᒪᔾᔪᑎᒃᓴᕗᑦ 11. ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᒃᓴᕗᑦ 12. 
ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 13. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑐ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 054 - 2(4): ᐃᑉᐱᐊᕐᔫᑉ ᐋᓐᓂᐊᕕᖓ - ᐃᓂᒃᓴᖃᑦᓯᐊᓐᖏᓐᓂᖓᓄᑦ 

ᐊᔾᔨᓐᖑᐊᖏᑦ (ᐹᓇᐸᔅ) 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓴᖅᑭᑎᔪᒪᔪᖓ ᑖᒃᑯᓂᖓ ᐊᔾᔨᓕᐅᒐᐅᓯᒪᔪᓂᒃ ᑖᓐᓇ 
ᓴᖅᑭᔮᖅᑎᑦᑎᔪᖅ ᐃᓂᑭᒃᓴᕐᓂᕐᒧᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᕐᕕᒋᔭᖏᑕ 
ᑎᑎᕋᕐᕕᖃᑦᑎᐊᖏᓐᓂᕐᒧᑦ ᑖᒃᑯᐊ ᐃᒃᐱᐊᕐᔪᖕᒥᑦ ᐋᓐᓂᐊᕕᖓᑕ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᕐᓂᐊᕐᖓᑕ. ᑎᑎᖅᑲᐃ ᓴᖅᑭᑕᐅᓂᖏᑦ. 
ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓᑦ, ᒥᔅᑕ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 055 - 2(4): ᓄᓇᕘᒥᑦ ᓄᓇᓕᖕᓄᑦ ᑲᑐᔾᔨᖃᑎᒌᖏᑕ ᑐᓴᒐᕐᓴᖓ 

ᐱᕙᓪᓕᐊᔪᑎᒍᑦ - ᒐᕙᒪᑐᖃᒃᑯᑦ ᑮᓇᐅᔭᑦ ᐸᕐᓇᒃᑕᖏ ᐃᑲᔪᐃᔾᔮᖏᑦᑐᖅ ᓄᓇᕘᑉ “ᐃᓅᓯᑦᑎᐊᖃᐅᑎᒧᑦ 
ᓴᖅᑭᔮᕈᑎᖏᓐᓂᒃ,” ᐅᖃᖅᑐᖅ ᓄᓇᕘᒥᑦ ᓄᓇᓕᖕᓄᑦ ᑲᑐᔾᔨᖃᑎᒌᖏᑕ ᐊᖓᔪᖅᑳᖓᑦ ᒫᑦᓯ 22, 
2007 (ᐲᑕᓴᓐ) 

 
ᐲᑕᓴᓐ (ᑐᓵᔨᒃᑯᑦ): ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᓴᖅᑭᑦᑎᔪᒪᔪᖓ ᑎᑎᖅᑲᓂᒃ ᓴᖅᑭᑕᐅᓚᐅᖅᑐᑦ ᓄᓇᕘᒥᑦ 
ᑲᑐᔾᔨᖃᑎᒌ ᕼᐋᒻᓚᐅᔪᓄᑦ ᐅᓂᒃᑳᖏᑦ ᑮᓇᐅᔭᖅᑖᕈᑎᑦ, ᑲᓇᑕᐅᑉ ᒐᕙᒪᖏᑕ ᑮᓇᐅᔭᐃᑦ ᐃᓅᓯᕐᒧᑦ 
ᐱᐅᓯᕚᓪᓕᖅᑎᑦᑎᔾᔪᑏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᑎᒪᔾᔪᑎᒃᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᔅᑕ, ᒪᒥᐊᓇᖅ 
ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 056 - 2(4): ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᓕᕆᖃᑎᖃᕐᓂᖓᑦ ᐊᓪᓚᖓᔪᓂᑦ - ᒐᕙᒪᑐᖃᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑦ 
ᑐᓴᒃᓴᐅᑲᐅᑎᒋᔾᔪᑎᖓᑦ ᕕᕝᕗᐊᕆ 6, 2007 (ᐊᕐᕚᕐᓗᒃ) 

 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᓴᖅᑭᑦᑎᔪᒪᔪᖓ ᑲᓇᑕᐅ ᒐᕙᒪᒃᑯᖏᑕ ᓴᖅᑭᓚᐅᖅᑕᖓ 
ᐅᓪᓗᖃᕐᖢᑎᒃ ᕕᕗᐊᕆ 6, 2007. ᑐᓴᖅᑎᑦᑎᔪᖅ $10,000,000-ᒥᓕᐊᓐᒎᖅ ᓄᓇᖃᖅᑳᕐᓯᒪᔪ 
ᐋᓐᓂᐊᖃᑦᑕᐃᓕᒪᑦᑎᑦᑎᓂᕐᒧᑦ ᐃᖅᑲᓇᐃᔭᖅᑎᓕᕆᔾᔪᑎᖏᓐᓂ ᐊᐅᓚᔾᔭᑦᑕᐅᒋᐊᖅᑐᑦ ᐱᓕᕆᔾᔪᑎᒃᓴᐃᑦ 
ᐊᓪᓚᖓᔪᓄᑦ ᐃᑲᔪᖅᑐᐃᓂᐊᖅᑎᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ. ᑕᐃᒃᑯᐊᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑎᓂᒃ ᐃᑲᔪᕈᑕᐅᔪᑦ. 
 
ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐃᓄᓕᕆᔨᒃᑯᓪᓗ ᐊᒃᓱᕈᕐᓗᓂ ᐱᓕᕆᓇᓱᖁᓪᓗᒍ ᑕᐃᒪᓐᓇ ᑲᓇᑕᐅᑉ 
ᒐᕙᒪᒃᑯᖏᓐᓂ ᑮᓇᐅᔭᓂᒃ ᐱᓇᓱᖁᓪᓗᒋᑦ ᓄᓇᕗᒥ ᐋᓐᓂᐊᓯᐅᑎᒃᓴᐃᑦ ᐊᒻᒪ ᐋᓐᓂᐊᕕᖕᒥ ᐃᖅᑲᓇᐃᔭᖅᑐᒃᓴᐃᑦ 
ᐃᑲᔪᖅᑕᐅᔾᔪᑎᒃᓴᖏᓐᓄ. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᖅ ᒪᐅᙵᖅᑕᐅᓂᐊᖓᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. 
ᑲᖏᕐᖠᓂᐅ ᐅᐊᖕᓈᓄ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 057 - 2(4): ᖃᓐᖑᐊᓗᒃᑯᑦ ᐊᓯᐅᓂᕕᓂᖓᓄᑦ - ᓯᕗᓪᓕᖅᐹᖅᓯᐅᑎᑦ 

ᐱᓕᕆᐊᖑᓂᐊᖅᑐᒧᑦ ᑭᒡᓕᓯᓂᐊᖅᑐᑦ ᐱᔭᒃᓴᐃᓐᓂᑦ ᐃᓄᓕᒫᖅᑎᑦᑎᓗᑎᒃ ᑐᑭᓯᓇᓱᐊᕈᑎᖃᕐᓂᕐᒥᑦ 
(ᑰᓕ) 

ᑰᓕ: ᑖᒃᑯᐊ ᐊᖏᔪᖅᑳᕗᑦ ᓯᕗᓕᖅᑎᕗᓪᓗ ᐃᑲᔪᖅᑕᐅᔾᔪᒪᔾᔪᑎᒃᓴᓄᑦ ᐱᒍᒪᔪᐊᐱᐅᖃᑦᑕᕐᒪᑕ ᖁᔭᓐᓇᒦᕐᖢᒋᑦ. 
ᐅᓇ.  
 
(ᑐᓵᔨᒃᑯᑦ) ᐅᖃᖅᑎᑦᑎᔨ, ᓴᖅᑭᖅᑎᔪᒍᒪᔪᖓ ᒪᓕᒐᒃᓴᕆᔭᖏᓐᓂ ᑕᖅᑲᒃᑯᓂᖓ ᑐᓴᕋᓱᐊᓕᖅᑎᓪᓗᒋᑦ 
ᖃᓐᖑᐋᓗᒃᑯᑦ ᐊᓯᐅᓚᐅᕐᓯᒪᑎᓪᓗᒋᑦ ᒪᓕᒐᖏᑦ ᑖᒃᑯᐊ ᓇᓗᓇᐃᕐᓯᒪᑦᑎᐊᖅᑐᑦ ᒐᕙᒪᒃᑯᑦ 
ᑐᙵᕕᒃᓴᕆᓂᐊᖅᑕᖏᓐᓂᒃ ᐋᖅᑭᒃᑕᐅᖁᓪᓗᒋᑦ ᑕᒪᓐᓇ. 

ᐅᖃᖅᑎ: ᒪᒥᐊᓇᖅ, ᑎᑎᖅᑲᖏᑦ ᒪᐅᙵᖅᑕᐅᑲᐃᓐᓇᓂᐊᕐᖓᑦ. ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ East, ᒥᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 058 - 2(4): ᑐᓴᒐᕐᓴᖅ ᐱᕙᓪᓕᐊᔪᑎᒍᑦ: ᐃᑯᒻᒪᖅᑯᑎᑐᓐᖏᓐᓂᖅᓴᐃᑦ 

ᖃᐅᒻᒪᖁᑏ ᐅᓗᕆᐊᓇᖅᑎᑦᑎᓐᖏᓚᑦ ᐃᑭᒐᔭᕐᓂᑎᒍᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑎᑦᑎᔨ. ᓴᖅᑭᑦᑎᔪᖓ ᒪᕐᕉᓐᓂᒃ ᑎᑎᖅᑲᖕᓂᒃ ᑕᐃᑯᓇᓂ 
ᕿᒥᕐᓗᕐᓗᕐᓂᕐᒧᑦ ᐅᖃᐅᓯᕆᖅᑲᐅᔭᕐᓂᒃ. ᐃᑯᒻᒪᖅᑯᑎᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᒪᒥᐊᓇᖅ ᓱᒃᑲᓕᓗᐊᓕᑲᓴᑉᐱᑕ.  
 
(ᑐᓵᔨᒃᑯᑦ) ᐃᖅᑲᐅᒪᑎᑦᑎᓂᐊᖅᑐᖓ ᐸᐃᐹᑦ ᑖᒃᑯᐊ 1,2,3-ᓯᒪᑦᑎᐊᕐᓗᒋᑦ ᑐᓂᖃᑦᑕᓚᐅᕐᓯᐅᒃ, ᑕᑉᐱᑯᖓ 
ᑎᑎᕋᖅᑎᑦᑎᓐᓄᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᑲᓐᖑᓇᖅ, ᑲᓐᖑᓇᖅ. 
 
ᐅᖃᖅᑎ: ᑲᑎᒪᔾᔪᑎᒃᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᕗᑦ 14. ᑐᓴᖅᑎᑦᑎᔾᔪᑏᑦ 
ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᒃᓴᐃᑦ 15. ᑐᓴᖅᑎᑦᑎᔾᔪᑏ ᐱᖁᔨᕗᖔᕈᑎᒧᑦ ᓯᕗᓪᓕᕐᐹᒥᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ.  
 
(ᑐᓵᔨᒃᑯᑦ) ᒪᓕᒐᓕᐅᖅᑏᑦ, ᑕᕝᕗᖓ ᑲᔪᓯᓚᐅᙱᓂᑦᑎᓐᓂ ᒫᓐᓇ 20 ᒥᓂᑦᔅ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:14ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 15:40ᒥ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᑎᕐᒥᒐᔅᓯ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐅᑎᕈᒪᔪᖓ ᓇᒻᒪ 5-ᒧᑦ ᑲᑎᒪᔾᔪᑎᔅᓴᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒪᓕᒐᓕᐅᖅᑎ ᐊᐱᕆᒻᒪᑦ ᐊᖏᖅᑕᐅᔪᒪᔪᖅ ᐅᑎᕈᒪᓪᓗᓂ 
ᑲᑎᒪᔾᔪᑎᔅᓴᖅᑎᓐᓄᑦ ᓇᒻᒪ 5. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅ ᐊᒡᓘᒃᑲᖅ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑏᓪᓗ. ᐃᓕᓴᖅᓯᔪᒪᔪᖓ 
ᒪᓕᒐᓕᐅᕐᕕᓕᐊᖅᑐᒥ ᓘᑦᑖᖅ ᓯᑏᕝ ᒍᕋᐃ ᐸᓂᒌᒃ ᑕᕝᕙᓃᑦᑑᒃ. ᑖᓐᓇ ᑕᒪᐅᓐᖓᑲᐃᓐᓇᖅᓯᒪᔪᖅ ᐃᖃᓗᓐᓂ 
ᕿᒥᕐᕈᑎᑦᑐᒍ ᓈᓚᒋᐊᖅᑐᑎᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 003 - 2(4): ᕿᐱᓗᖁᓪᓗᒋᑦ ᓂᕈᐊᖅᑐᓕᕆᓂᕐᒧᑦ ᑭᓪᓕᖏᓐᓄᑦ ᑲᑎᒪᔨᖏᑕ 

ᐅᓂᒃᑳᕆᔭᖏᓐᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐃᒪᐃᒻᒪᑦ 2006 ᓄᓇᕗᒻᒥ ᓂᕈᐊᕐᕕᐅᑎᓪᓗᒋᑦ ᑲᒥᓴᓇᖏᑦᑕ ᐅᓂᒃᑳᖏᑦ ᓴᖅᑭᑕᐅᔪᑦ ᒪᓕᒐᓕᐅᕐᕕᒻᒧᑦ ᓄᕕᐱᕆ 
21, 2006-ᖑᑎᓪᓗᒍ.  
 
ᐊᒻᒪᓗ ᑕᐃᒪᐃᒻᒪᑦ ᐃᓚᕈᓯᐊᖅ 27(5) ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ ᐅᖃᖅᓯᒪᒻᒪᑦ ᑕᒪᓐᓇ 
ᑲᑎᒪᔾᔪᑕᐅᔭᕆᐊᖃᖁᓪᓗᒍ ᑭᓪᓕᓕᐅᖅᑏᑦ ᑲᒥᓴᓇᑦ ᓇᑦᑕᐅᓕᖔᒃᑳᖓᑦ 
 
ᑕᐃᒪᐃᒻᒪᑦ ᐱᖁᔨᕗᖔ ᐊᐃᑉᐱᖅᑕᐅᓪᓗᖓ ᖃᒪᓂᖅᑐᐊᕐᒥᐅᕐᒧᑦ ᑖᒃᑯᓂᖓ ᐊᖏᖅᑕᐅᖁᓐᖏᖦᖢᒋᑦ 
ᐊᑐᓕᖁᔭᓕᐊᕆᔭᐅᔪᑦ ᑭᓪᓕᓕᐅᖅᑏᑦ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ) ᐊᑯᑦᑎᖅᓯᒪᒻᒪᑦ ᐱᒋᐊᓚᐅᓐᖏᓐᓂᑦᑎᓐᓂ ᓂᓪᓕᐅᑎᔅᓴᖃᕐᒪᖔᑦ ᒪᓕᒐᓕᐅᖅᑎᓕᒫᑦ 
ᐊᑕᐅᓯᐊᕐᓗᑎᒃ ᐅᖃᓪᓚᒍᓐᓇᖅᑐᑦ 20-ᒥᓂᒥ ᑕᑭᓂᖃᕐᓗᓂ ᐱᒋᐊᖅᑎᑦᑎᔪᖅ ᓯᕗᓪᓕᐅᓚᐅᕐᓗᓂ. 
 
ᐊᐃᑉᐲᔪᖅ ᑭᖑᓪᓕᐅᓗᓂ ᐊᒻᒪᓗ ᐱᒋᐊᖅᑎᑦᑎᖅᑲᐅᔪᖅ ᑭᖑᓪᓕᖅᐹᖑᓗᓂ ᓂᓪᓕᕈᓐᓇᕐᓗᓂ. ᐱᖁᔨᕗᖔᕐᒧᑦ, 
ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᐅᓚᐅᕐᓗᖓ ᑐᒡᓕᕐᓗᒍᓗ? 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᐱᕕᖃᖅᑎᑕᐅᒐᒪ ᐅᓪᓗᒥ ᐅᖃᓪᓚᒍᓐᓇᖅᑎᑕᐅᓪᓗᖓ ᐱᖁᔨᕗᖔᑉ ᒥᒃᓵᓄᑦ 
ᐊᒻᒪᓗ ᐱᒋᐊᕈᑎᒋᔪᒪᓪᓗᒍ ᖁᔭᓐᓇᒦᖅᖢᒍ ᖃᒪᓂᖅᑐᐊᕐᒥᐅᖅ ᑐᒡᓕᖅᓯᒻᒪᑦ ᐱᖁᔨᕗᖔᕐᒧᑦ. 
 
ᑖᓐᓇ ᐱᖁᔨᕗᖔᕈᑦ ᐱᒋᐊᖅᑎᑕᐅᓯᒪᔪᖅ ᐊᐃᑉᐱᖅᑕᐅᓯᒪᓪᓗᓂ ᒪᓕᒐᓕᐅᖅᑏᖕᓄᑦ ᐊᔾᔨᒌᓐᖏᑦᑐᓃᓐᖔᖅᑑᓐᓄᒃ 
ᓄᓇᓕᓐᓂᑦ ᑖᔅᓱᒪ ᓴᓐᖏᓂᖓ ᓇᓗᓇᐃᖅᑕᐅᒃᑲᓐᓂᖅᖢᒍ. ᐊᒻᒪᓗ ᓄᓇᕗᒻᒥᐅᑦ ᐃᓗᐃᒃᑲᐅᓗᒍ 
ᐃᓱᒪᒋᖅᑳᕆᐊᖃᖅᑕᕗᑦ ᐊᑕᐅᓯᑐᐃᓐᓇᕐᒥᑦ ᐱᓐᖏᓪᓗᑕ ᓇᓕᐊᑐᐃᓐᓇᕐᓄᓪᓗ ᐊᕕᔅᓯᒪᔪᓂᑦ. 
 
ᐅᖃᖅᑏ, ᐃᖅᑲᐅᒪᔪᔅᓴᐅᕗᓯ ᓯᕗᓪᓕᖅᐹᒥ ᒪᓕᒐᓕᐅᖅᑏᑦ ᐊᑕᐅᓯᐅᓪᓗᑎᒃ ᓂᐱᖃᓚᐅᖅᓯᒪᒻᒪᑕ ᑲᔪᓯᑎᑦᑎᒐᒥ 
ᓄᓇᕗᒻᒥ ᓴᓇᔭᐅᓯᒪᔪᒥᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᒥᑦ  

2002-ᖑᑎᓪᓗᒍ ᐸᓐᓂᖅᑑᒥ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ. 
 
ᑖᓐᓇ ᐱᖁᔭᕐᔪᐊᖅ ᐃᓱᒪᔅᓴᖅᓯᐅᕈᑎᒋᔭᐅᓕᖅᑐᒍ ᐊᒃᓱᕉᑎᖃᓚᐅᖅᓯᒪᔪᒍᑦ ᖃᓄᖅ ᑕᒪᓐᓇ 
ᑲᒪᒋᔭᐅᑦᑎᐊᕈᓐᓇᕐᒪᖔᑦ ᓂᕈᐊᕐᕖᑦ ᑭᓪᓕᖏᑕ ᐋᖅᑭᓱᖅᑕᐅᓯᒪᓂᖏᑦ. ᐊᒻᒪᓗ ᒪᓕᒐᓕᐅᖅᑏᑦ ᓯᕗᓪᓕᕐᒥ, 
ᐃᓚᖏᓪᓗ ᑕᕝᕙᓂ ᐃᒃᓯᕚᖅᑐᑦ ᐃᓕᓴᖅᓯᓯᒪᑦᑎᐊᖅᐳᑦ ᖃᓄᖅ ᑖᓐᓇ ᑐᕌᒐᖃᕐᒪᖔᑦ ᐊᒻᒪᓗ 
ᐋᖅᑭᐅᒪᔾᔪᑎᖃᕐᒪᖔᑦ. 
 
ᑕᐃᒃᑯᐊ ᐱᖁᔨᕗᖔᑦ ᐱᖁᔭᕐᔪᐊᑉ ᐃᓗᓕᖏᓐᓂᑦᑐᑦ ᐋᖅᑭᔅᓱᐃᓯᒪᕗᑦ ᑭᓪᓕᓕᐊᕆᔭᐅᓇᓱᓐᓂᐊᖅᑐᓂᒃ ᐊᒻᒪᓗ 
ᑕᒪᒃᑯᐊ ᑲᑎᒪᔨᓐᖑᖅᑎᑕᐅᔪᑦ ᐋᖅᑭᑦᑕᐅᓯᒪᓪᓗᑎᒃ ᒐᕙᒪᓄᑦ ᐊᑦᑐᐊᓂᖃᔾᔮᓐᖏᒻᒪᑕ ᐊᒻᒪᓗ 
ᐃᓪᓗᕋᖅᓯᒪᔾᔮᓐᖏᒻᒪᑕ. ᐅᖃᖅᑏ, ᑐᒡᓕᐊᓂᑦ ᒪᓕᒐᓕᐅᖅᑏᑦ ᐊᑕᐅᓯᐅᒋᕗᑦ ᐊᒻᒪᓗ ᐊᑕᐅᓯᐅᓪᓗᑎᒃ ᓂᐱᖃᕆᕗᑦ 
ᐋᖅᑭᒃᓯᓕᕋᒥᒃ ᑭᓪᓕᓂᒃ ᕿᒥᕐᕈᔨᖏᑦ ᐊᕐᕌᓂᐅᓚᐅᖅᑐᖅ. 
 
ᐊᒻᒪᓗ ᑕᐃᒫᑐᐃᓐᓇᖅ ᐊᓯᔾᔩᕗᑦ ᐅᓂᒃᑳᑦ ᑖᒃᑯᐊ ᓴᖅᑭᑕᐅᓂᐊᕐᓂᖏᑦ ᓂᕆᐅᒋᓚᐅᖅᑕᒃᑲ ᐊᒻᒪᓗ ᐊᑐᓕᖁᔭᖏᑦ 
ᑐᑭᓯᓇᑦᑎᐊᖁᓪᓗᒋᑦ ᐃᓱᒪᔅᓴᖅᓯᐅᕈᑕᐅᑦᑎᐊᕐᓂᐊᕐᓗᑎᓪᓗ. ᑖᒃᑯᐊ ᐅᓂᒃᑳᑦ ᑐᓐᖓᕕᑦᑖᕆᔭᐅᓂᐊᓚᐅᖅᑑᒐᓗᐊᑦ 
ᑐᓐᖓᕕᑦᑖᖅᑐᒋᑦ ᐱᖁᔭᒃᓴᖅᑎᒍᑦ ᑖᓐᓇ ᓴᓇᔭᐅᓂᐊᕐᒪᑦ ᐊᒻᒪᓗ ᐃᓕᓐᓂᐊᖅᑕᐅᓯᒪᓛᖅᖢᑎᒃ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᓗᐊᓂ. 
 
ᐅᖃᖅᑏ, ᑕᐃᒪᐃᑦᑐᒥᑦ ᑕᑯᓯᒪᕕᑖ ᐃᓪᓗᒥ? ᐋᒡᒐ. ᑕᑯᓂᐊᖅᐱᑖ ᒫᓐᓇᕈᓗᒃ? ᐋᒡᒐ. ᑕᐃᒫᑐᐃᓐᓇᖅ 
ᒪᓕᒐᓕᐅᖅᑎᐅᖃᑎᑦᑐᑦ ᐊᐃᑦᑖᕈᓱᑦᑐᖓ ᑖᒃᑯᐊ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᑭᓪᓕᓕᐅᖅᑏᑦ ᑲᑎᒪᓐᒦᓐᖔᖅᑐᑦ 
ᑎᑎᕋᖅᓯᒪᓂᖏᑦ. 
 
ᐊᒻᒪᓗ ᐊᒃᓱᕉᑎᒋᔭᐅᓯᒪᔪᒃᓴᐅᓚᐅᖅᑑᒐᓗᐊᑦ ᑕᐃᒃᑯᓄᖓ ᑲᑎᒪᔨᓐᖑᖅᑎᑕᐅᓚᐅᖅᑐᓄᑦ ᐱᔭᒃᓴᕐᔪᐊᕌᓗᒻᒥᑦ 
ᑐᓂᔭᐅᓚᐅᕋᒥ. ᐊᒻᒪᓗ ᐅᖃᖅᑏ ᕿᒥᕐᕈᓚᐅᕋᑦᑎᒃᑯ ᑕᐃᒃᑯᐊ ᐅᓂᒃᑳᓕᐊᕆᔭᐅᓚᐅᖅᑐᑦ ᑲᑎᒪᔨᕌᓛᓄᑦ 
ᒪᓕᒐᓕᐅᕐᕕᒃᔪᐊᕐᒥ ᖃᓄᖅ ᑕᒪᒃᑯᐊ ᑭᓪᓕᓕᐅᖅᑕᐅᓯᒪᓂᖏᑦ ᐊᒃᓱᕈᓐᓇᖅᑑᓂᖏᑦ ᓇᓗᓇᕈᓐᓃᓚᐅᖅᑐᑦ 
ᑲᓇᑕᓕᒫᒥ ᑕᑯᓐᓇᕐᓗᒍ.  
 
ᑕᐃᒪᐃᒃᑲᓗᐊᖅᑎᓪᓗᒍ ᐅᖃᖅᑏ ᐊᖏᖅᓯᒪᔪᒍᑦ ᓂᕈᐊᖅᑕᐅᓯᒪᒐᑦᑕ ᑕᒪᒃᑯᐊ ᓵᑦᑎᓐᓃᒃᑐᑦ 
ᑲᒪᒋᖃᑦᑕᕈᒪᓪᓗᑎᒃᑯᑦ.  
 
ᓂᕈᐊᕖᑦ ᑭᓪᓕᖏᑦᑕ ᑲᒥᓴᓐᖓᑦ ᐅᓂᒃᑳᖓᑦ ᓈᖕᒪᖏᑦᑐᖅ.  
 
ᒪᓕᒐᓕᐅᖅᑏᑦ ᓇᓕᐊᑐᐃᓐᓇᓐ ᑖᖦᓱᒥᖓ ᐊᑭᕋᑦᑐᕈᓐᓇᖂᓐᖏᑦᑐᑦ ᐊᔪᓐᓇᕐᒪᑦ ᑐᒡᓕᐊᓄᐊᕆᐊᒃᓴᖅ 
ᐋᖅᑭᒃᓱᐃᓂᐊᖅᑎᓪᓗᑕ ᑐᓐᖓᕕᒃᔪᐊᕐᓴᒧᑦ ᐱᖁᔭᒃᓴᒥᒃ ᐅᓂᒃᑳᑦ ᑐᓐᖓᕕᒋᓗᒋᑦ. ᑖᒃᑯᐊ ᑲᑎᒪᔩᑦ ᑭᓪᓕᓕᐅᕐᓂᕐᒧᑦ 
ᐱᖁᔭᕐᔪᐊᖅᑎᒍᑦ ᐱᔭᒃᓴᖅᑖᕆᓚᐅᕐᓯᒪᔭᒥᓂᒃ ᒪᓕᓚᐅᓐᖏᑦᑐᑦ.  
 
ᓂᕈᐊᕕᑦ ᑭᓪᓕᖏᑦᑕ ᑲᒥᓴᓐᖓᑦ ᐱᔭᒃᓴᑖᖅᑎᑕᐅᓚᐅᕐᓯᒪᔪᑦ ᑐᑭᓯᓇᑦᑎᐊᕐᑐᓂᒃ ᐊᑐᓕᖁᔭᓕᐅᖁᔭᐅᓪᓗᑎᒃ. ᑕᐃᒪ 
ᐱᓚᐅᖅᑕᕗᑦ ᑕᐃᒃᑯᐊ ᓇᓖᕌᕈᑎᑐᐃᓐᓇᐅᓚᐅᕐᑐᑦ ᐃᒪᐃᓕᖓᒍᓇᖅᑑᓚᓯᒪᓪᓗᑎᒡᓗ ᓄᓇᖑᐊᖏᓪᓗ 
ᑐᑭᓕᐅᓪᓚᕆᒃᓯᒪᓐᖏᒃᖢᑎᒃ, ᐊᑎᖏᓪᓗ ᐊᓯᔾᔨᖅᑕᐅᓂᐊᕐᓂᖏᑦ.  
 
ᐊᒥᑦᑐᖅ ᑖᓐᓇ ᐆᒃᑑᑎᒋᓐᖑᐊᑐᐃᓐᓇᕐᓗᒍ ᒪᕐᕉᓐᓂᒃ ᓄᓇᓖᒃ ᑖᒃᑯᐊ ᑲᑎᒪᔩᑦ ᐊᑕᐅᓯᐅᓐᖏᑦᑐᒥᑦ 
ᐱᖓᓱᒻᒪᕆᐊᓗᓐᓂᒃ ᐊᔾᔨᒌᓐᖏᑦᑐᓂᒃ  

ᓇᓕᕌᕈᑎᓂᒃ ᓴᖅᑮᓚᐅᖅᑐᑦ. ᓇᓕᐊᒃᑕᐃᒪ ᓇᓖᕋᕈᑦ ᑖᒃᑯᓄᖓ ᑲᑎᒪᔨᓄᑦ ᐱᐅᓂᖅᐹᖑᓇᓱᒋᔭᐅᐸ, ᐋᒪᐃ 
ᑕᒪᓐᓇ ᑐᑭᓯᓈᓂᖏᒻᒪᑦ.  
 
ᐆᒃᑐᑎᒋᒃᑲᓂᕐᓗᒍ ᐃᖃᓗᐃᑦ ᑖᒃᑯᐊ ᑭᒡᓕᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓖᕋᕈᒻᒥᒃ ᓴᖅᑭᑦᑎᓚᐅᕐᑐᑦ ᓂᕈᐊᕈᒪᓪᓗᑎᒃ 
ᐃᖃᓗᖕᒥᐅᑦ ᒪᓕᒐᓕᐅᖅᑎᖏᑦ ᐊᔾᔨᒋᔭᐅᓐᖏᓪᓗᑎᒃ ᐊᓯᖏᓐᓄᑦ ᓂᕈᐊᕐᕕᐅᔪᓄᑦ ᖃᐅᔨᓴᐃᓇᓱᖏᒃᖢᑎᓪᓘᓐᓃᑦ 
ᐊᒻᒪᓘᓐᓃᑦ ᐅᖃᐅᓯᖃᓚᐅᓐᖏᖦᖢᑎᒃ ᓇᐅᒃᑯᑦ ᑖᓐᓇ ᑐᑦᓯᕌᕆᔭᐅᔪᖅ ᐱᐅᓂᖅᐹᖑᓇᔭᕐᒪᖔᑦ. ᑖᒃᑯᐊ ᐅᓂᒃᑳᑦ 
ᐊᒃᓱᐊᓗᒃ ᐱᐅᓐᖏᑦᑐᑦ ᑕᐃᒪᐃᓗᐊᕐᓂᖓᓄᓪᓗ ᐋᖅᑭᒃᑕᐅᒃᑲᓂᕐᕕᒃᓴᖃᓐᖏᑦᑐᑦ. ᐊᒻᒪᓗ ᐅᖃᖅᑏ 
ᐅᖃᓐᓂᐊᑐᒃᓴᐅᕗᑎᑦ ᓄᑖᒥᒃ ᑎᒥᓐᖑᖅᑎᑦᑎᓗᑕ ᐋᖅᑭᒃᑕᐅᑲᐅᑎᒋᔪᓐᓇᕋᓱᒋᔭᐅᓂᖓᓂ. ᐊᒡᒐᐃ 
ᑕᐃᒪᐃᒍᓐᓇᖏᑦᑐᖅ ᑖᓐᓇ ᑲᒪᒋᔭᐅᔪᖅ ᐊᑑᑎᖃᕈᓐᓃᕐᒪᑦ.  
 
ᐅᖃᖅᑏ ᖃᐅᔨᒪᒻᒥᔪᖓ ᑖᓐᓇ ᐱᖁᔨᕗᖔᕈᑦ ᑕᐃᒍᓯᐊᑐᑦ ᐅᓪᓗᒥ ᓵᑦᑎᓐᓃᑦᑐᑦ ᐱᐅᓐᖏᑦᑐᕚᓚᑦᑎᔪᖅ 
ᐊᒡᒑᖅᓯᒐᑦᑕ, ᑖᓐᓇ ᐊᒡᒑᖅ ᐱᐅᓐᖏᒻᒪᑦ ᓯᐅᑎᒧᑦ. ᑕᐃᒪᐃᒃᑲᓗᐊᖅᑎᓪᓗᒍ ᒪᓕᒐᓕᐅᖅᑏᑦ ᐱᐅᔪᒥᒃ 
ᓴᖅᑭᒃᑎᓂᐊᒃᑐᒃᓴᐅᔪᑦ ᑲᔪᓯᑎᑦᑎᒍᑎᒃ ᑖᑦᓱᒥᖓ ᐱᖁᔨᕗᖔᕐᒥᒃ. 
 
ᐊᒻᒪᓗ ᐱᕐᔪᐊᖑᑎᒻᒥᔭᕗᑦ ᓄᓇᕗᑦ ᐃᓗᐃᒃᑲᐅᓗᒍ ᐃᓱᒪᒋᖃᑦᑕᕆᐊᖃᓐᓂᑦᑎᓐᓂ ᐊᒻᒪᓗ ᒪᓕᒐᓕᐅᖅᑎᐅᓪᓗᖓ 
ᐃᖃᓗᐃᑦ ᕿᑎᐊᓄ, ᑖᓐᓇ ᐅᓂᒃᑳᖅ ᐊᖏᕈᓐᓇᓚᐅᕋᓗᐊᖅᑕᕋ ᐅᕙᓐᓄᑦ ᑐᕌᖓᑐᐃᓐᓇᕐᑎᓪᓗᒍ. ᐊᓯᖏᑦ 
ᓄᓇᓐᓄᑦ ᑐᕌᖓᔪᑦ ᓂᕈᐊᖅᑎᐅᒃᑲᓐᓂᕕᒃᓴᕋ ᐃᓱᒪᒋᓐᓂᕈᒃᑯ.  
 
ᑭᓯᐊᓂ ᑕᐃᒪᐃᒃᑑᒐᓗᐊᖅᑎᓪᓗᒍ ᐱᔭᒃᓴᖅᑖᖅᑎᑕᐅᓯᒪᔪᒍ ᓄᓇᕗᒥᐅᑕᐃᑦ ᐃᓗᓐᓇᖏᑦ ᐃᓱᒪᒋᓗᒋᑦ 
ᐃᑲᔪᑎᑖᕐᑎᑕᐅᓂᐊᕐᓂᖏᓐᓂᒃ.  
 
ᓂᕈᐊᖅᑕᐅᔪᐃᓐᓇᐅᓚᐅᕐᑐᒍᑦ ᕕᕝᕗᐊᕆ 2004-ᒥ ᓄᑖᓂᒃ ᑲᑎᒪᔨᓂᒃ ᐋᖅᑭᒃᓯᒐᓗᐊᕈᑦᑕ ᐅᐱᕐᖔᒃᑯᑦ 
ᑲᑎᒪᕕᔾᔪᐊᓕᕈᑦᑕ ᐃᒻᒪᖄ ᑖᒃᑯᐊ ᐅᓂᒃᑳᑦ ᑲᒪᒋᔪᓐᓇᐃᓕᒐᔭᖅᑕᕗᑦ ᑭᓯᐊᓂ ᐊᕐᕌᒍ. ᐱᕕᖃᔾᔮᖏᑦᑐᒍᑦ 
ᐱᖁᔭᒃᓴᕐᒥᒃ ᓴᖅᑭᒃᑎᒋᐊᒃᓴᖅ ᓂᕈᐊᕖᑦ ᐊᐅᓚᑕᐅᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐸᕐᓇᒍᓐᓇᐃᓪᓕᓛᕐᖢᑕ 
ᓂᕈᐊᓐᓂᐅᑲᓐᓂᓛᕐᑐᒧᑦ.  
 
ᐅᖃᖅᑏ ᐱᐅᓂᖅᐹᖑᔪᖅ ᑕᐃᒃᑯᐊ ᒪᓕᒐᓕᐅᖅᑎᓐᖑᓐᓂᐊᖅᑐᑦ ᓂᕈᐊᖅᑕᐅᓛᖅᑐᑦ ᐋᖅᑭᒃᓯᖁᓗᒋᑦ ᓄᑖᓂᒃ 
ᓂᕈᐊᕖᑦ ᑭᒡᓕᖏᓐᓂᒃ ᕿᒥᕐᕈᔨᖏᓐᓂᒃ ᑕᒪᒃᑲᐊ ᐃᓕᒡᕕᒋᓗᑎᒃᑯ ᑕᒻᒪᓚᐅᖅᑕᕗᑦ. ᑕᒪᓐᓇ ᐱᐅᓂᖅᐹᖑᓂᐊᖅᑐᖅ 
ᑕᐃᒪᐃᒃᑑᔭᕆᐊᖃᓐᓂᐊᕐᒪᑕ ᐊᓯᖅᑯᕕᒃᓴᖃᓐᖏᒻᒪᑦ.  
 
ᐊᑏ ᐃᖅᑲᓇᐃᔭᖅᑎᐊᓚᐅᕐᑕ ᐊᒻᒪᓗ ᑭᖑᕐᖓᒍᑦ ᖁᕕᐊᓱᑐᐃᓐᓇᕐᓂᐊᖅᑐᖓ ᐋᖅᑭᒋᐊᖅᑕᐅᒃᐸᑕ ᐱᖁᔭᕐᔪᐊᑦ 
ᑕᐃᒃᑯᐊ ᑲᑎᒪᔨᓐᖑᓛᖅᑐᑦ ᐃᑲᔪᓐᓂᐊᕋᑦᑎᒃᑯᑦ.  
 
ᐅᓪᓗᒥ ᐅᖃᑐᖃᖃᑦᑕᓐᓂᐊᖅᑐᑦ ᑖᒃᑯᐊ ᒪᓕᒐᓕᐅᕐᕕᑦ ᐃᓚᐃᓐᓇᑯᓗᖏᓐᓂᒃ ᐱᓗᑎᒃ ᐱᐅᒋᔭᒥᓐᓂᒃ 
ᐱᐅᓂᖅᐹᖏᓐᓂᒃ ᐱᔭᐃᒐᓗᐊᕈᑦᑕ ᐃᓱᐊᔾᔭᖏᑦᑐᖅ. ᐱᐅᓐᖏᑦᑑᐱᒃᓯᓐᓇᕐᑎᓪᓗᒍ 
ᐱᐅᔪᓐᓃᕐᑎᑦᑎᑲᓐᓂᑐᐃᓐᓇᓂᐊᖅᑐᒍᑦ ᐊᑲᐅᓐᖏᓕᐅᕈᑏᑦ ᑲᑎᑐᐃᓐᓇᕐᓗᒋᑦ.  
 
ᑭᓪᓕᓂᒃ ᕿᒥᕐᕈᔨᓂᒃ ᑲᑎᒪᔨᓂᒃ ᐋᖅᑭᒃᓯᓚᐅᕐᓯᒪᔪᒍᑦ ᐊᑐᓕᖁᔭᓂᒃ ᑐᑭᓯᓇᑦᑎᐊᕐᑐᓂᒃ ᐃᓗᐃᒃᑲᓂᒃ ᑲᑎᓐᖓᔪᓂᒃ 
ᐊᑐᓕᖁᔭᓐᓂᒃ ᑕᑯᔪᓐᓇᕐᓂᐊᕋᑦᑕ. ᐱᔭᐃᑐᐃᓐᓇᕐᓗᑕ ᐱᐅᒋᔭᑦᑎᓐᓂᒃ ᐅᓂᒃᑳᑦ ᐃᓗᐊᓃᒃᑐᓂᒃ ᐱᐅᔾᔮᖏᑦᑐᖅ.  

ᐅᖃᖅᑏ ᖃᐅᔨᒪᑦᑎᐊᖅᑐᒍᑦ ᐃᓱᒪᖅᓱᓇᓂᖅ ᑐᓐᖓᕕᖃᖅᖢᑕ ᑭᒡᒐᖅᑐᐃᒐᑦᑕ ᑭᓯᐊᓂᓕ 
ᑕᐃᒪᐃᑦᑑᒐᓗᐊᖅᑎᓪᓗᒍ ᐊᐱᕆᔭᕆᐊᖃᕐᑐᒍᑦ ᑕᐃᒪᓐᓇ ᑐᐊᕕᐅᑎᒋᓗᒍ ᐱᐅᔫᓂᐊᕐᒪᖔᑦ ᑕᖅᑲᒃᑯᓇᖔᖅ ᓱᕐᓗ 
ᒪᑦᑐᓯᖅᓯᒪᕈᓘᑐᐃᓐᓇᑎᓪᓗᒍ. ᑕᐃᒪᐃᑦᑑᔪᓇᓐᖏᑦᑐᑦ ᐊᒻᒪᓗ ᓄᓇᕗᒻᒥᐅᑕᐃᑦ ᐅᓄᖅᑐᑦ ᐅᑕᖅᑭᔪᑦ ᐅᕙᑦᑎᓐᓂ 
ᐱᐅᓯᕚᓪᓕᓂᐊᕐᒪᑕ ᐃᓪᓗᓕᕆᓂᖅ, ᐋᓐᓂᐊᖃᕐᓇᖏᑦᑐᓕᕆᓂᖅ, ᐃᓕᓐᓂᐊᕐᓂᓕᕆᓂᕐᓗ.  
 
ᐅᖃᖅᑏ, ᐱᐅᓂᖅᓴᐅᓂᐊᖅᑐᖅ ᑮᓇᐅᔭᑭᐱᔅᓯᓐᓇᖅ ᐊᓯᖏᓐᓄᑦ ᓵᓐᖓᖔᕈᑦᑕ ᑖᒃᑯᐊ ᐱᐅᓐᖏᑦᑐᑦ ᑎᑎᖅᑲᐃᑦ 
ᐅᖃᐅᓯᕆᕈᓗᑐᐃᓐᓇᖏᓪᓗᑎᒃᑯ.  
 
ᐊᑏ ᐊᓯᖏᓐᓄᑦ ᓅᓚᐅᖅᑕ ᐊᐅᓚᑦᑎᓂᖅ ᐱᓕᕆᐊᔅᓴᕗᑦ ᑲᔪᓯᓂᐊᕐᒪᑦ ᑕᐃᒪ ᐃᓘᓐᓇᓯᓐᓂ ᐊᐱᕆᔪᒪᕗᖓ 
ᑖᓐᓇ ᐱᖁᔨᕗᖔᕈᑦ ᐃᑲᔪᖅᓱᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᕐᒧᑦ. ᐱᖁᔨᕗᖔᕐᒧᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᓯᔩ. ᑕᐃᔅᓱᒪᓂ ᐱᒋᐊᖅᑎᑕᐅᓚᐅᖅᑐᒥᑦ ᑐᒡᓕᒃᓯᒪᓚᐅᖅᓯᒪᕗᖓ 
ᑕᖃᓗᐊᖅᖢᖓ. 
 
ᑐᓴᖅᑎᑕᐅᓕᓚᐅᖅᑎᓪᓗᑕ ᐃᖅᑲᓇᐃᔭᖅᑎᑎᓐᓂ ᐃᑉᐸᔅᓵᓂ ᑲᑎᒪᒐᑦᑕ ᑕᐃᓐᓇ ᑎᑎᕋᖅᑕᐅᓚᐅᖅᑐᕉᖅ 
ᒪᓕᖏᒻᒪᑦ ᒪᓕᒐᐅᔪᒥᒃ ᑎᑎᕋᐅᓯᐅᔭᕆᐊᖃᓚᐅᖅᑐᑦ ᑎᑎᕋᐅᓯᐅᓐᖏᖦᖢᑎᑦ ᑎᑎᕋᐅᓯᐅᓚᐅᖅᑐᓪᓗ 
ᓈᒻᒪᖏᓗᐊᕐᑐᑎᑦ ᑕᐃᓐᓇ ᒪᓕᒐᖅ ᒫᓐᓇ ᒪᓕᒐᐅᔪᖅ ᒪᓕᑦᑐᒍ ᐅᖃᐅᑎᔭᐅᒻᒫᓚᐅᖅᑐᑕᓗ 2009-ᒧᑦ 
ᐊᑐᓕᓵᖅᑎᓪᓗᒍ ᑕᐃᒪᓐᓇᓴᐃᓐᓇᖅ ᐱᔪᖃᕆᐊᖃᕐᓂᐊᕐᓯᓐᓇᖅᓯᒪᒻᒪᑦ ᖃᐅᔨᓴᕐᓂᖃᕆᐊᖃᓂᐊᕐᓯᒪᒻᒪᑦ ᑕᒪᓐᓇ 
ᐱᔾᔪᑎᒋᓗᐊᖅᖢᒍ.  
 
ᐊᒻᒪᓗ ᒫᓐᓇ ᑐᓴᐃᓐᓇᖅᐳᒍᑦ ᐅᖃᐃᓐᓇᖅᐳᒍᓪᓗ ᐊᐱᖅᓱᒐᐅᓕᕌᖓᑕᓗ ᐅᖃᐃᓐᓇᖅᐳᒍᑦ ᐃᕼᐄ 
ᑮᓇᐅᔭᑭᔅᓴᖅᑐᒍᑦ ᒫᓐᓇᐅᔪᖅ ᑮᓇᐅᔭᑭᔅᓴᓗᐊᕐᓂᐊᖅᑐᑕᓗ ᓇᓗᓇᓐᖏᑦᑐᑦ. ᑕᒪᓐᓇ ᒫᓐᓇ ᑲᔪᓯᒋᐊᕋᓗᐊᖅᐸᑦ 
ᑮᓇᐅᔭᓕᐅᕈᑎᒋᓗᐊᓕᑲᓐᓂᖅᓯᒪᓂᐊᕋᑦᑎᒍ ᒐᕙᒪᐅᓪᓗᑕ ᒪᓕᒐᓕᐅᖅᑎᐅᓪᓗᑕᓗ. 
 
ᑕᒪᒃᑯᐊ ᐱᔾᔪᑎᒋᓗᐊᖅᑐᒋᑦ ᐅᖃᖅᑎᓯᔩ ᑖᔅᓱᒥᖓ ᑐᒡᓕᖅᓯᔪᒪᓚᐅᖅᐳᖓ. ᒪ’ᓇ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. (ᑐᓵᔨᒃᑯᑦ) ᐱᖁᔨᕗᖔᕐᒧᑦ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪᓐᓇ ᐊᖏᖃᑎᒋᔮᓗᑕᐃᓐᓇᕗᑦ 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ . . . 
 
>>ᐃᓪᓚᖅᑐᑦ 
 
. . . ᐅᓪᓗᒥᐅᓕᖅᑐᖅ. ᑭᒡᒐᖅᑐᖅᑕᐃᓐᓇᕆᔭᒃᑭᑦ ᐃᓪᓘᓐᓇᖏᑦ ᓄᓇᓕᓕᒫᑦ ᓄᓇᕗᑦ ᐃᓗᐊᓂ 
ᒥᑭᓐᓂᖅᓴᖅᑕᖃᓐᖏᖦᖢᓂ ᐊᖏᓂᖅᓴᖅᑕᖃᓐᖏᖦᖢᓂᓗ ᐊᔅᓱᕈᕈᑎᒋᖃᑦᑕᖅᑕᕗᑦ ᐊᕐᕌᒍᑕᒫᖅ ᐃᓘᓐᓇᖏᑦ 
ᓄᓇᕗᒻᒦᑦᑐᓕᒫᑦ ᓇᐅᒃᑯᑦ ᐃᑲᔪᖅᑕᐃᓐᓇᕆᔪᒪᓪᓗᑎᒃᑯ ᐊᒻᒪᓗ ᑕᐃᒪᐃᖏᓐᓇᓂᐊᖅᑐᒍᑦ. 
 
ᑕᐃᒪᐃᑦᑑᒻᒪᑦ ᑕᒪᒃᑯᐊ ᓴᓇᖁᑎᕗᑦ ᑕᑯᓐᓇᕆᐊᖃᕐᒥᔭᕗᑦ ᓇᓪᓕᐊ ᐃᓗᐊᓂᐊᕐᒪᖔᑦ ᐊᒻᒪᓗ 
ᐊᑐᓕᖁᔭᖅᑕᖃᕐᑐᓂ ᐃᓚᒃᑲᓐᓂᖁᓪᓗᒋᑦ ᑖᒃᑯᐊ ᒪᓕᒐᓕᐅᖅᑎᐅᑉ ᐅᓄᕐᓂᖏᑦ 
ᑭᒡᒐᑐᖅᑕᐅᑦᑎᐊᖅᑐᕐᔪᐊᒻᒪᕆᐊᓘᒐᓗᐊᖅᑎᓪᓗᑕ ᕿᒥᕐᕈᓇᑦᑎᐊᕆᐊᖃᕐᓂᐊᖅᑕᕗᑦ.  
 
ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐅᓂᒃᑳᑦ ᐊᑐᓕᖁᔭᓕᐅᓯᒪᔪᑦ ᑎᓴᒪᒃᑲᓂᕐᓂᑦ ᐃᓚᔭᐅᒃᑲᓐᓂᖁᓪᓗᒋᑦ ᐊᒻᒪᓗ ᑮᓇᐅᔭᖃᓐᖏᓂᕐᒧᑦ 
ᐅᓄᓗᐊᖅᑐᐋᓗᓐᓂᑦ ᑮᓇᐅᔭᒃᑲᓂᕐᓂᑦ ᐊᑐᕆᐊᖃᕋᔭᖅᑐᒍᑦ ᓄᓇᕗᑦ ᑭᒡᒐᑐᖅᑕᐅᑦᑎᐊᑎᓪᓗᒍ 
ᐅᖓᑕᐅᔾᔨᓯᒪᖦᖤᒻᒪᕆᑦᑎᓪᓗᒍᓘᓐᓃᑦ. 
 
ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑲᐅᒻᒪᑦ ᑖᒃᑯᐊ ᐅᓂᒃᑳᑦ ᐱᐅᓐᖏᑦᑐᑦ ᓯᕗᓪᓕᐹᑦᑎᐊᕐᒥ ᑖᒃᑯᐊ 
ᓯᕗᓪᓕᐹᑦᑎᐊᖑᒻᒪᑕ ᓯᕗᓂᔅᓴᑎᓐᓂ ᑕᐃᑲᓂ ᑲᒥᓯᓐᓂᑦ ᑕᑯᒃᑲᓂᕐᓂᐊᖅᑐᒍᑦ ᐊᒻᒪᓗ ᕿᒥᕐᕈᓇᖅᑕᐅᑎᐊᓂᐊᖅᖢᓂ 
ᑕᐃᒃᑯᐊ ᑕᒻᒪᕐᓂᕆᓯᒪᔭᕗᑦ ᐊᑐᖅᑕᐅᑲᓐᓂᔮᓐᖏᒻᒪᑕ.  
 
ᓯᕗᓂᔅᓴᑎᓐᓂ ᐊᑐᓕᖁᔭᐃᑦ ᓯᕗᓂᔅᓴᑎᓐᓂ ᑲᒥᓯᓐᖑᓂᐊᖅᑐᑦ ᑕᑯᓂᐊᕐᓂᒃᑲ ᓂᕆᐅᒋᕙᒃᑲ ᐊᒻᒪ ᐱᐅᔪᓂᑦ 
ᐊᑐᕈᓐᓇᑕᑦᑎᓐᓂ ᓴᖅᑭᖅᑐᖃᕐᓂᐊᕐᓂᑎᓐᓂ. ᑕᒪᒃᑯᐊ ᐊᑐᕈᓐᓇᑕᕗᑦ ᐊᑐᕐᓂᐊᖅᐸᕗᑦ ᒪᑯᓄᖓ 
ᐊᑐᓪᓚᕆᑦᑐᐋᓗᓐᓄᑦ ᐊᔅᓱᕉᑎᒋᓗᑎᒃᑯ ᐱᑦᑎᐊᕋᓱᓐᓂᐊᕋᑦᑎᒃᑯ.  
 
ᑕᐃᒪᐃᑦᑑᒻᒪᑦ ᑖᓐᓇ ᐱᖁᔨᕗᖔᕈᑦ ᐃᑲᔪᖅᓱᕐᓂᐊᖅᑕᕋ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᐃᑲᔪᕐᓗᒍ ᐋᑳᑎᓪᓗᒍ 
ᑖᔅᓱᒥᖓ ᐱᖁᔨᕗᖔᕐᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐱᖁᔨᕗᖔᒧᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓕᐅᖅᑐᓂᑦ ᐊᔪᕐᓇᕐᒪᑦ ᐊᖏᖃᑕᐅᓐᖏᓐᓇᒪ 
ᐊᖏᖃᑕᐅᓐᖏᓪᓚᕆᒃᑲᒪ ᑕᐃᔅᓱᒥᖓ ᑎᑎᖅᑲᐅᓚᐅᖅᑐᒥᑦ ᐃᒪᓐᓇᐃᓕᐅᕈᑎᔅᓴᐅᓚᐅᖅᑐᒥ ᐃᓕᑦᓯᔪᒪᔪᓂᑦ 
ᐊᑭᓚᐅᖅᖢᓂᓗ ᐊᑭᑐᔪᐋᓘᓚᐅᖅᖢᓂ $253,000.00-ᖃᓚᐅᕐᒪᓐ. ᐊᒻᒪᓗ ᑖᒃᑯᐊ ᐱᖓᓱᔾᔪᐊᖑᔪᑦ 
ᓂᓪᓕᐊᕋᑖᖅᑐᑦ ᑮᓇᐅᔭᖃᖏᓐᓂᕋᖅᑑᒐᓗᐊᑦ ᐊᒻᒪ 2009-ᒥ ᑕᐃᒫᓐᓇᑦᓴᐃᓐᓇᖅ ᐅᖃᓪᓚᒍᒫᖅᑐᔅᓴᐅᒻᒥᒻᒪᑕ. 
$2,000,000-ᓚᖃᕈᓐᓇᖏᓐᓇᑦᑕ. ᐃᓚᒋᐊᖅᑐᔅᓴᐅᖏᓚᒍᑦ.  
 
ᑭᓯᐊᓂ ᑕᐃᒪᓐᓇᐃᑑᒐᓗᐊᖅᑎᓪᓗᒍ, ᓯᕗᒧᐊᓂᓗᒋᐊᖃᖅᖢᑕᓕ ᒐᕙᒪᒋᔭᐅᒐᓗᐊᕋᑦᑕ ᑕᒫᓂ ᓄᓇᕘᑦ ᐃᓗᐊᓂ, 
ᑭᖑᑉᐱᐊᖏᓪᓗᑕ. ᐊᒻᒪᓗ ᑎᓕᔭᑦᑎᓐᓂᒃ ᐅᐱᒍᓱᖃᑦᑕᕆᐊᖃᑦᖢᑕ. ᑎᓕᓚᐅᕋᑦᑎᒍᑦ ᑕᐃᒃᑯᐊ Boundary 
Commission-ᖑᔪᑦ ᓲᕐᓗ ᐊᑐᖅᖢᒋᑦ ᐃᓄᐃᑦ ᐊᒥᓱᐊᓗᐃᓐ. 
 
ᑎᓕᓚᐅᕋᑦᑐᒍ ᑲᑎᒻᒪᔭᖅᑐᖃᑦᑕᖁᓪᓗᒋᑦ ᓄᓇᓕᓕᒫᑦᑎᐊᕐᓄᑦ. ᓄᑕᕋᐅᒐᓗᐊᖅᐸᑦ, ᐃᓐᓇᐅᒐᓗᐊᖅᐸᑦ, 
ᐃᓐᓇᒻᒪᕆᐊᓘᒐᓗᐊᖅᐸ, ᐅᑭᐅᔾᔪᐊᕐᕌᓗᒻᒥ, ᐃᒃᑮᕌᓗᒻᒥ ᑎᓕᓚᐅᖅᑕᕗᑦ ᐅᓂᒃᑳᕆᐊᖅᑐᖁᓪᓗᒋᑦ ᐃᓱᒪᒋᔭᒻᒥᓂᒃ 
ᑖᒃᑯᓄᖓ ᑲᑎᒻᒪᕕᐅᖃᑦᑕᓂᐊᖅᑐᑦ ᐃᓂᒋᔭᖏᓐᓄᑦ, ᑲᑎᒻᒪᕕᒋᔭᖏᓐᓄᑦ. ᑕᒪᓐᓇ ᓲᕐᓗ ᑕᐃᒪᓐᓇᐃᑦᑐᓂᒃ 
ᑕᐅᑐᓪᓗᖓ ᓇᓪᓕᒍᓱᓐᓈᓂᕐᒥᑦ ᑕᐃᒃᑯᓂᖓ ᑕᐅᑐᑦᑎᑦᑎᒐᔭᖏᓐᓇᒪ ᓱᕙᓕᑭᐊᖅ ᖃᐃᓚᐅᕋᑦᓯ. 
ᓱᕙᓪᓕᑭᐊᓪᓚᕆᓚᐅᖅᐳᓯ ᐊᑑᑎᖃᖏᓚᑎᑦ ᓄᓇᕗᑦ ᒐᕙᒪᒃᑯᓐᓃᓚᔪᑎᑐᑦ ᐃᓕᖓᓚᖓᒐᒪ. ᑕᐃᒃᑯᐊ 
ᑕᒪᒻᒥᑦᓯᐊᒻᒪᕆᐊᓗᐃᑦ ᐃᒋᓐᓇᓱᒃᑲᓗᐊᕈᒃᑭᑦ ᑎᑎᕋᖅᑕᐅᓚᐅᖅᑐᑦ ᑕᐃᒃᑯᓇᓐᖓᑦ ᓂᕈᐊᖅᑕᐅᕝᕕᓕᕆᔨᒃᑯᓐᓄᑦ. 
ᐊᑑᑎᒃᓴᖃᖏᑦᑐᑦ, ᐊᑐᓐᖏᑦᑐᑦ ᓱᕙᓕᑭᐊᖅ.  
 
ᑕᐃᒪᓐᓇᐃᓕᐅᖅᑐᑎᑐᑦ ᑕᐅᑐᒃᑕᐅᒐᔭᕋᓱᒋᒐᒪ ᐊᒻᒪᓗ ᑕᒪᕐᒥᐊᓗᐃᑦ ᑕᐃᒃᑯᐊ ᑎᑎᕋᖅᑕᐅᓚᐅᖅᑐᑦ 
ᐱᐅᖏᓗᒃᑖᕌᓗᒐᓱᒋᖏᓇᒃᑭᓪᓕ. ᐃᓚᖏᑦ ᐱᐅᔪᐊᓗᓐᓂᒃ, ᐱᐅᔪᐊᓘᓇᓱᒋᔭᐅᔪᓂᒃ ᑕᐃᒃᑯᓂᖓ 
ᓂᕈᐊᖅᑎᒋᕙᑦᑕᑎᓐᓄᑦ ᐅᖃᐅᓯᖏᓐᓂᒃ ᒪᓕᒃᖢᑎᒃ ᑎᑎᕋᖅᑕᐅᓚᐅᕐᒪᑕ.  
 
ᐊᒻᒪᓗ ᐅᖃᖅᓯᒪᓚᐅᕐᒪᑕ ᐃᒪᓐᓇᐃᓕᖓᔪᓂᒃ ᐅᓇ ᑕᕝᕙ ᐱᐅᔫᒐᓗᐊᖅ ᐃᒪᓐᓇ ᐃᒪᓐᓇᐃᓕᖓᖔᒃᑲᓂᑉᐸᑦᑕᐊᖅ 
ᐊᑐᖅᑕᐅᔫᓗᐊᖅᖢᓂ ᐊᒻᒪᓗ ᐱᖓᓱᒋᓕᖅᑕᖓᓂ ᐊᔾᔨᐅᔪᒥᒃ ᐅᖃᒃᑲᓂᖅᖢᑎᒃ ᐃᒪᓐᓇᐃᓪᓗᓂᓘᓐᓃᑦ. 
ᓂᕈᐊᖅᓯᖅᑎᑕᐅᔪᓐᓇᓚᐅᖅᑐᒍᑦ ᐃᓗᐃᑦᑑᖏᓐᓂᕋᖅᑕᐅᔫᒐᓗᐊᖅ ᓈᒻᒪᖏᓐᓂᕋᖅᑕᐅᔫᒐᓗᐊᖅ ᑭᓯᐊᓂ 
ᓴᓐᖏᓂᕐᒥᒃ ᑐᓂᔭᐅᓯᒪᒐᑦᑕ ᓂᕈᐊᖅᑑᓗᐊᖅᑐᒍᑦ ᓇᓕᐊᓐᓂᒃ ᐱᐅᓂᖅᐹᒥᒃ ᐊᑐᕈᓐᓇᕐᒪᖔᑦᑕ 
ᓈᒻᒪᒋᔭᐅᓇᓱᒋᔭᐅᓗᒃᑖᒻᒪᑕ ᑕᐃᒃᑯᐊ ᐊᔾᔨᒌᖏᑦᑐᑦ ᐆᑦᑑᑕᐅᓯᒪᔪᑦ.  

ᑭᓯᐊᓂ ᑖᓐᓇ ᐃᖢᐊᕆᖏᓇᒃᑯ ᐊᒥᓱᔾᔪᐊᕌᓗᐃᑦ ᑲᑎᒻᒪᔭᖅᑐᓚᐅᕐᒪᑕᒎᑦ ᑕᐃᒃᑯᐊ ᐅᖃᓚᐅᕐᒪᑕ, good record, 
ᐱᐅᔪᒻᒪᕆᐊᓗᒻᒥᒡᒎᖅ ᑕᑯᓇᒋᐊᖅᑐᖅᑐᑦ ᐊᒥᓲᖃᑦᑕᓚᐅᕐᒪᑕ ᑕᐃᒃᑯᐊ ᐳᓚᕋᖅᑐᑎᓪᓗᒋᑦ ᑎᓕᓚᐅᖅᑕᕗᑦ 
ᑕᕝᕙᓐᖓᑦ ᐃᓪᓗᒥᒃ.  
 
ᐊᒻᒪᓗ ᐅᖃᐅᓯᕆᒃᑲᓐᓂᕈᒪᓪᓗᒍ ᑕᒪᓐᓇ ᑕᐃᒃᑯᐊ ᑎᑎᕋᓚᐅᖅᑕᖓᓐ, ᐱᓐᖑᐊᖏᑦᑐᒻᒪᕆᐊᓘᓚᐅᕐᒪᑕ ᑕᐃᒃᑯᐊ 
ᑎᓕᔭᕗᑦ ᓈᒻᒪᒋᓱᒋᓪᓗᑎᒍᓗ, ᐅᑉᐱᕆᓪᓗᑎᒍᓪᓗ. ᑎᓕᓚᐅᕋᑦᑎᒍ ᐊᔪᓐᖏᓐᓇᓱᒋᔭᑦᑎᓐᓂᒃ ᐆᑦᑐᖅᑐᓂᒃ 
ᓂᕈᐊᖅᕕᒋᓪᓗᑎᒍ. ᐅᐱᓂᕐᒥᒃ ᑕᐅᑐᑦᑎᓂᐊᖏᒃᑯᑎᒍ.  
 
ᖃᓄᐃᓕᐅᕐᓂᐊᖅᐸᑕ 2009-ᖑᓕᖅᐸᑦ ᑕᐃᒪᓐᓇᑕᐃᓐᓇᖅ ᓱᓕ ᑕᐃᒃᑯᐊ ᐊᑐᖅᑕᐅᓚᐅᖅᑐᑦ, ᑐᔾᔭᑦᑕᐅᓚᖓᒧᑦ 
ᑕᐃᒪᓐᓇᔅᓴᐃᓇᖅ. ᐅᕙᖓᓕ ᑖᓐᓇ ᐅᖃᐅᓯᕆᔪᒪᖅᑲᐅᔭᕋ ᑕᒪᓐᓇ ᑕᐃᒪᓐᓇᐃᑦᑑᑎᓪᓗᒍ 
ᐃᒋᑦᑎᑐᐃᓐᓇᕈᒪᖏᓐᓇᒪ ᐃᒻᒪᖄ ᑕᐃᒃᑯᐊ ᐆᑦᑐᕉᒫᖅᑐᑦ ᐊᑐᐊᖅᓯᓛᖅᑐᔅᓴᐅᔫᒐᓗᐊᑦ ᐃᓚᖓᓂᒃ. ᑭᓯᐊᓂ 
ᒫᓐᓇᒧᑦ ᑎᑭᓪᓗᒍ ᐱᓛᕋᓗᐊᖅᑎᓪᓗᒍ ᑕᐃᒪᓐᓇᓴᐃᓐᓇᖅ ᐅᕙᖓᓕ ᑐᓵᔭᐅᔪᒪᔪᖓ ᓂᕈᐊᖅᐸᑦᑐᓄᑦ, 
ᑕᐃᒪᓐᓇᐃᑦᑐᓂᒃ ᑮᓇᐅᔭᑲᓪᓛᓗᓐᓂᑦ ᓱᓕ ᐊᑐᖅᑐᓂ ᐃᒋᑦᑎᑐᐃᓐᓇᖃᑦᑕᕆᐊᔅᓴᖅ. 
 
ᑮᓇᐅᔭᑭᔅᓴᐱᑦᓯᓐᓇᖅ ᓱᓇᓗᒃᑖᒧᑦ ᖃᐅᑕᒫᑦ ᑲᑎᒻᒪᓕᕌᖓᑕ ᐅᕙᓂ ᑐᓵᔪᒍᑦ ᐊᔪᖅᓴᖅᑐᑦ, ᐊᔪᖅᓴᖅᑐᑦ, ᐃᑲᓂ 
ᐊᔪᖅᓴᖅᑐᑦ. ᓱᓇᑖᕈᑎᔅᓴᖃᖏᑦᑐᑦ, ᐃᒪᕐᓗᒃᑐᑦ, ᐊᒃᑕᕐᕕᖃᖏᑦᑐᑦ, ᑐᓚᒃᑕᖅᕕᖃᖏᑦᑐᖅ, ᐃᑲᔫᑎᒥᒃ ᒥᑭᓗᐊᖅᑐᑦ. 
ᑮᓇᐅᔭᒥᓪᓕ ᐃᒋᑦᑎᓪᓗᑕ ᑕᐃᒪᓐᓇ ᐊᑦᑎᒋᔪᒥᒃ ᑐᑭᖃᖏᒻᒪᕆᒃᑐᖅ.  
 
ᑭᓯᐊᓂ ᐱᓕᕆᖃᑎᒌᖏᓐᓇᓚᖓᒐᔅᓯᐊ, ᓂᓐᖓᐅᒪᖏᑦᑐᖓᐅᒐᓗᐊᖅ ᑭᓯᐊᓂ ᓂᓐᖓᐅᒪᖏᑦᑐᖓ ᑭᓯᐊᓂ 
ᐆᒪᑎᒐᓂᒃᑕᐅᖅ ᐃᑉᐱᒍᓱᒃᑲᒪ ᓇᓪᓕᓂᕐᒥᒃ ᐃᓚᒃᑲᓄᑦ ᓂᕈᐊᖅᐸᑦᑐᓄᑦ ᑕᐅᑐᒃᑲᒪ. ᐊᒃᓱᕈᓪᓚᕆᓚᐅᖅᑐᑦ 
ᑕᑯᖃᑦᓚᐅᖅᑐᖓ ᐊᓪᓛᑦ ᐊᔭᐅᑉᐱᐊᖅᑐᑦ, wheel chair-ᒦᑦᑐᑦ ᖃᐃᔪᑦ, ᑕᐃᑯᖓ ᐅᓂᒃᑳᕆᐊᖅᑐᖅᑐᓐ, 
ᑐᓵᔭᖅᑐᑦᑐᑦ ᐅᐱᒍᓱᒃᑲᒥᒃ ᓄᓇᕗᑦ ᒐᕙᒪᒃᑯᓐᓄᑦ ᑎᓕᔭᐅᔪᓂᒃ ᑕᑯᔪᒪᒐᒥᒃ.  
 
ᑕᐃᒪᓐᓇᐃᑦᑑᑎᓪᓗᒍ ᑖᓐᓇ ᑎᑎᕋᖅᑕᐅᓚᐅᖅᑐᖅ ᑕᐃᒪᓐᓇᐃᑦᑐᒥᒃ ᑐᓴᖅᓴᐅᓗᖓ ᐅᖃᐅᑎᔪᒪᖅᑲᐅᔭᕋ. 
ᐃᒋᑕᐅᔭᕆᐊᖃᕋᓱᒋᖏᓚᑦᑖᕋᒃᑯ ᐅᕙᒍᑦ ᐋᖅᑭᒃᓱᐃᔪᓐᓇᖅᑐᒍᑦ ᑐᓂᔭᐅᓚᐅᕐᕋᑦᑕ ᐱᒋᐊᕈᑎᒃᓴᕆᔪᓐᓇᖅᑲᐅᒐᑦᑎᒍ. 
ᓂᕈᐊᖅᖠᑲᐅᑎᒋᔾᔪᑎᒋᖏᒃᑲᓗᐊᕐᓗᒍ, ᑭᖑᕙᕆᐊᖅᓯᒪᒐᓗᐊᕐᓗᒍ ᐅᑭᐅᓂᒃ ᐊᑐᕐᓗᒍ ᑕᐃᓐᓇᑦᓴᐃᓐᓇᖅ 
ᐱᔪᓐᓇᖅᑲᐅᒐᓗᐊᕐᕋᑦᑕ. ᑕᐃᒪᓐᓇᐃᓕᐅᕈᑎᒋᔪᒪᓪᓗᒍ ᓂᓪᓕᐊᔾᔪᑎᒋᖅᑲᐅᒐᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. (ᑐᓵᔨᒃᑯᑦ) ᐱᖁᔨᕗᖔᕐᒧᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᓐᓇ ᓯᕗᓪᓕᐅᖅᑲᐅᔪᒐᓗᐊᖅ ᐃᓵᖓᑎᓪᓗᒍ Member for Kitikmeot-ᒦᓐᖔᖅᑐᖅ. 
ᓂᑯᕕᓕᖅᑐᖓ ᐃᓕᑕᕆᔭᕕᓂᖅ ᑕᐃᒃᑯᐊ ᐅᖃᐅᓯᕆᔭᐅᔪᑦ ᑕᐃᒪᓐᓇ. 
 
ᐅᓇ ᓯᕗᓪᓕᖅᐹᒥ ᐅᖄᓪᓚᓪᓚᒍᐊᐃ, ᑕᐃᒪᓐᓇ ᓯᕗᓪᓕᖅᐹᒥ ᐱᒋᐊᓕᓵᓐᖏᑦᑐᖅ Report reject-ᑎᒋᐊᖅᑐᒍ 
ᓱᕐᓗ NWT-ᒥᑦ ᑕᐃᒪᐃᖅᑲᐅᒻᒪᑕ, ᒪᓕᑐᐃᓐᓇᓚᐅᕐᒥᓚᕗᓇᐃ ᑕᐃᒃᑯᐊ about three months ago 
ᑕᐃᒪᓐᓇᐃᓕᓚᐅᕐᒪᑦ. ᑭᓯᐊᓂᓕ ᐅᖃᕈᓐᓇᖅᑐᖓ ᑲᑎᒪᔨᐅᑎᓪᓗᑕ ᐊᒥᓱᓐᖑᕆᐊᖃᑦᑕᖅᓯᒪᔪᓂᑦ Commission 
ᖃᑦᑏᖅᖢᖓᑭᐊᖅ ᑕᐅᑐᔅᓯᒪᓕᖅᑐᖓ. ᔭᓗᓇᐃᕝ ᑕᐃᒪᐃᓐᓇᐃᓕᐅᖃᑦᑕᓚᐅᖅᓯᒪᔭᕗᑦ Report consider-
ᓕᕋᑦᑎᒍ Table-ᑕᐅᒻᒪᑦ ᐃᒫᖓᐃ page by page. 
 
ᐅᕙᓂᓕ ᓄᓇᕗᒻᒥ ᖃᐅᔨᒪᓗᐊᕐᓂᑯᒧᑦ Report-ᓘᓐᓃᑦ ᒪᒃᐱᓚᐅᓐᖏᓚᕗᑦ ᐅᓇ ᐱᐅᓐᖏᑦᑐᖅ ᓲᖃᐃᒻᒪᑦ 
ᐃᓱᒪᖦᖤᓕᕋᒥ ᑐᓵᔪᖅ ᓱᓇᒥᑦ ᐅᖃᐅᓯᖃᕋᓗᐊᖅᑭᓯ? ᓯᕗᓪᓕᖅᐹᒥ ᐅᖃᐅᑎᑲᐃᓐᓇᕐᒥᓚᔅᓯ, ᓂᕈᐊᓚᐅᓐᖏᑦᑐᖓ 
ᐃᒃᓯᕙᐅᑕᐅᖁᔭᐅᔪᖅ ᐊᒥᓲᓂᖅᓴᓄᑦ ᓂᕈᐊᕐᒪᑕ Caucus-ᒥᑦ ᑕᐃᓐᓇ ᐱᓪᓗᒍ busy-ᓗᐊᖅᐸᓚᐃᒻᒪᑦ 
ᐃᒃᓯᕙᐅᑕᖅᑖᕋᔭᕋᑦᑕ ᐊᓯᐊᓂ ᕿᓂᑕᖅᐊᑐᓚᐅᕋᓗᐊᖅᑐᖓ, no, qualifications-ᖃᕐᒪᑦ ᑖᓐᓇ Committee 
staff recommend-ᖢᓂ ᐅᕙᑦᑎᓐᓄᑦ ᐊᒻᒪ ᑖᓐᓇ ᓈᒻᒪᑦᑐᖅ ᐱᔪᒪᒍᑦᓯᐅᒃ ᑕᕝᕙ ᑖᓐᓇ. (ᑐᓵᔨ ᐃᓱᓕᑦᑐᖅ) 
ᓇᓐᒪᒋᓗᐊᓚᐅᓐᖏᑕᕋ. 
 
ᑭᓯᐊᓂ Commission Report-ᖓ ᑖᓐᓇ ᑐᑭᖃᓐᖏᑦᑑᓐᖏᑦᑐᖅ Chairman-ᒋᔭᖓ (ᑐᓵᔨᒃᑯᑦ) ᑕᐃᓐᓇ 
ᐃᖅᑲᕐᑐᐃᔨᐅᔪᖅ ᐊᔪᓐᖏᑎᐊᖅᑐᖅ ᐃᖅᑲᕐᑐᐃᔨᐅᓪᓗᓂ ᑕᒫᓂ ᓄᓇᕗᒻᒥ  

ᐊᒻᒪᓗᑦᑕᐅᖅ ᐅᐱᒋᔪᒪᓪᓗᒍ. ᑕᕝᕙᓂ ᒐᕙᒪᓕᕆᓂᕐᒥ ᐱᓕᕆᓂᐊᕋᑦᑕ.  
 
(ᑐᓵᔨᑎᒍᕈᓐᓃᖅᑐᖅ) ᐅᕙᓂᓕ ᐅᖃᕈᒪᔪᖓ ᓯᕗᓪᓕᖅᐹᒥ ᔭᓗᓇᐃᕝ ᐊᒥᓱᓐᖑᕆᐊᕋᓱᖃᑦᑕᑎᓪᓗᒍ 
ᐊᖏᖃᑦᑕᓚᐅᖅᓯᒪᓐᖏᑕᕗᑦ ᐊᓯᖏᑦ other regions ᐊᖏᖅᖢᑎᒍ MLA-ᖑᑎᓪᓗᖓ ᑕᐃᔅᓱᒪᓂ NWT-ᒥᑦ. 
ᑭᓯᐊᓂ Permit-ᒍᓐᓇᓚᐅᖅᑕᕗᑦ between word ᖃᐅᔨᓴᕋᑦᑎᒍ Riding by riding, page by page, 
recommendation 1-Z ᑕᐃᒪᓐᓇ ᐱᓪᓗᒋᑦ. ᐅᕝᕙᓂᓕ ᐃᒪᓐᓇᓕ ᑕᑯᓚᐅᕐᓇᒋᓪᓘᓐᓃᑦ ᖃᔅᓯᓯᒍᒃᑭᐊᖅ 
ᐅᖃᓕᒫᖅᓯᒪᓪᓚᕆᓕᖅᐱᓯᐅᒃ that report ᐅᖃᓚᒫᓚᐅᖅᑕᕋ ᖃᐅᔨᔪᖓ ᑕᑯᔪᖓ ᐃᓚᖏᑦ ᐱᐅᔪᓪᓚᕇᑦ 
ᓈᒻᒪᑦᑐᖅ. 
 
ᑕᐅᕙᓂ ᕿᑎᕐᒥᐅᓂᑦ ᐱᒋᐊᖅᖢᒍ ᐅᖃᕈᓐᓇᖅᑐᖓ ᐅᕗᖓ ᑐᓵᔪᓄᑦ ᐊᒥᓲᓗᐊᖅᑐᓂᓂᒃᑯᐊ ᑲᑎᒪᔨᖃᓐᖏᑦᑐᑦ 
ᕿᑎᕐᒥᐅᑦ. They’re not over represented. ᐃᖃᓗᓐᓂᖃᐃ ᐊᒥᓲᓗᐊᖅᑐᑦ maybe over-represented but 
ᕿᑎᕐᒥᐅᓂᑦ not represented, over-represented ᑕᐅᓐᖏᑦᑎᐊᖅᑐᑦ ᑕᐃᒪᓐᓇᐃᓐᓂᖓᓄ ᐋᖅᑭᒋᐊᕈᑏᑦ 
ᑕᐃᒃᑯᐊ ᐃᓚᖏ ᐱᐅᔪᑦ. ᑕᐃᑯᓐᖓᕋᔭᕈᑦᑕ ᑖᓐᓇ mover ᐊᒻᒪ seconder ᐊᖏᕋᔭᖅᐸᑎᑦ (ᑐᓵᔨᑎᒍᑦ) 
withdraw your motion, ᑖᒃᑯᐊ ᐲᕐᓗᒋᑦ ᑕᕝᕗᖓ ᓯᕗᓪᓕᖅᐹᒧᑦ ᐊᑐᓕᖁᔭᐅᔪᒧᑦ ᐊᑲᐅᓂᖅᓴᐅᒐᔭᖅᑐᖅ 
ᐃᓱᒪᖅᓱᓂᖅᓴᐅᒐᔭᖅᑐᒍᑦ ᑕᖅᑲᒃᑯᓄᖓ ᑭᒡᒐᑐᖅᑕᑎᓐᓄᑦ ᐃᓐᓇᑐᖃᐅᔪᓄᑦ ᖃᐃᖃᑦᑕᓚᐅᖅᑐᑦ. 
 
(ᑐᓵᔨᑎᒎᕈᓐᓃᖅᑐᖅ)  ᐅᕙᓂ ᓈᒻᒪᒋᔭᐅᓐᖏᑉᐸᑦ ᐃᖃᓗᒻᒥᐅᓄᑦ ᐊᒥᓱᑦ over-represent-ᑎᑕᐅᒻᒪᑕ ᑕᐃᒫᒃ 
ᑕᐃᒪᐃᒋᐊᖃᓕᕆᕘᓚᓇᓱᒋᓐᖏᑦᑎᐊᕋᒃᑯ. Cabinet Minister-ᓂᑦ ᑕᐃᑐᒐᔭᕈᑦᑕ ᕿᑎᕐᒥᐅᑦ over-represent-
ᑎᑕᐅᓐᖏᑦᑐᑦ ᐊᒥᓲᓗᐊᓐᖏᑦᑐᑦ Cabinet-ᒦᑦᑐᑦ ᐊᑕᐅᓯᐅᑯᓗᒻᒥ Cabinet-ᒦᑦᑐᖃᕐᑐᖅ ᕿᑎᕐᒥᐅᓂᑦ. 
ᐃᓯᕕᔾᔫᒥᒋᐊᖅᖢᒍ ᑖᒃᑯᐊ ᐱᔪᑦ ᐊᖅᑯᑎᖃᓐᖏᓇᑦᑕ over-represent-ᒥᑦ ᐊᔪᕐᓇᑎᐊᖅᑐᑦ ᐊᖅᑯᑎᖃᕐᐸᑦ ᐃᒻᒪᖃ 
ᑐᑭᓯᒐᔭᕐᒥᔪᖓ ᐊᒥᓲᓗᐊᖅᑐᐋᓗᐃᑦ MLA-ᖑᔪᑦ. ᑖᓐᓇ ᐱᔾᔪᑎᒋᓪᓗᒍ (ᑐᓵᔨᒃᑯᑦ) ᑕᐃᒃᑯᐊᓕ ᐱᒋᐊᖅᑎᑦᑎᔪᖅ 
ᐊᐃᑉᐸᖓᓗ ᑖᓐᓇ ᐲᕐᓗᒍ ᐱᖁᔨᕗᖔᕈᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐱᖁᔨᕗᖔᕐᒧᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᖏᓂᕐᓂᑦ ᐱᒋᐊᓚᐅᖏᓐᓂᕐᓃᓛᒃ 
ᑖᒃᑯᐊ ᖁᔭᒋᔪᒪᔭᒃᑲ ᓄᓇᓕᓐᓅᖃᑦᑕᓚᐅᕐᖓᑕ ᐊᒥᓱᓄᑦ ᓄᓇᕘᒥᐅᑕᐅᔪᓂᒃ ᓈᓚᒋᐊᖅᖢᑎᒃ. ᑖᒃᑯᓂᖓ 
ᑭᒡᓕᖏᓐᓄᑦ ᓂᕈᐊᖅᑎᐅᖃᑦᑕᖅᑐᑦ ᑕᐃᒃᑯᐊ ᑭᒡᒐᑐᖅᑕᐅᑦᑎᐊᕋᓗᐊᕐᒪᖔᑕ ᑕᐃᑯᐊᓗ ᖁᔭᓐᓇᒦᖅᖢᒋᑦ ᔭᔾ 
ᐳᕋᐅᓐ, ᔭᓐ ᓂᓐᖓᒃ, ᐱᕐᓇᑎᓗ ᐱᓕᕆᓚᐅᕐᒪᑕ ᑕᒪᑐᒥᖓ.  
 
ᐅᖃᖅᑎ ᖁᕕᐊᓱᒃᑐᖓ ᑖᓐᓇᑦᑕᐅᖅ ᐃᑲᔪᖅᑐᖏᓐᓇᑯ ᐱᖁᔨᕗᖔᕈᑦ. 
 
ᑕᒪᓐᓇ ᐃᓱᒪᒋᔭᕗᑦ ᐊᒥᓱᐋᓗᖕᓂᑦ ᐱᒻᒪᕆᒋᔭᐅᒻᒪᑦ ᒪᓕᒐᓕᐅᖅᑎᐅᓪᓗᑕ ᐊᒃᓱᕈᑎᐊᕋᓱᐊᖅᐸᒃᑲᑦᑕ ᑭᒡᒐᖅᑐᖅᑐᒋᑦ 
ᐃᓄᖁᑎᕗᑦ ᓄᓇᖁᑎᕗᓪᓗ ᐱᔪᓐᓇᓂᑦᑎᒍᑦ.  
 
ᐃᓛᓐᓂᒃᑯᑦ ᐊᔾᔨᒌᓐᖏᑲᐃᓐᓇᖅᑐᔅᓴᐅᕙᒃᑲᓗᐊᖅᑐᒍᑦ ᖃᓄᖅ ᐋᖅᑭᔅᓯᓇᓱᓐᓂᕐᒥᑦ ᑭᓯᐊᓂᓕ ᐅᒃᐱᕈᓱᒃᑲᒪ 
ᐊᖏᖅᓯᒪᔪᐃᓐᓇᐅᔪᒍ ᐱᐅᓯᕚᓪᓕᖁᓪᓗᒋᑦ ᓄᓇᕗᒻᒥᐅᑦ. ᑕᐃᒃᑯᐊᓗ ᑖᒃᓰᔭᐃᒋᐊᖅᐸᑦᑐᑦ ᐊᑭᓕᖅᓱᐃᕙᑦᑐᑦ 
ᐅᕙᑦᑎᓐᓂᓪᓗ ᓱᓕᔪᖅᓴᖅᓯᒪᔪᑦ ᑲᒪᖁᔨᓪᓗᑎᒃ ᑕᒪᔅᓱᒥᖓ.  
 
ᑭᓯᐊᓂᓕ ᐃᒫᒃ ᑮᓇᐅᔭᓂᒃ ᐊᒥᒐᖅᓯᓂᕆᔭᑦᑎᓐᓄᑦ ᑕᒪᒃᑯᐊ ᓱᕐᓗ ᑖᓐᓇ ᐊᖏᖃᑎᒋᔭᕋ ᐱᖁᔨᕗᖔᖅᑎᑦᑎᔪᖅ 
ᑕᒃᑯᓄᖓ ᐊᑲᐅᓐᖏᓕᐅᕈᑕᐅᔪᓂᒃ. ᐄ ᐊᖏᖃᑎᒋᔭᕋᓗᐊᕋ ᐃᓚᖏᓄᑦ. 

ᑭᓯᐊᓂᓕ ᑖᒃᑯᐊ ᐋᖅᑭᒍᑕᐅᒐᔭᖅᑐᑦ ᐊᖏᕈᑎᒋᖏᓐᓇᒃᑯᑦ ᐋᖅᑭᒍᑎᐅᖏᒻᒪᑦ, ᑕᐃᒃᑯᐊ ᔭᒐᑦᑎᑐᐃᓐᓇᖅᑐᑦ 
ᐊᒥᓱᖅᔪᐊᕌᓗᓐᓂᑦ $200,000 $300,000-ᓂᒃ ᓱᕐᓗ ᐃᒪᐃᓕᑐᐃᓐᓇᖅᖢᑕ ᓴᐱᓕᖅᑯᒍᒃ ᑕᐃᒃᑯᐊ ᑭᖑᓕ 
ᒪᓕᒐᓕᐅᖅᑎᐅᓛᖅᑐᑦ ᐋᖅᑭᒃᓯᐊᓗᓛᓕᖅᑯᑦ ᐃᒪᐃᓕᐅᑕᐃᓐᓇᕋᑦᑕ.  
 
ᑕᐃᒃᑯᐊ ᖁᔭᓈᑐᐃᓐᓇᖅᑐᒋᑦ ᑲᑎᒪᔨᐅᔪᑦ ᐱᓕᕆᓂᕆᓚᐅᖅᑕᖏᑦ ᐊᒻᒪᓗ ᓄᓇᕗᒥᐅᓪᓗ ᐅᖃᐅᓯᕆᓚᐅᖅᑕᖏᓪᓗ 
ᑕᐃᒃᑯᓄᖓᖃᐃ ᑭᖑᓪᓕᕐᓄᑦ ᑕᐃᒪᐃᓕᐅᕐᓂᐊᕋᑦᑕ. ᑭᖑᓪᓗᕐᓄᑦ ᒪᓕᒐᓕᐅᖅᑎᓄᑦ ᑲᒪᒋᔭᐅᖓᕌᓗᓚᖅᑯᑦ.  
 
ᐅᖃᖅᑏ, ᓴᐱᓕᓚᐅᖅᓯᒪᖏᓐᓇᒪ ᐊᒻᒪᓗ ᐄ ᑖᓐᓇ ᐄᒪᒃ ᐱᐅᔪᒻᒪᕆᐊᓗᖏᑦᑑᒐᓗᐊᖅ ᑭᓯᐊᓂ ᐅᓂᒃᑳᑦ 
ᐊᒥᓲᖏᑦᑐᑦ ᐱᐅᔪᓪᓚᕆᐋᓘᓲᖑᒻᒪᑕ. ᐃᒪᐃᓕᒐᓱᑦᑐᖓᓕ, ᑲᖏᕙᖅᑎᕆᓪᓗᑕ ᐋᖅᑭᒋᐊᕐᓗᒍ 
ᐊᑲᐅᓐᖏᓕᐅᕈᑕᐅᔪᖅ.  
 
ᑕᐃᒪᓕ ᒪᓕᒐᓕᐅᖅᑎᐅᔪᑦ ᓴᓚᖃᖁᒐᓗᐊᖅᑲᒃᑲ ᐱᖁᔨᕗᖔᕈᑎᒥᒃ ᓄᑖᒥᖅᑲᐃ ᐱᖁᔨᕗᖔᕐᓗᑕ 
ᓴᓐᖏᓂᖃᖅᑎᓐᓂᐊᕐᓗᒋᑦ ᑲᑎᒪᔨᐅᔪᑦ ᓇᓗᓇᐃᖅᓯᒪᑦᑎᐊᖅᑐᓂ ᖃᓄᐃᓕᐅᖁᒻᒪᖔᑦᑎᒍ ᑕᕝᕙᓂ ᐅᓂᒃᑳᒥᑦ 
ᑎᑎᕋᖅᓯᒪᔪᓂ ᓴᖅᑮᓗᑕ. ᐊᖅᑭᒍᑎᓯᒪᒍᑕᐅᔪᓐᓇᕋᔭᖅᑐᖅ ᑭᖑᓪᓕᒧᑦ ᓂᕆᐊᕐᓂᕐᔪᐊᒧᑦ. 
 
ᑕᐃᒪᐃᓯᒪᖏᓐᓇᑦᑕ. ᕿᒥᕐᕈᓯᒪᓐᖏᑕᕗᑦ ᐅᓂᒃᑳᖓᑦ, ᐄᒪ ᐊᑐᓕᖁᔭᑎᒍ ᒪᑐᓯᒪᓗᑕ ᐅᕙᓂᓘᓐᓃᑦ 
ᕿᒥᕐᕈᓚᐅᖅᓯᒪᓐᖏᑕᕗᑦ. $300,000 ᐊᑐᓚᐅᖅᑐᑕ ᓄᓇᕗᒻᒥᐅᓪᓗ ᐊᒥᓱᕐᔪᐊᑦ ᐅᖃᖅᑎᒋᓪᓗᒋᑦ 
ᐃᓗᐊᓃᑦᑐᓕᒫᑦᑎᐊᑦ ᕿᐱᓗᓐᓂᐅᓴᔭᕗᑦ. ᑭᓱ ᐱᔾᔪᑎᒋᓪᓗᒍ?  
 
ᐃᖅᑲᓇᐃᔭᕆᐊᖃᖅᑐᒍᓪᓕ ᑖᒃᑯᐊ ᑲᒪᒋᓗᒋᑦ ᐅᖃᐅᓯᕆᓗᒋᑦ ᓂᕈᐊᖅᑕᐅᓯᒪᔪᒍᑦ ᑕᐃᒫᒃ, ᑕᒪᒃᑯᐊ ᐱᒡᒐᓇᖅᑐᑦ ᐄ 
ᐱᔭᕆᐊᑐᔫᐊᓗᒐᓗᐊᑦ ᑭᓯᐊᓂ ᐅᖃᐅᓯᕆᔭᕆᐊᖃᖅᑕᕗᑦ ᑕᐃᒃᑯᐊ ᐃᒃᐱᒋᖏᓪᓗᒋᑦ ᐊᑐᓕᖁᔭᐅᔫᒐᓗᐊᑦ 
ᑭᒡᒐᖅᑐᕐᓂᖃᖏᑦᑐᒍᑦ ᑭᒡᒐᑐᖅᑕᑦᑎᓐᓂᒃ ᐅᖅᑲᖅᑏ. 
 
ᑲᑎᓐᖓᔭᕆᐊᖃᕐᒪᑦ ᐊᑕᐅᓯᐅᓕᖅᑲᖓᔭᕆᐊᖃᕐᒪᑦ ᓄᓇᕗᒻᒥᑦ ᐊᒻᒪᓗ ᑖᒃᑯᐊ ᐊᔾᔨᒌᖏᒃᑲᓗᐊᖅᑎᓪᓗᒋᑦ 
ᓄᓇᓕᐅᔪᑦ ᐊᕕᒃᑐᖅᓯᒪᔪᓪᓗ ᑭᒡᒐᑐᖅᑕᐅᑦᑎᐊᕆᐊᖃᕐᒪᑕ ᐊᔾᔨᒋᒥᑦ ᑕᕝᕙᓂ ᒪᓕᒐᓕᐅᕐᕕᒻᒥᑦ.  
 
ᐅᓪᓗᒥᐅᔪᖅ ᑕᐃᒪᐃᒍᓐᓇᖃᑦᑕᖏᓐᓇᑦᑕ ᐅᑕᖅᑭᒃᑲᓐᓂᕋᓗᐊᕐᒥᒍᑕ ᐊᕐᕌᓂ ᑕᓪᓕᒪᓂᒃ, 6 ᐅᕝᕙᓗ 7ᓂᒃ ᐊᕐᕌᒍᑦ, 
ᑕᒪᓐᓇ ᐱᔭᕆᐊᑐᐸᓪᓕᐊᑐᐃᓐᓇᕐᓂᐊᖅᑐᖅ ᐃᒪᐃᓕᐅᕋᑦᑕ 2014-ᒥᑦ ᐅᑕᖅᑭᓕᖅᑕ. ᒫᓐᓇ ᐊᑲᐅᓐᖏᒍᑎᐅᔪᖅ 
ᓴᖅᑭᔮᖅᑐᖅ.  
 
ᒫᓐᓇ ᓴᖅᑭᔮᓕᕐᖓᑦ ᐅᖃᖅᑏ ᑕᐃᒃᑯᐊ ᐱᓇᓱᐊᕈᓯᐅᓚᐅᖅᑐᒥᑦ ᑭᒡᓕᓯᓂᐊᕈᑎᐅᔪᑦ ᐃᓄᒋᐊᔅᓯᕙᓪᓕᐊᓯᒪᓂᕆᔭᖏ 
ᓴᖅᑭᑕᐅᓚᐅᖅᑐᑦ ᑕᐃᒪᓐᖓᓂᑦ 1999-ᒥᑦ. ᑕᐃᒫᒃ ᑮᓇᐅᔭᖅᑖᕈᑕᐅᔾᔪᑎᒋᓚᐅᖅᑲᒍᑦ. 
 
ᑭᓯᐊᓂᓕ 2014-ᖑᕋᓱᓐᓂᖓᓂᑦ ᐊᖏᖃᑎᖃᕆᓪᓗᖓ ᐃᖃᓗᐃᑦ, ᐄ ᒪᓕᒐᓕᐅᖅᑎᖃᒃᑲᓐᓂᕆᐊᓕᒃ ᑕᕝᕙᓂ 
ᑭᓯᐊᓂᓕ ᑖᓐᓇ ᐊᖏᕋᓗᐊᕈᑦᑎᒍᑦ ᐱᖁᔨᕗᖔᕈᑎᐅᔪᖅ ᑭᒡᒐᑐᖅᑕᐅᖏᓐᓂᖅᓴᐅᒐᔭᖅᑐᒍ 2014-ᒧᑦ. 
ᑐᑭᓯᒍᓐᓇᓐᖏᑦᑐᖓ ᖃᓄᐃᒻᒪᑦ ᑕᐃᓐᓇ ᐱᖁᔨᕗᖔᖅᑐᖅ ᑕᐃᒪᐃᒍᒪᑦᑕᕐᒪᖔᖅ. 
 
ᐆᑦᑑᑎᒋᒃᑲᓐᓂᕐᓗᒍ, ᐅᖃᖅᑏ, ᐃᓕᓴᖅᓯᓯᒪᔪᐃᓐᓇᐅᒐᑦᑕ ᑖᓐᓇ ᐊᑯᓪᓕᕐᒥ ᐊᒃᓱᕈᑎᒋᕙᑦᑕᖓ, ᑕᐃᓐᓇᑦᑕᐅᖅ 
ᒪᓕᒐᓕᐅᖅᑎᐅᓚᐅᕐᒥᔪᖅ ᐆᕕᑎ ᐊᓚᒃᑲᓐᓄᐊᖅ  

ᐊᑯᓪᓕᕐᒧᑦ ᒪᓕᒐᓕᐅᖅᑎᐅᓚᐅᖅᑐᖅ ᐊᔪᓐᓇᖃᑦᑕᓚᐅᖅᑐᖅ ᑭᒡᒐᖅᑐᐃᑦᑎᐊᕈᓐᓇᕐᓂᕐᒧᑦ ᒪᕐᕉᓐᓂᒃ ᓄᓇᓕᐅᔫᓐᓂᒃ 
ᒪᕐᕉᓐᓂᒃ ᐊᕕᑦᑐᖅᓯᒪᔫᓐᓂᖔᖅᑐᓂᒃ. 
 
ᑖᒃᑯᐊ ᖃᖓᑕᓲᒃᑯᑦ ᐊᖅᑯᑎᒋᕙᑦᑕᖏᑦ ᐱᔾᔪᑎᒋᓪᓗᒋᑦ ᓇᓕᐊᑐᐃᓐᓇᖅ ᑕᐃᒃᑯᐊ ᐊᑯᓂ ᐃᖏᕐᕋᖃᑦᑕᖅᑐᑦ 
ᑖᒃᑯᓇᓐᖓᑦ ᒪᕐᕉᓐᓂᒃ ᐄᒪᒃ ᑭᒡᒐᖅᑐᖅᑎᐅᓪᓚᕆᓐᖏᓂᖅᓴᐅᓪᓗᓂ. ᐊᕕᑦᑐᖅᓯᒪᔪᓂᑦ ᑭᕙᓪᓕᕐᒥ ᐊᒻᒪ ᕿᑎᕐᒥᐅᓂ 
ᑖᓐᓇ ᐊᑲᐅᓐᖏᓕᐅᕈᑎᓃᑦᑐᖅ.  
 
ᑕᐃᒫᒃ ᐅᖃᐅᔾᔭᐅᖃᑦᑕᖅᓯᒪᔪᖓ ᓂᕈᐊᖅᑎᒋᔭᑦᑎᓐᓂᑦ. KIA ᐊᖓᔪᖅᑳᖓ, ᑐᖓᓕᖓ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᑦ, ᒪᐃᔭᓄᓪᓗ ᑕᐃᒪᐃᓕᐅᖅᓯᒪᔪᐃᓐᓇᐃᑦ. ᐊᒻᒪᓗ ᑕᒪᓐᓇ ᖃᐅᔨᒪᔭᐃᓐᓇᕆᔭᕗᑦ ᓈᒻᒪᖏᓐᓂᕆᔭᖓ 
ᑖᒃᑯᐊ ᐅᓂᒃᑳᖑᔪᑦ ᐋᖅᑭᔾᔪᑎᔅᓴᑦᑎᐊᕙᐅᔪᓂᒃ ᓇᓗᓇᐃᖅᓯᓯᒪᔪᑦ ᐊᒻᒪᓗ ᐱᔨᑦᑎᕋᐃᓐᓃᕋᔭᖅᑐᒍᑦ ᓇᐅᔮᕐᒥᐅᓄᑦ 
ᑰᒑᕐᔪᒻᒥᐅᓄᓪᓗ. ᑖᒃᑯᐊ ᐃᕝᕕᑦ ᖁᔭᓈᑐᐃᓐᓇᕐᓗᒍ ᑖᓐᓇ ᐊᑲᐅᓐᖏᓕᐅᕈᑕᐅᔪᖅ 
ᐊᖏᓪᓕᕙᓪᓕᐊᑐᐃᓐᓇᓂᐊᖅᑎᓪᓗᒍ ᐋᖅᑮᒍᓐᓇᖅᓯᒐᓗᐊᖅᑎᓪᓗᑎᒍ ᐅᓪᓗᒥ.  
 
ᐅᖃᖅᑏ, ᐃᓱᒫᓗᒍᑎᖃᖅᑐᖓ ᑖᒃᑯᐊ ᐊᔾᔨᒌᓐᖏᐸᓪᓕᐊᑐᐃᓐᓇᕐᓂᖏᓐᓄᑦ ᐊᕕᑦᑐᖅᓯᒪᔪᓂᒃ ᓄᓇᕗᒻᒥ, ᑕᐃᒪᓕ 
ᓄᓇᕗᒻᒥ ᓴᖅᑭᑕᐅᓚᕿᓚᐅᖅᓯᒪᔪᖅ ᑲᓇᓐᓇᕐᒥᐅᑦ ᑭᒡᒐᑐᖅᑕᐅᑦᑎᐊᓚᐅᓐᖏᒻᒪᑦ ᑕᐅᕙᓂ ᔭᓗᓇᐃᒥ. 
ᑕᐅᕘᓇᒃᑲᓐᓂᖅ ᐊᖅᑯᑎᖃᕈᓐᓇᖏᓐᓇᒪ, ᑕᐃᒪ ᑖᒃᑯᐊ ᐊᕕᑦᑐᖅᓯᒪᓪᓗᒋᑦ ᓄᓇᓕᐅᔪᑦ, ᑖᒃᑯᐊ 
ᓄᓇᑦᑎᐊᕚᓗᒋᔭᕗᑦ ᐅᖃᐅᓯᖏᓐᓄᓪᓗ ᐃᑉᐱᒍᓱᑦᑎᐊᕐᓗᒋᑦ ᐃᓚᖏᑦ ᖁᔭᓈᖅᑑᔮᖔᕐᓗᒋᑦ. 
 
ᐅᖃᖅᑏ, ᐄ, ᐊᔅᓱᕈᕐᓂᐊᖅᑐᒍᑦ ᑕᒪᒃᑯᐊ ᐋᖅᑭᒐᓱᓪᓗᒋᑦ ᐊᑲᐅᓐᖏᓕᕈᑎᐅᔪᑦ ᑕᕝᕙᓂ ᐅᓂᒃᑳᖑᔪᒥ ᑭᖑᓪᓕᕐᒧᑦ 
ᓂᕈᐊᕐᓂᐅᓛᖅᑐᒧᑦ. ᑭᓯᐊᓂ ᐅᖃᖅᑏ, ᐃᕝᕕᑦᑕᐅᖅ ᐊᔅᓱᕈᑦᑕᐃᓕᓐᖏᑦᑎᐊᕋᕕᑦ, ᓱᓕᔪᕆᓪᓗᑎᓪᓗ. 
ᒪᓕᒐᓕᐅᖅᑎᐅᖃᑎᕗᑦ ᐊᔅᓱᕈᖃᑎᒌᒃᑯᑦᑕ ᑕᒪᒃᑯᐊ ᐱᔭᖅᓴᕗᑦ ᐱᔭᕆᐊᑐᒐᓗᐊᖅᑲᑕ ᓄᓇᕗᑦ ᑕᐃᒪᓐᓇ 
ᐃᓕᖅᑯᓯᕆᒻᒪᒍᑦ. 
 
ᑕᐃᒫᒃ ᓂᕈᐊᖅᑕᐅᓯᒪᔪᒍᑦ ᐃᓄᖁᑎᑦᑎᓐᓄᑦ ᐱᓕᕆᖃᑦᑕᕐᓂᐊᕋᑦᑕ ᐊᔪᕐᓇᖅᑐᐋᓗᓐᓂᑦ, ᐃᒫᒃ 
ᖁᔭᓈᑐᐃᓐᓇᖏᓪᓗᒋᑦ ᑲᒪᒋᒋᐊᕐᓗᒋᑦ. ᐅᖃᖅᑏ, ᑎᓕᐅᖅᑕᕋᓗᐊᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᔅᓱᒧᖓ 
ᓵᓚᖃᖁᓪᓗᒋᑦ ᐱᖁᔨᕚᓪᓕᕐᓂᖅ ᐋᖅᑭᔅᓱᔪᑦ . ᓴᖅᑮᓂᐊᕐᓗᑕ ᐊᖁᑎᑦᑎᐊᕙᐅᓂᖅᓴᐅᓂᐊᖅᑐᒥᑦ 
ᐃᓱᒫᓗᒋᔭᖏᓐᓄᑦ ᐊᕕᑦᑐᖅᓯᒪᔪᓂᑦ, ᐊᒻᒪᓗ ᓴᓐᖓᑎᑦᑎᐊᕐᓂᐊᕐᖓᑦ ᑖᓐᓇ ᓄᓇᕗᑦ ᑕᒪᕐᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓇᒻᒪ 4. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒫᓐᓇ ᓅᒋᐊᖅᑕᐅᓯᒪᔪᖅ ᐅᖃᐅᓯᐅᔪᖅ ᐊᔪᕐᓇᓪᓚᑦᑖᑦᑎᐊᒻᒪᕆᒻᒪᑦ. 
ᐅᕙᖓ ᒪᓕᒐᓕᐅᖅᑎᐅᑎᓪᓗᖓ ᐊᑯᓪᓕᕐᒧᑦ ᑐᓴᓕᓵᑦᑎᐊᖅᖢᑎᒍᓪᓗ ᖃᓄᖅ ᐃᓱᒪᒻᒪᖔᑕ ᑕᐃᒃᑯᐊ 
ᐊᕕᑦᑐᖅᓯᒪᔪᖏᑕ ᒥᒃᓵᓄᑦ ᕿᑎᕐᒥᐅᑦ ᐱᓗᐊᖅᑐᒥᑦ. ᐅᖃᖅᑎᑦᑎᔩ, ᓱᓕᔪᑦ ᑖᒃᑯᐊ ᓱᓕᔪᖁᑎᒋᔭᒃᑲ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᕿᑎᕐᒥᐅᑦ ᒪᐃᔭᒋᔭᖏᑦ ᐅᕙᓐᓄᑦ ᓲᖃᐃᒻᒪ ᐊᑦᑐᐊᓂᖃᓪᓚᑦᑖᒻᒪᕆᑦᑐᖅ ᑕᒪᓐᓇ 
ᐅᕙᖓᑐᐊᑦᑎᐊᕐᓗ ᑕᐃᒪᓐᓇᐃᑦᑐᒥᑦ ᑭᒡᒐᖅᑐᐃᓪᓗᖓ ᒪᕐᕉᓐᓂᒃ ᓄᓇᓖᓐᓂᒃ ᐊᕕᒃᓯᒪᔫᓐᓂᒃ. 
 
ᐊᒻᒪᓗ ᐅᖃᐅᓯᐅᖅᑲᐅᔪᖅ ᐃᖏᕐᕋᓂᖅ ᐊᑭᑐᔪᓪᓚᕆᒃ, ᐊᒻᒪᓗ ᑕᒪᐃᓐᓂᒃ ᐅᐸᒍᑎᓂᖅ ᐊᔪᕐᓇᖃᑦᑕᖅᑐᓂ. 
ᓇᓗᓇᓐᖏᑦᑐᖅ ᒪᓕᒐᓕᐅᖅᑎᐅᓚᐅᖅᑐᖅ ᓯᕗᓪᓕᕐᒥ ᑕᐃᒪᓐᓇᑦᑕᐅᖅ ᐅᕙᑦᑎᑐᑦ ᐊᒃᓱᕈᕐᓂᖃᓚᐅᖅᑐᖅ 
ᓇᓗᓕᐅᖅᑲᓂᑰᖃᑦᑕᖅᓯᒪᔪᖅ. 

ᖃᐃᖁᔭᐅᓯᒪᒐᓗᐊᖅᖢᓂ ᑕᒪᐃᓐᓂ ᐊᔪᓕᖃᑦᑕᕐᒪᑦ. ᐅᖃᖅᑎᑦᑎᔩ, ᑖᓐᓇ ᑕᐃᒃᑯᐊ ᐃᑉᐱᒋᑦᑎᐊᑕᒃᑲ ᕿᑎᕐᒥᐅᑦ, 
ᑕᐃᒪᓐᓇᐃᓕᓂᖏᑦ. ᐅᕙᓂ ᑭᒡᒐᑐᖅᑕᒃᑲᑦᑕᐅᖅ ᐱᖃᑎᖏᑦ ᓄᓇᓖᑦ ᐱᖃᑎᖓ, ᓇᐅᔮᑦ, ᑖᒃᓱᒪ 
ᐅᓂᒃᑳᓕᐅᖅᓯᒪᔫᑉ ᓇᓗᓇᕐᒪᓐ. ᓇᓕᐊᓐᓂᒃ ᐊᑐᕐᓂᐊᖅᐱᑕ. ᑖᒃᑯᐊ ᐃᒪᓐᓇᐃᖁᔭᖏᑦ, ᐊᕕᒃᓯᒪᒻᒪᑕ. 
ᐱᓗᐊᖃᑕᐅᓪᓗᓂ ᓇᐅᔮᓄᑦ, ᐋᖅᑭᐅᒪᔫᔮᖏᒻᒪᓐ. 
 
ᐊᒻᒪᓗ ᑕᐃᒪᓐᓇᐃᑦᑑᑎᓪᓗᒍ, ᐅᒃᑯᐃᖅᓯᑎᓪᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐ ᐅᖃᓚᐅᕐᒪᒻ, ᑕᑯᕋᓐᓂᖅᑐᒥᒃ, 
ᑐᓴᕐᓂᖅᑐᒥᒃ, ᑕᕝᕙᓂ ᐅᑭᐅᕆᔭᑦᑎᓐᓂ ᐱᑕᖃᓗᐊᖏᒻᒪᓐ. ᐊᒻᒪᑦᑕᐅᖅ, ᒐᕙᒪᑐᖃᒃᑯᑦ ᑮᓇᐅᔭᓕᕆᓂᖓᑕ 
ᐅᒃᑯᐃᖅᓯᓂᖓᓂ ᓄᓇᕘᒻᒧᑦ ᐱᑕᖃᓗᐊᖏᑦᑐᖅ. ᑕᑯᒥᓇᖅᑐᒥᒃ ᐱᑕᖃᖏᑦᑐᖅ ᐊᒻᒪᓗ ᐊᒃᓱᕈᐃᓐᓇᖅᖢᖓ 
ᑕᐃᒪᖓᓂᓗᒃᑖᖅ, ᑭᒡᒐᑐᖅᑕᒃᑲ ᑖᒃᑯᐊ ᑕᒪᕐᒥᒃ ᓯᐊᒻᒪᑕᖅᕕᐅᓯᒪᖏᒻᒪᑕ ᐊᒻᒪᓗ ᑭᒡᒐᑐᖅᑕᒃᑲ ᓄᑖᒻᒥᖅ 
ᓴᖅᑭᖅᕕᐅᓯᒪᓗᐊᖏᒻᒪᑕ. ᐊᕙᓐᖓᑦ ᓄᓇᑦᑎᐊᕐᒥᒃ ᒫᓐᓇᒧᑦ ᓄᓇᕗᒻᒧᑦ ᑎᑭᖦᖢᒍ.  
 
ᑖᓐᓇ ᐊᖏᖅᑕᐅᓇᔭᖅᐸᓐ, ᖃᓄᑭᐊᖅ. ᓇᓗᔪᖓ, ᑭᒡᒐᑐᖅᑕᐅᑦᑎᐊᕈᓐᓇᓂᖅᓴᐅᓂᐊᕐᕋᓗᐊᖅᐱᑖ. ᑮᓇᐅᔭᖅ 
ᑕᑯᓯᒪᓪᓗᒍ ᐅᖃᐅᓯᐅᖃᑦᑕᖅᑐᖅ, ᐊᖏᕋᔭᕈᒪ, ᐃᓛᒃ, ᐊᖏᖅᑐᖃᕋᔭᖅᐸᓐ, ᐅᐊᒃ, (ᑐᓵᔨᒃᑯᑦ) ᑲᒪᓇᖅᑐᑰᓗᓂ 
ᑭᓯᐊᓂ ᒐᕙᒪᑐᖃᒃᑯᓐᓂᑦ. ᑕᐃᒪ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᒐᕙᒪᑐᖃᒃᑯᓐᓂ ᒥᓂᔅᑕᐅᔪᖅ ᓄᓇᕗᒻᒥ 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᐅᖃᑦᑎᓪᓗᒍ, ᐅᖃᑦᑐᓂ ᑮᓇᐅᔭᓂᒃ ᐊᒥᒐᖅᓯᒐᑦᑕ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᑕᒪᒃᑯᐊ ᓄᓇᓖᑦ ᒥᑭᓐᓂᖅᓴᐃᑦ ᑭᒡᒐᑐᖅᑕᐅᑦᑎᐊᒃᑲᓂᕐᓂᖅᓴᐅᓂᐊᕐᕋᓗᐊᕐᒪᖔᑕ, 
ᑐᓂᔭᐅᒃᑲᓐᓂᕐᓂᖅᓴᐅᓂᐊᕐᕋᓗᐊᕐᒪᖔᑕ. ᑕᐃᒪ ᐅᖃᖅᑲᐅᒐᕕᓐ ᓯᕗᓪᓕᖅᐹᕐᒥ, ᑕᐃᒃᑯᐊ ᐊᖏᖃᑎᒋᑦᑎᐊᑕᒃᑲ. 
ᐃᑉᐱᒋᑦᑎᐊᑕᒃᑲ ᕿᑎᕐᒥᐅᓐ ᑭᓯᐊᓂ ᐋᖅᑭᐅᒪᖏᑐᖅᑕᖃᒻᒪᓐ.  
 
ᑕᒪᓐᓇ ᐱᔾᔪᑎᒋᓪᓗᒍ, ᖃᓄᑭᐊᖅ, ᐅᕙᖓᓕ ᓇᓗᔪᖓ ᑕᒪᓐᓇ ᖃᓄᐃᓕᓂᐊᕐᕆᐊᔅᓴᖓᓂᒃ. ᐅᖃᖅᑎᑦᑎᔩ, 
ᒫᓐᓇᓕ ᓇᓗᓇᐃᕈᒪᔪᖓᓕ ᓂᕈᐊᖃᑕᐅᓂᖅ ᐊᔪᓐᓂᐊᕐᕋᒪ ᑖᒃᓱᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᒥᐊᓇᖅ ᐱᖁᔨᕗᖔᕈᑎᒧᑦ, ᐃᖃᓗᒃᑑᑦᑎᐊᕐᒧᓐ ᒪᓕᒐᓕᐅᖅᑎ, ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐅᖃᓪᓚᒍᓐᓇᕋᒪ ᑕᒪᑐᒪ ᒥᒃᓵᓄᑦ.  
 
ᑖᒃᑯᐊ ᖃᐅᔨᓴᖅᑎᐅᓚᐅᖅᑐᑦ ᓂᕈᐊᖅᑐᓕᕆᓂᕐᒧᑦ ᑭᓪᓕᒃᓴᓕᐅᖅᑏᑦ ᖁᔭᓐᓇᒦᕈᒪᔭᒃᑲ. ᐱᓕᕆᔪᒻᒪᕆᐅᓚᐅᕐᒪᑕ 
ᑖᒃᑯᐊ ᐅᖃᓪᓚᖃᑎᒋᖃᑦᑕᑕᒃᑲ ᐃᓄᐃᓐ ᐃᒪᓐᓇ ᓂᕆᐅᒋᔭᖃᓚᐅᕐᒪᑕ ᐅᓂᒃᑳᓕᐊᖏᓐᓂᑦ ᐊᒻᒪᓗ ᓄᓇᕗᒻᒥᐅᑦ 
ᖁᔭᓐᓇᒦᕈᒪᓪᓗᒋᑦ ᐅᐸᖃᑦᑕᓚᐅᕐᒪᑕ ᑲᑎᒪᑎᑦᑎᑎᓪᓗᒋᑦ ᑖᒃᑯᐊ ᑭᓪᓕᒃᓴᓕᐅᖅᑏᑦ ᓂᕈᐊᕐᓂᕐᒧᑦ.  
ᐃᒪᓐᓇ ᐅᖃᓪᓚᑦᓯᐊᖃᑦᑕᓚᐅᕐᒪᑕ.  
 
ᑕᐃᒪ ᓇᐅᔮᒥᐅᑕᑎᑐᑦ, ᖂᒑᕐᔪᒻᒥᐅᑕᑎᑐᓪᓗ, ᑭᒡᒐᖅᑐᐃᔨᐅᔪᖅ ᐊᒃᓱᕉᑎᖃᖏᓐᓇᒪᓕ ᑕᕝᕙᓂ ᓂᕈᐊᕈᓐᓇᖅᑐᖓ 
ᐃᒪᓐᓇ ᕿᐱᓗᓪᓗᒍ ᓂᕈᐊᕐᓂᐊᖅᑕᕋ ᑖᓐᓇ ᐱᒋᐊᖅᑎᑕᐅᔪᖅ. ᒥᔅᑕ ᒪᑉᓴᓚᒡᓖ ᐊᑲᐅᖏᓕᐅᕈᑎᖃᒻᒪᑦ ᒪᕐᕉᓐᓂᒃ 
ᓄᓇᓕᕐᔪᐊᖑᔪᓂᒃ ᑭᒡᒐᖅᑐᐃᒐᒥ. ᐃᒪᓐᓇ ᐊᒃᓱᕈᖃᑦᑕᕐᒪᓐ ᐃᖏᕐᕋᔭᒐᓱᐊᖅᖢᓂ, ᑭᒡᒐᑐᖅᑎᐊᕋᓱᒃᑲᓗᐊᖅᖢᓂ. 
ᑖᓐᓇ ᐅᖃᐅᓯᕆᖅᑲᐅᔭᖓ ᒥᔅᑕ ᒪᑉᓴᓚᒃ, ᐅᖃᐅᓯᖃᒻᒪᑦ ᑖᒃᑯᐊ ᐊᒃᓱᕈᓚᐅᖅᑐᔅᓴᐅᓂᖏᓐᓄᑦ ᑖᒃᑯᐊ 
ᓂᕈᐊᖅᑐᓕᕆᓂᕐᒧᑦ ᑭᓪᓕᒃᓴᓕᐅᖅᑎᐅᔪᑦ.  
 
ᑭᓯᐊᓂᑦᑕᐅᖅ ᐱᐅᔪᓂᒃ ᐃᓗᓕᖃᕋᓗᐊᕐᒪᑕ ᐋᖅᑭᓱᕈᓐᓇᑕᑦᑎᓐᓂᒃ. ᓇᒻᒥᓂᖅ ᐱᓕᕆᕝᕕᖃᖅᓯᒪᓕᕋᒪ 
ᐊᑯᓂᐊᓕᖅᑐᖅ ᖃᐅᔨᒪᔨᑖᕆᔭᖓᓂᒃ ᖃᐅᔨᒪᑎᒋᔭᕋᓂᒃ ᓈᓚᖃᑦᑕᕋᒪ, ᐃᒋᑐᐃᓐᓇᖃᑦᑕᖏᑦᑕᒃᑲ ᐱᖁᔭᖏᑦ.  

ᐃᒪᓐᓇ ᓲᕐᓗ ᐱᒍᒪᔭᓐᓂᒃ ᐊᑐᕈᓐᓇᑕᓐᓂᒃ ᐱᔭᐃᑲᑕᒃᖢᖓ ᐱᓲᖑᒐᒪ. ᐃᓚᖏᑦ ᐱᐅᒋᓐᖏᑕᒃᑲ 
ᐊᑐᓐᖏᒃᑲᓗᐊᖅᖢᒋᑦ. ᑕᐃᒪᓐᓇ ᑕᐃᒪᓐᓇᐃᓕᐅᕈᓐᓇᕐᒥᒐᑦᑎᒍᑦᑕᐅᖅ. 
 
ᑖᒃᑯᐊ ᐅᓂᒃᑳᓕᐅᖅᑕᐅᓯᒪᔪᑦ ᑖᒃᑯᐊ ᐊᑭᖃᓚᐅᕐᒪᑕ $250,000 ᐅᖓᑖᓄᑦ. ᑕᒪᓐᓇ ᑖᒃᑯᐊ 
ᑮᓇᐅᔭᕐᔪᐊᒻᒪᕆᐊᓘᖕᒪᑕ ᐊᑐᖅᑕᐅᓯᒪᓕᖅᑐᖅ. ᓲᕐᓗ ᐊᑕᐅᓯᕐᒥ ᐃᒡᓗᓕᐅᕈᑎᒋᔭᐅᒍᓐᓇᕐᒪᑕ $308,000-
ᕋᖅᐸᓪᓚᐃᒻᒪᑕ ᑕᒪᒃᑯᐊ ᐃᒡᓗᐃᑦ ᓄᑖᑦ.  
 
ᑕᐃᒪ ᓂᕈᐊᓐᓂᕐᒧᑦ ᑭᒡᓕᒃᓴᓕᐅᖅᑎᒃᑯᑦ ᑲᑎᒪᑎᑕᐅᖃᑦᑕᕐᑎᓪᓗᒋᑦ ᐃᒪᓐᓇ ᐃᓱᒪᓚᐅᕋᒪ ᐃᒪᓐᓇ ᓇᓃᑦᑐᑦ 
ᓄᓇᓕᖕᓃᒃᑐᑦ ᓲᕐᓗ ᓇᐅᔮᒥᐅᑕᖅ ᑖᓐᓇ ᑲᑎᒪᔨᐅᔪᖅ ᓇᐅᔮᒥᐅᑕᓄᓪᓗ ᑭᒡᒐᖅᑐᐃᓪᓗᓂ ᕿᑎᕐᒥᐅᓄᓪᓗ 
ᑭᒡᒐᖅᑐᐃᓪᓗᓂ ᐱᒻᒪᑦ.  
 
ᐃᖏᕐᕋᔭᒋᐊᖃᖃᑦᑕᕐᖢᓂᓗ ᓲᕐᓗ ᓇᐅᔮᓂᑦ ᖃᖏᖅᖠᓂᕐᒧᑦ, ᖃᖏᖅᖠᓂᕐᒥᒃ ᔭᓗᓇᐃᒧᑦ, ᔭᓗᓇᐃᒥᑦ ᑕᒃᐸᐅᖓ 
ᕿᑎᕐᒥᐅᓅᕆᐊᖃᖃᑦᑕᕐᒪᑦ. ᐊᑯᓂᒻᒪᕆᐊᓘᖃᑦᑕᖅᖢᓂᓗ ᖃᖓᑕᐃᓐᓈᓗᖃᑦᑕᖅᖢᓂᓗ ᐱᒻᒪᑦ.  
 
ᑖᓐᓇ ᐃᓱᒫᓗᒍᑎᒋᔭᖓ ᑐᑭᓯᐅᒪᑦᓯᐊᖅᑕᕋ. ᖃᐅᔨᒪᔪᖓ ᓯᕗᓕᖅᑎ ᑖᓐᓇ ᐅᖃᐅᓯᖃᖅᑲᐅᕐᒪᑦ 
ᑭᒡᒐᖅᑐᓗᑦᑖᕐᓂᕋᕐᖢᓂ ᓲᕐᓗ ᓄᓇᕗᒥᐅᑕᐅᔪᓂ. ᑭᓯᐊᓂ ᓄᓇᕗᒥᐅᑕᐅᔪᑦ ᑭᒡᒐᑐᖅᑕᐅᓂᐊᕐᐸᑕ 
ᐱᒻᒪᕆᐅᑎᑕᐅᒋᐊᖃᕐᒪᑕ. ᑕᐃᒃᑯᐊ ᕿᑎᕐᒥᐅᖑᔪᑦ.  
 
ᐃᓛᒃ ᓄᓇᓖᑦ ᐊᕕᒃᑐᖅᓯᒪᓂᖏᓐᓂᒃ ᐅᖃᐅᓯᖃᓗᐊᕌᓗᖃᑦᑕᕈᒪᓐᖏᒃᑲᓗᐊᖅᑐᒍᑦ ᐊᔾᔨᒌᓐᖏᓐᓂᖏᓐᓂᒃ. ᑭᓯᐊᓂ 
ᑖᒃᑯᓂᖓ ᑎᒥᐅᑎᖃᕋᑦᑕ ᐊᔾᔨᒌᓐᖏᑦᑐᓂᒃ ᕿᑎᕐᒥᐅᓂᒃ, ᕿᑭᖅᑖᓗᖕᒥᑦ, ᑭᕙᓪᓕᕐᒥᓪᓗ ᖃᐅᔨᒪᒋᐊᖃᖅᑐᒍᑦ 
ᑕᐃᒪᓐᓇ ᐊᔾᔨᒌᓐᖏᑦᑑᑎᐅᒻᒪ.  
 
ᑖᒃᑯᐊ ᑭᒡᓕᒃᓴᓕᐅᕐᓂᕐᒧᑦ ᑲᑎᒪᔨᐅᓚᐅᖅᑐᑦ ᐅᖃᐅᓯᖃᓚᐅᕐᒪᑕ ᐅᖃᐅᓯᖃᓗᐊᖅᑰᔨᓚᐅᕐᒪᑕ ᑲᔅᓯᐅᓂᖏᓐᓂᒃ 
ᓂᕈᐊᕈᓐᓇᖅᑐᑦ. ᑖᒃᑯᐊ ᐅᖃᓕᒫᓚᐅᕋᒃᑭᑦ 1,573-ᖑᒻᒪᑕ ᓲᕐᓗ ᓂᕈᐊᕈᓐᓇᕋᔭᖅᑐᑦ. 19-ᖑᓪᓗᑎᒡᓗ 
ᓂᕈᐊᖅᑕᐅᔪᓐᓇᖅᑐᑦ.  
 
ᓄᓇᑦᓯᐊᒥ 2,206, ᐋᑎᐊᕆᐅᒥ, 123,512 ᐊᑕᐅᓯᕐᒥᑦ ᒪᓕᒐᓕᐅᖅᑎᖃᕐᖢᓂ. ᑕᐃᒪᓐᓇᐃᑦᑐᑦ ᑖᒃᑯᐊ 
ᑐᑭᓯᒋᐊᕈᑎᒋᔭᖅᐳᑦ ᑕᑯᓐᓇᕐᓗᒋᑦ ᒥᔅᑐ ᒪᑉᓴᓚᒃ ᐃᑲᔪᕈᓐᓇᕋᔭᖅᑰᕋᑦᑎᒍ ᐋᖅᑭᒃᓱᕈᓐᓇᖅᑰᕋᑦᑎᒍ ᑕᒪᒃᑯᐊ 
ᐅᓂᒃᑳᖅᑕᐅᓯᒪᔪᑦ. ᐅᓪᓗᓄᑦ 7-ᓄᑦ ᐃᖏᕐᕋᔭᖃᑦᑕᕈᓐᓃᕈᓐᓇᓂᕐᓴᐅᓂᐊᕐᒪᑦ ᓇᖕᒥᓂᖅ ᑯᒑᕐᔪᖕᒥᐅᑦ ᓲᕐᓗ 
ᑭᒡᒐᑐᖅᑎᖃᕈᓐᓇᕐᒪᑕ. ᓇᐅᔮᒥᐅᓪᓗ ᓇᖕᒥᓂᖅ ᑭᒡᒐᑐᖅᑎᖃᕐᒥᓗᑎᒃ ᑭᕙᓪᓕᕐᒥ.  
 
ᐅᖃᖅᑏ ᑕᐃᒪ ᐊᖏᖃᑎᒋᔭᕋ ᕿᑎᕐᒥᐅᓂ ᑲᑎᒪᔨᐅᖃᑕᐅᔪᖅ ᒥᔅ ᐊᒡᓘᒃᑲᖅ ᑖᒃᑯᐊ ᐃᓱᒪᓕᐅᕈᑎᒋᔭᐅᓚᐅᖅᑐᑦ 
ᐅᓂᒃᑳᕆᔭᐅᓚᐅᖅᑐᑦ ᑐᓐᓂᐅᑎᑐᐃᓐᓇᕆᐊᖃᓐᖏᑕᖅᐳᑦ ᒪᓕᒐᓕᐅᖅᑎᐅᓛᖅᑐᓄᑦ ᐊᕐᕌᒍᑦ 5-ᓘᓐᓃᑦ 7-
ᓘᓐᓃᖑᓂᐊᕐᒪᑕ.  

ᑖᒃᑯᐊ ᐱᓕᕆᐊᕆᔭᐅᓕᑕᐃᓐᓇᕐᓂᐊᕐᒥᒻᒪᑕ ᓴᒃᑯᑐᐃᓐᓇᕈᒪᓐᖏᑕᒃᑲ ᑖᒃᑯᐊ ᑐᖅᑯᑐᐃᓐᓇᕐᓗᒋᑦ ᐱᒍᒪᓐᖏᑦᑐᖓ. 
ᑖᒃᑯᐊ ᐅᓂᒃᑳᓕᐅᖅᑕᐅᓯᒪᔪᑦ ᓇᓪᓕᒃᑭᑕᕐᓯᐊᕐᓗᒋᑦ ᐅᖃᓪᓚᖃᑦᑕᕐᓗᒋᑦ ᖃᖏᖅᖠᓂᖅ ᐅᐊᓐᓇᖓᓄᑦ 
ᐅᖃᖅᑲᐅᒻᒪᑦ ᑲᑎᒪᔩᐅᔪᖅ ᑖᒃᑯᐊ ᒪᒃᐱᒐᐃᑦ ᒪᒃᐱᖃᑦᑕᕐᓗᒋᑦ ᐊᑕᐅᓯᐅᓈᖅᑎᓪᓗᒋᑦ ᕿᒥᕐᕈᑦᓯᐊᕈᓐᓇᖅᑕᕗᑦ 
ᐋᖅᑭᓱᕐᓗᒋᑦ ᐱᐅᒋᓐᖏᑕᕗᑦ.  
 
ᐄ, ᑕᐃᒪ ᑖᒃᑯᐊ ᐃᒪᓐᓇ ᓲᕐᓗ ᓄᓇᕗᒧᐃᓐᓇᖅ ᑭᓯᐊᓂ ᑖᒃᑯᐊ ᐱᔾᔪᑎᖃᖅᑐᑦ ᓲᕐᓗ ᐅᓂᒃᑳᕈᑎᒋᔪᓐᓇᖅᑕᕗᑦ 
ᑖᒃᑯᐊ ᓇᓪᓕᑭᑖᕐᓗᒋᑦ. ᐱᓕᕆᐊᕆᑦᓯᐊᕈᓐᓇᖅᑕᕗᑦ.  
 
ᐅᖃᖅᑏ, ᑕᐃᒪᓐᓇᐃᑎᓪᓗᒍ ᑕᐃᒪ ᑎᓕᐅᕈᒪᓂᐊᖅᑕᒃᑲ ᑲᑎᒪᔨᐅᖃᑎᒃᑲ ᑖᓐᓇ ᐱᖁᔨᕗᖔᕈᑕᐅᖅᑲᐅᔪᖅ 
ᕿᐱᓗᒃᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᒪᓕᒐᓕᐅᖅᑎ: ᐃᓛᒃ. ᐃᓛᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᐱᒋᐊᖅᑎᑕᐅᔪᒧᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑐ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᐱᖁᔨᕗᖔᕈᑕᐅᔪᖅ ᐃᑲᔪᕐᓯᑐᐃᓐᓇᕐᒥᒐᒃᑯ. ᐃᓚᖏᓐᓂᒃ 
ᐃᓱᒪᒋᔭᐅᒐᓗᐊᖅᑐᖓ ᐊᑦᑐᖅᑕᐅᔾᔮᖏᑦᑐᖓ. ᑭᓯᐊᓂ ᑖᓐᓇ ᓄᓇᕘᒥᐅᓕᒫᓂᒃ ᐊᑦᑐᐃᓂᐊᕐᒪᑦ ᖃᓄᖅ ᑖᓐᓇ 
ᐊᑐᓕᑳᓪᓚᓂᖅᐸᑦ. ᐃᓛᒡᓗ ᑐᓱᓕ ᑕᒪᒃᑯᐊ ᐳᓛᕆᐊᖅᑕᐅᖃᑦᑕᕐᒃᑐᒥᓃᑦ ᐅᐸᒃᑕᐅᖃᑦᑕᕐᑐᒥᓃᑦ ᑕᐃᒃᑯᓄᖓ 
ᓂᕈᐊᓐᓂᓕᕆᔪᓄ. ᑭᓯᐊᓂᓕ ᑖᒃᑯᐊ ᑭᒡᒐᖅᑐᒃᑖᒃᑲ ᓄᓇᓖᒃ ᒪᕐᕉᒃ ᐅᐸᑦᑕᐅᖏᑦᑐᐃᓐᓇᐅᓚᐅᕐᒪᑎᒃ, 
ᐅᐸᒃᑕᐅᓂᐊᖅᑐᕆᒐᓗᐊᕆᓪᓗᑎᒃ ᑭᓯᐊᓂ ᑎᑎᖅᑲᐃᓇᕐᑎᒍᑦ ᐱᔪᒪᓐᓂᕋᓗᐊᕐᒪᑕ ᐊᐃᑉᐹᓂᓪᓗ 
ᑎᑎᖅᑲᐅᓯᐊᕐᓂᕋᕋᓗᐊᖅᑐᑎᒃ ᑭᓯᐊᓂ ᑕᐃᒃᑯᐊ ᑎᑎᕋᖅᑐᒥᓂᐅᒐᓗᐊᑦ ᖃᓄᖅ ᑎᑎᕋᓐᓂᕋᓗᐊᕐᒪᖔᕐᒥᒃ 
ᑭᒃᑯᓄᓪᓗ ᑎᑎᕋᓐᓂᕋᓗᐊᕐᒪᖔᕐᒥᒃ ᖃᐅᔨᒪᔭᖃᑦᑎᐊᖏᒻᒥᔪᑦ. 
 
ᑕᐃᒪ ᐅᖃᓕᒫᖅᓯᒪᖏᓐᓂᕋᖅᑑᒐᓗᐊᒥᒃ ᑖᒃᑯᐊ ᐱᔪᒐᑦᑎᒍ ᐊᒻᒪᓗᒃᑕᐅᖅ ᑭᒃᑯᓕᒫᓄᑦ ᑕᑯᒃᓴᐅᓕᖅᑐᑎᒃ 
ᐅᖃᓕᒫᖅᓯᒪᔪᑦ ᐊᒥᓲᓱᕆᓕᒻᒥᒐᒃᑭᓐ, ᐃᓚᖏᑦ ᑕᒪᒃᑯᐊᑐᐃᓐᓇᐅᒐᓗᐊᑦ ᐅᖃᓕᒫᒐᒃᓴᓂᒃ ᑕᑯᑐᐃᓐᓇᖃᑦᑕᖏᒻᒪᑕ. 
ᐃᑉᐱᒍᓱᑦᑎᐊᕐᒪᑕ ᑕᒪᒃᑯᓂᖓ ᐊᐅᓚᔾᔪᑎᒋᔭᑦᑎᓐᓂᒃ, ᐊᐅᓚᓂᕆᔭᑦᑎᓐᓂᒃ. ᐅᕙᓂᓗ ᐊᒻᒪᓗᒃᑕᐅᖅ ᑕᒪᒃᑯᐊ 
ᐱᓕᕆᔨᖁᑎᒋᔭᑦᑕ.  
 
ᐄ, ᑖᒃᑯᓇᓂ $250,000.-ᕌᐸᓗᓐᓂᕋᖅᑕᐅᔫᒐᓗᐊᖅ ᐊᐅᓚᓂᖓ ᑕᐃᒃᑯᐊ ᐊᐅᓚᑦᑐᓇᖅᑕᖏᑦ, 
ᐱᓕᕆᐊᕐᕆᔪᓐᓇᖅᑕᒥᓂᒃ ᐱᓕᕆᓚᐅᖅᑐᑦ ᐊᒻᒪᓗᒃᑕᐅᖅ ᐃᓪ.ᓗᓂᒃ ᐊᒥᒐᓐᓂᕋᖅᑕᐅᔪᑦ ᑖᓐᓇ $250,000 
ᑐᓴᕋᑖᖅᑕᕗᑦ. ᑕᐃᒪᓕ ᐃᓚᒋᐊᑲᓪᓚᓐᓂᕈᑦᑕ ᑕᒫᓂ ᐃᓱᒪᓇᕐᒪᓐ, $2 ᒥᓕᐊᓐ ᐅᖓᑖᓃᒃᑲᔭᖅᑐᖅ ᑖᓐᓇ 
ᐃᓚᒋᐊᕈᑎᒋᔭᕗᑦ ᐊᕐᕌᒍᑕᒫᓐ. ᑕᐃᒪ ᐊᕐᕌᒍᑕᒫᑦ ᖃᔅᓯᐅᒐᔭᖅᐸᓐ $2 ᒥᓕᐊᓐ, ᑖᒃᑯᐊ ᐃᓪᓗᑦ ᒪᕐᕉᒃ 5-plexes, 
ᐊᕐᕌᒍᑕᒫᑦ ᐃᓪᓗᑭᔅᓱᓐᓂᕋᖅᐸᑦᑐᒍᑦ ᐊᒻᒪᓗᒃᑕᐅᖅ ᑮᓇᐅᔭᖅᑕᖃᓐᖏᓐᓂᕋᐃᕙᑦᑐᒍᑦ ᐃᓪᓗᑖᕈᑎᔅᓵᔪᓐᓂᒃ $2 
ᒥᓕᐊᓐᑖᓚᕌᖅᑐᓄᒃ. ᐅᕙᑦᑎᓐᓄᑦ ᑕᕝᕙ ᑖᒃᑯᓄᖓ ᒪᓕᒐᓕᐅᖅᑏᑦ ᐊᑐᑐᐃᓐᓇᕈᒪᓕᕆᕗᑦ ᑖᒃᑯᐊ $2 ᒥᓕᐊᓐ 
ᖃᒃᑯᓄᖓ ᐃᓄᓐᓄᑦ ᐊᑐᖅᑕᐅᑲᓐᓂᕈᓐᓇᓪᓗᐊᖅᑐᐊᓗᐃᑦ.  
 
ᒫᓐᓇ ᑖᓐᓇ ᐅᓂᒃᑳᓕᐊᖑᓯᒪᔪᖏᓛᖅ ᑲᔪᓯᖏᑲᓚᐅᖅᐸᓐ ᖃᓄᐃᒋᖏᒻᒥᒐᒃᑯ. ᑕᐃᒪ ᓈᒻᒪᓂᖅᓴᒥᒃ ᑭᒃᑯᓕᒫᓄᑦ 
ᑕᑯᑎᑕᐅᓛᕐᒥᒐᑦᑕ ᑕᐃᒪᐃᑦᑐᓂᒃ ᐱᓕᕆᔪᖃᓚᐅᖅᑎᓪᓗᒍ ᐊᒻᒪᓗᒃᑕᐅᖅ ᑕᒪᒃᑯᐊ ᓄᓇᓕᓕᒫᒃᑲᓐᓃᑦ 
ᐳᓛᕆᐊᖅᑕᐅᓯᒪᓕᖅᑎᓪᓗᒋᑦ. ᑕᐃᒃᑯᐊᖏᓛᒃ ᐊᒃᓱᕈᓐᓂᕋᖅᑕᐅᔫᒐᓗᐊᑦ ᐊᒃᓱᕈᓚᐅᖅᑐᒡᒎᖅ ᑲᑎᒪᔭᖅᑐᕋᓱᒃᑐᑎᒃ 
ᑭᓯᐊᓂᓕᑦᑕᐅᖅ ᐅᕙᒍᑦ ᐊᒃᓱᕈᕋᓗᐊᕐᒥᔪᒍᑦ ᑕᐃᒪᐃᑦᑐᓄᑦ ᐃᓚᒋᔭᐅᖃᑦᑕᕈᒪᓪᓗᑕ ᒥᑭᓂᖅᓴᐅᒐᓗᐊᑦ ᓄᓇᓕᕗᑦ 
ᓄᓇᓖᑦ. ᐊᑐᑕᐅᔾᔮᖏᓐᓂᕋᖅᑕᐅᔫᒐᓗᐊᑦ ᑕᒪᒃᑯᐊ ᓄᓇᓖᑦ ᐊᑦᑐᖅᑕᐅᔪᐃᓐᓇᑦᑐᐊᖑᓂᐊᕐᓂᖏᑦ ᐃᓱᒪᒋᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᖁᔨᕗᖔᕈᑎᒧᑦ, ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊᓗ ᖁᔭᓐᓇᒦᒻᒥᔭᒃᑲ ᑕᐃᒃᑯᐊ ᐳᓚᕋᓚᐅᖅᑐᑦ ᑖᒃᑯᓄᖓ ᓄᓇᓕᓐᓄᑦ.  
 
ᐅᖃᖅᑎᑦᑎᔩ, ᐊᑯᓪᓕᕐᒥᐅᑦ ᒪᓕᒐᓕᐅᖅᑎᖓᑐᑦ ᑕᐃᒪᓐᓇᑎᒋᑦᑎᐊᖅ ᐱᒻᒪᒐᒪ. ᒪᕐᕉᒃ ᓄᓇᓖᒃ ᑭᒡᒐᑐᖅᑖᒃᑲ 
ᐅᐸᑦᑕᐅᔪᓐᓇᓚᐅᖏᒻᒪᑎᒃ ᑕᐃᒪᓐᓇᐃᖃᑦᑕᖅᑐᖓ ᑕᕝᕙ, ᐃᓛᓐᓂᒃᑯᑦ. ᓯᓚᒧᓪᓘᓐᓃᑦ ᐅᕝᕙᓘᓐᓃᑦ ᖃᖓᑕᓲᑦ 
ᐃᖏᕐᕋᓂᕆᔭᕆᐊᖃᑦᑕᖏᑦ ᒪᓕᒃᖢᒋᑦ, ᑕᐃᒪᓐᓇ ᐱᖃᑦᑕᕋᒪ. 
 
ᑖᓐᓇ ᑕᐃᒪᓐᓇᐃᑎᓪᓗᒍ ᐃᓗᐊᖏᒻᒥᔪᖅ ᐅᕙᓐᓄᑦ ᐊᒻᒪᓗ ᑖᒃᑯᓄᖓ ᑭᒡᒐᑐᖅᑕᓐᓄᑦ. ᑭᒡᒐᑐᖅᕕᒋᔭᕋ ᑕᑉᐸᓐᓇ 
ᖁᑦᑎᑦᑐᖅ ᓄᓇᓕᖏᑦ ᐅᖓᓯᒌᒻᒪᑕ ᐊᒻᒪᓗ ᐅᐸᑦᑕᐅᒐᔪᒃᖢᑎᒃ ᑕᒪᒃᑯᓄᖓ Dignitaries-ᕈᔪᓐᓄᑦ ᐅᕝᕙᓘᓐᓃᑦ 
ᑕᒪᒃᑯᓂᖓ ᐅᐸᑦᑕᐅᒐᔪᒃᑐᑎᒃ. ᐃᓛᓐᓂᒃᑯᑦ ᐅᐸᒍᑎᒍᓐᓇᖃᑦᑕᖏᑦᑐᖓ ᑕᐃᒪᓐᓇᐃᑐᑎᓗᒍ ᐃᓛ ᑖᓐᓇ 
ᐃᖏᕐᕋᓂᒃ ᐊᔪᓐᓇᕐᒪᓐ.  
 
ᑖᓐᓇ ᐱᖁᔨᕗᖔᕈᑎ ᐃᑲᔪᖅᑐᕋᒃᑯ, ᓄᓇᓕᒃ ᒪᕐᕉᒃ ᑭᒡᒐᑐᖅᑖᒃᑲ ᐅᐸᑦᑕᐅᓯᒪᖏᑎᓪᓗᒋᒃ ᐊᖏᕈᓐᓇᖏᓐᓇᒪ 
ᑕᐃᒪᓐᓇᐃᓕᖓᔪᒥᒃ. ᔨᐊᓗᓇᐃᕝᒥ ᑖᒃᑯᐊ Electoral Boundaries Commission-ᓅᖃᓚᐅᖅᓯᒪᔪᐃᑦ 
ᓄᓇᓕᓕᒫᑦᑎᐊᓄᑦ ᐅᐸᒍᑎᓚᐅᖅᓯᒪᔪᑦ. ᑕᐃᒪᓐᓇᐃᓂᖓᓄᑦ ᐅᐸᒍᑎᔪᓐᓇᕐᓂᖏᓐᓄᑦ report-ᒋᔭᖏᑦ ᑕᐃᒃᑯᐊ 
ᕿᒥᕐᕈᔭᐅᔪᓐᓇᓚᐅᖅᑐᑦ ᑖᒃᑯᓄᖓ ᒪᓕᒐᓕᐅᖅᑎᐅᓚᐅᖅᑐᓂᒃ. ᖃᓄᖅᑑᕈᑕᐅᔪᓐᓇᓚᐅᖅᑐᓪᓕ.  
 
ᐅᕙᒍᓪᓕ ᓄᓇᓕᑦᑎᒍᑦ ᐃᓛᑎᒍᑦ ᐅᐸᑦᑕᐅᓯᒪᖏᓇᑦᑕ, ᐅᐸᑦᑕᐅᔭᕆᐊᖃᒻᒥᔪᒍᑦ. ᑐᓴᖅᕕᒋᔭᐅᓯᒪᖏᑎᐊᖅᑐᑦ 
ᑕᐃᒪ ᑕᐃᒃᑯᐊ ᓄᓇᓖᑦ report-ᒧᑦ ᑖᒃᓱᒧᖓ ᑲᔪᓯᖁᔨᔪᓄᑦ ᑖᓐᓇ ᑐᑭᖃᖏᒻᒪᑦ ᑕᐃᒪᓐᓇ ᐃᓚᐃᓐᓇᖏᑦ 
ᐅᐸᑦᑕᐅᓯᒪᑎᓪᓗᒋᑦ ᐅᖃᓪᓚᒃᕕᐅᖃᑦᑕᑎᓪᓗᒋᑦ. ᑎᑎᕋᖅᑐᐃᓐᓇᐅᔾᔮᖏᒻᒥᔪᑦ ᖃᐅᔨᒪᒐᑦᑎᒍ ᐃᓐᓇᖁᑎᒋᔭᕗᑦ. 
ᑕᐃᒪᓐᓇᐃᓕᐅᖅᑎᐅᖏᒻᒪᑕ, ᑕᐃᒪᓐᓇᐃᑦᑐᒥᒃ ᖃᐅᔨᓚᐅᖅᓯᒪᖏᒻᒪᑕ ᑕᐃᒃᑯᐊ ᐃᓐᓇᓪᓚᕆᐅᔪᑦ.  
 
ᑖᓐᓇ ᐱᖁᔨᕗᖔᕈᑕᐅᔪᖅ ᐃᑲᔪᖅᑐᕋᒃᑯ, ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᒃᑯᑦ) ᐱᒋᐊᖅᑎᑕᐅᔪᒧᑦ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᑖᒃᓱᒧᖓ ᐱᖁᔨᕗᖔᕈᑎᒻᒧᑦ ᐅᖃᑲᐃᓐᓇᕈᒪᒻᒥᒐᒪ.  
 
ᑕᑲᓐᓇ ᓂᕈᐊᖅᑕᐅᕝᕕᒋᓯᒪᔭᕋ ᐳᓛᕆᐊᖅᑕᐅᓚᐅᙱᒻᒥᔪᖅ ᑕᐃᒃᑯᓂᖓ ᑕᐃᑦᓱᒥᖓ ᑲᒪᓚᐅᖅᑐᓗ ᑭᓯᐊᓂ ᑖᓐᓇ 
ᒪᐅᙵᓚᖓᓕᕐᓱᖓ ᑕᐃᒃᑯᓂᖓ ᐃᓄᓐᓂ ᖃᓄᖅ ᐃᓱᒪᒋᔭᐅᒻᒪᖔᑦ ᓇᓚᐅᑎᑰᕈᑎᒋᑦᓱᒍ ᐊᒻᒪ Hᐊᒻᓚᒃᑯᓐᓂ 
ᑲᑎᒪᒍᑎᒋᖃᕐᓱᒍ ᐱᓕᕆᐊᕆᓚᐅᕋᒃᑯ. ᑭᓯᐊᓂ ᑖᓐᓇ ᓴᓂᑭᓗᐊᕐᒨᖓᔪᖅ ᐃᓘᓐᓇᒥ ᓈᒻᒪᒋᔭᐅᓚᐅᖏᒻᒪᑦ ᑕᓐᓇ 
ᑲᒪᒋᔭᐅᓯᒪᑦᓯᐊᑐᖅ ᐃᓚᖓ ᓈᒻᒪᑐᖅ ᑭᓯᐊᓂ ᐃᓚᖓ ᓈᒻᒪᖏᒻᒥᔪᖅ.  
 
ᐅᓇ ᐅᖃᖅᑎᑦᓯᔨ ᓈᒻᒪᒋᔭᐅᒋᐊᓚᐅᖏᑐᖅ ᑭᓯᐊᓂ ᓂᕈᐊᖅᑎᐅᑉ ᐊᑎᖓ ᐊᓯᔾᔨᓗᒍ ᓴᓂᑭᓗᐊᕐᒧᑦ ᓴᓂᑭᓗᐊᖔᒥ 
ᐅᓇ ᑕᓯᐅᔭᕐᔪᐊᖅ ᐲᕐᓗᒍ. ᑖᓐᓇ ᓲᕐᓗ ᑖᑦᓱᒧᖓ ᐊᖏᔪᐊᓗᒻᒥ ᐃᓱᒫᓘᑎᖃᕐᐸᑲᑦᑕ ᑖᒃᑯᐊ ᑖᓐᓇᑦᑕᐅᖅ 
ᐊᕕᑦᑐᓯᒪᓂᖏᑕ ᒐᕙᒪᖁᑎᖏᑦ ᐊᕕᑎᑦᑎᓃᑐᐊᓘᒻᒪᑕ. ᑖᓐᓇ ᐱᔾᔪᑎᒋᑦᓱᒍ ᑖᓐᓇ Hudson Bay or ᑕᓯᐅᔭᕐᔪᐊ 
ᐲᖅᑕᐅᓂᐊᑐᐊᕐᐸᑦ ᐃᒻᒥᓂᒃ ᓲᖏᓪᓕᑎᓚᖓᒋᐊᒥᒃ. ᑖᒃᑯᐊ ᓴᓂᑭᓗᐊᕐᒥᐅ ᐃᓚᖏᑦ ᑕᑯᓐᓇᓂ ᐅᖃᓚᐅᕐᒪᑕ 
ᑖᓐᓇ ᐃᑲᔪᖅᑐᓗᐊᙱᒻᒥᒐᒃᑯ ᖃᐅᔨᒪᔭᐅᒍᒪᔪᖓ ᑖᒃᑯᓄᖓ ᓂᕈᐊᖅᑕᐅᖃᑎᒋᓯᒪᔭᓐᓄᑦ.  
 
ᐊᒻᒪᓗ ᑖᓐᓇ ᐃᓛᒃ ᐅᖃᖅᑐᖃᑲᐃᓐᓇᕐᒪᑦ $2-ᒥᓕᐊᓐᒎᖅ ᐃᓚᒋᐊᕐᓂᐊᕐᓂᕈᑦᑕ ᑖᒃᑯᐊ ᑕᐃᒪᐃᑦᑐᒥᒃ ᑮᓇᐅᔭᕐᒥᑦ 
ᐊᑐᖅᓗᓂ ᑭᓯᐊᓂ ᑕᐃᒪᐃᓕᖓᒻᒪᑦ ᑭᓯᐊᓂ ᑕᑯᒍᑦᑕ ᒪᓕᒐᓕᐅᖅᑎ ᓇᒧᓐᖓᕐᕕᖃᖏᑦᑐᖅ ᐃᓚᒋᐊᕐᓂᕋᓗᐊᕈᑦᑕ 
ᐊᒻᒪ ᑐᓴᓚᐅᖏᑐᒍᑦ ᐅᓪᓗᒥᒧᑦ ᒪᓕᒐᓕᐅᕐᕕᓴᖅ ᐃᑲᓂ ᓴᓇᔭᐅᒋᐊᓛᓕᖅᑐᖅ ᒪᓕᒐᓕᐅᕐᕕᒃᓴᖅ ᓄᑖᖅ 
ᐃᒪᐃᓕᖓᓕᖅᑐᖅ ᒪᑯᓂᖓ ᑐᓴᓗᐊᓚᐅᕐᓯᒪᖏᑐᖓ ᐅᓪᓗᒥᒧᑦ, ᑭᓯᐊᓂ ᐅᓇ ᐊᑐᖅᑕᐅ ᐅᓪᓗᒥ ᓇᒧᑐᐃᓐᓇᖅ 
ᐋᖅᑭᒋᐊᖅᑳᖏᒻᒪᑦ ᒥᑭᓗᐊᓕᕇᒻᒪᑦ ᑖᓐᓇ ᒪᓕᒐᓕᐅᕐᕕᕗᑦ. 

ᒥᑭᓗᐊᕐᓂᐊᑦᑐᑦ ᐃᓚᒋᐊᕐᓂᕋᓗᐊᕈᑦᑕ ᑖᓐᓇ ᓈᒻᒪᒋᙱᒃᓯᐅᑎᖕᒪ ᐃᓚᒋᒻᒥᔭᖓ. ᐊᒻᒪᓗ, ᐅᑦᑑᑎᒋᓗᒍ 
ᓴᓂᑭᓗᐊᕐᒥ ᒪᑯᓄᖓ ᐊᑭᑐᔪᖅᓯᐅᑎᓄᑦ ᑮᓇᐅᔭ ᑐᕌᖓᔪᖅ ᓱᓇᑕᖃᖏᒻᒪᑦ ᒐᕙᒪᒃᑯᑦ ᑮᓇᐅᔭᖃᙱᒪᑕ. 
ᐅᑦᑑᑎᖃᕈᓐᓇᑐᖓ. 
 
ᐅᖃᐅᓯᕆᑲᐃᓐᓇᕈᒪᔭᕋ ᑖᒃᑯᓄᖓ ᒪᓕᒐᓕᐅᖅᑎᐅᖃᑎᓐᓄᕙᖓ ᓴᓂᑭᓗᐊᖅ ᐊᑭᑐᔪᖅᑑᑎᓄᑦ ᑐᕌᖓᔪᖅ 
ᐅᒃᑲᐊᓗᐅᓂ. ᑖᓐᓇ ᓱᕙᓕᑭᐊᔫᔭᕐᒪᑦ ᒐᕙᒪᒃᑯᑦ ᑮᓇᐅᔭᖃᙱᒻᒪᑕ ᑖᓐᓇ ᐃᓚᖓ ᓈᒻᒪᒋᒐᓗᐊᕐᓱᒍ ᐃᓚᖓ 
ᓈᒻᒪᒋᖏᓐᓇᒃᑯ ᑖᓐᓇ ᐱᖁᔨᕗᖔᕈᑎ ᐃᑲᔪᖅᑐᓚᖓᙱᓇᒃᑯ. ᓇᖁᕐᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᕈᒻᒧᑦ. (ᑐᓵᔨᒃᑯᑦ) ᒪᒥᐊᓇᖅ. 
 
>>ᐃᓪᓚᖅᑐᑦ 
 
ᒪᓕᒐᓕᐅᖅᑎᒧᑦ ᒪᒥᐊᑉᐳᖓ ᒥᔅᑕ ᑲᑦᑐᒃ ᒪᒥᐊᑉᐳᖓ. ᒪᒥᐊᕕᒋᕙᒋᑦ ᒥᔅᑕ ᑲᑦᑐᒃ. ᐱᖁᔨᕗᖔᕈᒻᒧᑦ ᒪᓕᒐᓕᐅᖅᑎ 
ᑐᓴᖅᑎᑦᑎᔪᒪᔪᖓ ᐊᑎᖁᑎᖃᕈᓃᕋᒪ ᓅᑦᑎᒋᐊᖅᑐᖅ ᑖᓐᓇ ᑭᖑᓪᓕᕐᐹᒥ ᓂᓪᓕᐅᑎᒃᓴᖃᕈᓐᓇᖅᑐᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᕈᒪᔭᒃᑲ ᐃᓘᓐᓇᑦᑎᐊᖏᓐᓂᑦ ᓂᓪᓕᕋᑖᖅᑐᑦ ᐱᖁᔨᕗᖔ 
ᒥᒃᓵᓄᑦ. ᑕᐃᒪᓐᓇ ᓂᕈᐊᕐᖢᑕ ᐅᓄᕐᓂᕐᓴᐃᑦ ᓵᓚᒃᓴᓲᖑᒻᒪᑕ ᑕᐃᒪᓐᓇ ᐃᖏᕐᕋᓂᖃᖅᑎᓪᓗᑕ. ᐅᖃᖅᑲᐅᒐᒪᐃᓛ 
ᒪᑐᐃᕆᐊᖅᑎᓪᓗᒍ ᑕᐃᒪᓐᓇ. 
 
ᑕᖅᑲᒃᑯᓄᖓ ᑐᓴᖅᑕᐅᔪᓐᓇᕐᒪᑕ. ᐊᔾᔨᒌᖏᑦᑐᓂᒃ ᑐᓵᕈᓘᔭᖃᑦᑕᕋᑖᕋᒪ ᐊᑭᕋᖅᑑᑎᔪᓂᒃ ᐃᓚᖏᑦ ᒪᓕᒐᓕᐅᖅᑎ 
ᐅᖃᖅᑐᑦ 300-ᑕᐅᓴᓐᓚᔪᕐᓗ ᐊᓚᖓᑦ 252-ᑕᐅᓴᓐᓚᔪᕐᓗ ᖃᔅᓯᓴᖃᕐᖢᓂ ᐃᓚᖓᑦ ᐃᖃᓗᐃᒍᖅ 
ᑭᒡᒐᕐᑐᑕᐅᓗᐊᖅᑐᑦ ᐃᓚᖏᒡᒎᖅ ᑭᒡᒐᖅᑐᖅᑕᐅᙱᓗᐊᖅᑐᒍᑦ ᐃᖃᓗᖕᓂ. ᒪᓕᖢᒋᑦ ᐃᓄᒋᐊᓐᓂᕆᔭᖏᑦ ᐅᓂᒃᑳᑦ 
ᑖᓐᓇ ᒪᓕᓪᓗᒍ ᑭᒡᒐᖅᑐᖅᑕᐅᓂᕆᔭᕗᑦ ᐅᓄᓐᖏᓗᐊᕋᔭᖅᑐᑦ ᓱᓕ.  
 
ᐅᖃᐅᓯᖃᕐᑎᓪᓗᑕ ᐊᒡᒍᖅᑐᖅᓯᒪᓂᕐᒥᑦ ᑭᒡᒐᑐᖅᑕᐅᔪᓂᑦ ᓱᕐᓗ ᒥᓂᔅᑕᐃ ᑲᑎᒪᔨᒋᔭᖓᑦ ᑲᖏᖠᓂᐅᑉ 
ᐅᐊᓐᓇᖓᓃᑦᑕᖅ ᑲᑎᒪᔨᐅᔪᖅ ᐅᖃᖅᑲᐅᒻᒪᑦ ᓂᕈᐊᖅᑕᐅᖃᑦᑕᕋᑦᑕ. ᑕᕝᕙᓂ ᓂᕈᐊᖅᑕᐅᓯᒪᔪᐃᓐᓇᑦᑎᐊᖑᒐᑦᑕ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐱᓇᓱᒍᓐᓇᑐᐃᓐᓇᐅᒐᑦᑕ ᐊᑕᐅᓯᖅ ᕿᑎᕐᒥᐅᓃᓐᖔᖅᑐᖅ ᑕᐃᓐᓇ 
ᒥᓂᔅᑕᓐᖑᕋᓱᒍᒪᓚᐅᕐᒪᑦ ᐃᓘᓐᓇᖏᑦ ᒪᕐᕉᓚᐅᖅᑑᒃ, ᒪᒥᐊᓇᐅᒐᓗᐊᖅ, ᐃᖅᑲᐅᒪᔭᓐᓅᓚᕋᑖᕋᒪ.  
 
ᑭᓯᐊᓂ ᐱᕕᔅᓴᖃᕐᑎᑕᐅᔪᐃᓐᓇᑦᑎᐊᖑᖃᑦᑕᕐᒪᑖ ᐊᐃᐳᕈᓪ 1, 1999-ᒥᓂᑦ ᐅᖃᖃᑦᑕᐃᓐᓇᕋᑦᑕ ᓄᓇᕗᑦ 
ᐊᒡᒍᖅᑐᖅᓯᒪᓂᐅᒻᒪᑦ ᐱᖓᓲᓐᖏᒻᒪᑕ ᐊᒡᒍᖅᑐᖅᓯᒪᓂᖏᑦ ᓄᓇᑦᓯᐊᕐᒥᐅᓪᓕ ᑕᐃᒪᐃᓚᐅᕐᒪᑕ.  
 
ᑕᐃᒃᑯᐊ ᓄᓇᕗᕗᑦ ᑕᐅᖅᓯᓚᐅᕋᑦᑎᒍ ᐊᔾᔨᒋᔭᐅᓐᖏᑦᑐᒥᑦ ᐱᓕᕆᐊᖃᕈᒪᓪᓗᑕ ᐃᒪᓐᓇ ᐱᓂᐊᕐᓂᑐᖃᕕᓂᕐᓂᑦ 
ᐊᑐᕈᒪᓐᖏᖢᑕ ᓄᓇᑦᓯᐊᕐᒥ ᒫᓐᓇ ᑖᓐᓇ ᓄᓇᑦᓯᐊᕐᒥᐅᑦ ᐱᐅᓯᖏᓐᓂ ᐊᑐᕈᒪᕋᑖᕐᒥᒪᑦ ᐅᓪᓗᒥ ᐊᓯᔾᔨᖅᓯᒪᓕᕋᑦᑕ 
ᑕᐃᑲᓂ ᐊᓯᔾᔨᖅᓯᒪᓕᕆᓗᑎᑦᑕᐅᖅ ᑕᐃᒪᐃᓕᐅᕈᓐᓃᕋᑦᑕᓕ. 
 
ᐅᖃᐅᓯᕆᔭᐅᔪᑦ ᑮᓇᐅᔭᐃᑦ ᑕᐃᔭᐅᖃᑦᑕᖃᐅᒻᒪᑕ 99.9-ᐳᓴᓐᑦ ᐃᓗᐃᓐᓇᑦᑎᐊᑲᓴᖓᓂ ᑮᓇᐅᔭᓂᑦ 
ᑕᐃᓯᓯᒪᔪᖃᐱᓚᖏᑦᑎᐊᖅᑐᖅ ᐅᓂᒃᑳᖅ ᐃᖅᑲᓇᐃᖅᓯᒪᓐᖏᒻᒪᑦ ᑐᓂᓯᓯᒪᒐᑎᓪᓗ ᐃᓗᓕᖃᕋᑎᓪᓗ 
ᐊᑐᖅᑕᐅᔭᕆᐊᓕᓐᓂ ᑐᓴᒐᔅᓴᓂᑦ ᑕᖅᑲᒪᓃᑦᑕᕆᐊᓕᓐᓂᑦ  

ᐱᖁᔭᕐᔪᐊᑎᒍᑦ ᑕᖅᑲᒪᓃᑦᑕᕆᐊᓖᑦ ᐃᓗᐊᓃᑦᑕᕆᐊᓖᑦ ᐊᑐᓕᖁᔭᓕᐊᑦ ᐱᐅᔪᐋᓗᐃᑦ ᐅᖃᓚᐅᓐᖏᑦᑐᖓ 
ᐊᑐᓕᖁᔭᓕᐊᑦ ᐱᐅᓐᖏᓐᓂᕋᕐᓗᒋᑦ ᐅᖃᓚᐅᓐᖏᑦᑐᖓ.  
 
ᒪᒥᐊᑉᐳᖓ ᑕᐃᒃᑯᓄᖓ ᐅᐸᒍᑎᖃᑦᑕᓚᐅᖅᑐᓄᑦ ᑭᒡᓕᓕᕆᔨᒃᑯᑦ ᑲᑎᒪᔨᖏᑦ ᑕᐃᑲᓃᑎᓪᓗᒋᑦ ᑕᑯᔪᒪᔭᕐᒥᓐᓂᑦ 
ᑕᐃᒃᑯᐊ ᐱᒃᑲᖅᑎᑕᔅᓴᐅᖏᒻᒪᑕ ᑲᑎᒪᔭᖅᑐᖃᑎᖃᖃᑦᑕᓚᐅᖅᑐᑦ ᐅᓂᒃᑳᓕᐊᖓᑦ ᐃᖅᑲᓇᐃᖅᑕᐅᓯᒪᖏᓐᓂᑦᑐᓂ 
ᐱᔭᕇᖅᑕᐅᑦᑎᐊᖅᓯᒪᓐᓂᖏᒻᒪᑦ. ᐅᕙᑦᑎᓐᓄᑦ ᓈᒻᒪᓗᐊᖅᑰᕋᔭᓐᖏᒻᒪᑦ ᐅᕙᒍᓪᓗ ᑲᒪᑦᑎᐊᕋᔭᖅᑰᖏᓐᓇᑦᑕ 
ᓂᕈᐊᖅᑕᐅᓯᒪᔪᑦ ᑲᑎᒪᔨᐅᔪᒍᑦ. ᓂᕈᐊᕐᕕᒋᑯᓘᔭᓪᓗᒋᑦ ᐃᖅᑲᓇᐃᖅᓯᒪᓐᖏᑦᑐᑦ ᐅᓂᒃᑳᑦ 
ᑕᐃᒪᐃᑦᑕᕆᐊᖃᖅᑰᖏᓐᓇᑦᑕ.  
 
ᓂᕈᐊᕐᕖᑦ ᑭᒡᓕᖏᓐᓂ ᕿᒥᕐᕈᔨᓂᑦ ᐋᖅᑭᔅᓯᓪᓗᑕ ᑕᐃᒃᑯᐊ ᑲᒥᓴᑦ ᑕᐃᒃᑯᐊ ᑲᑎᒪᔩᑦ ᓴᖅᑭᑕᐅᔪᒪᓚᐅᕐᒪᑕ 
ᓂᕈᐊᑲᑕᓪᓗᑎᑦ ᐃᒪᓐᓇ ᐱᐅᓂᖅᓴᓂᑦ ᐱᐅᓐᖏᓂᖅ ᐃᒪᓐᓇ ᐱᔪᒪᒐᓗᐊᕐᒪᑕ.  
 
ᐃᓚᖓᑦ ᐊᑐᓕᖅᑎᑕᐅᓗᑎᑦ ᑭᓐᖒᒪᔭᒃᑲ ᓈᒻᒪᔅᓴᓕᕐᓂᐊᕐᒪᑕ ᐅᕙᖓᑦᑕᐅᖅ ᓈᒻᒪᒋᑦᑎᐊᖅᑕᕋᓕ ᐅᕙᖓᓕ 
ᑲᒪᒋᔭᕆᐊᖃᕐᑕᓐᓂ ᑭᓐᖒᒪᔭᓐᓂ ᐅᖃᐅᓯᖃᓐᖏᓐᓇᒪ ᓄᓇᕗᒻᒥᐅᓕᒫᑦᑎᐊᓐᓄᑦ ᑭᓐᖒᒪᔭᖏᓐᓂ 
ᑭᒡᒐᖅᑐᒐᓱᒍᒪᒐᒪ ᑖᓐᓇ ᐱᓕᕆᑦᑎᐊᕐᓗᑎᒍ ᑕᒻᒪᖏᓪᓗᑕ ᓯᕗᒧᐊᑦᑎᐊᖁᓪᓗᑕ. ᐅᑕᖅᑭᑐᐃᓐᓇᖏᓐᓇᑦᑕ 2014-
ᓂᑦ ᑭᐅᔭᐅᖁᓪᓗᒍ. 
 
ᑕᒪᓐᓇ ᐅᓪᓗᒥ ᖃᓄᐃᓕᓂᖓ ᒪᓕᓪᓗᒍ ᑭᖑᓪᓕᕐᒥ ᓂᕈᐊᕐᔪᐊᓕᖅᐸᑕ ᑕᐃᔅᓱᒪᓂ ᓂᕈᐊᕐᔪᐊᕇᖅᐸᑕ ᐃᕐᖐᓐᓇᖅ 
ᓴᖅᑭᑎᓴᐅᑎᒋᔪᒫᖅᑐᑦ ᑭᒡᓕᓕᕆᓂᕐᒧᑦ ᑲᑎᒪᔨᖏᓐᓂᑦ. ᑭᖑᓪᓕᕐᒥ ᓂᕈᐊᕐᔪᐊᕇᖅᐸᑕ ᐊᕐᕌᒍ ᐊᕝᕙᕐᓗᓃᑦ 
ᐊᕐᕌᒎᓪᓗᓐᓃᑦ ᒪᕐᕉᒃ ᐊᓂᒍᖅᐸᑎᒃ ᑕᐃᒃᑯᐊ ᓂᕈᐊᕐᕖᑦ ᑭᒡᓕᖏᓐᓂ ᕿᒥᕐᕈᔨᐅᔪᑦ ᑭᒡᓕᓕᕆᔨᐅᔪᑦ 
ᓴᖅᑭᑕᐅᓛᕐᒥᔪᑦ. ᐃᓄᒋᐊᓐᓂᖏᓐᓂᓪᓗ ᕿᒥᕐᕈᓇᓪᓗᑕ ᑖᓐᓇ ᑕᐃᒪᐃᓕᐅᕈᑎᒋᔭᐅᒃᑲᓐᓂᓕᕈᒫᖅᑐᖅ.  
 
ᐅᖃᖅᑲᐅᒐᒪᐃᓛᒃ ᐃᓕᑕᑦᑎᓐᓂ ᐱᓗᑕ ᐊᑐᓕᖁᔭᓕᐊᕆᔭᐅᔪᑦ ᐃᓚᖏᑦ ᐱᐅᒻᒪᑕ ᐱᖁᔭᔅᓴᐃᑦ 
ᑎᑎᕋᖅᑕᐅᔪᓐᓇᖏᒻᒪᑕ ᑖᓐᓇ ᑐᓐᖓᕕᒋᓗᒍ ᐅᓂᒃᑳᓕᐊᖑᔪᖅ ᑖᓐᓇ ᑐᓐᖓᕕᒋᔭᕆᐊᖃᕋᓗᐊᕋᑦᑎᒍ. 
ᐃᖅᑲᓂᐊᖅᓯᒪᓐᖏᑦᑐᖅ ᑖᓐᓇ ᐱᔭᕇᖅᓯᒪᓐᖏᑦᑐᖅ ᐅᓂᒃᑳᓕᐊᖅ ᑕᕝᕙ ᑐᓐᖓᕕᒋᔭᕆᐊᖅ ᑖᒃᑯᐊ 
ᐊᒡᒑᖅᑕᐅᖁᔾᔨᒋᔭᕋ ᐅᓂᒃᑳᓄᑦ ᐃᓗᓕᖃᓐᖏᒻᒪᑦ ᐃᓗᓕᕆᔭᕆᐊᖃᕐᑕᖏᓐᓂ ᐱᖁᔭᕐᔪᐊᑎᒍᑦ. ᐅᕙᒍᑦ 
ᑲᒪᑦᑎᐊᖏᑦᑑᓕᕋᔭᕋᑦᑕ ᐱᓕᕐᓚᕗᓄᓇ. 
 
ᐃᓱᒪᖅᓲᑎᒋᓂᐊᓕᕋᑦᑎᒍ ᓂᕈᐊᖅᖠᖅᓯᒪᔪᑦ ᑕᐃᒃᑯᐊ ᐊᑭᓕᒃᓴᖅᑲᕐᕕᒋᖅᑰᕋᑦᑎᒍ ᑕᒻᒪᖏᓪᓗᑕ 
ᐱᓂᐊᕐᓂᖃᕆᖃᕐᓂᑎᓐᓄᑦ ᐅᖃᐅᔾᔭᐅᓯᒪᒐᑦᑕ ᐱᓂᐊᕐᓂᖃᕐᓂᐊᕈᑦᑕ ᖃᓄᐃᓕᐅᕐᓂᖃᕐᓂᐊᕈᑦᑕ ᑕᒻᒪᖏᓪᓗᑕ 
ᐱᓕᕆᔭᕆᐊᖃᕋᑦᑕ ᑕᒻᒪᖃᑦᑕᕐᓂᕈᑦᑕ ᑕᒫᓃᒃᑲᔭᓐᖏᓇᑦᑕ. ᐅᑉᐱᕈᓱᑦᑐᖓ ᑖᓐᓇ ᒪᓕᒋᐊᖃᕋᑦᑎᒍ 
ᐊᔭᐅᖅᑐᖅᐳᖓᓗ ᒪᓕᒐᓕᐅᖅᑎᓕᒫᓂᒃ ᐃᑲᔪᖅᑐᐃᖁᓪᓗᒋᑦ ᐱᖁᔨᕗᖔᕈᑎᒥᑦ ᐋᒃᑳᖅᑕᐅᖁᓪᓗᒍ ᐅᓂᒃᑳᖅ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒫᓐᓇ ᑲᑎᒪᔾᔪᑎᖃᕐᓂᖅ ᐊᐃᕙᓂᖅ ᐱᖁᔨᕗᖔᕈᑎᒧᑦ ᒪᑐᒻᒪᑦ 
ᓂᕈᐊᕐᓂᐊᓕᕋᑦᑎᒍ ᐱᖁᔨᕗᖔᕈᑦ, ᓂᕈᐊᕈᑎᒋᓂᐊᓕᕋᑦᑎᒍ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐅᖃᖅᑎᑦᑎᔩ, ᐱᖁᔨᕗᖔᕈᑎᒧᑦ ᓂᕈᐊᓕᕈᑦᑕ ᐊᑎᓕᖅᑕᐅᓯᒪᔪᒪᓂᐊᖅᑐᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ ᑐᒃᓯᕋᕐᒪᑦ ᐊᑎᓕᐅᖅᑕᐅᖁᓪᓗᒋᑦ ᓂᕈᐊᖅᑐᑦ ᐱᖁᔨᕗᖔᕈᑎᒧᑦ. 
ᑕᐃᒪᓐᓇ ᑐᒃᓯᕋᖅᑐᖃᕐᒪᑦ ᐊᑎᓕᐅᖅᑕᐅᖁᓪᓗᒋᑦ ᓂᕈᐊᖅᑐᑦ. ᓈᒻᒪᔅᓴᖅᑐᑦ ᓂᑯᕕᓐᓂᐊᖅᐳᓯ ᐃᑲᔪᖅᓱᐃᔪᑦ 
ᐱᖁᔨᕗᖔᕈᒻᒥᑦ ᑕᐃᔭᐅᒍᓯ ᐊᑎᖅᓯ ᐃᖏᓐᓂᐊᖅᐳᓯ. ᒥᔅᑕ ᑐᑐ.  

ᒥᔅᑕ ᐹᓇᐸᔅ. ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. ᒥᓂᔅᑕ ᐲᑯ. ᒥᓂᔅᑕ ᓯᒪᐃᓚᒃ. ᒥᓂᔅᑕ ᐅᑲᓕᖅ. ᒥᔅ ᐳᕋᐅᓐ. ᒥᔅᑕ 
ᑕᐹᖅᔪᒃ. ᒥᔅᑕ ᐋᕆᐊᒃ. ᒥᔅᑕ ᑲᑦᑐᒃ. 
 
ᐊᑭᕋᖅᑐᖅᑐᑦ ᐊᑏ ᓂᑯᕕᓐᓂᐊᖅᐳᑦ ᐃᖏᓐᓂᐊᖅᐳᓯ ᐊᑎᖅᓯ ᑕᐃᒍᒃᑭᑦ. ᒥᔅᑕ ᐊᓚᕋᓚᒃ. ᒥᔅᑕ ᐲᑕᓴᓐ. ᒥᔅᑕ 
ᐃᕝᔭᕈᑕᐃᓚᒃ. ᒥᔅᑕ ᑰᓕ. ᒥᔅ ᐊᒡᓘᒃᑲᖅ. ᒥᔅᑕ ᓇᑦᑎᖅ. 
 
ᓂᕈᐊᓐᖏᑦᑐᑦ ᓂᑯᕕᓐᓂᐊᖅᐳᑦ ᐊᑏᑦ ᑕᐃᒍᒃᑯ ᐃᖏᓐᓂᐊᖅᐳᓯ. ᒥᔅᑕ ᒪᑉᓴᓚᒃ. 
 
ᖁᔭᓐᓇᒦᒃ, ᑲᑎᒪᔩᑦ. ᓈᓴᐅᑏᑦ ᑲᑎᕋᑖᕋᒃᑭᑦ ᐃᑲᔪᖅᑐᐃᔪᑦ ᐱᖁᔨᕗᖔᕈᑎᒥᑦ, 11. ᐊᑭᕋᖅᑐᖅᑐᑦ 
ᐱᖁᔨᕗᖔᕈᒻᒧᑦ, 6. ᓂᕈᐊᓐᖏᑦᑐᖅ, ᐊᑕᐅᓯᖅ. ᐱᖁᔨᕗᖔᕈᑦ ᑲᔪᓯᔪᖅ. 
 
ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐊᓪᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᖃᓪᓚᒃᑎᓪᓗᖓ ᐅᖃᖅᑲᐅᒐᒪ 
ᐱᖁᔨᕗᖔᕈᒻᒥᑦ ᓴᖅᑭᑦᑎᓂᐊᕋᒪ ᐅᐱᕐᖔᖅ ᐋᖅᑭᑦᑕᐅᒋᐊᖁᓪᓗᒍ ᑕᐃᒃᑯᐊ ᐅᐱᕐᖔᒥᑦ ᑕᐃᒪᓐᓇᐃᓕᓛᖅᐳᖓ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᓪᓘᒃᑲᖅ. ᐃᖅᑲᐃᑎᑦᑎᔪᒪᕗᖓ ᑖᓐᓇ ᐃᓂᖅᑎᕆᔾᔪᑎᐅᓐᖏᒻᒪᑦ. 
ᖁᔭᓐᓇᒦᒃ. 17 ᑲᑎᒪᔾᔪᑎᒃᓴᑦᑎᓐᓂ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᑦ, ᒥᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᐱᖁᔭᒃᓴᖅ 9, ᐋᖅᑭᒋᐊᕈᑎ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᐅᔪᖅ, 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᐃᑲᔪᖅᑐᐃᔪᑦ. ᐊᑭᕋᖅᑐᖅᑐᑦ. ᓂᕈᐊᓐᖏᑦᑐᑦ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔭᒃᓴᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳᖅ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. 
ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᒥᐊᓇᖅ. (ᑐᓵᔨᑎᒍᑦ) ᑲᑎᒪᑐᐃᓐᓇᕆᐊᓕᓐᓂᑦ 
ᑲᑎᒪᔾᔪᑎᖃᕐᓗᑕ ᐱᖁᔭᒃᓴᓂᒃ ᐊᓯᖏᓐᓂᓪᓗ. ᐱᖁᔭᒃᓴᖅ 1, ᐱᖁᔭᒃᓴᖅ 2, ᐱᖁᔭᒃᓴᖅ 3 ᒥᔅᑕ ᐃᕝᔭᕈᑕᐃᓚᒃ 
ᐃᒃᓯᕙᐅᑕᓐᖑᕐᓂᐊᖅᑐᖅ.  
 
ᒪᓕᓪᓗᒋᑦ ᐱᔪᓐᓇᕐᓂᖅ ᑐᓂᔭᐅᓯᒪᔪᑦ ᐅᕙᑦᑎᓐᓄᑦ ᐱᖁᔨᕗᖔᕈᑎᒃᑯᑦ 4-2(4) ᑲᑎᒪᑐᐃᓐᓇᕐᓂᐊᖅᑐᑦ 
ᐱᔭᕇᕋᓱᓐᓂᓕᒫᖏᓐᓂᑦ ᑲᑎᒪᔾᔪᑎᔅᓴᒥᖕᓂᑦ. ᑲᑎᒪᒋᐊᓚᐅᓐᖏᓂᑦᑎᓐᓂᑦ ᑲᑎᒪᑐᐃᓐᓇᕐᓗᑕ 10-ᒥᓂᔅ 
ᕿᑲᓚᐅᑲᓐᓂᐊᖅᑐᒍᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 16:45ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 17:03ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 



ᕿᑎᖅᑰ, ᒫᑦᓯ 22, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

675 

ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᒃᑯᑦ) ᑲᑎᒪᑐᐃᓐᓇᕆᐊᓚᐅᕐᒥᑕ. ᑲᑎᒪᑐᐃᓐᓇᑎᓪᓗᑕ ᐅᑯᓂᖓ 
ᐱᓕᕆᐊᒃᓴᖃᑦᑐᒍᑦ. ᐱᖁᔭᒃᓴᖅ 1, ᐱᖁᔭᒃᓴᖅ 2, ᐊᒻᒪ ᐱᖁᔭᒃᓴᖅ 3. ᖃᓄᐃᓕᐅᕈᒪᓕᖅᐸᑦ ᑲᑎᒪᔩ. ᒥᔅᑕ 
ᐋᕆᐊᒃ. 
 
ᐋᕆᐊᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᒍᒪᔪᒍᑦ ᐃᓛ ᐱᓕᕆᐊᖃᕈᒪᔪᒍᑦ ᐱᖁᔭᒃᓴᖅ 1, 
ᕿᒥᕐᕈᓇᓪᓗᑎᒍᓗ ᑮᓇᐅᔭᖅᑐᕈᑎᒃᓴᐃᑦ, ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᐊᑐᕈᒫᖅᑕᖏᑦ. ᐱᔭᕇᖅᐸᑦ 
ᐊᕙᑎᓕᕆᔨᒃᑯᑦ ᐱᓕᕆᕕᒋᔭᖓᓐ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᐅᓇᖅᑯᑎᑦ, ᒥᔅᑕ ᐋᕆᐊᒃ. ᐊᖏᖅᐱᑖ ᑲᔪᓯᓂᐊᕋᑦᑎᒍᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᕐᑯᓪᓗ ᐊᑐᕈᒫᖅᑕᖏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑳᖅ, ᐃᖅᑲᓇᐃᔭᖅᑎᑎᑦ ᐃᓯᖅᑎᑕᐅᖁᕕᒌᓐ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᒃᑯᐊ ᖃᓄᐃᔅᓴᖏᓚᓰ ᐃᓯᖅᑎᑕᐅᒐᓗᐊᖅᐸᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ ᐃᓯᖅᑎᓚᐅᒃᑭᑦ. 
 
ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐊᒡᓘᒃᑳᖅ, ᑎᑎᕋᖅᑕᐅᓯᒪᓂᐊᕐᒪᑕ ᑭᓇᒃᑰᒻᒪᖓᑕᐅᑯᐊ ᐃᖅᑲᓇᐃᔭᑎᑎᑦ 
ᑕᐃᓚᐅᒃᑭᓐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᑐᖏᓕᖓ ᐃᑲᔪᖅᑎ 
ᐊᐅᓚᑦᑎᔾᔪᑎᓄᑦ ᑕᐃᕝ ᕆᑦᓱᑦᓴᓐ ᐊᒻᒪᓗᒃᑕᐅᖅ ᓲᕐᓕ ᐋᓪᑐᕐ, ᑮᓇᐅᔭᓕᕆᔨ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᑲᑎᒪᔩᑦ ᑭᖑᕙᓕᕋᑦᑕ ᑲᑎᒪᔾᔪᑎᒃᓴᑎᓐᓂ ᐱᓕᕆᕕᓐᓂ 
ᑮᓇᐅᔭᐃᑦ ᐊᑐᕈᒫᖅᑕᖏᑦ ᕿᒥᕐᕈᓇᒃᑕᐅᑎᓪᓗᒋᑦ. ᐅᖃᒃᑲᓂᕐᓂᐊᖅᐳᖓ ᑖᓐᓇ ᒪᓕᒐᓕᐅᖅᑎ ᓇᓕᐊᑐᐃᓐᓇᖅ 
ᐅᖃᓪᓚᒌᖅᐸᓐ ᐃᓱᒪᔅᓲᑎᒋᔭᒃᑲ ᐃᒃᓯᕙᐅᑕᐅᓪᓗᖓ ᒪᓕᒐᖅ 77(2), ᑖᓐᓇ ᐅᖃᓪᓚᑲᓐᓂᕈᒪᑉᐸᓐ 
ᐅᖃᓪᓚᑲᓐᓂᕈᓐᓇᑎᓪᓗᒍ ᐃᓘᓇᖏᑦ ᑭᓱᐊᓂ ᐅᖃᓚᐅᖅᑎᓪᓗᒋᑦ. ᑖᒃᑯᐊ ᒪᓕᒐᐃᑦ ᐊᑐᕐᓂᐊᕋᑦᑎᒍᑦ, 
ᐊᑐᒃᑲᓂᑦᑎᐊᕐᓂᐊᕐᕋᑦᑎᒍ ᓯᕗᒧᐊᑦᑎᐊᑲᓐᓂᖁᓪᓗᒋᑦ ᑲᑎᒪᓂᖅᐳᑦ. 
 
ᑲᑎᒪᔩᑦ, ᓇᓗᓇᐃᖅᓯᕕᒋᔪᒪᕙᑦᓯ 77(2) ᑖᓐᓇ ᒪᓕᒐᖅ ᐊᑐᖃᑦᑕᕐᓂᐊᕐᕋᒃᑯ ᑲᑎᒪᓂᑦᑎᓐᓂ ᐊᑕᐅᓯᐊᖏᓪᓗ 
ᑲᑎᒪᔨᐅᖃᑕᐅᔪᖅ ᐅᖃᓪᓚᒍᓐᓇᕐᓂᖓ ᐃᓕᓴᕆᖃᑦᑕᕐᓂᕆᔭᕋ. ᖁᔭᓐᓇᒦᒃ. ᐃᑉᐸᔅᓴᖅ H-11-ᒦᓚᐅᕋᑦᑕ. 
ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᓕᕆᔾᔪᑏᓐ.  
 
ᒥᔅᑕ ᑰᓕ, ᒥᔅᑕ ᐹᓇᐸᔅ, ᒥᔅᑕ ᑐᑑ, ᓂᓪᓕᓚᐅᖅᑐᑦ ᑖᒃᓱᒧᖓ ᒪᑉᐱᒐᕐᒧᑦ. H-11 ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᑦ. ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᓕᕆᔾᔪᑏᓐ. ᐊᐅᓚᔾᔪᑏ ᐋᖅᑭᐅᒪᐃᓐᓇᕈᑎᓪᓗ. $49,608,000. 
ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᓇᐃᓈᖅᓯᒪᔪᑦ ᐱᓕᕆᕕᐅᑉ. 
ᐋᓐᓂᐊᖅᑲᑦᑕᐃᓕᒪᑎᑦᑎᓂᕐᒧᑦ ᓴᐳᔾᔨᔩᑦ. ᐊᐅᓚᑦᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $4,662,000. ᑲᑎᒪᔨᕋᓛᑦ 
ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐃᓅᓕᓴᐃᓂᕐᒧᑦ ᐱᓕᕆᐊᑦ. 
ᑲᑎᓕᒫᖅᑐᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᔭᕋᐅᓇ ᒥᒃᓵᓄᑦ Medivac Policy. Medivac Policy, 
ᖃᓄᐃᓕᖓᒐᓗᐊᕐᒪᖔᓐ ᑐᑭᓯᑦᑎᐊᑲᓐᓂᕈᒪᒐᓗᐊᖅᖢᖓ ᒥᓂᔅᑕᒥᒃ ᐅᕝᕙᓘᓐᓃᑦ ᐃᑲᔪᖅᑎᖓᓂᒃ. ᑕᒪᒃᑯᐊ 
Medivac Policy-ᖑᓚᐅᖅᓯᒪᔪᖅ. 
 
ᑕᐃᒃᑯᐊ ᑳᑐᓛᒃ issue-ᑕᐅᓚᖅᓯᒪᒻᒪᑦ, your predecessor ᑕᐃᑲᓃᑎᓪᓗᒎᖅᑰᖅᑐᖅ, ᑕᐃᓐᓇ ᓇᓕᐊᓐᓂ 
ᓯᕗᓕᕆᓚᐅᖅᑕᐃᓐ, ᑭᖑᓪᓕᕐᒥ ᐱᓗᐊᖅᑐᒥᒃ, ᐃᕝᕕᑦ recollection-ᖃᓪᓚᑦᑖᖅᑑᔮᕋᓗᐊᕐᕋᒪ ᑕᐃᒃᑯᐊ ᖃᖓᑕᓲᑦ, 
one of the tenders-ᒦᓚᐅᖅᓯᒪᔪᑦ ᑕᐃᒃᑯᐊ medivac-ᖑᓂᐊᖅᑐᑦ ᑕᒪᒃᑯᓂᖓ ᐱᑕᖃᑦᑎᐊᕐᓗᑎᒃ, 
washroom facilities. ᑭᓯᐊᓂ, seems to be confusing.  
 
ᐃᒫᒃ ᐅᑉᐱᓇᖅᑐᖃᑦᑑᔭᕈᓐᓃᒪᓪᓘᓐᓃᑦ ᖃᓄᐃᑦᑑᔭᕆᐊᖃᒻᒪᖔᑕ. ᑕᐃᒪ ᑕᒫᓃᒃᑲᕕᑦ ᐊᕐᕌᓂ ᐅᖃᓚᐅᖅᓯᒪᓪᓗᖓ 
ᑕᐃᒃᑯᐊ ᐃᓐᓇᒻᒪᕇᑦ medivac-ᑕᐅᔪᑦ washroom facility-ᖃᑦᑐᒦᒋᐊᖃᓪᓚᑦᑖᖃᑦᑕᕐᒪᑕ medivac plane-
ᖑᒐᓗᐊᖅᐸᓐ ᐊᒻᒪᓗ argument-ᒋᔭᐅᑦᑕᓚᐅᖅᑐᑎᒃ ᑎᒻᒥᓲᑯᓗᐃᒡᒎᖅ ᑕᐃᒃᑯᐊ 1 hour and a half-
ᑐᐃᓐᓇᒐᓚᐅᖃᑦᑕᕐᒪᓐ Churchill-ᒧᑦ. ᑭᓯᐊᓂ ᑎᒥᒃ ᐃᓱᒪᑕᖃᖏᑎᐊᕐᒪᑦ ᖃᐅᔨᓴᐅᒻᒥᒃ ᖃᓄᐃᓕᔪᒪᓕᕈᓂ. 
ᐊᖏᔪᖅᑳᔾᔪᐊᕐᕌᓘᒐᓗᐊᖅᐸᒡᒎᖅ ᐱᔪᒪᓕᖅᐸᑦ ᑭᓯᐊᓂ ᓈᓚᒃᑕᐅᒐᔭᕐᒪᓐ. ᓲᖅ ᑕᐃᒪᓐᓇᐃᑦᑑᑎᓪᓗᒍ, medical 
travel, medivac Policy ᐋᖅᑭᒋᐊᓚᐅᕐᓯᐅᒃᑐᖑᓇ.  
 
(ᑐᓵᓕᒃᑯᑦ) ᖃᔅᓯᒥᓕᐊᕌᓗᓐᓂᒃ ᐊᑐᖃᑦᑕᕋᑦᑕ ᑕᒪᒃᑯᓄᖓ ᑐᐊᕕᕐᓇᕐᑐᓄᑦ ᐊᒻᒪᓗ ᖃᖓᑕᓲᖅᑕᕈᓐᓇᖅᑐᓯ 
ᖁᕕᓕᖕᒥᒃ ᖁᐃᔭᕐᑐᕐᕕᓕᖕᒥᒃ ᐊᒻᒪᓗ ᐊᑐᖅᑕᐅᒍᓐᓇᕋᔭᖅᑐᒥᒃ ᑕᐃᒃᑯᓄᖓ ᐊᐅᓪᓚᕆᐊᖃᖅᐸᒃᑐᓄᑦ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐳᖅ ᑕᐃᒃᑯᐊ ᑎᑎᕋᖏᑦ ᓴᓐᖐᓈᖅᓯᒪᓗᐊᕐᒪᑕ ᓴᖏᑎᒃᓴᑲᓐᓂᕐᓗᒋᑦ 
ᖁᐃᔭᕐᑐᕐᕕᒃᑕᖃᕆᐊᖃᓪᓚᑖᕐᒪᑦ. ᑕᐃᒃᑯᓂᖓ ᖃᖓᑕᓲᓂᒃ ᐊᑐᖃᑦᑕᕆᐊᖃᕈᓐᓃᖅᓱᒍᑦ ᓄᑖᐅᓐᖏᑦᑐᓂᒃ ᑖᓐᓇ 
ᒥᓂᔅᑕ ᑭᐅᔪᓐᓇᖅᐸᖃᐃ? ᑕᒪᓐᓇ ᓇᓗᓕᒪᐅᑎᒋᔭᐅᖃᑦᑕᕐᒪᑦ ᑭᕙᓪᓕᕐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᑲᓐᑐᕌᕐᓯᓯᒪᒻᒪᑕ ᖃᖓᑕᓲᖅᑎᓂᒃ ᑐᐊᕕᕐᓇᕐᑐᓕᕆᔨᐅᓂᐊᖅᑐᓂᒃ ᑭᕙᓪᓕᕐᒥ, ᒫᓂᓗ ᕿᑭᖅᑖᓗᖕᒥ, ᐊᒻᒪᓗ 
ᕿᑎᕐᒥᐅᓂ. 
 
ᑖᓐᓇ ᑐᑭᓯᓇᕐᓯᑎᒋᐊᒃᑲᓂᕐᐸᑦ ᑭᓱᒥᑦ ᓇᓗᓕᐅᒪᐅᑎᖃᖃᑦᑕᕐᒪᖔᑦ ᑕᒪᓐᓇ ᓂᓪᓕᐅᑎᒋᓇᓱᓐᓂᐊᖅᐸᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᑭᐅᓐᖏᑦᑐᖑᓇ ᓯᕿᓐᖑᔭᕋ ᐃᖏᕐᕋᒻᒪᑦ, ᑐᑭᓯᓇᕐᓯᑎᑦᑎᐊᖅᑲᐅᒐᓗᐊᕋᒃᑯ.  

ᑕᐃᒃᑯᐊ ᖃᖓᑕᓲᑦ ᖁᐃᔭᖅᑐᕐᕕᖃᖅᐸᑦ ᐅᕝᕙᓘᓐᓃᑦ ᐋᒃᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᖓᑕᓲᑦ ᐊᑐᖃᑦᑕᕐᑕᕗᑦ 
ᑕᐃᒃᑯᐊᓗ ᒪᓕᒐᖏᑦ ᒪᓕᒃᖢᒋᑦ ᖃᖓᑦᑕᓲᑦ ᐊᑐᖃᑦᑕᕐᑕᕗᑦ ᖁᕐᕕᖃᕆᐊᑐᓐᖏᑦᑐᑦ. ᑭᓯᐊᓂ ᑲᓐᑐᕌᕐᓯᓂᐊᕐᖢᑕ 
ᐊᐱᕆᓯᒪᔪᒍᑦ ᖃᖓᑕᓲᓂᒃ ᐊᑐᖃᑦᑕᕈᒪᓪᓗᑕ ᖁᐃᔭᖅᑐᕐᕕᓕᓐᓂ. ᑕᐃᒃᑯᐊ ᐊᑐᖃᑦᑕᕐᑕᕗᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᔨᒃᑯᖏᓐᓄᑦ ᐊᐅᓚᑕᐅᖕᒪᑕ ᖁᕝᕕᖃᕆᐊᑐᓐᖏᒃᖢᑎᒃ.  
 
ᑖᓐᓇᖃᐃ ᑐᑭᓯᓇᕐᓯᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑐ ᑰᓕ. 
 
ᑰᓕ (ᑐᓵᔨᒃᑯᑦ): ᐋᒃᑲ ᑐᑭᓯᓇᕐᓯᖏᑦᑐᖅ. ᐅᐃᒻᒪᓇᕐᓯᐅᑎᒋᑐᐃᓐᓇᖅᑕᖓ ᑕᐃᓐᓇ ᖃᓐᑐᕌᕐᑖᕈᒪᔾᔪᑦ 
ᐅᖃᕐᓯᒪᓚᐅᕐᒪᑦ ᖁᕝᕕᖃᕆᐊᓕᒃ. ᑖᓐᓇ ᒥᓂᔅᑕᐅᑉ ᑐᖏᓕᖔᖓ ᐊᐱᕆᔪᒪᓕᖅᐸᕋ ᑖᓐᓇ ᑐᑭᓯᖅᑲᐅᕐᒪᑦ 
ᖃᓄᐃᑦᑐᒥᒃ ᐊᐱᕆᖃᐅᒻᒪᖔ 10 ᒥᓂᔅ 6 ᒥᓂᔅᖃᑐᐃᓐᓇᓕᕋᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑖᓐᓇ ᖃᖓᑕᓲᖅᑎᐅᒥᒻᒪᑦ 
ᑕᐃᒃᑯᓂᖓ ᖃᐅᔨᒪᑦᑎᐊᕐᑐᖅ ᐸᐅᓐᖓᕐᐸᑦ ᑭᐅᖔᕈᓐᓇᕐᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᒃᑏ, ᐅᓇ ᐃᓯᖅᑎᑲᐃᓐᓇᕈᒃ.  
 
ᑐᓐᖓᓱᒋᑦ. ᑎᑎᕋᖅᑕᐅᓯᒪᓂᐊᕐᒪᑦ ᑖᓐᓇ ᑭᓇᐅᖕᒪᖔ ᓇᓗᓇᐃᑲᐃᓐᓇᕈᒃ? 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕋᓐ ᐳᕋᐅᓐ ᑕᓕᕐᐱᓐᓃᒃᑐᖅ ᒥᓂᔅᑕᐅᑉ 
ᑐᖏᓕᕆᔭᖓᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᒋᑦ ᒥᔅᑐ ᐳᕋᐅᓐ. ᑕᐃᓐᓇ ᐊᐱᖅᑯᑎᒋᔭᐅᖅᑲᐅᔪᖅ ᑭᐅᑲᐃᓐᓇᕈᒃ, 
ᖁᔭᓐᓇᒦᒃ. ᒥᔅᑐ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᕐᒪᑦ ᐱᖓᑦᓲᒻᒪᑕ ᑕᐃᒃᑯᐊ ᑲᓐᑐᕌᖅᑕᐅᓯᒪᔪᑦ 
ᑐᐊᕕᕐᓇᕐᑐᓕᕆᔨᐅᓂᐊᖅᑐᑦ ᖃᖓᑕᓲ. ᒫᓐᓇ ᑲᓐᑐᕋᑦ ᑎᑎᕋᖅᓯᒪᔪᖅᑕᖃᓐᖏᑦᑐᑦ ᓇᓕᐊᑐᐃᓐᓇᑦ 
ᖁᕝᕕᖃᕆᐊᖃᑦᑎᑦᑎ ᐃᓛᒃ ᑕᐃᒪᐃᒃᑐᖃᕆᐊᑐᓐᖏᑦᑑᑦ.  
 
ᑭᓯᐊᓂ chartered-ᑕᐅᓯᒪᔪᖅᑕᖃᑦᑎᓪᓗᒍ ᓴᓂᑭᓗᐊᕐᒥᑦ ᖁᕐᕕᑦᑕᓕᒃ ᓄᒃᑕᖅᑕᐅᔪᓐᓇᕐᑐᒥᑦ 
ᐊᑐᖅᑕᐅᖃᑦᑕᓂᐊᖅᑐᒥᑦ charter-ᓯᑎᓪᓗᒋᑦ.  

ᑐᑭᓯᐅᒪᑦᑎᐊᖅᐳᒍᑦ ᖁᕐᕕᑦᑕᖃᕐᓗᓂ ᐃᖢᐊᕐᓂᖅᓴᐅᓂᖓᓂ ᒫᓐᓇ ᓄᑖᕐᒥ ᑳᓐᑐᕌᒥᑦ ᐋᖅᑭᔅᓱᐃᓯᒪᓕᖅᑐᒍᑦ 
ᓴᖅᑭᑕᐅᓚᐅᖅᖢᓂᓗ ᐆᒃᑐᖅᑕᐅᔪᓐᓇᓂᐊᕐᒪᑦ. ᑕᐃᓐᓇᓗ ᑳᓐᑐᕌᑎᒃᓴᖅ ᓂᕈᐊᖅᑕᐅᓯᒪᓕᖅᑐᓂ ᐃᓗᓕᖃᓕᖅᑐᖅ. 
 
ᑕᐃᓐᓇ ᑳᓐᑐᕌᑦ ᐱᐅᓇᔭᖅᑐᖅ ᑖᓐᓇ ᖃᖓᑕᓲᖅ ᖁᕐᕕᖃᕐᐸᑦ. ᑕᐃᒪᐃᓕᖓᔪᖅᑕᓕᒃ, ᒥᓂᔅᑕᓗ ᐅᖃᖅᑲᐅᒻᒪᑦ 
ᐱᔾᔪᐊᖑᓂᖅᐹᖅ ᑕᐃᓐᓇ ᖃᖓᑕᓲᖅ ᓱᓇᒃᑯᑖᖃᐅᑦᑎᐊᕐᓗᓂ ᐅᐱᓐᓇᕋᓂ ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᒻᒪᑦ 
ᐃᓅᓕᓴᐅᑎᕈᓘᔭᕐᓂᑦ ᑕᐃᒪᐃᑦᑐᖃᐅᕐᓗᓂ ᑭᓯᐊᓂ ᖁᕐᕕᖃᕆᐊᑐᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐱᐅᓇᔭᖅᑑᓚᓯᒪᑐᐃᓐᓇᕐᒪᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᕋᐅᓐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᖓ, ᐊᕕᑦᑐᖅᓯᒪᔪᑦ ᑳᓐᑐᕌᖏᑦ ᖃᔅᓯᑖᓚᑐᕐᒪᖔᑦ 
ᐊᕐᕌᓂᓂᓴᐃᑦ ᑐᓴᕈᒪᔭᒃᑲ ᐅᕝᕙᓘᓐᓃᑦ ᐅᖓᓕᐊᓂ.  
 
ᑖᓐᓇ ᒥᓂᔅᑕᕆᔭᐅᔪᖅ ᑐᖏᓕᖓᓗ ᐅᖃᐅᑎᔪᒪᔭᒃᑲ ᐱᐅᓇᔭᖅᑐᖅ ᖁᕐᕕᑦᑕᕐᐸᑦ ᑕᐃᒪᐃᑦᑐᒥᑦ ᑎᑎᕋᖅᓯᒪᔪᒥᑦ 
ᐱᑕᖃᕆᐊᖃᖅᑰᖏᒻᒪᑦ. ᖁᕐᕕᖃᕆᐊᑐᓐᖏᑦᑑᓚᓯᒪᑎᓪᓗᒍ ᐱᐅᒋᓐᖏᓇᒃᑯ. 
 
ᑕᐃᒃᑯᐊ ᒪᓕᒐᐃᑦ ᐃᓛ ᓴᓐᖏᑦᑑᓗᐊᕐᒪᑦ ᑖᓐᓇ ᐅᖃᐅᓯᖅ, ᓱᕐᓗ, ᖃᖓᑕᓲᖅᑏᑦ ᓂᕈᐊᖅᑕᐅᔪᑦ 
ᓱᓇᒃᑯᑖᖃᐅᑦᑎᐊᕆᐊᖃᖅᑎᑕᐅᓲᖑᒻᒪᑕ ᑲᓇᑕᐅᑉ ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᔨᒃᑯᖏᑦᑕ 
ᒪᓕᒐᖏᑦᑎᒍᖏᒃᑲᓗᐊᖅᑐᓪᓗᒋᑦ. 
 
ᓱᕐᓗ ᖃᖓᑕᓲᒃᑯᑦ ᑐᐊᕕᕐᓇᑑᒻᒪᑕ. ᓱᒻᒪᓪᓕ ᐅᖃᖅᓯᒪᓪᓚᑦᑖᓐᖏᓚᓯ ᑮᓇᐅᔭᕐᔪᐊᕐᒪᕆᐋᓗᓐᓂ ᐊᑐᖃᑦᑕᕋᔅᓯ 
ᑕᒪᒃᑯᓄᖓ ᑐᐊᕕᕐᓇᖅᑐᓂᑦ? ᖃᔅᓯᑖᓚᑐᖃᑦᑕᕐᒪᖔᖅ ᐊᕐᕌᒍ ᑐᑭᓯᑎᑕᐅᔪᒪᔪᖓ ᑐᐊᕕᕐᓇᖅᑐᓄᑦ 
ᐊᑐᖅᑕᐅᖃᑦᑕᕐᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᔅᓴᖅ ᑕᕝᕙᓂ ᒪᓕᒐᓕᐅᕐᕕᒻᒥ 
ᐊᒡᒍᖅᑐᖅᑕᐅᓯᒪᔪᑦ ᑕᐃᒃᑯᐊ ᓈᓴᐅᑏᑦ ᓴᖅᑭᑕᐅᓚᐅᖅᑐᑦ ᐊᕐᕌᓂᓂᓴᐃᑦ. ᑕᒪᓐᓇ ᓱᓕ ᑮᓇᐅᔭᖅ ᐊᕐᕌᒍᒧᑦ 
ᐃᓱᓕᓯᒪᓐᖏᒻᒪᑦ ᒫᓐᓇ.  
 
ᒫᓐᓇ $33,000 ᐊᑐᖃᑦᑕᖅᑐᒍᑦ, ᓄᓇᕗᒻᒥ ᐊᒡᒍᑐᖅᖢᒋᑦ ᐊᕕᑦᑐᖅᓯᒪᔪᑎᑐᑦ $16-ᒥᓕᐊᓐ ᐊᑐᓚᐅᖅᑐᒍᑦ 
ᕿᑭᖅᑖᓗᒻᒥ, ᑭᕙᓪᓕᕐᒥ $20-ᒥᓕᐊᓐ ᐊᒻᒪᓗ ᕿᑎᕐᒥᐅᓂ $10-ᒥᓕᐊᓐ. 
 
ᐊᒻᒪᓗ ᑲᑎᓕᒫᖅᖢᒋᑦ $33,000 ᐅᖓᑖᓂ ᐊᐅᓪᓚᖅᑎᑦᑎᖃᑦᑕᖅᑐᒍᑦ ᐋᓐᓂᐊᕕᓕᐊᖅᑐᓂᑦ ᑐᐊᕕᕐᓇᑐᒃᑯᑦ 
ᐊᒻᒪᓗᓐᓂ ᖃᖓᑕᓲᒃᑯᑦ ᑎᑭᑦᑕᐃᓐᓇᖅᐸᑐᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ (ᑐᓵᔨᒃᑯᑦ): ᑕᐃᒪ ᐃᓚᖓᑦ ᐊᐱᖅᑯᑎᒋᖅᑲᐅᒻᒥᔭᕋ ᖁᕐᕕᖃᕐᐸᑦ ᐱᐅᓇᔭᖅᑐᖅ ᑖᓐᓇ ᐊᑐᖅᑕᐅᓗᓂ 
ᐊᑐᖅᑕᐅᖏᓪᓗᓂᓗᓚᓯᒪᒻᒪᑦ ᓚᓯᒪᒻᒪᑦ ᐱᐅᓐᖏᑦᑐᖓᐃ?  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑰᓕ ᑐᖏᓕᓐᓂ ᑭᐅᖁᔨᒻᒪᑦ ᑕᐃᒪ 
ᖃᓂᓐᖓᐅᑎᒐ ᑕᕝᕗᓐᖓᖔᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ, ᑕᐃᒃᑯᐊ ᑳᓐᑐᕌᔅᓴᐃᑦ ᐃᓗᐊᓂ ᑎᑎᕋᖅᓯᒪᔪᑦ 
ᓄᑖᓐᖑᕆᐊᖅᑎᑕᐅᒻᒪᑕ ᐊᔅᓱᕉᑎᒋᓪᓗᑎᒃᑯ ᖁᕐᕕᖃᖁᒐᓗᐊᖅᑕᕗᑦ. 
 
ᑭᓯᐊᓂ ᐃᓱᒪᔅᓴᖅᓯᐅᕈᑎᒋᔭᕆᐊᖃᕐᒥᔭᕗᑦ ᐅᓄᖅᑐᑦ. ᐱᓕᕆᐊᕆᓂᐊᕋᑦᑎᒃᑯᑦ ᐊᒻᒪᓗ 
ᓱᓇᒃᑯᑖᖃᐅᖅᑐᑦᑎᑦᑎᐊᕐᓂᐊᕈᑦᑎᒃᑯ ᖃᖓᑕᓲᑦ ᖁᕐᕕᖃᕆᐊᖃᕐᓂᖓ ᑕᒪᓐᓇ ᐱᔾᔪᐊᕆᖏᓐᓂᕐᓴᐅᕋᑦᑎᒃᑯᑦ 
ᐲᐅᓇᔭᖅᑐᖅ ᐱᑕᖃᕐᐸᑦ ᐃᒪᐃᓕᖓᑐᐃᓐᓇᖅᑎᓯᒪᔭᕗᑦ ᑕᐃᓐᓇ ᑳᓐᑐᕌᒃᓴᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᑰᓕ.  
 
ᑰᓕ: ᖁᔭᓐᓇᒦᒃ. ᐄ, ᐅᖃᕈᓐᓇᖅᑐᖓ ᓂᕈᐊᖅᑕᐅᓯᒪᒐᑦᑕ 70-ᓂᒃ ᐊᕐᕌᒍᓕ 80-ᓂᒃ ᐊᕐᕌᒍᖃᑲᓴᒃᑐᖅ 
ᑐᐊᕕᕐᓇᖅᑐᒃᑯᑦ ᐊᖏᕐᕋᐅᑎᑕᐅᓕᕐᐸᑦ ᖁᐃᓱᒍᓕᒃᑐᕐᔪᐊᒻᒪᕆᐊᓘᒡᓗᓂ ᑭᓯᐊᓂ ᑕᐃᓐᓇ ᑎᑭᓚᐅᕐᓯᒪᖕᒪᑦ 
Cancer-ᖃᕐᖢᓂᓗ ᑐᖁᓵᓕᓂᐊᓕᕐᖢᓂ ᓱᓇᐅᒡᕙ.  
 
ᐄ, ᑮᓇᐅᔭᐃᔭᖅᑐᕐᔪᐊᕐᒪᕆᐊᓘᔪᓯ ᑕᐃᒃᑯᐊᓗ ᖁᕕᐊᖃᑦᑕᖅᑐᒃᓴᐅᕗᑦ ᑮᓇᐅᔭᓕᐅᕐᔪᐊᖅᑐᐊᓗᐃᑦ ᓱᖕᒪᓪᓕ 
ᓄᓇᕗᒻᒥᐅᑕᐃᑦ ᐱᒍᒪᔭᖏᓐᓂ ᓴᖅᑭᑦᑎᓇᓱᙱᓚᓯ ᐅᖃᖅᑲᐅᒐᒪ ᓄᑕᐅᙱᑦᑐᕐᔪᐊᒪᕆᐊᓘᓐᓂ ᖃᑕᓲᓂᒃ 
ᐊᑐᖃᑦᑕᕐᒪᑕ. ᑐᐊᕕᕐᓇᖅᑐᕐᓯᐅᑎᓪᓚᕆᐅᙱᑦᑐᑦ ᒥᓕᐊᓐᖏᓐᓃᑦᑐᕐᔪᐊᒻᒪᕆᐊᓗᓐᓂ ᑮᓇᐅᔭᓂᒃ ᐊᑐᖃᑦᑕᖅᑐᒍᑦ. 
ᓄᑖᓂᒃ ᖃᖓᑕᓲᓂᒃ ᓂᐅᕕᕈᓐᓇᕋᔭᖅᑐᒃᓴᐅᕗᑦ ᑕᐃᒪᐃᑦᑐᐊᓗᓐᓂ ᑮᓇᐅᔭᓕᐅᕋᒥᒃ.  
 
ᑕᐃᒃᑯᐊ ᐋᓐᓂᐊᕕᓕᐊᕆᐊᓖᑦ ᑐᐊᕕᕐᓇᖅᑐᒃᑯᑦ ᐃᑲᔪᖅᑕᐅᓂᕐᓴᐅᔭᕆᐊᖃᕐᒪᑕ ᖁᕐᕕᖃᕆᐊᖃᓪᓚᑦᑖᖅᑑ 
ᓚᓯᒪᔪᓐᓇᕋᓗᐊᕐᒪᑦ ᑕᐃᓐᓇ ᑳᓐᑐᕌᒃ ᐃᓗᐊ ᖃᔅᓯ ᒥᓕᐊᓐᕌᓗᓐᓂ ᐊᑭᓖᓂᐊᕋᔅᓯ. ᐱᑕᖃᕆᐊᖃᓪᓚᕆᒐᓱᒋᓪᓗᒍᓗ 
ᖁᕐᕕᖕᓂᒃ ᓄᓇᕗᒻᒥᐅᑕᐃᑦ ᐃᓱᒪᒋᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐸᕋᐅᓐ. ᒪᒥᐊᓇᖅ, ᒥᓂᔅᑕ ᐊᒡᓘᑲᖅ. 
 
ᐊᖏᔪᖅᑳ ᓕᐅᓇ ᐊᒡᓘᖃᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᕐᒥ ᑕᐃᒃᑯᐊ ᖃᖓᑕᓲᑦ ᐊᑐᖃᑦᑕᖅᑕᕗᑦ 
ᑐᐊᕕᕐᓇᕐᑐᓄᑦ, ᐊᑐᖅᑕᐅᕙᒃᑐᑦ ᐊᔾᔨᑐᐃᓐᓇᖏᑦ ᓇᒥᑐᐃᓐᓇᖅ. ᓄᑕᐅᙱᑦᑐᕐᔪᐊᕌᓗᖕᓂ ᐅᖃᐅᓯᖃᕋᕕᑦ 
ᖃᓄᐃᑦᑐᓂᒃ ᐅᖃᐅᓯᖃᕐᒪᖔᕐᐱᑦ ᓇᓗᔪᖓ ᑐᐊᕕᕐᓇᖅᑐᓄᐃᒃᑯᐊ ᐊᑐᖅᑕᐅᖃᑦᑕᖅᑐᑦ ᖃᖓᑕᓲᑦ ᓄᑖᑦ. 
ᐃᓚᖏᓪᓗ ᓱᐴᖅᑐᑦ ᐊᑐᖃᑦᑕᕐᒥᔭᕗᑦ ᑕᒫᓂ ᐅᑭᐅᖅᑕᖅᑐᒥ. 
 
ᓯᕗᓪᓕᐅᑎᓯᒪᒐᔭᖅᑕᕗᑦ ᑖᓐᓇ ᐃᓄᒃ ᐋᓐᓂᐊᕕᖕᒧᑦ ᕿᓚᒻᒥᐅᓂᕐᐹᒃᑯᑦ ᒍᓐᓇᖁᓗᒍ ᑲᒪᒋᔭᐅᔅᓴᐅᑎᒋᔭᕆᐊᖃᕐᒪᑦ 
ᑖᓐᓇ ᐅᓯᔭᐅᔪᖅ  

ᑖᓐᓇ ᓯᕗᓪᓕᐅᑎᒋᔭᕗᑦ ᐃᓱᒫᓘᑎᒋᓂᕐᐹᕆᓪᓗᑎᒃᑯᓪᓗ. ᐄ ᑮᓇᐅᔭᖅᑐᕐᔪᐊᒻᒪᕆᐊᓘᖃᑦᑕᖅᑐᒍᑦ ᓄᒃᑕᐃᓪᓗᑕ 
ᐋᓐᓂᐊᕕᖕᓄᓪᓗ ᐊᔾᔭᖅᑐᐃᓪᓗᑕ ᐃᓄᖕᓂᒃ. ᑖᓐᓇ ᓯᕗᓕᐅᑎᓯᒪᔭᕗᑦ ᒫᓐᓇ.  
 
ᖃᖓᑕᓲᖃᙱᑦᑐᒍᑦ ᓇᖕᒥᓂᕆᔭᑉᑎᓐᓂ ᐊᒻᒪᓗ ᐊᖏᓪᓕᒋᐊᖅᑎᓐᓂᐊᕈᑦᑎᒃᑯᑦ ᖃᖓᑕᓲᑦ ᑮᓇᐅᔭᒃᑲᓐᓂᕐᓂ 
ᓇᓂᓯᔭᕆᐊᖃᕋᔭᖅᑐᒍᑦ ,ᐊᖏᓂᕐᓴᓂ ᖃᖓᑕᓲᓂᒃ ᐊᑐᕐᓂᐊᕈᑦᑕ ᐊᑭᑐᓂᕐᓴᐅᖕᒪᑦ. ᓇᖕᒪᒃᑐᓂ ᐱᔨᑦᑎᕈᑎᓂᒃ 
ᓴᖅᑮᔮᖅᑎᑦᑎᓇᓱᖃᑦᑕᖅᑐᒍᑦ ᑕᖅᑲᒃᑯᓄᖓ ᓄᓇᓕᖕᓄᑦ.  
 
ᑭᓯᐊᓂ ᖃᖓᑕᓲᓕᒫᑦ ᓱᐴᔫᓪᓘᓐᓃᑦ ᓄᓇᓕᒡᓄᑦ ᐃᓘᓐᖏᓐᓄᑦ ᒥᒃᑐᓐᓇᖏᒻᒪᑕ, ᓲᕐᓗ ᐸᓐᓂᖅᑑᕐᒧᑦ 
ᐊᐅᓱᐃᑦᑐᒧᓪᓘᓐᓃᑦ ᒥᑦᑐᓐᓇᙱᒻᒪᑕ ᒪᕐᕉᓕ ᑕᐃᒪ ᐊᑐᖃᑦᑕᖅᑕᕗᑦ ᒥᑭᓐᓂᕐᓴᐃᓘᓐᓃᑦ ᓯᕗᓪᓕᐅᑎᓯᒪᔭᕗᑦ ᑖᓐᓇ 
ᐋᓐᓂᐊᕕᓕᐊᕆᐊᓕᒃ ᑐᐊᕕᕐᓇᖅᑐᒃᑯᑦ ᑖᒃᑯᐊ ᐃᓱᒫᓘᑎᒋᔭᐅᔪᑦ ᑲᒪᒋᓇᓱᖃᑦᑕᕐᑕᕗᑦ ᑳᓐᑐᕌᒃ ᐃᓗᓕᖏᑦᑎᒍᑦ 
ᑎᑎᕋᕐᓗᒋᑦ ᖁᒡᕕᒃᑕᖃᕐᐸᑦ ᐱᐅᓇᔭᖅᑑᓚᓯᒪᓪᓗᑕ ᑭᓯᐊᓂ ᒫᓐᓇᒧᑦ ᑎᑭᒃᖢᒍ ᐱᑕᖃᙱᑦᑐᖅ. 
 
ᓲᕐᓗ ᓴᓂᑭᓗᐊᖅ ᐅᒃᑑᑎᒋᓪᓗᒍ ᑕᒪᓐᓇ ᐊᖅᑭᒃᑕᐅᓯᒪᓕᖅᑐᖅ ᖁᕐᕕᖃᕐᓂᐊᕐᒪᑦ ᑕᐃᓐᓇ Charter-ᑕᐅᖃᑦᑕᖅᑐ 
ᐋᓐᓂᐊᕕᓕᐊᕈᔾᔨᖃᑦᑕᖅᑐᖅ. ᐊᔾᔨᒌᙱᒻᒪᔾᔪᒃ ᑳᓐᑐᕌᖓ ᑕᐃᓐᓇ ᑕᐃᒃᑯᓄᖓ ᐊᑐᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᔅᓴᐅᓴᖅᑐᒋᑦ $20,000,000-ᕌᖅᑎᓪᓗᒋᑦ ᐊᕐᕌᒍᓕᒫᖅ 
ᓂᐅᕕᕈᑎᑐᐃᓐᓇᐅᓐᖏᒻᒪᑕ ᐅᖅᓱᐊᓗᒻᒧᑦ ᑕᐃᒃᑯᐊ ᑮᓇᐅᔭᓕᐅᕈᑎᓪᓗᐊᕌᓘᖃᑦᑕᕐᖓᑕ. ᐱᓕᕆᓐᖏᓇᔅᓯᓕ 
ᑕᐃᒃᑯᐊ ᐱᔪᒪᓪᓚᕆᑦᑕᕋᓗᐊᔅᓯᓐᓂᑦ ᓇᓗᓇᐃᖅᓯᕙᓐᖏᓇᔅᓯ ᑳᓐᑐᕌᑦᑕᐅᖁᔭᔅᓯᓐᓂᑦ ᐃᓱᒪᓯ ᐋᖅᑭᔅᓯᒪᓕᕇᕐᖓᑦ, 
ᐊᔪᓗᐊᕋᑦᑕ ᑕᐅᕗᖓ ᓯᕗᒧᑦ. 
 
ᐅᐃᓂᐸᒡᒨᕈᔾᔭᐅᓚᐅᖅᓯᒪᒐᒪ ᑕᐅᓄᖓ ᑕᐃᒪᐃᑦᑐᒃᑯᑦ ᑐᐊᕕᕐᓇᖅᑐᒃᑰᕈᑕᐅᓚᐅᓐᖏᑦᑐᖅ ᑭᓯᐊᓂ 
ᐱᐅᓐᖏᓂᖅᓴᒧᑦ ᐱᖃᑦᑕᕋᔅᓯ. ᑮᓇᐅᔭᕐᔪᐊᕌᓗᓐᓂᑦ ᐊᑐᖅᑎᓪᓗᒋᑦ ᓈᒻᒪᑦᑐᒥᑦ. 
 
ᑕᐃᒪᓕ ᓴᖅᑮᖁᔭᕋᓗᐊᕋ ᑕᒪᒃᑯᓇᓂ ᐊᕕᑦᑐᖅᓯᒪᔪᓂᑦ ᖃᓄᐃᑦᑐᓂᒃ ᐊᑐᖃᑦᑕᕐᒪᖔᑕᓕ ᐊᔾᔨᖏᓐᓂᑦ 
ᓴᖅᑮᔪᓐᓇᖅᑲ ᑕᕝᕙᓂ ᒪᓕᒐᓕᐅᕐᕕᒻᒥ ᐄᒪᒃ ᐊᔾᔨᐸᓗᖏᓐᓂᑦ ᐊᑐᖃᑦᑕᕋᓗᐊᕐᒪᖔᔅᓯ. ᐊᔾᔨᓐᖑᐊᖑᔪᓂᓪᓘᓐᓃᑦ 
ᑎᑎᖅᑲᐅᔪᓂᓪᓘᓐᓃᑦ ᖃᓄᐃᑦᑐᒥᑦ ᐊᑐᕐᒪᖔᑕ. ᑕᒫᓂᓗ ᑲᓇᑕᒥ ᐱᕙᓕᕋᔭᖅᑐᑦ ᐃᑲᔪᖅᐹᓪᓕᕋᔭᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᔾᔨᓐᖑᐊᓂᑦ ᓴᖅᑮᒍᓐᓇᖅᑐᖓ 
ᑖᔅᓱᒧᖓ ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᓐᖑᐊᑐᐃᓐᓇᐅᓐᖏᑦᑐᓂᒃ ᓇᓗᓇᐃᖅᓯᒪᔪᓂᒃ ᖃᓄᕐᓗ ᖃᓄᖅ 
ᑳᓐᑐᕌᑦᑕᐅᕙᒻᒪᖔᑕ ᐊᖏᖅᑕᐅᓯᒪᑐᐃᓐᓇᐸᑦᑐᑦ ᑕᐃᒃᑯᐊ ᖃᖓᑕᓲᑦ. 
 
ᓴᖅᑭᔮᖅᑎᑦᑎᒋᐊᖃᕋᕕᑦ ᒥᓂᔅᑕ ᓄᓇᕗᒻᒥᐅᓄᑦ. ᓱᒻᒪᑦ ᑕᒪᒃᑯᐊ ᐃᓐᓇᑐᖃᐅᔪᑦ ᐋᓐᓂᐊᔪᓪᓘᓐᓃᑦ ᐃᒫ 
ᐊᑲᐅᑦᑎᐊᕆᐊᖃᕋᓗᐊᕐᖓᑕ ᖃᖓᑕᓲᒥᑦ. ᑕᐃᒃᑯᐊᓗ ᐅᖃᖃᑕᖅᑎᓪᓗᒋᑦ ᐊᑭᓕᖅᓱᕋᔅᓯᐅᒃ ᑮᓇᐅᔭᕐᔪᐊᕌᓗᓐᓂᒃ 
ᓂᐅᕕᖅᑐᒋᓪᓗ. 
 
ᐊᒻᒪᓗ ᐅᑉᐱᕈᓱᒃᑲᒪ ᑕᒪᒃᑯᐊ ᐃᓱᒪᒋᓪᓗᒋᑦ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ ᖃᖓᑕᓲᑐᐃᓐᓇᐅᓐᖏᑦᑐᓂᒃ 
ᓵᑕᒐᑐᐃᓐᓇᐅᓐᖏᑦᑐᓂᒃ ᐋᓐᓂᐊᖅᑐᓄᑦ ᑐᕌᖓᓪᓚᕆᑦᑐᓂᒃ ᖃᖓᑕᓲᖑᔪᓂᒃ ᑕᐃᒪᐃᒍᓐᓇᕈᕕᑦ ᐃᓄᐃᑦ 
ᖃᐅᔨᒪᓂᐊᕐᖓᑕ ᐊᒃᓱᕈᑦᑎᐊᕋᓱᒃᑲᓗᐊᕋᕕᑦ ᐊᑲᐅᑎᓐᓇᓱᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑉᐸᑦᑐᒍᑦ ᐊᔾᔨᒌᓐᖏᑦᑐᓂᒃ 
ᑕᒪᒃᑯᓄᖓ ᖃᓄᐃᑦᑐᓂᒃ ᖃᖓᑕᓲᖃᕆᐊᖃᕐᒪᖔᑕ ᓇᓗᓇᐃᖅᓯᒪᑦᑎᐊᖅᑐᑦ ᖃᓄᐃᑦᑐᓂᒃ ᐊᑐᕆᐊᖃᕐᒪᖔᑕ 
ᖃᖓᑕᓲᖑᔪᓂᑦ ᐊᒻᒪ ᐊᑭᕋᐅᑎᐅᔪᓂᒃ ᐃᓗᐊᓅᖅᓯᒍᓐᓇᕋᓗᐊᕐᒪᖔᑕ. 
 
ᐅᕝᕙᓘᓐᓃᑦ ᒪᓕᒋᐊᖃᖅᑐᑦ ᐊᔾᔨᒌᓐᖏᑦᑐᑦ ᑕᐃᒃᑯᐊᓗ ᑲᒪᔨᐅᓂᐊᖅᑐᑦ ᓘᑦᑖᖑᔪᑦ ᖃᖓᑕᓲᒦᒋᐊᖃᖅᑐᑦ 
ᑲᒪᓂᐊᕐᓗᑎᒃ ᐊᒻᒪᓗ ᑕᒪᓐᓇ ᑐᓴᖅᑎᒍᓐᓇᕐᒥᔭᕋ ᑖᔅᓱᒧᖓ ᒪᓕᒐᓕᐅᖅᑎᒧᑦ ᑕᐃᒃᑯᐊᓗ 
ᒪᓕᑦᑕᐅᔭᕆᐊᖃᖃᑦᑕᖅᑐᑦ ᑲᓇᑕᒥ ᓇᒥᓕᒫᖅ ᐊᔾᔨᐸᓗᑐᐃᓐᓇᖏᑦ ᖃᖓᑕᓲᓪᓕ ᐊᑐᖅᐸᒃᑕᕗᑦ ᑕᒫᓂ 
ᐊᑐᖅᑕᕙᒻᒥᔪᑦ ᓯᓚᕐᔪᐊᒥ. ᐊᑐᖅᐸᑦᑕᕗᑦ ᑕᐃᒃᑯᐊ ᐋᑐᕚᒦᑦᑐᑦ ᑐᐊᕕᕐᓇᖅᑐᓕᕆᓂᕐᒧᑦ ᐋᑐᕚᒨᖅᐸᓪᓕᐊᔪᑦ.  
 
ᑭᕙᓪᓕᕐᒥᑦ, ᒫᓂᑑᕙᒥ, ᒫᓂᑑᕙᒦᒻᒥᔪᖅ, ᑭᕙᓪᓕᕐᒥ, ᐃᖃᓗᑦᑑᑦᑎᐊᕐᒥ, ᔭᓗᓇᐃᒻᒦᒻᒥᔪᑦ ᐊᓯᖏᑦ 
ᑕᐃᒪᐃᑦᑐᓴᐃᓐᓇᕐᒥᑦ ᐊᑐᖃᑦᑕᖅᑐᑦ.  
 
ᓇᓗᓇᐃᕈᒪᔭᕋᓕ ᐊᔅᓱᕈᑦᑎᐊᕋᓱᑉᐸᑦᑐᒍᑦ ᐱᔨᑦᑎᖅᑐᒋᑦ ᑕᒪᒃᑯᐊ ᐋᓐᓂᐊᕕᓕᐊᕈᓐᓇᖁᓪᓗᒋᑦ ᐃᓄᖁᑎᒋᔭᕗᑦ. 
ᑕᐃᒃᑯᐊᓕ ᐊᒥᓲᓂᖏᓐᓄᑦ ᐃᒫᒃ ᐃᖏᕐᕋᓂᐅᖃᑦᑕᖅᑐᑦ ᑐᐊᕕᕐᓇᑐᒃᑰᑐᐃᓐᓇᖏᑦᑐᑦ ᑕᒪᒃᑯᓄᖓ ᓄᓇᓕᓐᓄᑦ 
ᑐᐊᕕᕐᓇᖅᑐᒃᑰᑐᐃᓐᓇᓐᖏᑦᑐᑦ. ᑖᓐᓇ ᓇᓗᓇᐃᕈᒪᕋᑖᖅᑕᕋ.  
 
ᑭᓯᐊᓂ ᑕᒪᓐᓇ ᐊᑐᐃᓐᓇᐅᑎᒍᓐᓇᖅᑕᕋ ᒪᓕᒐᓕᐅᖅᑎᒧᓐ ᐊᑐᖅᑕᐅᕙᒻᒥᔪᑦ ᐊᓯᖏᑦ ᑲᓇᑕᒥ. ᑕᒫᓂᑦᑕᐅᖅ 
ᓄᓇᕗᒻᒥ ᐱᔪᒪᕙᒻᒥᔭᕗᑦ ᑖᒃᑯᐊ ᖃᖓᑕᓲᖑᔪᑦ ᐊᖏᖅᑕᐅᓯᒪᓗᑎᒃ ᐊᑦᑕᓇᓐᖏᓪᓗᑎᓪᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᕆᔪᒪᔭᕋ ᒥᓂᔅᑕ ᑕᐃᒪ ᐊᒥᓲᒻᒪᑕ ᑭᕙᓪᓕᕐᒦᖔᖅᑐᑦ ᐊᐅᓚᐸᑦᑐᑦ 
ᑐᔪᕐᒥᕕᒻᒨᖃᑦᑕᕐᖓᑕ ᐃᓄᐃᑦ ᓇᔪᖅᐸᑦᑕᖓᓅᖏᑦᑐᖅ ᐱᔾᔪᑎᒋᓪᓗᒍ, ᑐᑭᓯᐊᓇᖅᑐᑎᓪᓗ ᐃᓚᖏᑦ 
ᑐᔪᒻᒥᕕᒻᒨᖅᑐᓂ ᑕᐃᒃᑯᐊ ᐊᓯᖏᓐᓂᒃ ᐃᒻᒥᓂᒃ ᐊᑭᓖᔭᕆᐊᖃᕋᕕᓐ ᓂᕆᔾᔪᑎᓂᓪᓗ ᑭᓱᓯᐊᓂ ᐅᑎᕈᓐᓇᕐᓗᓂ.  
 
ᐊᕐᕌᒎᓐᓂᒃ ᒪᕐᕉᓐᓂᒃ ᐳᐃᒍᖅᑕᒥᓂᐅᓪᓗᓯᒃ $200 ᐋᕐᕌᒎᒃ ᒪᕐᕉᓕᖅᑑᒃ ᐊᑯᓂᐊᓗᒃ ᐅᑎᖅᑎᑦᑎᕕᐅᓇᓱᑉᐸᒻᒪᑕ 
ᑮᓇᐅᔭᑎᒍᑦ. ᓱᒻᒪᓂᒃᑯᐊ ᓱᒃᑲᐃᑉᐸᑦ. ᑕᐃᒃᑯᐊ ᖃᖓᑦᑕᐅᓯᖅᑕᕕᓂᐅᓪᓗᑎᒃ ᒐᕙᒪᒃᑯᓐᓂᑦ ᖃᖓᑦᑕᐅᑎᖏᑦ 
ᑭᓯᐊᓂᓕ ᐊᖏᕐᕋᕋᓗᐊᕐᕋᒥ ᐃᑭᔾᔪᑎᕈᓗᐊᓂᒃ ᐱᖃᓐᓂᖏᒻᒪᓐ. ᐃᑭᔾᔪᑎᕈᓗᒃ ᑕᐃᓐᓇᓗ ᑐᓂᓂᐊᖅᑕᖅ 
ᐊᖏᕈᑎᒥᒃ ᐱᑕᖃᕆᐊᖃᒻᒥᒻᒪᑦ.  
 
ᓱᒻᒪᓪᓕ ᖃᖓᑦᑕᐅᑎᒋᒋᐊᖃᑦᑕᕐᒥᓂᖏᑦ ᐸᐃᑉᐹᖏᑦ ᐱᑕᖃᕇᑎᓪᓗᒋᑦ ᑕᐃᓐᓇ ᐃᑭᔾᔪᑎᕈᓗᒃ 
ᐱᑕᖃᕆᐊᖃᓪᓚᕆᑉᐸ? ᑭᖑᕙᕈᑎᓪᓚᕆᐊᓘᕙᑦᑐᖅ ᑖᒃᑯᓄᖓ ᑮᓇᐅᔭᓄᑦ ᐊᑭᓕᖅᑕᐅᖃᑦᑕᕐᓂᖏᓐᓄᑦ. 
ᓱᒻᒪᓂᒃᑯᐊ ᑕᐃᒪᐃᒋᐊᖃᒻᒪᕆᒃᑭᕙᓐ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓛᒃ ᐅᖃᐅᓯᕆᔭᖓᓂ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᔪᖅ ᐅᑎᖅᕕᐅᓲᖑᒻᒪᑦ ᑐᔪᒻᒥᔾᔪᑎᖏᓐᓄᑦ ᓂᕆᔾᔪᑎᖏᓐᓄᓪᓗ. ᑖᒃᑯᐊ ᓯᓚᑖᓂᑦᑐᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ.  
 
ᐃᖅᑲᓇᐃᔭᖅᑎᐅᖏᑉᐸᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑕᐃᒃᑯᐊ ᐊᑭᓕᖃᑦᑕᖅᑕᕗᑦ ᖃᖓᑦᑕᐃᑎᖏᑦ ᐊᒻᒪᓗ 
ᑐᔪᒻᒥᔾᔪᑎᖏᑦ. ᑕᐃᒪᓕ ᐃᖅᑲᓇᐃᔭᖅᑎᐅᔪᖅ ᐅᑎᖅᑎᑦᑎᖁᔨᑉᐸᑦ ᓂᕆᔾᔪᑎᒥᓂᖏᓐᓂᒃ ᐃᖅᑲᓇᐃᔭᖅᑎᐅᔪᑦ 
ᑕᐃᒪᐃᑦᑐᓂᒃ ᓇᓕᖅᑲᖏᓐᓂᒃ ᐱᑕᖃᕆᐊᖃᒻᒪᑕ. ᓇᓕᐊᑐᐃᓐᓇᖅ ᑕᐃᒪᐃᓲᖑᒻᒪᑕ ᑕᒪᒃᑯᐊ ᐱᓕᕆᕕᐅᔪᑦ. 
 
ᑭᓯᐊᓂᓕ ᑕᕝᕗᖓ ᐋᓐᓂᐊᕕᓕᐊᖅᑎᓪᓗᒋᑦ ᑕᐃᒪᐃᑦᑐᓂᒃ ᐱᖃᖏᑦᑐᒍᓪᓕ. ᖃᖓᑦᑕᐃᑎᖏᑦ ᐊᑭᓕᖅᑎᓪᓗᒋᑦ 
ᑐᔪᕐᒥᕕᒋᓂᐊᖅᑕᖓᓄᑦ ᖃᖓᑕᓲᑯᕕᒻᒧᑦ ᓂᕆᑎᑦᑐᒋᓪᓗ, ᓂᕆᔪᓐᓇᖅᑎᑦᑐᒋᓪᓗ ᑕᕝᕙᓂ ᑐᔪᕐᒥᕕᒻᒥ. ᑕᕝᕘᓇ 
ᐊᔾᔨᒋᖏᒻᒪᒋᑦ ᑕᐃᒃᑯᓄᖓ ᐊᐅᓚᐸᑦᑐᓄᑦ ᐋᓐᓂᐊᕕᓕᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ H-13, ᐅᓇ ᐊᐱᖅᑯᓯᕆᔪᒪᖅᑲᐅᓪᓗᒍ ᓴᓇᔪᑦ 
ᑮᓇᐅᔭᓕᐊᖑᓲᖅ, first item on the estimates. ᑕᐃᒪ ᐊᕐᕌᓂ 2006-07-ᒥ $46,322,000. estimated for 
(ᑐᓵᔨᒃᑯᑦ): ᑖᒃᑯᓄᖓ ᐊᑭᓖᔾᔪᑕᐅᖃᑦᑕᓂᐊᖅᑐᑦ ᑮᓇᐅᔾᔭᔅᓵᖑᔪᓄᑦ $2 ᒥᓕᐊᓐᓂᑦ ᖃᑦᑏᓇᐊᓂᖅᓴᐅᒻᒪᑦ. 
ᓱᒻᒪᓄᑯᐊ, ᓱᒻᒪᑦ ᑕᐃᒪᐃᑉᐸᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᖅᑐᒍᓗ ᑖᓐᓇ 6 - 7-ᓂ 
ᐃᖅᑲᓇᐃᔮᖑᔪᑦ ᐊᑭᓕᖅᓱᖅᑕᐅᖃᑦᑕᓚᐅᕐᖓᑕ ᐊᓯᐊᒍᑦ ᐃᓛᑰᖓᔪᓂᒃ ᑕᐃᓐᓇ ᐲᓚᐅᕋᑦᑎᒍᑦ ᑕᕝᕙᓐᖓᑦ 
ᐋᖅᑭᒋᐊᖅᑎᓪᓗᑎᒍ ᑖᒃᑯᐊ ᑮᓇᐅᔭᑦ ᐋᖅᑭᒋᐊᖅᓯᒪᔪᑦ ᐊᑐᖅᑐᒃᓴᐃᑦ ᐋᖅᑭᒋᐊᖅᓯᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑐ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᑕᐃᒪᓕ ᑕᐃᒪᐃᒃᑲᔭᕆᕗᖃᐃ ᓂᐅᕐᕈᖃᑦᑕᕈᑎᒃ ᐃᖏᕐᕋᔾᔪᑎᓪᓗᑦ 
ᑕᐃᒪᐃᒃᓴᐃᓐᓇᑐᐃᓐᓇᕆᕗᑦ ᑕᐃᒃᑯᓄᖓᖃᐅᓇᐃ ᐃᖅᑲᓇᐃᔭᖅᑎᐅᔪᑦ ᑕᐃᒪᐃᒃᑑᓚᕿᕙ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᒃᓴᖃᐃ ᓂᐅᕐᕈᖃᑦᑕᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᑦ ᓱᓕ ᑕᕝᕙᓂ ᓯᕗᓪᓕᖅᐹᒥᒃᐱᑦ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᑦᑐᖓᓱᓕ ᕼ 13. ᑖᒃᑯᓂᖓᑦᓴᐃᓐᓇᖅ ᐅᖃᐅᓯᖃᖅᑐᖓ ᓇᒧᓪᓕ 
ᑕᐃᒃᑯᐊ ᑮᓇᐅᔭᐃᑦ ᐊᒥᓲᒍᓐᓇᐃᓪᓕᕚᓪᓕᕈᑕᐅᔪᑦ $2,000,000. Something for staff ᓇᒧᓪᓕᑭᐊᖅ ᐃᓕᖕᒪᑕ 
ᑖᓐᓇ ᐅᖃᖅᑲᐅᒐᕕᑦ ᒥᑭᓕᒋᐊᐹᕐᓕᕐᖢᓂ ᓇᓂᑭᐊ ᐊᖏᓪᓕᒋᐊᕐᐹᓪᓕᕐᓯᒪᕙ ᓴᓇᔨᐅᑉ ᑮᓇᐅᔭᕐᑖᒃᓴᖓ ᐊᒻᒪᓗ 
ᐃᖏᕐᕋᔭᕋᐅᑎᒃᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐊᒡᓘᒃᑲᑦᓯᐊᕙᐅᒐᔭᖅᑐᒃᓴᐅᔪᑎᑦ. 
 
>>ᐃᓪᓚᖅᑐᑦ 
 
ᑖᓐᓇ ᕋᓐ ᑭᐅᖁᓂᐊᕋᒃᑯᑦ ᑖᒃᓱᒧᖓ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᐊᖅᑕᖓ ᑖᒃᑯᓄᖓ ᑮᓇᐅᔾᔭᒃᓵᕆᔭᐅᔪᓄᑦ 
$2,000,000.-ᓂᒃ ᖃᑦᑎᓐᓇᐅᓂᕐᓴᐅᕗᖅ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎ ᐃᓛᒃ ᐃᓐᓄᒃᑕᐅᒍᓐᓇᖏᓐᓂᖏᓐᓄᑦ 
ᐋᓐᓂᐊᓯᐅᖅᑏᑦ. ᖃᐅᔨᒪᒐᓗᐊᖅᑐᒍᑦ ᑮᓇᐅᔭᑦ ᐊᑐᐃᓐᓇᐅᓚᐅᕐᑑᒐᓗᐊᑦ 2006-07 ᐊᒻᒪᓗ ᐃᖃᓗᑦᑑᑦᑎᐊᕐᒥ 
ᖃᖏᖅᖠᓂᕐᒥᓗ ᐃᖅᑲᓇᐃᔭᖅᑎᐅᔪᑦ ᑕᕝᕗᖓ ᑕᐃᒪᐃᓐᓂ ᐃᓛᒃ ᐃᓐᓄᒃᓯᒪᒍᓐᓇᓚᐅᓐᖏᒻᒪᑕ 
ᑕᐃᒪᐃᓐᓂᐊᖅᑑᔮᓚᐅᓐᖏᒻᒪᑦ. 
 
ᑕᐃᒪᓕ ᑖᒃᑯᐊ ᐲᖅᑎᓯᒪᑲᐃᓐᓇᖅᑕᕗᑦ 24.9 ᐃᖃᓗᑦᑑᑦᑎᐊᒥ ᐃᖅᑲᓇᐃᔮᖑᔪᑦ ᐃᖃᓗᑦᑑᑦᑎᐊᕐᒥ ᐊᒻᒪ 
ᖃᖏᖅᖠᓂᕐᒥ $2,896,000 ᖃᑦᑎᓐᓇᐅᓂᕐᓴᐅᓚᕿᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐳᕋᐅᓐ. ᒥᔅᑐ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᒐᓗᐊᖅ ᑕᐃᒃᑯᐊ ᖁᐊᖅᑎᑕᐅᓯᒪᓚᖓᒻᒪᑕ ᐊᐃᒃᑖᖑᒐᓗᐊᖅ. 
ᖃᖏᖅᖠᓂᕐᒥᓗ ᑕᐅᕙᓂᓗ ᕿᑎᕐᒥᐅᓂ ᐋᓐᓂᐊᓯᐅᖅᑎᑦ ᐊᒥᒐᖅᑐᒻᒪᕆᐊᓗᖕᒪᑕ.  
 
ᒥᓂᔅᑐᖃᐃ ᐱᔪᓐᓇᕐᓂᓕᒫᒥᓂ ᑕᐃᒃᑯᐊ ᐃᓄᖃᕆᐊᖃᕐᒪᑕ ᓴᓇᕝᕕᐅᔪᐃ, ᐃᓄᖃᓐᖏᑦᑐᑦ ᐱᓇᓱᒃᓯᒪᕗᖅ ᒫᓐᓇ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ. ᑕᐃᒃᑯᐊ ᐃᓄᖃᓐᖏᑦᑐᑦ ᐱᓇᕼᐅᐊᖅᑕᔪᕼᐅᓕ ᕿᑎᕐᒥᐅᒥ next 
week ᑕᐃᒃᑯᐊ ᕼᐊᓇᔨᒃᕼᐊᓂᒃ ᕼᐊᓇᔨᒃᑯᑦ ᕿᓂᕆᐊᓐᓂᐊᕐᒥᔪᒍᑦ. ᓄᓇᕗᖕᒧᑦ ᕼᐊᓇᔪᓐᓇᖅᑐᒃᕼᐊᓂᒃ 
ᕿᓃᓐᓇᖅᑐᒍᑦ ᑕᕝᕙ ᕼᐅᓕ ᒧᓇᕐᕼᐃᑦ ᑕᒪᓃᑦᑐᑦ ᐊᒥᒐᑦᑎᐊᕐᒪᑕ ᐊᖏᖅᕼᐃᒪᑎᐊᖅᑕᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᖓᔮᓐᖏᓗᐊᖅᑐᐊᓗᖕᒪᑕ ᒥᓂᔅᑐᑎᑐᑦ title-ᖃᓕᕋᒪ 
ᐊᓇᕐᕕᖃᓗᒃᑖᖅᑐᓂᒃ ᑎᖕᒥᓲᖃᓐᓂᐊᓕᕋᑦᑕ. ᑕᕝᕙᑐᐊᑲᓚᐅᖅ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑐ ᐊᒻᒪᓗ ᐃᖅᑲᓇᐃᔭᕐᑎᑎᑦ.  
 
ᐊᐱᕆᓚᐅᑲᒍᒪᓪᓗᖓ ᐅᕙᓃᓛᒃ ᐊᑕᐅᓯᐊᓐᖏᒃᖢᑕ ᒪᓕᒐᓕᐅᖅᑎᑎᒍᑦ ᓂᓪᓕᖃᑦᑕᕐᓯᒪᒐᑦᑕ ᐃᓱᒫᓗᑎᒋᔭᑦᑎᓐᓂᒃ 
ᑕᒪᑐᒥᖓ ᐊᐅᓚᑕᐅᓂᕆᖃᑦᑕᕐᑕᖓᑕ ᐋᓐᓂᐊᕕᓕᐊᖅᑐᑦ ᐃᖏᕐᕋᔾᔪᓯᓕᕆᓂᕐᒧᑦ ᑕᒫᓂ ᕿᑭᖅᑖᓘᑉ ᒥᒃᓯᖔᖓᓂ. 
ᖃᓄᐃᓕᖓᔪᓐᓂᓪᓕᑭᐊᖅ ᐋᖅᑭᒃᓯᓯᒪᓕᖅᐱᑦ ᒥᓂᔅᑑᓪᓗᑎᑦ ᑖᓐᓇ ᐊᖅᑭᒋᐊᕋᓱᒃᖢᒍ ᕿᑭᑖᓗ 
ᐃᓗᐊᙱᓕᐅᕈᑎᒋᓯᒪᔭᕗᑦ. ᑕᐃᔅᓱᒪᓂ ᑲᑎᒪᖃᑦᑕᖅᑎᓪᓗᑕ ᐃᓛ ᓯᕗᓪᓕᕐᒥ ᒪᓕᒐᓕᐅᕐᕕ ᒪᑐᐃᖓᑎᓪᓗᒍ 
ᑕᒪᓐᓇ ᐅᖃᐅᓯᕆᖃᑦᑕᓚᐅᖅᑕᕗᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᓯᕗᓪᓕᕐᐹᒥ ᑭᐅᖅᑳᕈᒪᔭᕋ 
ᐊᓯᔾᔩᓚᐅᙱᓂᑦᑎᓐᓂ ᐱᓕᕆᐊᖃᓚᐅᕋᑦᑕ 200-ᓂᒃ ᐅᖃᐱᓘᑕᐅᖃᑦᑕᖅᑐᓂᒃ. ᑖᒃᑯᐊ ᓄᑕᐅᙱᑦᑐᑦ ᒪᓕᒃᖢᒋᑦ 
ᐊᕐᕌᓂᐅᓚᐅᖅᑐᒥ. ᑖᒃᑯᐊ ᓴᖅᑭᑎᑕᐅᓯᒪᔪᑦ ᑎᑎᖅᑲᐃᑦ ᓲᕐᓗ, ᖃᖓᑦᑕᐅᑎᑖᕐᓂᐊᕐᓗᓂ ᐊᒥᓱᒻᒪᕆᐊᓘᖃᑦᑕᕐᒪᑕ. 
ᐱᓗᐊᖅᑐᒥᒃ ᑕᕝᕙᓂ ᕿᑭᖅᑖᓗᖕᒥᐅᓂ ᐊᑕᐅᓯᑐᐃᓐᓇᐅᓪᓗᓂ ᐋᓐᓂᐊᕐᕕᒃ.  
 
ᑖᒃᑯᐊ ᐊᑲᐅᓯᕚᓪᓕᖅᑎᑦᑕᕗᑦ ᒐᓱᐊᖅᑕᕗᑦ ᐃᓱᒫᓗᒍᑎᒋᔭᐅᔪᓄᑦ ᑕᒪᑐᒧᖓ. ᑕᐃᓐᓇ ᐋᓐᓂᐊᕐᕕᖕᒥ 
ᐱᓕᕆᔨᐅᔪᖅ ᐃᖏᕐᕋᔪᓕᕆᓂᕐᒧᑦ ᐃᓛ ᐊᐅᓪᓚᖃᑦᑕᕐᓂᕐᒧᑦ ᐱᓕᕆᔨᐅᔪᖅ ᖃᖓᑦᑕᐅᑎᓕᕆᔨᐅᔪᖅ ᑕᕝᕙᓂ 
ᐊᒻᒪᓗᑦᑕᐅᖅ ᐊᓯᔾᔨᖅᑕᐅᓚᐅᖅᑐᖅ. ᐸᖕᓂᖅᑑᒧᐊᖅᑎᑦᓯᓚᐅᕐᓯᒪᒐᑕ ᐋᓐᓂᐊᕐᕕᖕᒧᑦ ᖃᓗᓐᓈᑦ 
ᓄᓇᖓᓐᓅᖓᐅᓂᐊᖅᑐᓄᑦ ᖃᖓᑦᑕᐅᑎᑖᕐᑎᑦᑎᔨᐅᓂᐊᕐᓗᓂ.  
 
ᑖᒃᑯᐊ ᐊᒡᒍᕐᓯᒪᓕᓚᐅᕐᒪᑕ ᐱᓕᕆᐊᕆᔭᐅᔪᑦ ᑕᕝᕙᓂ ᐃᖃᓗᖕᓂ ᐋᓐᓂᐊᕐᕕᒃ ᑲᒪᒋᔭᖃᖃᑦᑕᓚᐅᕐᒪᑕ 
ᐋᓐᓂᐊᕐᕕᓕᐊᕐᓂᐊᖅᑐᓂ ᐋᓐᓂᐊᕐᕕᓕᐊᕐᓂᐊᙱᑦᑑᒐᓗᐊᕐᓂᒡᓗ ᑖᒃᑯᐊ ᐊᒡᒍᓕᓚᐅᕋᑦᑎᒍ ᐱᓕᕆᐊᕆᔭᖏᑦ. 
ᐱᓕᕆᖁᓪᓗᒋᓗ ᑕᒡᕙᓂ  

ᐋᓐᓂᐊᕐᕕᖕᒦᑦᑐᓂᒃ. ᑕᒡᕙᓂ ᕿᑭᖅᑖᓗᖕᒥᑐᐃᓐᓇᖅ 13-ᑕᐅᓴᓐᖑᒻᒪᑕ ᑖᒃᑯᐊ ᑲᒪᒋᖃᑦᑕᖅᑕᕗᑦ ᑕᖅᑭᓂ 12-ᓂ 
ᐊᕐᕌᒍᓗᒃᑖᖅ.  ᐃᒻᒪᖃ 2 ᐳᓴᓐᑦ ᐅᖃᐱᓘᑎᒋᔭᐅᖃᑦᑕᓚᐅᖅᖢᑐᑎᒃ. 
 
ᐃᒪᓐᓇᐃᓕᐅᕐᓯᒪᔪᒃ ᑕᒪᓐᓇ ᐊᑲᐅᓯᕚᓪᓕᖅᑎᑕᐅᔪᓐᓇᖁᓪᓗᒍ ᖃᖓᑕᔫᖅᑎᓂᒃ ᑲᑎᒪᖃᑎᖃᓚᐅᕋᑦᑕ 
ᐋᖅᑭᒃᓯᓪᓗᑕᓗ ᓲᕐᓗ ᑐᓴᐅᒪᖃᑦᑕᐅᑎᒃᓯᐊᕐᓂᕐᓴᐅᔪᒪᓪᓗᑕ ᖃᖓᑦᑕᐅᑎᓪᓕ ᐱᔾᔪᑎᒋᓪᓗᒋᑦ ᐅᖃᖃᑎᒋᓪᓗᑎᒍᑦ 
ᑖᒃᑯᐊ First Air-ᒃᑯᑦ ᐱᓕᕆᖃᑎᖃᖃᔭᖃᑦᑕᕋᑦᑎᒍ ᐅᕙᑦᑎᓐᓂᒃ ᐱᔨᑦᓯᕋᖃᑦᑕᕐᒪᑕ ᐊᒻᒪᓗ, 
ᐃᖅᑲᓇᐃᔭᖅᑎᑦᑎᓐᓂ ᐅᕙᓂ ᐊᑑᕚᒥᓘᓐᓃᑦ ᐸᓐᓂᖅᑑᒥᓘᓐᓃᑦ ᐅᖃᓪᓚᖃᑎᖃᑦᓯᐊᖃᑦᑕᕐᖢᑎᒃ. 
 
ᐊᒻᒪᓗᑦᑕᐅᖅ, ᑕᒪᓐᓇ ᐋᖅᑭᓚᐅᕐᓯᒪᓪᓗᑎᒍ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎ ᐸᓐᓂᕐᑑᒥ 
ᐃᖅᑲᓇᐃᔭᕐᓇᐅᖏᑦᑎᓪᓗᒍ ᐃᖅᑲᓇᐃᔭᖅᑎᑕᐅᖃᑦᑕᓕᕐᖢᓂ ᐅᖃᓗᒃᕕᐅᒑᖓᒥ ᐅᖃᓗᕝᕕᐅᔪᖃᖃᑦᑕᕐᖢᓂᓗ 
ᑐᐊᕕᕐᓇᖅᑐᒃᑯᑦ ᐃᖅᑲᓇᐃᔭᕐᓂᐅᑉ ᐅᖓᑖᓄᑦ ᐃᖅᑲᓇᐃᔭᖁᔭᐅᓯᒪᓕᕆᓪᓗᓂᓗ ᖃᖓᑕᔫᖅᑕᖃᕐᓂᐊᓕᕌᖓᑦ 
ᓱᕐᓗ ᐃᖅᑲᓇᐃᔭᐃᓐᓇᖃᑦᑕᖁᔭᐅᓪᓗᓂ. 
 
ᐊᒻᒪᓗ ᑐᓴᐅᒪᖃᑦᑕᐅᑎᓪᓗᑕᓗ ᑐᔪᕐᒥᕕᖕᓂᒃ ᐊᓪᓚᒡᕕᒃᑎᓐᓂᒡᓗ ᑕᒪᒃᑯᐊ ᐃᖏᕐᕋᔭᖕᓂᐊᖅᑐᑦ 
ᐃᑲᔪᕈᓐᓇᕈᒪᖁᓪᓗᒋᑦ ᐊᒻᒪᓗᑦᑕᐅ, ᑕᒪᒃᑯᐊ ᑲᒪᒋᔭᖃᕈᔭᒪᔪᒍᑦ ᐊᕐᕌᒍ ᖃᕆᑕᐅᔭᒃᑯᑦ ᐋᖅᑭᒃᓱᕐᓯᒪᔪᓂᒃ ᑕᒪᒃᑯᐊ 
ᑎᑎᖅᑲᖁᑎᖏᑦ ᐋᓐᓂᐊᕐᕕᓕᐊᖃᑦᑕᖅᑐᑦ ᐊᖏᕐᕋᐅᓂᐊᖅᑐᓪᓗ. 
 
ᑖᒃᑯᐊ ᑕᒡᕙ ᐊᑲᐅᓯᕚᓪᓕᕐᑎᒐᓱᒃᓯᒪᔭᕐᐳᑦ ᑖᒃᑯᐊ ᐊᒻᒪᓗ, ᐅᖃᒃᑲᓐᓂᕈᒪᓛᖅᑐᖓ ᐊᕐᕌᒍ ᐊᓂᒍᕐᓯᒪᓕᕐᐸᑦ ᑕᒪᓐᓇ 
ᐊᑐᓕᖅᑎᑕᐅᓚᐅᖅᑎᓪᓗᒍ ᖃᐅᔨᒋᐊᒃᑲᓐᓂᕈᒪᔪᖓ ᐅᖃᐱᓘᑕᐅᔪᑦ ᐊᒥᓲᙱᓂᕐᓴᐅᓂᐊᓕᕐᒪᖔᑕ 
ᖃᐅᔨᒋᐊᕈᒪᓂᐊᖅᑐᖓ ᓄᓇᓕᖕᓃᙵᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕐᐸᕋ ᒥᓂᔅᑕ.  
 
ᓄᓇᓕᖕᓂᒃ ᐱᖓᓱᓂᒃ ᑭᒡᒐᖅᑐᕋᒪ ᐊᑕᐅᓯᕐᒥᒃ ᖃᖓᑕᓲᖅᑲᖅᖢᑕ. ᑕᐃᒪᓕ ᐅᓯᒃᓴᖃᓗᐊᓕᕌᖓᓪᓗ ᑖᒃᑯᐊ 
ᕿᒪᒃᑕᐅᖃᑦᑕᕐᒪᑕ ᐋᓐᓂᐊᕕᓕᐊᖅᑐᑦ ᕿᒪᒃᑕᐅᖏᓐᓇᒃᑐᖃᓲᖑᒻᒪᑦ ᑕᒪᐅᖓ. ᐊᒻᒪᓗᑦᑕᐅ ᑕᑲᓄᖓ ᓛᒐᒧᑦ 
ᑕᑲᓐᓇ ᑲᒪᔨᒋᔭᐅᔪᖅ ᐅᖃᓪᓚᖃᑎᒋᒐᒃᑯ ᑎᑭᑦᑐᖃᕌᖓᒡᒎᖅ ᑕᑲᓐᓇ ᑕᑕᓗᐊᓕᖃᑦᑕᕐᒪᑦ ᓛᐅᒐ ᑖᒃᑯᓂᖓ 
Medical Travel ᑖᓐᓇ relocated-ᑕᐅᓚᐅᖅᑎᓪᓗᒍ ᑕᐃᑯᖓ ᐸᖕᓂᖅᑑᒧᑦ.  
 
ᐅᓪᓗᒥ ᑐᓴᐅᒪᔾᔪᑏᑦ ᐅᓄᖅᑐᐊᓘᒻᒪᑦ, ᓱᒃᑲᔪᒃᑰᕈᑏᓪᓗ, ᖃᕋᓴᐅᔭᒃᑯᓪᓗ, ᑕᓚᐴᕐᓗ, ᐃᒪᓐᓇᐃᑦᑑᓕᕋᓗᐊᖅᑎᓪᓗᒋᑦ 
ᑭᓯᐊᓂ ᑕᒪᒃᑯᐊ ᐃᓐᓇᖁᑎᒋᔭᕗᑦ ᑕᓚᐴᑦ ᓈᓴᐅᑎᖏᓐᓂᒃ ᖃᐃᑦᑎᔭᐅᓯᒪᒐᓗᐊᕐᓗᑎᒃ 
ᓯᕙᓂᑲᑕᐃᓐᓇᕈᓐᓇᖏᒻᒪᑕ ᑕᐃᑯᖓ Travel Agency-ᒧᑦ. ᓇᓗᓇᓐᖏᒻᒪᑦ ᒪᓕᒃᑕᐅᓯᒪᖏᑐᐊᕐᕈᓂ 
ᒪᓂᑐᐃᓐᓇᕐᒪᑦ ᐃᓐᓇᕆᔭᐅᔪᖅ.  
 
ᑖᓐᓇᖃᐃ ᒥᓂᔅᑕ ᐃᓱᒪᔅᓴᖅᓯᐅᕈᑎᖃᕈᓐᓇᖅᐳᖅ ᑖᓐᓇ ᐅᑎᖅᑎᑐᓐᓇᕐᓗᒍ ᑕᕝᕗᖓ ᕿᑭᖅᑖᓘᑉ ᐋᓐᓂᐊᕕᖓᓄᑦ. 
ᖃᓪᓗᓈᑎᑑᕈᒃᑯᖃᐃ, (ᑐᓵᔨᒃᑯᑦ): ᒥᓂᔅᑕ ᓲᕐᓗ ᐃᓱᒪᔅᓴᖅᓯᐅᕈᓐᓇᖅᐹ ᑕᐃᓐᓇ ᖃᖓᑦᑕᐅᑎᓕᕆᔨᐅᖃᑦᑕᖅᑐᖅ 
ᐃᖃᓗᓐᓄᑦ ᐅᑎᖅᑎᑕᐅᔪᓐᓇᖁᓪᓗᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᔅᓴᖅ ᐅᖃᐅᓯᖃᓚᐅᕐᕋᑦᑕ ᑕᒪᑐᒧᖓ 
ᒥᒃᓵᓄᑦ ᖃᓄᐃᓕᐅᖃᑦᑕᕐᒪᖔᑕ ᑕᒪᒃᑯᓂᖓ ᐃᑲᔫᑕᐅᒋᐊᖃᑦᑐᓂᒃ. ᐃᑲᔪᓗᒃᑖᕈᑎᖃᕋᓱᖃᑦᑕᕋᑦᑕ ᓱᕐᓗ 
ᐱᓕᕆᖃᑎᒋᓯᒪᓪᓗᒋᓪᓗ ᑖᒃᑯᐊ ᓄᓇᓯᒃᑯᑦ. ᑖᒃᑯᐊ ᑐᔪᕐᒥᕖᑦ ᐱᔾᔪᑎᒋᓪᓗᑎᒃᑯ, ᐃᓛᒃ ᐋᑐᕚᒦᑦᑐᖅ. ᖃᐅᔨᒪᔪᖓ 
ᐊᑲᐅᖏᓕᐅᕈᑎᑕᖃᖃᑦᑕᐃᓐᓇᕐᓂᐊᕐᒪᓐ ᑕᐃᓐᓇ ᐱᔨᔅᓯᕋᖃᑦᑕᖅᑐᓂᒃ.  
 
ᑕᒪᓐᓇ ᓄᑦᑎᖅᑕᐅᒐᔭᕐᓂᖓ ᐸᖕᓂᖅᑑᒥᒃ ᐅᕗᖓ ᐅᑎᖅᑎᑕᐅᓗᒍ ᐃᖃᓗᓐᓂᒃ. ᑕᒪᓐᓇ 2-ᐳᓴᑐᐃᓐᓇᐃᑦ ᑖᒃᑯᐊ 
ᐅᖃᐱᓗᖃᑦᑕᖅᑐᑦ ᐋᖅᑭᒍᔾᔭᐅᔮᖅᐸᓪᓚᐃᖏᒻᒪᑕ ᐃᓛᒃ ᐲᖅᑕᐅᓯᒪᖏᒻᒪᑦ ᐅᕙᓂ ᐃᖃᓗᓐᓃᑦᑐᖅ, 
ᐋᓐᓂᐊᕕᒻᒦᑦᑐᖅ. ᑕᕝᕙᓂ ᐋᓐᓂᐊᕕᒻᒦᑦᑐᖅ ᐃᓛᒃ, ᑲᒪᔅᓯᐊᕈᒪᒻᒪᑕ ᑕᒪᒃᑯᓂᒐ ᐋᓐᓂᐊᕕᓕᐊᖅᐸᑦᑐᓂᒃ 
ᐋᓐᓂᐊᕕᒻᒦᑦᑐᓂᒃ.  
 
ᑖᒃᑯᐊ ᐸᖕᓂᖅᑑᒥ ᑖᒃᑯᐊ ᒪᕐᕉᒃ ᓱᕐᓗ ᐃᓕᔭᐅᓚᐅᖅᑑᒃ ᐃᑲᔪᖅᑐᓴᐅᒻᒪᑎᒃ ᐋᓐᓂᐊᕕᒻᒥᐅᑕᓂᒃ.  
 
ᐅᓂᒃᑳᕈᒪᔪᖓ ᑕᒪᒃᑯᓂᒐ ᐊᓯᔾᔨᖅᑕᐅᓯᒪᓕᖅᑐᓂᒃ, ᖃᐅᔨᒋᐊᒃᑲᓂᕐᓗᒋᓪᓗ ᑕᐃᒪᓐᓇ 2-ᐳᓴᓐ ᐅᖃᐱᓗᖃᑦᑕᖅᑐᑦ 
ᐊᒥᓲᖏᓂᖅᓴᐅᔪᓐᓇᓕᖁᓪᓗᒋᑦ. ᑕᒪᓐᓇ ᐊᕿᓚᐅᖏᑎᓪᓗᑎᒍᑦᑕᐅᖅ ᑕᒪᓐᓇ ᐊᑲᐅᖏᓕᐅᕈᑎᒋᕚᒌᓚᐅᖅᓯᒪᒻᒪᓐ 
ᑭᓯᐊᓂ ᓄᖅᑲᑎᔅᓯᓚᐅᖏᑦᑐᒍᑦ ᐊᓐᓂᐊᕕᒻᒥᐅᑕᐅᔪᒥᒃ. ᑕᐃᑲᓃᑦᑐᖅ ᓱᓕ.  
 
ᑲᑎᒪᒍᓐᓃᕈᑦᑕᖃᐃ ᐋᓐᓂᐊᕕᓕᐊᕈᔾᔨᒍᓐᓇᕋᔭᖅᑐᖓ ᐅᓂᒃᑳᕐᓗᖓᓗ ᖃᓄᐃᓕᐅᖃᑦᑕᕐᒪᖔᑕ ᑕᐃᑲᓂ ᐊᒻᒪᓗ 
ᐅᓂᒃᑳᕆᐊᖅᑐᖅᓯᒪᓗᖓ ᑕᒪᒃᑯᐊ ᐋᓐᓂᐊᕕᒻᒦᖔᕐᓂᐊᖅᑐᑦ ᖃᓄᖅ ᐊᓂᑎᑕᐅᓲᖑᒻᒪᖔᑕ ᖃᓄᕐᓗ 
ᖃᖓᑦᑕᐅᑎᑖᖅᑎᑕᐅᓲᖑᒻᒪᖔᑕ. ᑖᒃᑯᐊ ᐸᖕᓂᖅᑑᕐᒥᐅᑕᐃᑦ ᐃᓄᒃᑎᑑᐃᓐᓇᖅ ᐃᓄᒃᑎᑐᑦ ᐅᖃᕈᓐᓇᓯᐊᖅᖢᑎᓪᓗ 
ᐱᒻᒪᑕ. ᖃᖓᑦᑕᐅᑎᓪᓗ ᑎᑎᕋᖅᑕᐅᖃᑦᑕᖅᖢᑎ ᐸᖕᓂᖅᑑᒥ. 
 
ᐄ, ᑕᐃᒪ ᑭᐅᓂᐊᕐᓗᖓ ᑲᑎᒪᔨᐅᔪᒧᑦ, ᑕᐃᒪ ᖃᖓᑐᐃᓐᓇᒃᑯᑦ ᐅᓂᒃᑳᖅᕕᒋᔪᓐᓇᑕᒃᑲ ᒪᓕᒐᓕᐅᖅᑎᑦ ᐊᒻᒪᓗ 
ᐅᓂᒃᑳᕈᒪᒐᔭᖅᑐᖓ ᐊᕐᕌᒍ ᐊᓂᒍᖅᐸᑦ ᑖᒃᑯᐊ ᐊᓯᔾᔨᕈᑕᐅᔪᑦ ᐃᒪᓐᓇ 2-ᐳᓴᒻᒥᒃ ᐅᖃᐱᓗᖃᑦᑕᖅᑐᓂᒃ ᓱᕐᓗ 
ᐋᖅᑭᒍᑕᐅᒻᒪᖔᑕ. ᒪᐃᔭᒋᔭᐅᔪᑦ, ᓱᕐᓗ ᑲᑎᒪᑎᔅᓯᑎᓪᓗᑕ ᑖᓐᓇᒎᖅ 2-ᐳᓴᓐ ᓈᒻᒪᖏᒻᒪᑦ. ᐅᖃᐱᓗᖃᑦᑕᖅᑐᑦ 
ᑖᒃᑯᐊ 2-ᐳᓴᒋᔭᐅᔪᑦ ᓲᕐᓗ ᐊᑲᐅᓯᕚᓪᓕᑎᒍᒪᔭᖅᐳᓐ.  
 
ᐄ, ᑕᐃᒪ ᖃᐅᔨᓴᕈᒪᒐᔭᖅᑕᒃᑲ ᑖᒃᑯᐊ ᐊᓯᔾᔨᓚᐅᖏᓂᓐᓂᒃ ᑲᑎᒪᔨᐅᔫᑉ ᐅᑎᖅᑎᖁᔭᖓ ᑕᐃᓐᓇ 
ᐋᖅᑭᒋᐊᓚᐅᖏᓐᓂᕋᓂ ᖃᐅᔨᓴᖅᑳᕆᐊᕈᒪᔭᒃᑲᑦ ᑖᒃᑯᐊ ᐅᖃᐱᓘᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᐃᒃᓯᕙᐅᑖᖅ, ᐃᑉᐸᔅᓴᖅ ᐊᐱᖅᓲᑎᖃᓚᐅᕐᕋᒪ ᑖᒃᑯᓂᖓ ᓴᖅᑭᓚᐅᖅᑕᓐᓂᒃ ᕿᑭᖅᑖᓗᒃ, ᑭᕙᓪᓕᕐᓗ, 
ᕿᑎᕐᒥᐅᓪᓗ. ᑖᒃᑯᐊ ᐊᕕᑦᑐᖅᓯᒪᔪᐃᑦ ᑮᓇᐅᔭᐃᑦ ᒥᒃᓵᓄᑦ ᐊᒻᒪᓗ ᕿᑭᖅᑖᓗᒻᒥ. 
 
$15,000,000 ᐅᖓᑎᑦᑎᐊᖓᓂ ᐊᒻᒪᓗ ᑭᕙᓪᓕᖅ $20,000,000 ᐊᒻᒪᓗ ᕿᑎᕐᒥᐅᑦ $10,000,000 ᑕᒫᓂ 
ᐊᑐᖅᑕᐅᒻᒪᑕ ᑕᒪᑐᒥᖓ ᒪᓕᑦᑎᒋᓚᐅᖅᑐᕕᓂᓪᓗ ᐊᐅᓪᓚᕈᔾᔭᐅᖃᑦᑕᖅᑐᓄᓪᓗ, ᐋᓐᓂᐊᕕᓕᐊᖅᑐᓄᓪᓗ 
ᒪᓕᑦᑎᒋᔭᐅᖃᑦᑕᖅᑐᓄᓪᓗ. 
 



ᕿᑎᖅᑰ, ᒫᑦᓯ 22, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᖃᓄᐃᓕᖓᔪᓂᒃᑭᐊᖅ ᐊᓪᓗᕆᐊᕈᑎᖃᖅᓯᒪᓕᖅᐸᑦ ᑖᒃᑯᐊ ᐊᕕᑦᑐᖅᓯᒪᔪᖁᑎᒋᔭᖏᑦ ᑕᒪᓐᓇ ᓱᕐᓗ 
ᐅᖓᑕᐅᔾᔨᔾᔭᐃᒃᑯᑕᐅᓂᐊᖅᑐᓂᒃ ᑮᓇᐅᔭᒧᑦ, ᑮᓇᐅᔭᑎᒍᑦ ᑕᕝᕘᓇ ᐃᖏᕐᕋᔪᓕᕆᓂᒃᑯ ᐃᖏᕐᕋᔪᓕᕆᔨᒃᑯᓪᓗ 
2007-08-ᒥᑦ ᐸᕐᓇᑦᑕᐅᓯᒪᔪᑦ ᑮᓇᐅᔭᐃᑦ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᒪᓐᓇ 
ᐱᓕᕆᐊᕆᕙᓪᓕᐊᓂᐊᖅᑕᕗᑦ ᑖᒃᑯᐊ ᐃᒪᓐᓇᐃᓕᐅᕋᓱᐊᕐᓂᐊᖅᑐᒍᑦ. ᐃᓛᒃ ᓯᐳᔾᔨᔪᓐᓇᖏᓐᓇᑦᑕ 
ᐋᓐᓂᐊᖅᑕᐃᓕᒪᖁᔨᓂᕐᒧᑦ, ᐃᓛᒃ ᐋᓐᓂᐊᖅᑕᐃᓕᒪᖁᔨᒐᓱᐊᖃᑦᑕᕋᓗᐊᕋᑦᑕ ᑖᓐᓇᖃᐃ ᑕᕝᕙ 
ᑭᐅᒍᑎᒋᒍᓐᓇᖅᑕᕋ. 
 
ᐊᒻᒪᓗ ᐋᖅᑭᔅᓱᐃᓗᑕ ᐱᔨᔅᓯᕋᕐᓂᖅᓴᐅᓗᑕ ᓱᕐᓗ ᓄᓇᓕᑦᑎᓐᓂ. ᓱᕐᓗ ᑕᒪᒃᑯᐊ ᖃᐅᔨᓴᕈᑏᑦ 
ᑎᑭᑎᖃᑦᑕᖔᓕᕐᓗᒋᑦ. ᐃᒪᓐᓇ ᑖᒃᑲᐊ ᑕᓚᕖᓴᒃᑯᑦ ᑕᑯᓐᓇᕈᑕᐅᖃᑦᑕᖅᑐᑦ ᐅᕝᕙᓘᓐᓃᑦ ᐃᕐᓂᓱᑦᑐᓄᑦ 
ᖃᐅᔨᓴᕈᑕᐅᓲᓪᓗ ᑕᒪᒃᑯᐊ ᐊᑐᖅᐸᓪᓕᐊᓂᖅᓴᐅᓕᖅᑕᕗᑦ ᐱᕚᓪᓕᒃᑲᓐᓂᕈᒪᓪᓗᑎᒍᓗ ᓄᓇᓖᑦ 
ᐊᕕᑦᑐᖅᓯᒪᓂᕆᔭᖏᓐᓂᑦ.  
 
ᐄ, ᑕᐃᒪ ᑕᕝᕙᐅᕗᑦ ᐱᓕᕆᐊᕆᒐᓱᐊᖅᑕᕗᑦ. ᐊᔪᕐᓇᖃᑦᑕᕐᒪᑦ ᑭᓇ ᐋᓐᓂᐊᓕᕐᓂᐊᕐᒪᖔᑦ 
ᓇᓚᐅᑦᑖᕈᓐᓇᕐᓇᓐᖏᒻᒪᑦ, ᖃᐅᔨᒪᓇᓐᖏᒻᒪᑦ ᑭᒃᑯᑦ ᐋᓐᓂᐊᓕᕐᓂᐊᕐᒪᖔᑕ. ᑕᐃᒪ ᐱᔨᔅᓯᕋᕋᓱᐊᖏᓐᓇᖃᑦᑕᖅᑕᕗᑦ 
ᓄᓇᓕᓐᓂᒥᐅᑕᐅᔪᑦ ᑭᓯᐊᓂ ᑭᓇᑐᐃᓐᓇᖅ ᐋᓐᓂᐊᖅᑐᖅ ᓘᑦᑖᖅᑕᐅᒋᐊᖃᖅᐸᑦ ᐋᓐᓂᐊᕕᒻᒥ 
ᐊᐅᓪᓚᖅᑎᒋᐊᖃᕈᑦᑎᒍᓗ ᑕᐃᒪᓐᓇᐃᒋᐊᖃᕋᑦᑕ.  
 
ᐊᒻᒪᓗ ᑖᒃᑯᐊ ᑕᓚᕖᓴᒃᑯᑦ ᖃᐅᔨᓴᕈᑕᐅᓲᑦ ᑕᐃᒪᓐᓇ ᖃᐅᔨᒐᓱᐊᕈᑎᒋᖃᑦᑕᖅᑕᕗᑦ ᐋᓐᓂᐊᖅᑖᖅᑐᓂᒃ, 
ᖃᐃᑦᑐᓂᓪᓗ ᐋᓐᓂᐊᖅᑖᕐᒪᖔᑕ. ᑖᓐᓇᖃᐃ ᑭᐅᒐᓗᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᐅᔪᑦ ᐅᖃᖃᑦᑕᓚᐅᕐᒪᑕ ᑕᒪᒃᑯᓂᖓ 
ᐃᖢᐊᖅᓴᖅᑕᐅᖃᑦᑕᖅᑐᓂᒃ ᐊᐅᓪᓛᕆᐊᖃᖃᑦᑕᖅᑐᓂᓪᓗ ᖃᓪᓗᓈᑦ ᓄᓇᖓᓐᓄᑦ ᑕᒪᒃᑯᐊᒎᖅ 
ᐋᖅᑭᑦᑕᐅᒍᓐᓇᕐᒪᑕ ᖃᖓᑦᑕᐅᑎᑖᖅᑎᑦᑎᔨᒥᒃ ᐱᑖᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᐃᕆᓴᐅᑎᒋᒐᓱᑦᑕᕗᑦ ᓱᕐᓗ 
ᐱᓕᕆᔨᒃᓴᒥᑦ ᑐᒃᓯᕋᐅᑎᖃᕋᓱᑦᑐᒍᑦ ᒫᓐᓇ ᑖᓐᓇ ᐃᓐᓄᒃᑕᐅᓂᐊᖅᑐᖅ ᐃᓐᓄᒃᑕᐅᒋᐊᖃᕐᒪᑦ ᐃᖃᓗᑦᑑᑦᑎᐊᕐᒥ 
ᐊᔾᔨᖓᓂ ᑐᓂᓯᓇᓱᒋᓚᐅᕋᓗᐊᕋᒪ ᑲᑎᒪᔨᕋᓛᓄᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐊᐱᖅᑯᑎᒋᔭᐅᓯᒪᔪᑦ. ᑕᐃᒪ 
ᒪᒥᐊᓇᐅᒐᓗᐊᖅ ᑖᒃᑯᐊ ᐊᔾᔨᖏᓐᓂᑦ ᑐᔪᐃᓐᖏᑦᑐᕕᓂᐅᔪᒃᓴᐅᒐᒪ ᐃᓐᓄᑦᑕᐅᓂᐊᓕᖅᑑᒐᓗᐊᖅ 
ᐃᖃᓗᑦᑑᑦᑎᐊᕐᒥᐅᑕᒃᓴᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᑭᐊᖅ ᑖᓐᓇ ᓴᖅᑭᑕᐅᓐᓂᕐᒪᓇᐃ? ᐊᕐᕌᒍᓄᑦ ᐱᖓᓱᓄᑦ ᐱᓇᓱᐊᕋᑦᑎᒍ 
ᑕᐃᒪᓐᖓᑦ ᓴᖅᑭᑕᐅᓐᖐᓐᓇᖅᖢᓂ. ᖃᖓᑭᐊᖅ ᑕᐃᓐᓇ ᓴᖅᑭᑕᐅᓐᓂᕐᒪᑦ ᑖᔅᓱᒪ ᐃᓂᔅᓴᖓᓄᑦ. ᐱᔾᔪᑎᒋᔭᕋᓕ 
ᐊᕐᕌᒍᓄᑦ ᐱᖓᓱᓄᑦ ᐱᓕᕆᔪᒍᑦ ᑖᒃᓱᒥᖓ. ᖃᖓ ᑖᓐᓇ ᓴᖅᑭᑕᐅᓐᓂᕐᒪᑦ advertise-ᑕᐅᕙ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᖅᑭᑦᑐᒫᖅᑕᕗᑦ ᐃᖅᑲᓇᐃᔮᔅᓴᖅ 
ᐃᖃᓗᒃᑑᑦᑎᐊᕐᒦᓛᖅᑐᕐᓗ ᑖᓐᓇ ᐃᖅᑲᓇᐃᔭᖅ ᐅᖃᖅᑲᐅᔪᖓ ᑎᑎᖅᑲᓐᓂ ᒫᔾᔨ 6-ᖑᑎᓪᓗᒍ, 2007-ᒥᑦ 
ᑲᑎᒪᔨᕋᓛᓄᑦ ᑎᑎᕋᓚᐅᖅᑐᖓ ᐸᕐᓇᔅᓯᒪᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒌᒐᓱᐊᖅᓯᒪᓕᖅᐹᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑮᓇᐅᔭᖅᑐᕈᑎᔅᓴᖏᓐᓄᑦ ᑕᐃᒃᑯᐊ ᐃᓂᔅᓴᕆᓂᐊᖅᑕᖓᓄᑦ ᐊᐅᓪᓚᖃᑦᑕᕆᐊᓖᑦ. ᑕᐃᒃᑯᐊ ᐱᔭᕇᖅᑕᐅᓯᒪᓕᖅᐹᑦ 
ᐱᔭᕇᖅᑕᐅᓯᒪᓐᖏᑉᐸᑕ ᖃᓄᐃᒻᒪᑦ ᐱᔭᕇᖅᑕᐅᓂᓐᖏᓚ? ᐊᒻᒪᓗᑦᑕᐅᖅ ᑲᑎᒪᔨᕋᓛᑦ ᖃᖓᒃᑯᑦ ᐅᖃᐅᔾᔭᐅᓛᖅᐸᑦ 
ᐋᔩᖃᑎᒌᓐᓂᖅ ᐱᔭᕇᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓕᖅᑲᖓᔫᒃ ᑖᒃᑯᐊ ᑭᐅᒡᒍᓯᐅᔪᖅ 
ᑕᐃᒃᑯᐊ ᑳᓐᑐᕌᖑᔪᑦ ᑕᐃᒃᑯᓄᖓ ᑳᓐᑐᕌᖅᑕᐅᓯᒪᔪᑦ ᐱᔨᔅᓯᖅᑕᐅᔪᑦ ᑕᐃᒃᑯᐊ ᐱᔭᕇᖅᓯᒪᓐᖏᒻᒪᑕ ᓱᓕ ᐃᓚᖏᑦ. 
 
ᑕᐃᒃᑯᐊ ᐱᔪᒪᓇᓱᒍᑎᑦ ᓴᖅᑭᔮᖅᑎᑕᐅᓯᒪᓕᖅᑑᒐᓗᐊᑦ ᑕᖅᑲᒃᑯᓄᖓ ᐱᓇᓱᒍᓐᓇᓂᐊᕐᒪᑕ ᐊᐅᓚᑦᑎᓂᐊᕐᒪᑕ 
ᑐᔪᕐᒥᕕᒻᒥ. ᑕᐃᒪᓕ ᐊᖏᖃᑎᒌᒐᓱᐊᖅᓯᒪᔪᒍᑦ ᑕᐃᒃᑯᐊ ᐅᓄᖅᓯᒋᐊᕐᓗᒋᑦ ᐊᑭᖏᑦ ᐊᑭᓕᖅᑕᐅᔾᔪᑎᒋᖃᑦᑕᖅᑐᒍᑦ 
ᑲᓇᑕᐅᑉ ᒐᕙᒪᒃᑯᖏᓐᓂ ᐊᐅᓪᓚᓂᐊᕐᓗᑎᒍ ᑕᕝᕙ ᐋᑐᕚᒦᑦᑐᖅ ᑐᔪᕐᒥᕕᒃ ᑕᐃᓐᓇ ᐃᓚᒋᓪᓗᓂᐅᒃ ᑖᔅᓱᒪ 
ᐅᖃᐅᓯᕆᔭᑦᑕ ᐊᖏᖃᑎᒌᒐᓱᐊᖅᓯᒪᓕᖅᑐᑦ ᐋᔩᖃᑎᖃᖅᓯᒪᓕᖅᑐᑦ. ᑕᐃᓐᓇ ᐃᖅᑲᓇᐃᖅᑕᐅᓯᒪᓕᖅᑑᒐᓗᐊ. 
 
ᐱᖃᑖ ᑕᐃᓐᓇ ᑳᓐᑐᕌᖑᒻᒥᔪᐃᑦ ᐊᑐᖅᑕᐅᒻᒪᑕ ᓱᓕ ᑕᐃᒃᑯᐊ ᐃᓱᓕᒃᐸᑕ ᓯᕗᓐᖓᒍᓪᓘᓐᓃᑦ ᑕᖅᑲᒃᑯᓄᖓ 
ᓴᖅᑭᑎᓂᐊᕐᒥᔪᑦ ᐱᔪᒪᓇᓱᒍᑎᓂᑦ ᐱᔪᒪᔪᓂᑦ ᐱᓇᓱᖃᑦᑕᓂᐊᕐᒪᑕ ᑕᖅᑲᒃᑯᐊ ᐊᑕᐅᓯᕐᒧᑦ ᑲᒻᐸᓂᐅᔪᒧᑦ ᑳᓐᑐᕌᒥᑦ 
ᑐᓂᓯᕙᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᓚᕋᕈᓘᔭᖃᑦᑕᖅᓯᒪᒐᒪᐃᓛᒃ ᑕᑲᓇᓂᓗ Larga-ᒦᓚᐅᕆᓪᓗᖓ 
ᐃᒃᐸᔅᓵᓂᑦᑎᐊᕋᑖᖅ ᐋᑐᕚᒥᑦᑐᒥᑦ ᐊᒻᒪᓗ ᐅᐃᓂᐸᐃᒡ Larga-ᖓ ᐅᐸᔅᓯᒪᓚᐅᖅᓯᒪᓪᓗᒍ ᐊᒻᒪᓗ ᔭᓗᓇᐃᕝ 
ᖃᐅᔨᒪᓪᓗᒍ ᐅᐸᔅᓯᒪᖃᑦᑕᕐᓂᑯᒋᓪᓗᒍ.  
 
ᑖᒃᑯᐊ ᔭᓗᓇᐃᕝᒦᑦᑐᕐᓗ ᐊᒻᒪᓗ ᐅᐃᓂᐸᐃᒡᒦᑦᑐᖅ ᓄᑖᑦᑎᐊᖑᒻᒪᑦ elevator-ᖃᓐᖢᓂᓗ ᑕᑉᐸᐅᓐᖓᕈᓐᓇᐅᑎᑦ 
ᐃᓪᓗᕈᓯᖏᓪᓗ ᐊᓇᕐᕕᖃᕐᑐᐃᓐᓇᓕᒫᖑᓪᓗᑎᑦ ᑕᒪᓐᓇ ᓂᕆᕝᕕᐋᓗᒃ ᓂᕈᑐᓪᓗᓂ ᐃᓄᔅᓯᐅᑎᓂᓪᓗ 
ᓂᕆᕐᕕᖃᖅᖢᓂ ᐃᒪᓐᓇᑦᑎᐊᖅ ᓈᒪᒻᒪᑦ ᑕᐃᓐᓇ ᐅᐃᓂᐸᐃᒡᒦᑦᑐᖅ. 

ᐊᒻᒪ ᔭᓗᓇᐃᕝᒦᑦᑐᖅ ᑕᐃᒪᓐᓇ ᐋᖅᑭᑦᑎᐊᖅᓯᒪᒋᓪᓗᓂ. ᑕᑲᓐᓇ Larga ᑕᑯᔭᖅᑐᓵᓚᐅᕋᒃᑯ ᖃᓄᐃᓕᖓᓕᕐᒪᖔ 
ᐅᓪᓗᒥ ᓱᓕ ᑖᒃᑯᐊ kitchen-ᒥᑦ ᒥᑭᔅᓴᖅᑐᐃᑦ ᐊᒻᒪᓗ ᐳᓛᕐᕕᒻᒥ ᓂᕆᖃᑦᑕᖅᑐᐃᑦ ᑕᒪᒃᑯᐊ ᑕᑕᓗᐊᕌᖓ ᑖᒃᑯᐊ 
spaces-ᖑᔪᐃᑦ.  
 
ᐊᒻᒪᓗ ᒪᕐᕈᐊᓕᖅᑲᖓᒻᒪᑦ ᓲᖅᑲᐃᒻᒪ ᒪᕐᕉᒃ ᐃᒡᓘᒃ ᓯᓚᖅᑲᑎᒌᒃᖢᑎᒃ ᑕᐃᒪ ᐱᖃᑎᖔᖓᓃᑦᑐᑦ ᐱᓚᑦᑕᐅᓂᑯᐃᑦ 
ᓴᐅᓂᓕᕆᔭᐅᓂᑯᐃᑦ ᑕᕝᕗᖓ ᐱᖃᑎᖔᖓᓄᑦ ᓂᕆᔭᖅᑐᕆᐊᖃᕐᐸᑦᑐᑦ.  
 
ᑖᓐᓇ ᑕᐃᒪᓐᓇᐃᓕᖅᑎᓪᓗᒋᑦ, (ᑐᓴᔨᒃᑯᑦ) ᖃᓄᐃᓕᖓᕙᓪᓕ ᑕᐃᒃᑯᐊ ᑐᓐᖓᕕᖏᑦ ᐊᒡᒍᖅᑐᖅᓯᒪᓂᕐᒥᑦ 
ᑐᔪᕐᒥᕕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᖓᓕᖅᑐᑦ ᑐᔪᕐᒥᕖᑦ ᐃᐊᑦᒪᓐᑕᓐᒥᑦ 
ᑐᔪᕐᒥᕕᖃᕋᑦᑕ ᐱᔨᓯᖅᑎᐅᕐᓗᑎᑦ ᑕᐃᒃᑯᐊ ᑳᓐᑐᕌᖓ ᔭᓗᓇᐃᕝᒦᖦᖢᓂᑦ ᑕᐃᓐᓇ ᐊᑐᖅᑐᐊᖅᖢᑎᒍ ᐃᒡᓗ ᐊᒻᒪ 
ᑳᓐᑐᕌᓯᒪᓪᓗᑎᒍ ᑳᓐᑐᕌᖓ ᐊᑐᖅᑕᐅᔪᖅ ᓱᓕ. ᐃᖃᓗᒃᑑᑦᑎᐊᕐᒥ ᑕᐃᓐᓇ ᐃᒡᓗ ᐱᓯᒪᓐᖏᑕᕗᑦ, ᑲᖏᖠᓂᕐᒥ 
ᐱᓯᒪᓐᖏᑕᕗᑦ ᓱᓕ. 
 
ᐅᐃᓂᐸᐃᒡᒥ ᑐᔪᕐᒥᕕᒻᒥ ᑳᓐᑐᕌᖅᑕᐅᓯᒪᔪᖅ ᓱᓕ ᐊᑐᖅᑕᐅᔪᖅ. ᐊᔾᔨᒌᓐᖏᒻᒪᑕ ᑐᔪᕐᒥᕖᑦ, ᐊᒡᒍᖅᑐᖅᓯᒪᓕᒫᓂ 
ᐊᔾᔨᒌᓐᖏᑦᑐᑦ ᐊᖏᓂᖏᑦ, ᐃᓕᓴᖅᓯᒐᓗᐊᖅᑐᖓ ᐋᑐᕚᒥ ᑐᔪᕐᒥᕕᒃ ᐊᒃᓱᕈᕐᓇᓕᕐᒪᑦ ᐱᔾᔪᑕᐅᕈᓘᔭᓕᖅᖢᓂᓗ 
ᐃᖅᑲᓇᐃᔭᖃᑎᒋᑦᑎᐊᑲᑕᑦᑐᑎᒋᓪᓗ ᓄᓇᓯ ᑯᐊᐳᕇᓴᓐᑯᑦ. ᑕᐃᒃᑯᐊ ᑕᐱᕆᒐᑦᑎᒍ, 
ᐃᖅᑲᓇᐃᔭᖃᑎᒋᑦᑎᐊᖅᓯᒪᔭᕗᑦ ᓅᑉᐸᓪᓕᐊᓇᓱᒃᓯᒪᓪᓗᑕ ᓴᓇᒍᓐᓇᖁᓪᓗᑕ ᐋᑐᕚᒥ ᑐᔪᒻᒥᕕᒃᓴᐅᓂᐊᖅᑐᒥᒃ. 
 
ᓄᑖᒥᒃ ᐃᓪᓗᓕᐅᕐᓂᐊᕐᑎᓪᓗᑕ ᖃᔅᓯᕌᓐᓂᐊᕐᒪᖔᖅ ᖃᐅᑕᒫᑦ ᐊᑭᒃᓴᖓᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓂᑦ ᐊᖏᖃᑎᒌᒐᓱᐊᕆᐊᖃᓚᐅᕐᕋᑦᑕ ᑕᐃᒃᑯᐊ ᐱᔭᕇᒻᒪᑕ ᑕᐃᒪᓕ ᐃᓪᓗᒃᓴᒥᒃ 
ᓴᓇᔪᒫᓕᖅᐳᒍᑦ. 
 
ᐱᖃᑎᖏᑦ, ᐊᓯᖏᑦ ᑕᐃᒪᓐᓇᐃᓕᓯᒪᖏᒻᒪᑕ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᐅᑎᒃᑲᓐᓂᐊᔾᔪᓚᐅᑲᒍᒪᓪᓗᖓ Crime Travel Policy-ᓕᐅᑉ ᒥᒃᓵᓄᑦ. ᖃᖓᑭᐊᖅ ᑖᓐᓇ 
ᐱᔭᕇᖅᑕᐅᔪᒫᖅᐸ, Crime Travel Policy. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᕕᒻᒧᑦ ᐅᓂᑳᓕᐅᓚᐅᖅᑐᖓ 
ᐱᓇᓱᐊᕈᓯᕆᓚᐅᖅᑕᑎᓐᓂ ᐱᓯᒪᓕᖅᑕᒃᑲ. ᑭᓱᐃᓂᒃᑯᐊ, ᐃᑲᔪᖅᑐᐃᔾᔪᑏᑦ ᑕᐃᒃᑯᓄ ᐆᑦᑐᕋᐅᑎᒋᓚᐅᖅᑕᓐᓄᑦ 
ᐊᑐᐊᒐᒃᓴᓕᐊᓄᑦ. 
 
ᐅᑎᖅᕕᒋᔭᕆᐊᖃᕋᒃᑭᑦ ᑕᐃᒃᑯᐊ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐊᓯᔾᔨᖅᑕᐅᔪᑦ ᐊᑐᐊᒐᕐᒧᓐ ᑕᐃᒃᑯᐊ 
ᑮᓇᐅᔭᖅᑖᕆᐊᖃᕐᓂᐊᕐᒪᑕ, ᑮᓇᐅᔭᖅᑐᕈᑎᔅᓴᕆᓂᐊᖅᑕᖏᓐᓂ ᒫᓐᓇᐅᓂᖓᓄᑦ. ᐆᑦᑑᑎᒋᓗᒍ, 
ᐋᖅᑭᓱᖅᑕᐅᑲᓐᓂᕐᓗᓂ, ᐋᒡᒐ, ᑕᐃᒃᑯᐊ ᐱᖃᑎᖃᑦᑎᖃᑦᑕᕋᑦᑎᒍ ᐋᓐᓂᐊᖅᑐᑦ ᐃᓐᓇᐃᑦ,  

ᐃᓐᓇᑐᖃᐃᓐ ᑕᐃᒃᑯᐊ ᐱᖃᑎᖃᑦᑎᑕᐅᓗᑎᒃ ᐊᐅᓚᖃᑦᑕᑎᓪᓗᒋᑦ ᐃᓅᓕᓴᖅᑕᐅᑎᓪᓗᒋᑦ.  
 
ᐊᒃᑐᐃᓂᖃᕐᓂᐊᕐᒪᑦ ᑮᓇᐅᔭᓄᑦ. ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓅᕆᐊᖃᕋᒪ ᑮᓇᐅᔭᓂᒃ ᐱᓇᓱᓪᓗᖓ. 
ᐊᒃᓱᕈᓐᓇᖅᑐᐊᓘᒻᒪᑦ ᑕᒪᓐᓇ. ᑕᐃᒪᓕ ᑕᐃᒃᑯᐊ ᑎᓕᓯᔾᔪᑎᒃᓴᓂᒃ ᐱᔪᒪᓇᐅᒐᓗᐊᖅ. ᐊᐅᔭᖃᐃ 
ᐃᖅᑲᓇᐃᖅᑕᐅᓂᐊᖅᑐᖅ. 
 
ᐊᑕᐅᑦᑎᒃᑯᑦ ᑎᓕᔭᐅᓯᒪᒐᒪ ᑐᑭᒧᐊᒍᑎᒃᓴᖏᓐᓂᒃ, ᒪᓕᒐᖏᓐᓂᒃ ᓴᓇᖁᔭᐅᓪᓗᖓ. ᑐᔪᒻᒥᕕᓕᒫᑦᑎᐊᖏᑦ 
ᐋᓐᓂᐊᕆᐊᖅᑐᖅᓯᒪᔪᓄᑦ ᑕᐃᒪᓐᓇ ᑐᑭᒧᐊᒍᑎᖃᓪᓗᑎᒃ ᒪᓕᒐᕆᓂᐊᖅᑕᖏᓐᓂᒃ ᐊᑯᓂᑲᓪᓛᓂᐊᖅᑐᖅ,  
ᐊᐅᔭᐅᓂᐊᖅᑐᖅ ᓴᖅᑭᖁᓇᖅᑑᒐᓗᐊᑦ, ᑭᓯᐊᓂᓕ ᐊᑯᓂᕈᓘᒻᒪᑦ. ᒫᓐᓇᐅᓂᖓᓂ ᐊᑐᐊᒐᖅ ᑕᐃᓐᓇ 2002-
ᖑᑎᓪᓗᒍ ᐊᖏᖅᑕᐅᓯᒪᔪᒥᒃ ᐊᑐᐊᒐᕐᒥᒃ ᐊᑐᖅᑐᒍᑦ ᓱᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. ᐊᐱᖅᑯᑎᔅᓴᑎᑦ ᐋᓐᓂᐊᖅᑐᓕᕆᔾᔪᑎᑦ ᐱᓕᕆᐊᓄᑦ, 
H-15-ᒦᑦᑐᓄᑦ ᐊᐱᖅᓱᖃᑦᑕᕆᑦ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. H-15-ᒦᑐᓂᒃ ᐊᐱᖅᓱᖅᑐᖓ. ᐃᓚᖓ H-13-ᒥᑦᑐᖅ ᐃᓚᖓ H-15, Business 
ᑖᓐᓇ ᕼ-20-ᒦᑦᑐᖅ ᐊᐱᖅᓲᑎᖃᑦᑐᖓ. ᒪᒥᐊᓇᐅᒐᓗᐊᖅ ᐃᒃᓯᕙᐅᑖᖅ.  
 
(ᑐᓵᔨᒃᑯᑦ) ᐱᓕᕆᕕᓯ ᑕᐃᒃᑯᐊ ᑕᖅᑲᒃᑯᓄᖓ ᑐᓴᖅᑎᑦᑎᒐᓱᐊᕐᓂᐊᖅᐸᑦ ᓇᓗᓇᐃᖅᓯᓗᑎᒃ ᑕᐃᒃᑯᐊ 
ᐃᓅᓕᓴᖅᑕᐅᔭᖅᑐᐸᑦᑐᑦ ᐱᖃᑎᒋᕙᑦᑕᖏᓪᓗ ᐊᑐᐊᒐᖓ ᐊᑐᓕᖅᑎᑕᐅᔾᔪᑎᒃᓴᖏᓐᓄᑦ ᐅᓪᓗᒥᒧᑦ ᑎᑭᓯᒪᒻᒪᖔᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒥᓂᔅᑕᐃᑦ 
ᑲᑎᒪᔨᖏᓐᓄᐊᖅᑕᐅᑉᐸᑕ ᐊᖏᖅᑕᐅᑉᐸᑕ ᑕᐃᒪᓐᓇᐃᓕᐅᓛᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᖅᑯᑎᔅᓴᖃᕋᒪ ᑕᕝᕙᓂ ᐱᓕᕆᒋᐊᕆᓲᑉ 
ᓇᐃᓈᖅᓯᒪᓂᖓᓂ, ᑐᐊᕕᓐᓇᑐᒃᑯᑦ ᐊᐅᓚᐅᔾᔨᖃᑦᑕᕐᓂᖅ ᐃᓅᓕᓴᖅᑕᐅᔭᖅᑐᕆᐊᖃᑦᑐᓂᒃ. ᖃᐅᔨᔪᒪᖅᑲᐅᔪᖓ 
ᑲᔅᓰᕌᒻᒪᖔᖅ ᓴᓂᑭᓗᐊᕐᒥ ᐊᐃᕕᓂᐸᒡᒧᑦ charter-ᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ $15,000.00 ᐊᑐᓂᒃ 
ᐊᐅᓚᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑑᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᖓᑕᓲᕌᓗᒻᒥᒃ charter-ᓯᔪᓐᓇᖅᑐᖅ $15,000.00 
ᑮᓇᐅᔭᕐᔪᐊᖑᒻᒪᓐ. ᐊᐱᖅᑯᑎᔅᓴᕋ ᒥᓂᔅᑕ ᐅᖃᖅᑲᐅᖕᒪᑦ ᐊᑐᕐᒪᑕᒎᖅ ᖃᖓᑕᓲᓂ ᐊᓯᐊᓂᒃ ᐊᑐᓕᕐᒪᑕ. 
ᖃᓄᐃᑦᑐᓂᒃ ᖃᖓᑕᓲᓂ ᐊᑐᕐᒪᑕ? ᓴᓂᑭᓗᐊᕐᒥᑦ ᐅᐃᓂᐸᒡᒨᖓᖅ ᐃᓄᓕᓴᖅᑕᐅᒋᐊᖅᑐᖃᑦᑕᕐᑐᑦ ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᓯᐅᑎᓚᖅᑲᐅᒐᒪ ᖃᖓᑕᓲᑦ ᑕᐃᒃᑯᐊ 
ᑲᓇᑕᒥ ᓄᑦᑕᐅᓯᕆᔨᒃᑯᓐᓄᑦ ᐊᖏᖅᑕᐅᓯᒪᔪᑦ ᓴᓂᑭᓗᐊᕐᒥ ᑕᐃᓐᓇ chartered-ᖃᑦᑕᖅᑐᖅ ᖃᖓᑕᓲᖅ Kingair-
ᖑᖅᑰᖅᑐᖅ ᑭᓱᓪᓚᑦᑖᖑᒻᒪᖔᑦ ᖃᖓᑕᓲᖅ ᖃᐅᔨᒪᓐᖏᒃᑲᓗᐊᖅᑐᖓ ᖃᐅᔨᒪᔪᖓ ᐃᓚᖏᑦ lear, citation-ᓗ, 
100, 200 Kingair ᐊᑐᖅᑕᓲᖑᒐᓗᐊᑦ ᖃᖓᑕᓲᑦ ᐅᑎᕐᕕᒋᔪᓐᓇᓂᐊᖅᑕᕋ ᑖᓐᓇ ᒪᓕᒐᓕᐅᖅᑎ ᑭᒡᒍᓯᒃᓴᓐᓄᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑐ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᑖᕈᕆᐊᖅ ᐅᖃᐅᑎᔪᓐᓇᖂᑕᕋ ᖃᓄᐃᑦᑐᓂᒃ ᖃᖓᑕᓲᓂᒃ 
ᐊᑐᕐᒪᖔᑕ ᐅᖃᐅᔾᔭᓯᒪᔪᖓ ᑕᐃᒪᓐᖓᑦ ᑭᕙᓪᓕᖅ ᓂᐅᕕᖅᑕᐅᓯᒪᓕᖅᑎᓪᓗᒍ ᖃᖓᑕᓲᓕᕆᔨᖓ ᒫᓐᓇᐅᔪᖅ 
Mitchell-ᒥᒎᖅ ᐊᑐᑲᑕᒃᑐᑦ ᖃᖓᑕᓲᒥ ᓂᐱᖅᑯᑦᑐᔪᐊᓗᓪᓗᓂ ᖃᖓᑦᑕᓕᕌᖓᑦ ᓯᐅᑎᒃᑭᒃ ᓯᒥᒋᐊᖃᖃᑦᑕᕐᒃᖢᑎᒃ 
ᓂᐱᖅᑯᑐᓗᐊᕐᓂᑯᒧᑦ.  
 
ᒥᓂᔅᑕᖃᐃ ᒥᓂᔅᑕᒧᑦ ᐋᖅᑭᒃᑕᐅᖁᓇᖅᑑᒐᓗᐊᖅ ᑖᓐᓇ. King Air 200-ᒥᒃ ᖃᖓᑕᓲᕐᒥᒃ 
ᐊᑐᕈᓐᓇᕐᑐᒃᓴᐅᔫᒐᓗᐊᓐ ᓱᓕᕚ? ᓴᓂᑭᓗᐊᕐᒥᑦ ᐊᐃᓂᐸᒡᒨᓐᖓᐅᖃᑦᑕᖅᑐᑦ ᖃᖓᑕᓲᖅ King Air 200-ᒥᑦ 
ᐊᑐᕈᓐᓇᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᐅᓂᖅᓴᐅᖂᖅᑐᖅ ᑲᐸᓃᑦ ᑕᐃᒃᑯᐊ 
ᐊᐱᖅᓱᕈᒃᑭᑦ ᖃᐅᔨᒪᓐᖏᓐᓇᒪ ᑭᒡᒍᓯᖓᓂᒃ ᑖᔅᓱᒪ ᐊᑲᐅᓂᕐᓴᖅ ᐊᐱᕆᒍᒃᑭᑦ ᑲᑉᐸᓂᐅᔪᑦ ᑕᐃᒃᑯᐊ ᖃᖓᑕᓲᓂᒃ 
ᓂᐅᕕᕐᕕᐅᖃᑦᑕᕐᑐᑦ ᖃᓄᐃᑦᑐᓂᒃ ᐸᕐᓇᒃᓯᒪᒻᒪᖔᑕ ᑲᖓᑕᓲᑉ ᒥᒃᓵᓄᑦ ᑕᔅᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑐ ᑲᑦᑐᒃ.  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᓕ ᑕᐃᒪᐃᓕᐅᕐᓂᐊᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᑉᐸᑦ ᐅᖄᓚᕕᒋᔪᓐᓇᑦᑎᐊᕐᑕᒃᑲ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑐ ᑲᑦᑐᒃ.  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐃᓱᒫᓗᑎᖃᕋᒪᓱᓕ ᐃᓚᓐᓂᒃᑯᑦ 
ᐱᔭᓐᓂᖏᑦᑐᐊᓘᖃᑦᑕᒻᒪᑦ ᓄᓇᓕᖕᓂ ᒥᑭᑦᑐᑯᓗᖕᒥᑦ ᓄᓇᖃᖅᑎᓪᓗᑎ ᐅᖓᓯᒋᔭᐅᓪᓗᓂᓗ, ᐅᖓᓯᒃᑑᓪᓗᓂᓗ.  
 
ᒐᕙᒪᒃᑯᑦ ᐱᓕᕆᕕᖏᑦ ᑮᓇᐅᔭᓂᒃ ᐊᑐᕐᔪᐊᖃᑦᑕᕐᒪᑕ ᓴᓂᑭᓗᐊᕐᒥᐅᑦ ᐅᓯᑲᑦᑕᕐᖢᑎᒃ $15,000.-ᑕᓚᒥᒃ charter-
ᖃᑦᑕᕐᒪᑕ ᖃᖓᑕᓲᓪᓗ ᖁᔾᔪᐊᕌᓗᖕᒧᐊᖃᑦᑕᕐᖢᑎᒃ ᐃᓅᓕᓴᖅᑕᐅᔭᖅᑐᖅᑐᑦ. ᐅᐃᓂᐸᒡᒨᖅᑕᐅᖃᑦᑕᕐᒪᑕ 
ᓴᓂᑭᓗᐊᕐᒥᑦ ᐅᐃᓂᐸᒡᒧᑦ, ᐅᐃᓂᐸᒡᒥ ᓯᓂᑦᑕᑕᖁᑦ ᖃᐅᑉᐸᓐᖑᕐᒪᑦ ᖁᔾᔪᐊᕌᓗᖕᒨᐊᖅᖢᑎᒃ.  

ᓴᓂᑭᐊᓗᕐᒥᑦ ᑯᔾᔪᐊᕌᓗᖕᒧᑦ ᖃᓂᓐᓂᕐᓴᐅᖕᒪᑦ ᖃᓄᐃᒻᒪᑦ ᓴᓂᑭᓗᐊᕐᒥᑦ ᐅᐃᓂᐸᒡᒧᑦ, ᐅᐃᓂᐸᒡᒥ ᑯᔾᔪᐊᕌᓗᖕᒧᑦ 
ᑕᐃᒪᓐᓇ ᖃᓄᐃᖕᒪᑦ ᖃᖓᑕᖃᑦᑕᕐᐸᑦ ᐊᑭᑭᓐᓂᖅᓴᐅᖂᕋᓗᐊᕐᒪᑦ ᑕᐃᒪᓐᓇ ᑐᕋᐃᓐᓇᕐᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑲᑦᑐᒃ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᐃᓱᒪᒃᓴᖅᓯᐅᕈᑕᐅᔪᓐᓇᕐᒥᔪᖅ 
ᐊᑐᕚᒥᖃᐃ ᐃᓂᒃᓴᖃᓐᓂᖏᒻᒪᑕᐃ ᐅᐃᓂᐸᒡᒥᖓ ᐋᓐᓂᐊᕕᖕᒥ. ᐃᓄᓕᓴᖅᑕᐅᔾᔪᑎᖏᖃᐃ ᑭᒡᒍᓯᖅ 
ᖃᐅᔨᒪᓐᖏᑕᕋ ᑕᓱᒧᖓ ᑭᓯᐊᓂᓕ ᐃᒻᒪᖃ ᐱᔨᔅᓯᖅᑕᐅᔭᕆᐊᖃᓐᓂᖓ ᑖᓐᓇ ᐃᓅᓕᓴᕐᑕᐅᔭᕆᐊᓕᒃ ᑖᓐᓇ 
ᑐᓴᒐᒃᓴᖅ ᐱᔭᕆᐊᖃᕋᔭᖅᑕᕋ ᖃᖏᖅᖠᓂᐅᑉ ᐊᒡᓚᕕᖓᓐᓂᒃ ᖃᐅᔨᒋᐊᕐᓗᑕ ᖃᓄᐃᒻᒪᑦ 
ᖁᔾᔪᐊᕌᓗᖕᒧᖓᐅᒻᒪᖓᑦ. 
 
ᐊᒻᒪᓗᑦᑕᐅᖅ ᐱᖃᑖ ᐅᖃᖃᑎᒋᖃᑦᑕᖅᓯᒪᔭᕋ ᐃᖅᑲᓇᐃᔭᖅᑎᒃᑲ ᖃᓄᐃᒻᒪᑦ ᓴᓂᑭᓗᐊᕐᒥ ᐋᑐᕚᒨᖃᑦᑕᖅᐸᑦ? 
ᑕᕝᕙ ᑖᓐᓇ ᐊᐱᖅᓱᕈᑎᒋᖃᑦᑕᖅᓯᒪᒻᒥᔭᕋ ᒫᓐᓇ ᐋᖅᑭᑦᑎᐊᖅᓯᒪᓕᕋᔭᖅᑐᖃᐃ ᖃᐅᔨᒪᓐᖏᑦᑐᖓ ᖃᓄᐃᒻᒪᑦ 
ᓴᓂᑭᓗᐊᕐᒥᐅᑦ, ᑭᕙᓪᓕᕐᒥᐅᓄᑦ, ᐅᐃᓂᐸᒡᒥᐅᓄᑦ ᐱᔨᑦᓯᖅᑕᐅᖃᑦᑕᕐᒪᖔᖅ ᖃᓄᐃᒻᒪᑦ. ᐃᓱᒫᓘᑎᒐᓕ 
ᕿᒥᕐᕈᓇᒍᒪᒐᒃᑭᑦ ᖃᓄᖅ ᐱᔨᔅᓯᖅᑕᐅᔪᓐᓇᕐᒪᖔᖅ ᐋᑐᕚᒥ ᑖᓐᓇ ᓇᓖᕌᕈᑎᐅᓗᓂ ᒫᓐᓇᐅᓂᖓᓂ. 
 
ᑭᓯᐊᓂᓕ ᖃᐅᔨᒋᐊᕐᓂᐊᖅᐳᖓ ᖃᓄᐃᖃᑦᑕᖅᓯᒪᒻᒪᖔᑕ ᓴᓂᑭᓗᐊᕐᒥᐅᑦ ᐅᐃᓂᐸᒡᒨᕈᓐᓇᕋᓗᐊᖅᑐᑎᒃ 
ᑰᔾᔪᐊᕌᓗᒻᒨᓐᖓᐅᖃᑦᑕᕐᒪᖔᑕ ᖃᓗᐃᒻᒪᑦ ᑕᐃᒪᐃᓐᓂᕐᒪᖔᑦ. ᐋᓐᓂᐊᖅᑐᒧᑦ ᐋᖅᑭᒃᓯᒪᔪᔅᓴᐅᑕᐅᓪᓗᓂ ᑕᐃᒪᓐᓇ 
ᐋᖅᑭᑦᑕᐅᓯᒪᔪᒃᓴᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᒋᐊᕐᓂᐊᖅᐸᓇᐃ ᓴᓂᑭᓗᐊᑉ ᒥᒃᓵᓄᑦ ᐊᒻᒪᓗ ᑕᐃᒃᑯᐊᓗ 
ᓴᓂᑭᓗᐊᕐᒥᐅᑦ ᐅᖃᓪᓚᖃᑎᒋᓪᓗᓂᒋᑦ ᐃᒪᓐᓇ ᖃᓄᖅᑑᕈᑎᒋᖃᑦᑕᖅᓯᒪᒐᑦᑎᒍ ᑭᖑᓂᑦᑎᓐᓂ. 
ᑐᑭᓯᕙᓪᓚᐃᖅᑲᐅᓐᖏᓐᓇᕕᑦ ᑕᐃᒃᑯᐊ ᐋᓐᓂᐊᕕᓕᐊᕆᐊᓖᑦ ᓱᕐᓗ ᐃᑉᐸᒃᓴᖅ ᐅᖓᓕᐊᓐᓂᓘᓐᓃᑦ. 
 
ᐋᓐᓂᐊᕕᒻᒧᑦ Churchill-ᓕᐊᕆᐊᖃᖅᑐᖃᓚᐅᕐᒪᑦ ᑰᔾᔪᐊᕐᒥᑦ. ᑕᐃᓐᓇ ᐊᐅᓪᓚᕆᐊᓕᒃ ᓴᓂᑭᓗᐊᒦᓐᖔᑦᑕᕋᒥ 
ᐅᐃᓂᐸᒡᒨᓐᖓᐅᔾᔭᐅᓚᐅᖅᑐᖅ, ᖃᐅᒻᒪᑦ ᐅᐃᓂᐸᒡᒥ ᑰᔾᔪᐊᓕᐊᑦᑕᖅᐳᖅ, ᑰᔾᔪᐊᕌᓗᒻᒧᑦ. ᐃᑲᕐᕋᓪᓗᐊᒥᖃᐃ 
ᖃᐅᔨᓴᖅᑕᐅᒐᒥ ᑕᐃᑲᓂ ᑰᔾᔪᐊᕐᒥ ᐃᑉᐸᔅᓴᖅ ᐅᐃᓂᐸᒡᒧ ᐅᑎᖅᑎᑕᐅᖦᖤᕆᕗᖅ. ᑕᐃᒪ ᖃᐅᑉᐸᑦ ᓴᓂᑭᓗᐊᕐᒧᑦ 
ᐅᑎᕐᓂᐊᖅᖢᓂ. ᑮᓇᐅᔭᖅᑐᖅᑐᕐᔪᐊᒻᒪᕆᐊᓘᔪᒃᓴᐅᕗᖅ ᑕᐃᒪᓐᓇ ᐋᖅᑭᒃᓯᒪᑎᓪᓗᒍ.  
 
ᑭᓱᒥᒃᑭᐊᖅ ᐱᔾᔪᑎᖃᖅᖢᑎᒃ ᑕᐃᒪᓐᓇ ᓵᑕᕈᓐᓇᓚᐅᓐᖏᓚᑦ ᓱᓂᑭᓗᐊᕐᒥᑦ ᑰᔾᔪᐊᕌᓗᒻᒧᑦ ᑐᕌᑦᑕᐅᑎᒋᓗᑎᒃ? 
ᐱᐅᓂᖅᓴᐅᓇᔭᕐᒪᑦ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᐋᓐᓂᐊᔪᒧᑦ. ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᕿᒥᕐᕈᓇᒃᑲᓐᓂᕆᐊᖃᖅᑰᓕᖅᑐᑦ ᖃᓄᖅ ᐋᖅᑭᒃᓯᓯᒪᒻᒪᖔᑦ ᑕᑯᓐᓇᕐᓗᒍ ᐱᓕᕆᕝᕕᒃ 
ᐊᒻᒪᓗ ᑕᐃᓐᓇ ᐋᓐᓂᐊᕕᓕᐊᕆᐊᓕᒃ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑐᑭᓯᒃᑲᓐᓂᕋᓱᐊᕐᓂᐊᖅᐸᕋ ᑭᓱᒥᒃ 
ᐱᔾᔪᑎᖃᕐᒪᖔᖅ ᓇᓗᒐᒪ. ᖃᐅᔨᒪᓐᖏᖦᖢᖓᓗ ᓱᒻᒪᑦ ᓴᓂᑭᓗᐊᕐᒥ, ᐅᐃᓂᐸᒡᒧᑦ, ᑰᔾᔪᐊᕌᓗᒻᒧᑦ ᐃᓪᓗᖔᖓᓄᓪᓗ 
ᑕᐃᒪᐃᓕᐅᓚᐅᕐᒪᖔᑦ. ᑖᓐᓇᖃᐃ ᐋᓐᓂᐊᕕᓕᐊᖅᑐᖅ ᑰᔾᔪᐊᕐᒥᖃᐃ ᑕᑯᔭᐅᓴᕋᐃᓐᓂᖅᓴᐅᒍᓐᓇᓚᐅᕐᒪᑦ.  

ᑕᑯᐊ ᑐᓴᖅᑕᒃᑲ ᐅᖃᐅᓯᕆᓂᐊᖅᐸᒃᑲ ᑲᖏᖅᖠᓂᕐᒥ ᐃᖅᑲᓇᐃᔭᖅᑎᑎᓐᓄᑦ, ᐅᓂᒃᑳᕐᕕᐅᔪᒪᓗᖓᓗ ᓱᒻᒪᑦ 
ᑕᐃᒪᓐᓇ ᐋᖅᑭᒃᓯᒪᓚᐅᕐᒪᖔᑦ. ᐃᒻᒪᖃ ᓱᓇᒧᑦ, ᑭᓱᒧᑦ ᑖᓐᓇ ᓇᓗᒐᒃᑯ ᖃᓄᓪᓚᕆᒃ ᑭᐅᔪᓐᓇᓐᖏᑕᕋ ᑭᓯᐊᓂ 
ᑕᐃᓐᓇ ᑎᑎᕋᕐᕕᒃ ᐅᖄᓚᕕᒋᓂᐊᖅᑕᕋ ᐅᓂᒃᑳᕐᕕᐅᔪᒪᓂᐊᖅᖢᖓᓗ ᖃᓄᐃᒻᒪᑦ ᑕᐃᒪᐃᓕᖓᓚᐅᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᑦᑎᐊᕋᓗᐊᕐᒪᖔᕐᒪ ᓇᓗᔪᖓ. ᑭᓯᐊᓂ ᐅᖃᕋᓱᑦᑐᖓ ᑖᓐᓇ 
ᓯᕗᓪᓕᐅᓐᖏᒻᒪᑦ, ᐊᑕᐅᓯᐊᓐᖏᔅᓯᒪᓕᕐᒪᑦ. ᓘᑦᑖᕐᒥᑦ ᑰᔾᔪᐊᕌᓗᒻᒥᐅᑦᑕᒥᑦ ᑕᑯᔭᖅᑐᕆᐊᓖᑦ, 
ᐅᐃᓂᐸᒃᑰᖅᑎᑕᐅᖔᖅᑳᓲᑦ ᑰᔾᔪᐊᕌᓗᒻᒨᓐᖓᐅᔾᔭᐅᑦᑕᓕᖅᐳᑦ. ᓴᓂᑭᓗᐊᕐᒥᑦ 
ᑰᔾᔪᐊᕌᓗᒻᒨᖅᑕᐅᑦᑕᐅᑎᒋᓐᖏᖔᖅᑐᑎᒃ ᓵᑕᒃᑯᑦ ᐊᑭᑭᓐᓂᖅᓴᐅᒐᔭᖅᑑᒐᓗᐊᖅ. ᐊᒻᒪᓗ ᐅᑎᓕᕌᖓᒥ ᑰᔾᔪᐊᕌᓗᒻᒥ, 
ᐅᐃᓂᐸᒡᒥ, ᓴᓂᑭᓗᐊᕐᒥ ᐊᑯᓂᐊᓗᒃ ᐃᖏᕐᕋᓲᑦ ᑕᐃᒃᑯᐊ.  
 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑐᒥᖓ ᕿᒥᕐᕈᓇᑦᑎᐊᒃᑲᓐᓂᕆᐊᓖᑦ. ᖁᔭᓪᓇᒦᒃ. 
ᐅᓂᒃᑳᒃᑲᓐᓂᒐᓛᒍᒪᑐᐃᓐᓇᑦᑎᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᓐᖓᓱᖁᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᐊᒻᒪᓗ 
ᐃᖅᑲᓇᐃᔭᖅᑎᖏᑦ. ᒪᒃᐱᒐᖅ H-18, ᐱᓕᕆᐊᑦ ᐸᕐᓇᐅᑎᖏᑦᑕ ᐃᓗᐊᓂ ᐊᒻᒪᓗ ᐃᓅᓕᓴᐃᓂᕐᒧᑦ ᐱᓕᕆᐊᑦ 
ᐃᓗᐊᒍᑦ. ᑕᐃᒃᑯᐊ ᐋᓐᓂᐊᕕᓕᕆᓂᕐᒧᑦ ᓘᒃᑖᓄᓪᓗ ᐱᔨᑦᑎᕈᑏᑦ $5.6-ᒥᓕᐊᓐᓂᑦ ᐃᓚᒋᐊᖅᓯᒪᒻᒪᑕ ᑖᒃᑯᐊ 
ᑕᒪᑐᒪᓂ ᐊᕐᕌᒍᒥ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᐳᖅ ᑭᓱᒥᑦ ᐱᔾᔪᑎᖃᖅᖢᑎᑦ ᑕᐃᒪᓐᓇᑎᒋᐋᓗᒃ 
ᐊᑭᑦᑐᕆᐊᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᓄᖅᓯᒋᐊᓚᐅᕐᒪᑕ ᓄᓇᕗᑦ 
ᓯᓚᑖᓂ ᐱᔨᑦᑎᕈᑎᑦ ᐊᑐᖃᑦᑕᕆᐊᖃᕐᐸᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᑭᐅᓵᕐᒪᑦ. ᖃᓪᓗᓈᑦ 
ᓄᓇᖏᓐᓃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕ. ᑖᓐᓇ ᒥᓂᔅᑕᕆᔭᐅᔪᖅ  
ᑐᑭᓯᑎᑦᑎᔪᓐᓇᖅᐸᖃᐃ 

ᔭᓗᓇᐃᕝᒥ ᐃᐊᑦᒥᓐᑕᓐ, ᐅᐃᓂᐸᐃᒡ, ᐋᑐᕚ, ᒪᓐᑐᕆᐊᓪ, ᐃᖃᓗᓐᓂᓗ ᐅᓪᓗ ᖃᔅᓯᓂᑦ  
ᐅᓂᔅᓯᒪᖃᑦᑕᖅᐸᑦ ᑕᐃᒃᑯᐊ ᐋᓐᓂᐊᕕᒻᒦᑦᑕᕆᐊᓕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᐱᓯᒪᓐᖏᓐᓇᒪ ᑖᒃᑯᐊ ᓇᓂᒍᒃᑭᑦ 
ᓇᓂᔭᐅᑉᐸᑕᓘᓐᓃᑦ ᑐᓐᓂᖅᑯᑎᒋᓛᖅᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒻᒪᑦ. ᑖᓐᓇ ᐊᐱᖅᑯᑎᒋᔭᕋ ᐊᕐᕌᒍᑦ 
ᖃᔅᓯᐅᓕᖅᑐᒃᑭᐊᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᕆᓚᐅᖅᓯᒪᔭᖓ ᐊᐱᕆᓚᐅᖅᓯᒪᒐᒃᑯ. ᐃᒃᑯᐊ ᖃᓪᓗᓈᑦ 
ᓄᓇᖓᑦᑕ ᐊᕕᑦᑐᖅᓯᒪᔪᖁᑎᖏᓐᓂ ᐋᓐᓂᐊᕖᑦ ᐊᓂᑦᑎᖃᑦᑕᖅᓯᒪᒻᒪᑕ ᐃᓂᔅᓴᖅᑖᖅᑎᑕᐅᓂᐊᕐᒪᑕ 
ᐅᑭᐅᖅᑕᖅᑐᒥᐅᑕᐃᑦ $900-ᖏᔭᖅᑎᓪᓗᒋᑦ ᐊᒻᒪᓗ ᐋᓐᓂᐊᕐᓂᖓ ᒪᓕᒃᖢᒍ ᐅᓐᓄᐊᖏᓐᓇᖅ $5,000-
ᖏᔭᐃᖃᑦᑕᓚᐅᖅᑐᑦ ᔭᓗᓇᐃᕝᒦᓐᓇ $1,200-ᖑᕙᓪᓚᐃᔪᖅ.  
 
ᑕᒪᒃᑯᓂᖓ ᑐᓴᖅᑎᑕᐅᔪᒪᖅᑲᐅᔪᖓ ᐊᑭᑦᑐᕆᐊᕐᒪᖔᖏᑦ ᐅᕝᕙᓘᓐᓃᑦ ᐊᑎᒃᓯᕚᓪᓕᕐᒪᖔᖏᑦ 
ᓱᕐᕋᓚᐅᓐᖏᒻᒪᖔᖏᓪᓘᓐᓃᑦ. ᐊᑭᑐᔪᕐᔪᐊᕐᒪᕆᐋᓘᔪᔅᓴᐅᒻᒪᑕ ᖃᓪᓗᓈᑦ ᓄᓇᖏᓐᓄᑦ ᐊᐅᓪᓚᖅᑎᑎᓪᓗᓂ, ᑖᓐᓇ 
ᒥᓂᔅᑕᐅᑉ ᑕᐃᒃᑯᐊ ᓈᓴᐅᑏ ᐱᔪᓐᓇᖅᑕᖏᑦ ᖁᕕᐊᒋᓇᔭᖅᑕᕋ ᑐᓴᖅᑎᑕᐅᓂᐊᕋᑦᑕ ᖃᔅᓰᔭᕐᒪᖔᑦᑕ. 
 
ᖃᓪᓗᓈᑦ ᓄᓇᖓᓐᓄᑦ ᐋᓐᓂᐊᕕᓕᐊᖅᑐᖃᕆᐊᖃᕌᖓᑦ $4,500-ᖃᑦᑕᕆᐊᖃᕐᑐᒍᑦ ᐃᓪᓕᕐᒧᑦ.  
 
ᐊᒻᒪᓗ ᑖᓐᓇᐅᖃᐅᑎᓪᓗᒍ ᑕᕝᕙᓂᔅᓴᐃᓐᓇᖅ ᒪᒃᐱᒐᕐᒥ, ᓯᐅᑎᓕᕆᓂᖅ ᑕᕝᕙᓃᖃᑕᐅᒻᒪᑦ. ᓂᕈᐊᖅᑎᓐᓂ ᐊᕐᕌᓂ 
ᑐᓵᔾᔪᑎᑖᖅᑐᖃᕆᐊᖃᓚᐅᖅᓯᒪᔪᖅ ᐊᕐᕌᒎᓐᓄᒡᒎᖅ ᒪᕐᕉᓐᓄᒃ ᐅᑕᖅᑭᓚᐅᖅᓯᒪᔪᖅ ᑐᓵᕐᔪᑎᑖᕋᓱᒃᖢᓂ ᑕᐃᔅᓱᒥᖓ 
ᓘᒃᑖᒥ ᑕᐃᒪᐃᑦᑐᓕᕆᔨᒥᑦ ᐅᑕᖅᑭᐅᔭᖅᖢᓂᑦ ᐊᕐᕌᒍᑦ ᒪᕐᕈᑲᓵᓄᑦ ᐅᑕᖅᑭᓚᐅᖅᓯᒪᒻᒪᑦ.  
 
ᑕᒪᓐᓇᖃᐃ ᓱᒃᑲᓂᖅᓴᒃᑯᑦ ᐋᖅᑭᑦᑕᐅᔪᓐᓇᖅᐸ ᒪᑯᐊ ᑐᓵᔾᔪᑎᑖᕆᐊᓖᒃ, ᑐᖅᖢᓕᕆᔭᐅᔭᕆᐊᓖᑦ ᑕᒪᒃᑯᐊ 
ᕿᓚᒻᒥᐅᓂᖅᓴᖅ ᑲᒪᒋᔭᐅᖃᑦᑕᕈᓐᓇᓂᐊᕐᒪᑕ ᖃᓄᐃᑦᑐᒥᓪᓗ ᐋᓐᓂᐊᖃᒻᒪᖔᖅ 
ᑐᑭᓯᓯᓴᕋᐃᓐᓂᖅᓴᐅᔪᓐᓇᓂᐊᕐᒪᑕ. ᑕᖅᑭᒑᓵᓗᓐᓂᖏᒃᑯᐊ ᐅᖓᕙᑉᐸᓪᓕᐊᖑᔭᖅᑐᑎᒃ ᐅᑕᖅᑭᖃᑦᑕᖅᑐᑦ 
ᐊᕐᕌᒎᓪᓗᐊᖅ. 
 
ᐊᒻᒪᓗ ᐃᓚᓪᓗᒍ ᐅᑕᖅᑭᖃᑦᑕᕐᒪᑕ, ᓱᒃᑲᓂᖅᓴᐅᑎᑕᐅᔪᓐᓇᖅᑳ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᖃᓄᐃᑉᐸᓪᓕᐊᔾᔪᓯᕆᔭᐅᔪᖅ 
ᕿᒥᕐᕈᓇᒍᓐᓇᖅᑕᕋ ᐊᒻᒪᓗ ᖃᐅᔨᒍᒪ ᑐᓴᖅᑎᓪᓗᒍ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ.  
 
ᖃᓪᓗᓈᓃᒃᑯᑦᑕ ᑕᐃᒪᐃᑦᑐᓕᕆᔨᒥᒃ ᓘᑦᑖᒥᒃ ᕿᓚᒥᕈᓗᒃ ᑕᑯᔪᓐᓇᑐᔅᓴᐅᓇᔭᖅᑐᒍᑦ ᑭᓯᐊᓂᓕ 
ᐅᑭᐅᖅᑕᖅᑐᒥᐅᑕᐅᓪᓗᑕ ᑕᖅᑭᑦ ᐱᖓᓱᑦ ᑭᓯᐊᓂ ᓈᔭᕌᖓᑕ ᒪᐅᖓᑕᐅᓐᓇᖃᑦᑕᕐᒪᑕ.  
 
ᐃᒃᑯᐊ ᐅᑕᖅᑭᑯᑖᒃᑳᓗᑎᑕᐅᓚᐅᖅᖢᑎᒃ ᑐᑭᓯᔭᐅᖤᑕᐃᓐᓇᕋᖓᑕ ᐋᓐᓂᐊᓂᖏᑦ ᑕᐃᒪᐃᓲᖑᒻᒪᑕ ᐊᒻᒪᓗ 
ᓄᓇᓕᓐᓂ ᐊᓐᓂᐊᕕᒻᒥ ᐃᓗᐊᒍᑦ ᐊᑐᕈᒫᓐᓂᐊᖅᑐᑦ ᑖᒃᑯᐊ $5.5 ᒥᓕᐊᓐ ᐃᓚᓐᖓᖅᑕᐅᓯᒪᒻᒪᑦ.  
 
ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᐳᖅ $5.5 ᒥᓕᐊᓐ ᓱᒻᒪᑦ ᐲᖅᑕᐅᓚᐅᕐᒪᖔᓐ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐋᓐᓂᐊᕖᑦ ᐃᖃᓗᒃᑑᑎᐊᕐᒥ 
ᖃᖏᖅᖠᓂᕐᒥᓗ ᑮᓇᐅᔭᖅᑐᕈᑏᑦ ᐋᓐᓂᐊᕖᑦ ᐊᒻᒪᓗ ᓘᑦᑖᓄᑦ ᐱᔨᑦᑎᕈᑏᑦ ᐃᓗᐊᓄ ᓅᑦᑕᐅᓯᒪᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᓐ. ᑖᒃᑯᐊ 
ᐋᖅᑭᒋᐊᖅᑕᐅᓯᒪᑐᐃᓐᓇᖅᑐᖑᓇ. 
 
H-19-ᒥ ᐸᕐᓇᐅᑏᑦ ᐃᓗᐊᓂ, ᓯᕗᓪᓕᐅᔾᔭᐅᔪᒃᓴᐃᑦ 2006-ᒥ, ᐅᖃᖅᓯᒪᔪᖅᑕᖃᒻᒪᑦ ᖃᓄᐃᓕᖓᓂᖓ, 
ᑲᖏᖅᖠᓂᕐᒥᒃ ᐃᖃᓗᒃᑑᑦᑎᐊᕐᒥᓗ, ᐋᓐᓂᐊᕖᑦ ᖃᐅᔨᓴᖅᑕᐅᔾᔪᓰᑦ ᐊᒻᒪᓗ ᓘᑦᑖᑦ ᑕᐃᒃᑯᐊ 
ᐱᑐᐃᓐᓇᐅᖏᑦᑐᓕᕆᔩᑦ, ᐱᔨᑦᑎᖅᑏᓐ, ᐱᔨᑦᑎᕈᑏᑦ ᐱᐅᓯᒃᑲᓂᕐᓂᐊᕐᒪᑕᒎᖅ.  
 
ᖃᓄᖅ ᑕᐃᒪ ᑐᑭᖃᑉᐸ ᐱᐅᓯᒃᑲᓂᓐᓂᐊᕐᓂᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᒻᒪ ᑐᖏᓕᖓ ᑭᐅᖁᓂᐊᕐᕋᒃᑯ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᒃᑏ, ᐅᓇ ᐃᓯᖅᑎᑲᐃᓐᓇᕈᒃ. ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ, ᐅᑎᕐᒥᒐᕕᑦ ᑐᓐᖓᓱᒋᑦ. 
ᒥᔅᑕ ᐲᑕᓴᓐ ᑭᐅᓚᐅᕈᒃ ᐊᐱᖅᑯᑎᖓ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᐱᐅᓯᕚᓪᓕᑎᑦᑎᓂᕐᒧᑦ ᐃᖃᓗᒃᑑᑦᑎᐊᕐᒥ ᓄᑖᖑᔪᓂ 
ᐱᖃᓯᐅᔾᔨᔪᖅ ᐃᓐᓇᕐᓄᑦ ᖃᐅᔨᓴᖅᕕᐅᔪᑦ. ᒪᑐᐃᓕᒑᑦᑎᐊᓕᕐᖓᑕ ᓄᑖᓂᓪᓗ ᐃᖅᑲᓇᐃᔭᖅᑎᖃᑦᑐᑎᒃ. 
ᐊᑐᐃᓐᓇᐅᓂᖏᑦ ᑖᒃᑯᐊ ᖃᐅᔨᓴᕈᑕᐅᖃᑦᑕᓂᐊᖅᑐᑦ ᐊᒻᒪᓗ ᐊᑐᐃᓐᓇᐅᑎᑕᐅᓕᖅᑐᑎᑦ ᓄᓇᓕᓐᓂ. ᑕᒪᒃᑯᐊ 
ᓄᑖᖑᔪᑦ. 
 
ᐱᓕᕆᐊᖑᔪᑦ ᕿᑎᕐᒥᐅᓂᑦᑕᐅᖅ ᐃᖃᓗᒃᑑᑦᑎᐊᕐᒥ ᐱᓕᒻᒪᓴᐃᓂᕐᒧᑦ ᑎᒥᒧᑦ ᐱᓕᒻᒪᔅᓴᐃᓂᕐᒧᑦ ᐱᑕᖃᕆᓪᓗᓂ 
ᑕᐃᑲᓂ ᐋᓐᓂᐊᕕᒻᒥ ᐊᒻᒪᑦᑕᐅᖅ ᐸᕐᓇᔅᓯᒪᒻᒥᔪᒍᑦ ᓴᖅᑮᒍᒪᓪᓗᑕ ᐃᑲᔪᖅᑕᐅᓗᑕ ᑕᐅᕙᓐᖓᑦ ᔭᓗᓇᐃᕝᒥᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗᒍ ᒥᔅᑕ ᕆᑦᓱᑦᓴᓐ. ᑕᐃᒪᓕᖃᐃ ᒥᓂᔅᑕᐅᔪᖅ 
ᐃᑲᔪᖅᑎᖓᓘᓐᓃᑦ ᐅᖃᕈᓐᓇᖅᐳᖃᐃ ᖃᓄᐃᑦᑐᒥᑦ ᐊᐅᓚᓂᐅᔪᒥᑦ ᐃᓗᓕᖃᕐᑑᑎᒋᕕᐅᒃ ᐃᒫᒃ ᑕᐃᓐᓇ 
ᐋᓐᓂᐊᕕᐅᓂᐊᕐᓗᓂ ᐊᕕᑦᑐᖅᓯᒪᔪᓂᑦ ᑎᓴᒪᓂᑦ ᐋᓐᓂᐊᓯᐅᖅᑎᖃᕐᓗᓂ ᐊᑕᐅᓯᑐᐃᓐᓇᕐᒥᑦ 
ᐋᓐᓂᐊᓯᐅᖅᑎᑦᑎᖃᕐᑐᑕ. ᒥᔅᑕ ᕆᑦᓱᑦᓴᓐ ᐅᖃᕋᑖᕐᖓᑦ ᐱᐅᓯᕚᓪᓕᑎᑦᑎᓂᕐᒧᑦ ᓄᑖᖑᔪᒧᑦ ᐋᓐᓂᐊᕐᕕᐅᔪᒧᑦ. 
 
ᑭᓯᐊᓂ ᐊᑕᐅᓯᕐᒥᑦ ᓘᒃᑖᖃᕈᑦᑕ ᐋᓐᓂᐊᓯᐅᖅᑏᓪᓗ ᓈᒪᓐᖏᑉᐸᑕ ᐊᐅᓚᓂᖃᕋᔭᓐᖏᑦᑐᖅ ᑕᐃᒫᒃ 
ᐊᐅᓚᒋᐊᖃᕐᓯᒪᒐᓗᐊᖅᑐᓂ ᖃᓄᑎᒋᓕ ᐊᐅᓚᓂᖃᕈᓐᓇᖅᑲᑭᐊᖓᐃ ᑕᐃᓐᓇ ᐋᓐᓂᐊᕐᕕᐅᔪᖅ ᐅᓪᓗᒥᐅᔪᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓃᓐᖏᑦᑐᖅ ᐸᕐᓇᒍᑕᐅᓚᐅᖅᑑᒐᓗᐊᖅ ᑕᐃᔅᓱᒧᖓ 
ᐊᒥᒐᖅᓯᓐᓂᖏᓐᓄᑦ ᐃᖅᑲᓇᐃᔭᑎᓂᑦ ᐃᕐᓂᓱᖅᓰᖃᑦᑕᓂᕐᓗ ᑕᒪᒃᑯᐊ ᐊᒻᒪᓗᑦᑕᐅᖅ ᓄᑖᓂᑦ 
ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᒥᔪᖅ ᐊᔪᕐᓇᓂᐊᖅᑐᖏᓛᖅ ᐃᖅᑲᓇᐃᔭᖅᑎᑖᕋᓱᓪᓗᓂ ᓄᑖᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᐅᖃᐅᔾᔨᖃᑦᑕᕋᒪ ᓇᑉᐸᐃᓐᓇᖓᒍᖅᑲᐃ 
50-ᐳᓴᓐᑦᑐᐃᓐᓇᕐᓂᖃᐃ ᐊᐅᓚᓂᖃᕈᓐᓇᖅᑐᖅ ᐊᐅᓚᓂᖃᕆᐊᖃᕋᓗᐊᕐᖓᑦ ᐊᑕᖏᕐᓗᓂ ᐃᒫᒃ ᓈᓴᐅᑎᒃᑰᕐᓗᒍ 
ᐅᖃᕈᓐᓇᖅᑮᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᐱᔭᕆᐊᑭᑦᑐᑯᓘᖏᒻᒪᑦ ᒥᔅᓴᐅᓴᓪᓗᒍ ᐃᓪᓗᓕᒫᖅ 
ᐊᑐᖅᑕᕋᓗᐊᕗᑦ ᐊᒥᓲᓂᖅᓴᐅᔪᓪᓗ  

ᑕᐃᒃᑯᐊ ᐃᕐᓂᓱᕝᕕᐅᖃᑦᑕᖅᑐᑦ ᑕᒪᒃᑯᐊ ᐊᐅᓚᓐᖏᑦᑐᑦ ᖃᑦᑏᓐᓇᐅᓂᖅᓴᐃᑦ.  50-ᐳᓴᓐᑦ ᐅᖓᑖᓃᑦᑐᒍᑦ 
ᐊᐅᓚᔪᓐᓇᕐᓂᕆᔭᕆᐊᖃᕐᑕᕗᓂᓛᒃ 70-ᐳᓴᓐᑦᕈᔪᒻᒦᑦᑐᖃᐃᑦ ᐃᒫᑦ ᐱᔪᓐᓇᕐᓂᕆᔭᕆᐊᖃᕐᑕᖓ ᐊᐅᓚᓂᕆᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᔅᑕ ᕆᑦᓱᑦᓴᓐ. ᐅᖃᐅᔾᔨᒍᓐᓇᖅᓯᓂᐊᓕᖅᑯᖓ 
70-ᐳᓴᓐᑦ ᐅᖓᑖᓂ ᐊᐅᓚᔪᓐᓇᕐᓂᖓ ᐊᐅᓚᓕᕐᖓᑦ. ᖃᓄᓪᓚᕆ ᑐᑭᖃᕐᒪᖔᖅ ᖃᐅᔨᒪᓐᖏᒃᑲᓗᐊᖅᑐᒍᑦ ᑕᐃᒫᒃ 
ᓈᓴᐅᑎᓂᑦ ᐅᖃᖃᑦᑕᕐᓂᐊᓕᖅᑯᖓ. 
 
ᐅᓇᓕ ᐊᑎᑦᑎᐊᖓᓂᑦᑕᐅᖅ 2007-08-ᒥ, ᑕᒪᒃᑯᐊ ᓘᒃᑖᒧᑦ ᐊᔪᓐᖏᑦᑐᒧᓂᓛᒃ ᑐᓂᓯᖃᑦᑕᕐᓂᖅ ᓱᕐᓗ 
ᐊᐅᓪᓚᑎᑦᑎᖃᑦᑕᕐᓂᖅ ᑕᑯᔭᐅᔭᕆᐊᓕᓐᓄᑦ ᓯᕗᓪᓕᐅᔾᔭᐅᒋᐊᓕᓐᓂ ᑐᑭᓯᒋᐊᖅᑎᑦᑎᔪᓐᓇᖅᑮᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖃᑦᑕᖅᓯᒪᒻᒥᒐᒪ 
ᐋᖅᑭᔅᓯᒋᐊᖃᕐᓂᑎᓐᓂ ᑕᒪᒃᑯᓂᖓ ᐋᓐᓂᐊᕕᒃ ᑕᑯᔭᐅᕙᑦᑐᓂᑦ ᐃᒫᒃ ᐋᖅᑭᔅᓱᐃᓇᓱᒍᒪᒐᓗᐊᕋᑦᑕ 
ᖃᐅᔨᔾᔪᑕᐅᔪᓐᓇᕐᑐᓂᑦ ᖃᖓᒃᑯᑦ ᑕᑯᔭᐅᒋᐊᖅᑎᓪᓗᒋᑦ ᖃᓄᐃᓕᐅᖅᑕᐅᒋᐊᖃᕐᓂᖏᓐᓄᑦ ᐊᒻᒪᓗ ᑕᐃᒃᑯᐊ 
ᖃᐅᔨᒪᔨᒻᒪᕆᐅᔪᓄᓪᓕᓛᒃ, ᐃᒫ ᑎᑭᑎᑦᑎᓂᕐᒧᑦ ᐅᕝᕙᓘᓐᓃᑦ ᑕᑯᔭᐅᔭᕆᐊᖃᖅᑎᓪᓗᒋᑦ ᓱᕐᓗ ᐃᒫ 
ᓴᐅᓂᓕᕆᔨᓐᓄᑦ ᑖᒪᒃᑯᓄᖓᕈᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ. ᖁᔭᓐᓇᒦᖅᑐᒍᓗ ᒥᓂᔅᑕ ᑭᐅᖕᒪᑦ. ᐄ, ᑖᒃᑯᐊ ᖃᐅᔨᒪᔾᔪᑕᐅᖃᑦᑕᓂᐊᖅᑐᑦ 
ᐊᑲᐅᓯᕚᓪᓕᕈᑕᐅᒐᔭᖅᑐᒃᓴᐅᕗᖅ ᐊᑲᕐᓴᖏᑦᑐᓂᒃ ᐅᖃᐅᔾᔭᐅᕙᒻᒥᒐᒪ. ᑕᖅᑭᓂᖅᑲᐃ ᑕᑯᔭᐅᔪᒫᕐᓂᐊᖅᑐᑎᒃ 
ᑭᓱᓕᕆᔨᓪᓚᑦᑖᒧᑦ ᐊᒻᒪᓗ ᐅᖄᓚᕕᐅᓕᕕᓪᓗᑎᒃ ᐊᐅᓪᓚᕆᐊᖃᓯᑲᓪᓚᑦᑐᒍᑦ ᑕᐃᒃᑯᐊ ᖃᐅᔨᒪᔨᐅᔪᑦ ᑭᓱᓪᓚᑖᓄᑦ 
ᓗᑖᖑᔪᑦ ᐊᑐᐃᓐᓇᐅᓕᕐᓂᖏᓐᓄᑦ, ᐅᐸᓘᖅᑲᔫᔮᖅᑐᑎᒃ.  
 
ᐅᐸᓘᖅᑲᔪᐊᓘᖃᑦᑕᙵᑕ ᑕᐃᒃᑯᐊ ᑕᑯᔭᐅᒋᐊᖃᓕᑲᓪᓚᑎᓪᓗᒋᑦ ᐃᒫ ᖃᓄᐃᓕᐅᕐᓂᐊᓚᐅᕋᓗᐊᕐᒥᑎᓪᓗᒋᑦ 
ᐊᓯᖏᓐᓂᒃ ᐅᖃᐅᔾᔭᐅᓯᑲᓪᓚᑦᑐᑎᒃ ᑕᐃᒃᑯᓇᖓ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᓂ ᐊᐅᓪᓚᖁᔭᐅᓪᓗᑎᒃ ᐅᓪᓗᒥ 
ᑕᑯᔭᖅᑐᓂᐊᕐᖓᑕ ᑭᓱᓕᕆᔨᐅᔪᒥᒃ ᑕᑯᔭᖅᑐᖏᑉᐸᑕ ᐅᑕᖅᑭᑲᓐᓂᕆᐊᖃᑐᐃᓐᓇᕋᔭᕐᒥᒻᒪᑕ ᑕᖅᑭᓂᒃ 
ᐱᖓᓱᓂᓪᓘᓐᓃᑦ.  
 
ᑖᒃᑯᐊ ᑭᒡᒐᑐᖅᑕᒃᑲ ᖁᕕᐊᓱᒃᑲᔭᒐᓗᐊᕐᖓᑕ ᐋᖅᑭᒃᓯᒪᑦᑎᐊᒃᑲᓐᓂᖁᓪᓗᒋᑦ ᐅᖃᙱᑦᑐᖓ, 
ᑕᐃᒪᐃᖏᓐᓇᖏᑦᑑᒐᓗᐊᑦ ᑭᓯᐊᓂ ᐊᔅᓱᕈᕐᓇᕐᖓᑦ ᐃᒫ ᑐᐊᕕᕐᓇᕐᓯᑲᓪᓚᒃᖢᑎᒃ ᑕᑯᔪᒪᓪᓗᑎᓪᓘᖃᑦᑕᕐᖓᑕ.  
 
ᑕᕝᕙ ᑖᓐᓇ ᐅᖃᐅᓯᕆᔪᒪᓗᐊᑐᐃᓐᓇᖅᑲᐅᔭᕋ ᒥᓂᔅᑕᐅᔪᒧᑦ. ᑕᐃᒃᑯᐊ ᑕᑯᔭᕆᐊᖃᖅᑎᓪᓗᒋᑦ ᓗᑖᒧᑦ ᐊᑕᐅᓯᕐᒧᑦ 
ᑲᒪᓪᓗᐊᑕᖅᑐᒥ ᓗᑖᖑᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᕙᓪᓚᐃᕋᑖᖏᑦᑐᖅ ᑭᓯᐊᓂ ᖁᕕᐊᒋᔭᕋ, ᑖᓐᓇ 
ᑖᒃᓱᒥᖓ ᐃᖅᑯᓪᓕᐅᑎᖃᕐᖓᑦ ᑕᒪᓐᓇ ᐱᓕᕆᐊᕆᒃᑲᓐᓂᕆᐊᖃᖅᑕᕗᑦ ᐊᒻᒪᓗ ᓯᕗᓪᓕᐅᑎᔪᒪᓯᒪᔭᕗᑦ ᑕᒪᓐᓇ 
ᑲᒪᒋᒋᐊᓪᓚᑲᓐᓂᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᕈᒪᔭᕋ, ᒥᔅᑕ ᐲᑕᓴᓐ. ᒥᔅᑕ ᑰᓕ ᐃᓵᕐᓯᒪᖅᑲᐅᔪᑎ ᐊᑕᐅᓯᑐᐃᓐᓇᕐᒥ 
ᐊᐱᕆᔪᓐᓇᑎᓐᓂᐊᕋᒃᑎ H-13 ᐃᓅᓕᓴᖅᑕᐅᓂᖏᓐᓄᑦ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᒃᑲᓗᐊᖅ ᐅᖃᕈᒪᒐᓗᐊᕋᒪ ᑖᒃᑯᐊ ᒪᓕᒐᓕᐅᖅᑏᑦ ᐊᒻᒪᓗ 
ᒐᕙᒪᒃᑯᑦ ᐃᒫᒃ ᐃᓱᒪᙱᑦᑐᒍ ᓈᒻᒪᙱᒍᑎᖃᖅᑐᑦ ᑕᕝᕙᓂ ᐅᖃᐅᓯᐅᓯᒪᓗᐊᙱᒻᒪᑕ H-14-ᒥ ᐱᓕᕆᓂᕐᒧᑦ 
ᐸᕐᓇᒍᑕᐅᔪᒥᒃ ᐃᓱᒪᖃᓗᐊᖃᑦᑕᖅᑐᑦ ᐃᓛ ᐃᓱᒪᖏᑎᒍᑦ ᐊᑲᕐᕆᖏᑦᑐᓄᑦ.  
 
ᑕᐃᒃᑯᐊ ᐊᒥᓲᔪᑦ ᐃᓱᒪᖏᑎᒍᑦ ᐊᑲᕐᕆᖏᑦᑑᓪᓗᑎ ᐅᖃᖅᑕᕐᕕᖃᙱᒻᒪᑕ ᑲᖑᓲᓐᓇᒻᒪᕆᑦᑐᖅ. ᐃᒃᓯᕙᐅᑖᖅᑕᐅ 
ᑕᒡᕙᓂ ᐃᓚᒋᔭᐅᖕᒥᒐᑦᓯ ᖃᐅᔨᒪᔭᕆᐊᖃᕋᓗᐊᕋᑦᑕ . . . 
 
ᑭᒡᒐᑐᕐᒥᒐᒪ ᐅᕙᓐᓄᑦ ᐅᐸᒍᑎᓚᐅᖅᑐᖅ ᐃᒫ ᐊᔪᕐᓇᖅᑐᒦᒻᒪᕆᑦᑐᓂ ᓱᕈᓯᐅᔪᓪᓕ ᑲᒪᒋᔭᐅᓂᕐᓴᐃᑦ 
ᐃᑉᐱᒋᔭᐅᑦᑎᐊᓂᕐᓴᐅᒐᓗᐊᑦ. ᑭᓯᐊᓂᓕ ᐃᓱᒪᖏᒍᑦ ᐊᑲᕐᕆᖏᑦᑐᓄᑦ ᑕᐃᑲᓂ ᑲᖏᖅᖠᓂᕐᒥ ᑕᐃᑲᓂ ᐃᓐᓇᐅᔪᑦ 
ᑲᒪᒋᔭᐅᖃᑦᑕᖏᒻᒥᒻᒪᑕ ᑕᐃᑲᓂ ᑲᒪᕕᑕᖃᕋᓗᐊᖅᑎᓪᓗᒍ. 
 
ᑭᓯᐊᓂ ᑮᓇᐅᔭᓂ ᑐᕌᖓᔪᓂ ᐱᑕᖃᙱᑦᑎᐊᕆᓪᓗᓂ ᐃᓱᒪᖓᒍᑦ ᐊᑲᕐᕆᙱᑦᑐᓄᑦ ᐃᑲᔪᕈᑎᔅᓴᐅᒍᓐᓇᖅᑐᓂᒃ. 
ᑖᒃᑯᓇᖓᑦ ᒐᕙᒪᒃᑯᓐᓂ ᐃᓱᒪᒋᓪᓗᒋᑦ ᐊᑯᓂᐅᓂᖓ ᐊᒻᒪᓗ ᓂᓪᓕᕐᕕᖃᙱᓗᐊᒧᑦ ᖃᓄᐃᓕᐅᓪᓚᕆᓐᓂᐊᖅᑭᑕ 
ᑕᐃᒃᑯᓄᖓ ᐃᓱᒪᖏᑎᒍᑦ ᐊᑲᕐᕆᓐᖏᑦᑐᓄᑦ ᐃᓅᓕᓴᖅᑕᐅᔭᕆᐊᖃᖅᑐᓂᒃ ᑕᒫᓂ ᓄᓇᕗᒻᒥ.  
 
ᒥᓂᔅᑕᐅᔪᕐᓗ ᓴᖅᑮᖁᔭᕋ ᐅᓂᒃᑳᖑᔪᒥᑦ ᒫᓐᓇᒫᒃᑯᑦ ᑕᐃᒃᑯᐊ ᐃᓱᒪᖏᒍᑦ ᐊᑲᕐᕆᖏᑦᑐᑦ ᖃᓄᖅ 
ᑲᒪᒋᔭᐅᓪᓚᑦᑖᖃᑦᑕᕐᒪᖔᑕ ᑕᐃᒃᑯᐊ ᖁᔭᓈᖅᓯᒪᒋᐊᖃᕈᓐᓃᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᑲᓪᓚᐅᒻᒪᑕ ᑐᕌᖓᑎᑕᖏᑦ ᐃᓱᒪᖓᒍᑦ 
ᐊᑲᕐᕆᖏᑦᑐᓂᑦ. 
 
ᓄᓇᓕᓕᒫᓂᑦ ᐃᓱᒪᓕᕆᔨᖃᑦᑐᒍᑦ ᐱᔨᑦᑎᖃᑦᑕᖅᑐᑦ ᑕᕝᕗᖓ ᓄᓇᓕᓐᓂᑦ. ᓄᓇᕗᒻᒥᓗ ᐊᒥᓱᑲᓪᓚᓐᓂᑦ 
ᐃᓪᓗᑕᖃᕆᓪᓗᓂ ᓇᔪᖅᑕᐅᒍᓐᓇᖅᑐᑦ ᐅᓐᓄᐊᒃᑯᑦ, ᐅᓪᓗᒃᑯᑦ. ᑕᒪᒃᑯᓂᖓ ᐃᓪᓗᑕᖃᓐᖏᑉᐸᑦ ᑕᒫᓂ ᓄᓇᕗᒻᒥ 
ᓯᓚᑖᓅᕆᐊᖃᓕᖃᑦᑕᖅᑐᒍᑦ ᑕᐃᒃᑯᐊ ᐱᔨᔅᓯᖅᑕᐅᖁᓪᓗᒋᑦ.  

ᐊᒻᒪᓗ ᓄᓇᓕᓕᒫᖑᔪᑦ ᐃᑲᔪᕐᕕᒋᕙᒻᒥᔭᕗᑦ ᐃᒫᒃ ᐊᔪᓕᖅᓯᒪᒍᑎᐅᔪᓄᑦ ᓄᓇᓕᓐᓂᑦ ᑕᒪᒃᑯᐊ 
ᐃᓗᐊᓃᖃᓯᐅᑎᕙᑦᑐᑦ. 
 
ᐊᒻᒪᓗ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᔩᖃᑎᖃᓚᐅᕐᒥᔪᑦ ᐊᕐᕌᓂ ᑕᐃᒃᑯᐊ ᐱᔭᕇᖅᐸᓪᓕᐊᓂᐊᖅᑐᑦ 
ᐅᑭᐅᖅᑕᖅᑐᒥ ᐃᓱᒪᓕᕆᔨᐅᖃᑦᑕᕐᓂᐊᕐᓗᑎᕐᒃ ᑖᒃᑯᐊ ᐃᖃᓗᓐᓂ ᐃᓕᓐᓂᐊᖅᑕᐅᔪᑦ ᑕᕝᕙᓂ ᓯᓚᑦᑐᓴᕐᕕᒻᒥ 
ᑕᐃᒃᑯᐊ ᐃᖅᑲᓇᐃᔮᔅᓴᐅᔪᓂᑦ ᐃᓂᑖᖅᑎᑕᐅᒐᔭᖅᑐᑦ. 
 
ᑕᕝᕙᓂᑦᑕᐅᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒃᓱᕈᕐᓇᖅᑐᒃᑯᑦ ᐃᑲᔪᕆᐊᖅᑎᐅᔪᓂᒃ ᑐᐊᕕᕐᓇᖅᑐᖃᖅᑲᑦ 
ᐃᓱᒪᖓᒋᑦ ᐊᑲᕐᕆᓐᖏᑦᑐᓄᑦ ᖃᓄᐃᓕᐅᖅᑐᓄᑦ ᓄᓇᓕᓐᓂᑦ ᐱᕙᓪᓕᐊᓇᓱᐊᕐᒥᔪᒍᑦ ᐃᖅᑲᓇᐃᔭᖅᑎᑖᕋᓱᑦᑐᑕ 
ᐊᐅᓚᑦᑎᔨᐅᓂᐊᖅᑐᓂᒃ, ᐃᑉᐱᒍᓱᓐᓂᐊᖅᑐᓂᓗ ᑕᒪᒃᑯᓂᖓ ᑕᒫᓂ ᐅᑭᐅᖅᑕᖅᑐᒥ. 
 
ᓴᖅᑮᔪᓐᓇᕐᒥᔪᖓ ᓴᖅᑭᑕᐅᓚᐅᖅᓯᒪᔪᑦ 2002-ᖑᑎᓪᓗᒍ ᓄᓇᕗᒻᒥ ᐸᕐᓇᒍᑕᐅᔪᑦ ᐃᓱᒪᓕᕆᔨᓂᕐᒧᑦ ᑖᓐᓇ 
ᐱᓕᕆᔾᔪᑎᒋᖃᑦᑕᕋᑦᑎᒍ ᑲᒪᔾᔪᑎᒋᓪᓗᒍ ᐃᓱᒪᓕᕆᓂᕐᒧᑦ. ᐊᑐᐃᓐᓇᐅᑎᒍᓐᓇᖅᑕᕋ ᑕᕝᕗᖓ ᒪᓕᒐᓕᐅᕐᕕᒻᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᕈᒪᔭᕋ ᒥᔅᑕ ᑰᓕ ᑖᔅᓱᒥᖓ ᐊᐱᕆᒻᒪᑦ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ. ᐃᓅᓕᓴᐃᓂᕐᒧᑦ ᐱᓕᕆᐊᑦ. 
ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᓪᓗ. $106,701,000. ᑲᑎᒪᔩᑦ ᐊᖏᖅᐹᑦ? ᖁᔭᓐᓇᒦᒃ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): H-4. ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐊᐅᓚᓂᖏᓐᓄᑦ ᓇᓗᓇᐃᖅᓯᒪᓂᖏᑦ. 
ᐊᐅᓚᔾᔪᑏᑦ ᐋᖅᑭᐅᒪᔾᔪᑏᑦ. $225,622,000. ᑲᑎᒪᔩᑦ ᐊᖏᖅᐹᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖅᐹᓗᒃ. ᐊᖏᖅᐱᓰ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᔭᕇᖅᑕᐅᒻᒪᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖅᐹᓗᒃ. ᒥᓂᔅᑕᐅᔪᖅ ᖁᔭᓐᓇᒦᕈᒪᔭᕋ ᐃᖅᑲᓇᐃᔭᖅᑎᖏᓪᓗ. ᒪᑐᔾᔪᑎᔅᓴᓄᑦ 
ᐅᖃᐅᓯᔅᓴᖃᖅᑮᑦ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒫᖅᑐᒋᑦ ᑕᐃᒃᑯᐊ ᐊᐱᖅᓱᖃᑦᑕᖅᑐᑦ ᐅᖃᐅᔾᔨᖃᑦᑕᖅᑐᑦ, 
ᐃᑲᔫᑎᒻᒪᕆᐅᒻᒪᑕ. (ᑐᓵᔨᑎᒍᑦ): ᖁᔭᓐᓇᒦᕈᒪᒻᒥᔭᒃᑲ ᐃᖅᑲᓇᐃᔭᖅᑎᒃᑲ ᓲᓕ ᐊᒻᒪ ᑕᐃᕕᑦ, ᐊᒻᒪ ᕌᓐ ᒫᓃᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. 5-ᒥᓂᔅᓯᓂᒃ ᓄᖅᑲᑲᐃᓐᓇᕐᓂᐊᕋᑦᑕ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:39ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 18:54ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᒻᒥᒐᑦᓯ. ᑖᒃᓱᒥᖓ ᐱᓕᕆᓂᐊᖅᑐᒍᑦ ᐊᕙᑎᓕᕆᔨᒃᑯᑦ. (ᑐᓵᔨᒃᑯᑦ) ᐊᐱᕆᔪᒪᔭᕗᑦ 
ᒥᓂᔅᑕ ᓇᑦᑎᖅ ᑖᓐᓇ ᐅᖃᐅᓯᒃᓴᖃᒻᒪᖔᖅ.  
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᐊᕙᑎᓕᕆᔨᒃᑯᑦ 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐃᓕᒃᓯᓐᓄᑦ ᐅᖃᓪᓚᒍᓐᓇᕋᒪ 
ᐅᖃᐅᓯᖃᕐᓂᐊᕐᓗᑕ ᐃᖅᑲᓇᐃᔭᖅᕕᒻᒪ ᑮᓇᐅᔭᖁᑎᔅᓴᕆᓂᐊᖅᑕᖏᓐᓂᒃ 2007-08.  
 
ᑕᐃᒪ ᐅᑯᐊ, ᒥᔅᑕ ᓴᐃᒪᓐ ᐊᕙ, ᑐᒡᓕᕋ, ᐊᒻᒪᓗ ᔭᐃᓐ ᑰᐳᕐ, ᑖᓐᓇ ᑐᒡᓕᒻᒪ ᐃᑲᔪᖅᑎᖓ. ᐃᒃᓯᕙᐅᑖᖅ, ᑕᐃᒪ 
ᐊᑐᕈᒫᓐᓂᐊᖅᑐᓂᒃ 2007-08-ᒥᓗ $17,261,000.-ᖑᒻᒪᑕ. 
 
ᐃᖅᑲᓇᐃᔭᕐᑎᒃᑲ 2007-08-ᖑᓂᐊᖅᑐᒥ ᐱᓕᕆᐊᖃᓐᓂᐊᕐᒪᑕ ᐅᑯᓂᖓ ᒪᕐᕉᓐᓂᒃ ᐱᔾᔪᑎᖃᖅᑐᓂᒃ. ᐅᑯᐊ 
ᐱᓕᕆᐊᕆᓂᐊᖅᑕᕗᑦ ᐅᑯᐊ ᐱᓕᕆᐊᕆᒋᐊᖃᖅᑕᕗᑦ ᓄᓇᑖᕈᑕᐅᓯᒪᔪᑦ ᐊᖏᕈᑎᒋᓯᒪᔭᖏᑦ ᐱᔾᔪᑎᒋᓪᓗᒋᑦ 
ᐃᑲᔪᖃᑎᒋᓪᓗᑕᓗ ᐱᓕᕆᖃᑎᖃᓪᓗᑕ ᑖᒃᑯᓂᖓ ᐊᑭᑦᑎᓐᓂᒃ.  
 
ᐊᕙᑎᒥᐅᑕᓕᕆᔨᒃᑯᑦ ᐃᒪᓐᓇ ᐱᓕᕆᐊᒃᓴᖃᒻᒪᑕ ᐅᑯᓂᖓ ᓄᓇᕗᖕᒥ ᓄᓇᑖᕈᑕᐅᓯᒪᔪ ᐊᖏᕈᑕᐅᔪᑦ ᒪᓕᒃᑐᒋᑦ. 
ᑕᒪᒃᑯᓂᖓ ᐊᐅᓚᑦᓯᓂᕐᒧᑦ ᓄᓇᕘᒥ ᐅᒪᔪᖁᑎᖏᓐᓂᒃ ᐊᒻᒪᓗ ᐊᓯᖏᓐᓂᒃ ᑲᓇᑕᒥ ᐊᒻᒪᓗ ᓯᓚᕐᔪᐊᒥ ᒪᓕᒐᑎᒍᑦ 
ᑕᒪᒃᑯᐊ ᐱᓕᕆᐊᖃᕆᐊᖃᕆᓪᓗᑕ. ᐅᑯᐊᖑᓪᓗᑎᒃ ᑕᐃᒪᓐᖓᓕᒫᖅ ᐃᒪᓐᓇ ᑲᒪᒋᔭᖃᖃᑦᑕᓐᓂᐊᖅᑐᒍᑦ 
ᑕᒪᒃᑯᓂᖓ ᐅᒪᔪᓂᒃ, ᓄᓇᒥᒃ ᐊᑐᖃᑦᑕᕐᓂᖅ, ᐊᕙᑎᒥᐅᑕᖅ ᓱᕐᓗ ᓴᐳᔾᔭᐅᖃᑦᑕᕋᔭᓐᓂᖓ ᑕᒪᒃᑯᐊᓗ ᓱᕈᖅᓯᒪᔪᑦ 
ᑕᒪᒃᑯᐊᓗ ᖃᑦᑕᐅᔭᐃᑦ ᓲᕐᓗ ᐃᓛᒃ ᓯᖃᓕᔭᐅᖃᑦᑕᕋᔭᓐᓂᖏᑦ ᐱᔾᔪᑎᒋᓪᓗᒋᑦ ᑖᒃᑯᑎᒎᓇ ᓄᓇᕘᒥ 
ᒥᕐᖑᐃᓯᕐᕕᓂᓪᓗ ᐃᑲᔫᑎᒃᓴᓂᓪᓗ ᐃᓄᖕᓂᒃ ᐊᖏᕈᑎᖃᕐᖢᑕ.  
 
ᑕᒪᒃᑯᐊᓗᑦᑖᖅ ᐱᓕᕆᐊᕆᒋᐊᖃᕐᐸᕗᑦ ᐃᖅᑲᓇᐃᔭᖅᑎᑕᐅᖃᑦᑕᕐᓗᑎᒡᓗ ᑕᒪᒃᑯᐊ ᐃᓄᐃᑦ. 2005-06 
ᐊᕐᕌᒎᓂᐊᖅᑐᒥ ᐱᖓᓱᑦ ᑖᒃᑯᐊ ᓄᓇᑖᖃᑕᐅᓯᒪᔪᑦ ᐊᑐᓂᑦ ᑖᒃᑯᓇᖓᑦ ᓄᓇᓕᕐᔪᐊᓂ ᓄᓇᕘᒥ 
ᐃᓕᓐᓂᐊᖅᑎᑕᐅᓂᐊᖅᑐᑦ. 
 
ᑕᐃᑲᓂ ᐸᖕᓂᖅᑑᒥ ᑲᖏᖅᖠᓂᖅ ᐊᒻᒪᓗ ᖁᓪᓗᖅᑑᒥ ᐊᑯᓂ ᐅᑭᐅᓂᒃ ᑖᒃᑯᐊ ᐃᓕᓐᓂᐊᖅᑎᑕᐅᓂᐊᕐᖢᑎᒃ 
ᐅᒪᔪᓕᕆᔨᒃᓴᐅᓂᐊᕐᓗᑎᒃ ᐃᓕᓐᓂᐊᖅᑎᑕᐅᓗᑎᒃ ᑕᐃᒪᓐᓇᓗ ᐱᕙᓪᓕᖅᓴᖅᑎᑕᐅᖃᑦᑕᕐᓗᑎᒡᓗ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒡᓗ ᐱᓕᕆᔨᓪᓚᕆᓐᓄᑦ.  
 
ᐃᒃᓯᕙᐅᑖᖅ ᐱᒍᓐᓇᕈᑦᑕ ᑮᓇᐅᔭᖃᕈᑦᑕ ᑕᒪᓐᓇ ᐃᓕᓐᓂᐊᕈᑎᒋᔭᐅᖏᓐᓇᕐᓂᐊᖅᑐᖅ 
ᐊᒥᓱᓐᖑᖅᑎᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᐅᒪᔪᓕᕆᔨᐅᔪᑦ  

ᐃᓄᓪᓚᑦᑖᑦ. ᑕᐃᒪ ᓯᕗᓂᒃᓴᐅᓂᐊᖅᑐᒥ ᒪᕐᕉᓐᓂᒃ ᓲᕐᓗ ᐅᒪᔪᓕᕆᔨᖃᕈᒪᔪᒍᑦ ᓄᓇᓕᖕᓂ ᐊᑐᓂ ᐱᓗᐊᖅᑐᓂ 
ᐊᖏᓂᖅᓴᐅᔪᓂ. 
 
ᑕᐃᒪᓐᓇ ᐅᒪᔪᓕᕆᔩᑦ ᑕᐃᒪᓐᓇ ᐃᑲᔪᕐᑐᖅᑕᐅᑦᑎᐊᕈᓐᓇᖁᓪᓗᒋᑦ ᓄᓇᓕᓪᓗ ᐱᔨᔅᓯᕋᖅᑕᐅᑦᓯᐊᕈᓐᓇᖁᓪᓗᒋᑦ 
ᐅᒪᔪᓕᕆᔨᒧᑦ ᐊᒻᒪᓗ ᐊᐅᓪᓚᕆᐊᖃᕌᖓᑕ ᐱᖃᑎᖓ ᐱᑕᖃᐃᓐᓇᖃᑦᑕᖁᓪᓗᒍ ᑕᐃᒪᐃᒃᑐᓂᒃ. ᑖᒃᑯᐊ 
ᑮᓇᐅᔭᖁᑎᒋᔭᑦᑎᓐᓂ ᐸᕐᓇᑎᒋᔭᑦᑎᓐᓂᓪᓗ 2007-08 ᐱᓕᕆᖃᑎᒋᖃᑎᖃᕈᒪᔪᒍᑦ ᑮᓇᐅᔭᓂᒃ 
ᐊᑐᓐᖏᓂᕐᓴᐅᒍᒪᓪᓗᑕ ᐊᐅᓪᓚᔅᓯᐊᕈᓐᓇᖁᓪᓗᑕᓗ ᐱᓕᕆᐊᑦᑎᓐᓂᒃ.  
 
ᐱᓕᕆᖃᑎᖃᓪᓗᑕ ᐊᓯᖏᓐᓂᒃ ᑲᑐᔾᔨᖃᑎᒌᓂᒃ ᑎᒥᐅᔪᓂᓪᓗ ᓇᖕᒥᓂᖃᖅᑐᓂᒃ, ᒐᕙᒪᒃᑯᓂᓪᓗ 
ᐃᖅᑲᓇᐃᔭᕐᕕᒃᐳᑦ ᑕᐃᒪᓐᓇ ᐱᕚᓪᓕᖅᑎᑕᐅᓂᕐᓴᐅᔪᓐᓇᖁᓪᓗᒋᑦ. ᐊᒻᒪᓗᑦᑕᐅᖅ ᑮᓇᐅᔭᓂᒃ ᐊᑐᐊᕐᔪᒃᑳᖓᑦᑕ 
ᐃᖅᑲᓇᐃᔭᕐᕕᕗᑦ ᐃᑲᔪᕈᓐᓇᖃᑦᑕᓂᐊᕐᒪᑕ ᐱᔨᑦᓯᕋᐅᑎᒃᓴᓄᑦ ᓄᓇᕗᖕᒥᐅᓄ.  
 
ᓱᕐᓗ ᐆᒃᑑᑎᒋᓗᒍ 2007-08-ᒥᓗ $946,000.-ᓂᒃ ᐃᑲᔫᑎᖃᓐᓂᐊᖅᐳᒍᑦ ᑐᓂᕐᕈᓯᐊᖃᓐᓂᐊᖅᐳᒍᓪᓗ 
ᐱᓕᕆᔭᑦᑎᓐᓄᑦ ᐊᖑᓇᓱᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐅᒪᔪᓕᕆᓂᕐᒧᑦ ᑲᑎᒪᔨᕐᔪᐊᓄᑦ ᐊᓯᖏᓐᓄᓪᓗ. 
ᐊᒻᒪᓗᑦᑕᐅᖅ ᑕᒪᒃᑯᐊ ᐃᑲᔪᖅᑐᐃᖏᓐᓇᓂᐊᖅᑐᒍᑦ ᐊᖑᓇᓱᐊᖅᑎᓂᒃ ᑮᓇᐅᔭᑎᒍᑦ 
ᐊᑭᓕᕐᓱᖅᑕᐅᔪᓐᓇᖃᑦᑕᖁᓪᓗᒋᑦ. ᓄᓇᕗᑦ ᑐᓐᖓᕕᒃᑯᓂᓪᓗ ᐃᖅᑲᓇᐃᔭᖃᑎᖃᕐᖢᑕ ᐊᐅᓪᓚᔅᓯᐊᕈᓐᓇᖁᓪᓗᒍ 
ᑕᒪᓐᓇ.  
 
ᐊᒻᒪᓗᑦᑕᐅᖅ ᐅᕙᒍᑦ ᓄᓇᕘᒥ ᕼᐊᒻᓚᒃᑯᓐᓂᒃ ᐱᓕᕆᖃᑎᖃᓪᓗᑕ ᑕᒪᒃᑯᐊ ᓱᕈᓐᓇᖅᑐᑦ ᐱᔾᔪᑎᒋᓪᓗᒋᑦ 
ᓯᖃᓕᔭᐅᒋᐊᖃᓐᓂᖏᓪᓗ ᖃᑦᑕᐅᔭᐃᑦ ᐊᑐᕐᑕᐅᒍᓐᓇᖁᓪᓗᒋᓪᓗ ᐊᓯᖏᑦ ᑕᐃᒪᓐᓇ. ᖃᐅᔨᓴᕈᑎᖃᖅᐳᒍᑦ ᓱᓕ 
ᒥᕐᖑᐃᓯᕐᕕᒃᓴᐅᒐᔭᖅᑐᓂᒃ ᑕᒪᒃᑯᓇᓂ ᓯᐊᒻᒪᒃᕕᐅᓯᒪᓐᖏᑦᑐᓂ ᓄᓇᓕᓐᓂ.  
 
ᐱᔭᕇᕐᓗᖓ ᐃᒃᓯᕙᐅᑖᖅ ᐅᖃᕈᒪᔪᖓ ᑖᒃᑯᐊ ᐊᑐᕈᒫᕐᓂᐊᑕᕗᑦ ᑮᓇᐅᔭᑦ 2007-08 ᓈᖕᒪᔅᓯᐊᕐᒪᑕ ᐊᒻᒪᓗᑦᑕᐅᖅ 
ᐱᓕᕆᐊᕆᒋᐊᖃᑦᑕᕗᑦ ᓯᕗᓪᓕᖅᐸᐅᑎᒋᐊᖃᖅᑕᕗᑦ ᓄᓇᕗᑦ ᒐᕙᒪᒃᑯᓪᓗᑕ ᐱᑕᖃᖁᓪᓗᒋᑦ ᑕᐃᒪ 
ᐊᑐᔅᓯᐊᕋᓱᐊᖏᓐᓇᓂᐊᖅᐳᒍᑦ ᑮᓇᐅᔭᓂᒃ ᐊᒻᒪᓗ ᐱᖓᔪᒋᔭᐅᔪᓂᒃ ᐃᑲᔪᖅᑐᕈᑎᑖᕋᓱᐊᖃᑦᑕᕐᓗᑕ ᑮᓇᐅᔭᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᓇᑦᑎᖅ. ᑲᑎᒪᔩᑦ ᒪᒥᐊᓇᖅ ᑕᐃᒃᑯᐊ ᐃᑲᔪᖅᑎᑎᑦ ᖃᐃᖁᕕᒌᑦ?  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐱᓕᕆᔨᖏᑦ ᑕᐅᓄᖓᖃᑕᐅᔪᓐᓇᖁᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᐃᑯᖓ ᐃᑲᔪᒃᑭᑦ.  
 
ᖁᔭᓐᓇᒦᒃ. ᑕᐃᒪ ᑎᑎᕋᖅᑕᐅᓯᒪᓂᐊᕐᒪᑕ ᐅᑯᐊ ᑭᒃᑰᒻᒪᖔᑕ ᐅᖃᐅᓯᕆᓚᐅᒃᑭᓐ.  

ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᑖᓐᓇ ᓴᐅᒥᓐᓂ ᔭᐃᓐ ᑰᐳᕐ, ᐃᓛᒃ ᑐᒡᓕᒻᒪ ᐃᑲᔪᖅᑎᖓ ᐊᒻᒪᓗ 
ᑕᓕᖅᐱᓐᓂ, ᓴᐃᒪᓐ ᐊᕙ. ᑖᓐᓇ ᐃᑲᔪᖅᑎᒐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑕᖓ ᑲᑎᒪᔨᕋᓛᖏᑕ ᐊᔭᐅᖅᑎᒃᑯᒃ 
ᐅᖃᐅᓯᒃᓴᖃᑉᐹᓐ? ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑲᑎᒪᔨᓄᑦ ᐅᖃᐅᓯᖃᕈᓐᓇᕋᒪ 2007-08 
ᐊᑐᕈᒫᓐᓂᐊᖅᑐᑦ ᐱᓕᕆᓂᕐᒧᓪᓗ ᐸᕐᓇᐅᑎᒋᔭᖏᑦ ᐊᕙᑎᒥᐅᑕᓕᕆᔨᒃᑯᑦ ᐅᖃᐅᓯᕆᓂᐊᖅᑕᑎᓪᓗᑎᒍ. 
ᐅᐊᔅᓯᐊᕈᒃᑲᓐᓂᖅ ᑲᑎᒪᔨᐅᔪᑦ ᐅᖃᕈᓐᓇᓂᐊᖅᐳᑦ, ᐊᐱᖅᓱᕈᓐᓇᖃᑦᑕᓂᐊᖅᐳᓪᓗ ᑕᒪᒃᑯᓂᖓ 
ᑮᓇᐅᔭᖁᑎᒋᓂᐊᖅᑕᖏᓐᓂᒃ. ᑖᒃᑯᐊ ᐊᕙᑎᒥᐅᑕᓕᕆᔨᒃᑯᑦ.  
 
ᐃᒃᓯᕙᐅᑖᖅ, ᐊᔭᐅᖅᑏᑦ ᑲᑎᒪᔨᕋᓛᖏᑦ ᑲᑎᒪᖃᑎᖃᕈᓐᓇᓚᐅᕐᒪᑕ ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓂᓪᓗ. ᒥᓂᔅᑕ 
ᑖᓐᓇ ᑐᓴᖅᑎᔅᓯᒍᓐᓇᓚᐅᖅᑐᖅ ᐅᕙᑦᑎᓐᓂᒃ ᖃᓄᖅ ᑮᓇᐅᔭᑦ ᐊᑐᖅᑕᐅᔭᕆᐊᖃᕐᓂᐊᕐᒪᖔᑕ ᐊᕐᕌᒎᓂᐊᖅᑐᓂ. 
 
ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ ᑖᒃᑯᐊ ᐃᖅᑲᓇᐃᔭᖅᕕᐅᔪᑦ ᐱᑎᑕᐅᓯᒪᒻᒪᑕ ᐅᓄᖅᓯᒋᐊᖅᑕᐅᓯᒪᓪᓗᑎᒃ 
ᑮᓇᐅᔭᖅᑐᕈᑎᒋᓂᐊᖅᑕᖏᑦ, 2006-07-ᖑᓚᐅᖅᑐᒥ. ᑲᑎᒪᔨᕋᓛᑦ ᓂᕆᐅᒋᔭᖃᑉᐳᑦ ᒥᓂᔅᑕ, ᑲᑎᒪᔨᓂᒃ 
ᑐᓴᖅᑎᑦᓯᖃᑦᑕᕐᓂᐊᕋᓱᒋᓪᓗᒍ ᑕᒪᒃᑯᐊ ᐅᓄᖅᓯᒋᐊᕈᑕᐅᔪᑦ ᑮᓇᐅᔭᑦ ᐱᔾᔪᑎᒋᓪᓗᒋᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᑖᒃᑯᐊ ᐃᓱᒫᓗᒍᑎᖃᐃᓐᓇᖅᐳᑦ ᓇᓄᕐᓂᒃ. ᐊᒥᐊᓕᑲᒃᑯᑦ ᒐᕙᒪᒃᑯᖏᑦ ᐃᒪᓐᓇ 
ᐃᓕᓯᓂᐊᕐᒪᑕ ᑕᒪᒃᑯᐊ ᐅᓗᕆᐊᓇᖅᑐᒥᑎᑕᐅᓕᖁᓪᓗᒋᑦ ᐱᑦᑕᐅᓕᔭᐅᖁᓪᓗᒋᑦ ᓇᓄᐃᑦ. ᑕᒪᓐᓇ 
ᐃᖢᐃᓕᐅᕈᑎᒋᔭᐅᒍᓐᓇᕐᒪᓐ ᓄᓇᓕᕋᓛᖑᓂᖅᓴᐅᔪᓂ ᑕᐃᒪᓐᓇ ᐊᖑᓇᓱᐊᖅᑎᑦᑎᖃᑦᑕᖅᖢᑎᒃ 
ᓇᓄᖅᓯᐅᖅᑎᑦᑎᖃᑦᑕᖅᖢᑎᒃ ᑮᓇᐅᔾᔭᔅᓴᐅᑎᖃᖃᑦᑕᕐᒪᑕ. ᖃᐅᔨᒪᓪᓗᑕᓗ ᑕᒪᒃᑯᐊ ᓇᓄᐃᑦ ᖃᔅᓯᐅᓂᖏᑦ 
ᓄᓇᕗᒻᒥ ᖃᓄᐃᖏᑦᑎᐊᕐᒪᑕ. ᑲᑎᒪᔨᐅᔪᑦ ᐃᑲᔪᖅᑐᐃᕗᑦ ᒥᓂᔅᑕᒧᑦ ᐃᒪᓐᓇ ᐱᒍᒪᓇᓱᐊᖅᓯᒪᓂᖓᓄᑦ ᓄᓇᕘᒻᒥ 
ᑐᓴᖅᓯᓯᒐᓱᐊᖅᖢᑎᒃ ᓇᓄᐃᑦ ᒥᒃᓵᓄᑦ.  
 
ᐃᒃᓯᕙᐅᑖᖅ, ᖃᐅᔨᒪᔪᑦ ᑲᑎᒪᔨᐅᔪᑦ ᓴᓂᑭᓗᐊᕐᒥᐅᑕᐅᔪᑦ ᑭᒡᒐᑐᐃᖅᓯᐊᖅᓯᒪᒻᒪᑕ ᐊᕙᑎᒥᐅᑕᓕᕆᓂᕐᒧᑦ 
ᐱᑦᔪᑎᖃᑦᑐᓂᒃ ᐃᑉᐱᒍᓱᒍᑎᒋᔭᐅᑐᐃᓐᓇᕆᐊᖃᑦᑐᓂᒃ ᑕᓯᐅᔭᕐᔪᐊᕐᒥᐅᓄᑦ. ᑕᐃᒪᓐᓇ ᑰᒃᑯᑦ 
ᖃᐅᔨᒪᖅᑯᑎᑖᖅᑐᒥᓂᐅᑉᐸᑕ Quebec-ᒥ.  
 
ᑲᑎᒪᔩᑦ ᖁᕕᐊᓱᑉᐳᑦ ᑖᒃᑯᐊ ᐃᖅᑲᓇᐃᔭᖅᕖᑦ ᐸᕐᓇᒍᑎᖃᒻᒪᑕ ᐃᑉᑲᔪᖅᑐᐃᒍᒪᓪᓗᑎᒃ ᑲᑎᒪᔾᔪᐊᕐᓇᐅᓂᐊᖅᑐᒥᒃ 
2009-ᒥ ᐊᑎᖃᖦᖢᓂ Hudson Bay Summit. ᑕᐃᒪᓐᓇ ᐃᑲᔪᕈᑎᖃᕈᓐᓇᓂᐊᕐᒪᑦ ᐃᓄᖁᑎᑦᑎᓐᓂᒃ. 
ᐃᓱᒫᓗᒍᑎᒋᔭᖏᓐᓂᒃ., 
 
ᐃᒃᓯᕙᐅᑖᖅ, ᑲᑎᒪᔩᑦ ᖁᕕᐊᓱᑉᐳᑦ ᐃᖅᑲᓇᐃᔭᖅᕖᑦ ᑖᒃᑯᐊ ᐊᒃᓱᕉᑎᖃᒻᒪᑕ ᐃᓄᐃᑦ ᐆᒪᔪᓕᕆᔩᑦ 
ᐊᒥᓱᓐᖑᖅᑎᑕᐅᕙᓪᓕᐊᖁᓪᓗᒋᑦ. ᑲᑎᒪᔩᑦ ᐅᔾᔨᕈᓱᓚᐅᖅᐳᑦ ᐃᖅᑲᓇᐃᔭᖅᕖᑦ ᐱᖓᓱᓂᒃ ᐃᓕᓐᓂᐊᕐᑎᔅᓯᓂᐊᕐᒪᑕ 
ᐊᒻᒪᓗ ᑕᕐᕆᔭᐅᑎᓕᐅᖅᓯᒪᓪᓗᑎᒃ ᐃᓄᓐᓄᑦ, ᒪᒃᑯᑦᑐᓄᑦ ᑕᒪᓐᓇ ᐆᒪᔪᓕᕆᔨᐅᓂᖅ ᓱᕐᓗ 
ᐱᓕᕆᐊᒃᓴᖅᑖᕆᔭᐅᔪᓐᓇᖁᓪᓗᒍ ᒪᒃᑯᑦᑐᓄᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᖃᐅᔨᒪᒻᒪᑕ ᓄᓇᕗᒻᒥ ᐆᒪᔪᓕᕆᓂᕐᒧᑦ, ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐱᓕᕆᖃᑎᖃᐃᓐᓇᕐᒪᑕ ᑕᒪᒃᑯᓂᖓ ᕿᒥᕐᕈᓪᓗᑎᒃ ᓄᑖᓂᒃ ᐱᖁᔭᕋᓛᖏᓐᓂᒃ ᐆᒪᔪᐃᑦ ᒥᒃᓵᓄᑦ ᐱᖁᔭᕐᔪᐊᑉ. 
ᑲᑎᒪᔨᐅᔪᑦ ᓱᕐᓗ ᐃᓱᒫᓗᒍᑎᒋᔭᐅᔪᓂᒃ ᓄᓇᓕᓐᓄ ᑐᓴᖅᑎᑕᐅᕙᓪᓕᐊᖏᓐᓇᖃᑦᑕᕐᒪᑕ  

ᐱᑕᖅᑕᐅᒍᓐᓇᖅᑐᓂᒃ ᐊᔾᔨᒌᖏᑦᑐᓂᒃ ᐆᒪᔪᓂᒃ. ᑲᑎᒪᔨᐅᔪᑦ ᑐᑭᓯᐅᒪᓚᐅᖅᐳᑦ ᑖᒃᑯᐊ ᐊᒥᓲᓂᖅᓴᐃᑦ 
ᐊᖏᕈᑕᐅᓯᒪ ᖏᑦᑐᑦ ᓄᓇᕗᑦ ᒐᕙᒪᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᓪᓗ ᐋᖅᑭᑦᑕᐅᕙᓪᓕᐊᓕᕐᒪᑕ 
ᑲᑎᒪᔨᐅᔪᑦ ᑕᒪᑐᒥᖓ ᖃᐅᓴᐃᓐᓇᕈᑎᖃᕐᓂᐊᖅᐳᑦ.  
 
ᐃᒃᓯᕙᐅᑖᖅ, ᑲᑎᒪᔩᑦ ᐃᓱᒫᓗᒍᑎᖃᐃᓐᓇᖅᐳᑦ ᑕᒪᒃᑯᓂᖓ ᓱᕈᕐᓇᑐᖅᑕᖃᕐᓂᖓᓂ ᑕᒫᓂ ᓄᓇᕗᒻᒥ ᑕᒪᒃᑯᐊ 
ᓱᕐᓗ ᑲᖏᖅᑐᒑᐱᐅᒃ ᓴᓂᐊᓂᑦ ᐊᒻᒪᓗ Cape Christian-ᖑᓂᕋᖅᑕᐅᔪᒥ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᐊᕙᑎᒥᐅᑕᓂᑦ ᓱᕐᓗ ᓴᓗᒻᒪᖅᓴᐃᒋᐊᖃᖃᑦᑕᕐᒪᑕ ᑕᒪᓐᓇ ᐅᖃᐅᓯᕆᔭᐅᓯᒪᓪᓗᓂ ᑲᓇᑕᒥ ᑮᓇᐅᔭᑦ 
ᑕᒻᒪᖅᓯᒪᔪᖅᓯᐅᑎᒃᑯᑦ ᐃᖅᑲᓇᐃᔭᖅᑎᖓᑦᑕ ᐅᖃᐅᓯᕆᓯᒪᓪᓗᓂᐅᒃ ᐊᒪ ᐃᓄᓕᕆᔨᑐᖃᒃᑯᓐᓂ ᐊᓯᖏᓐᓂᓪᓗ 
ᐱᓕᕆᖃᑎᖃᕈᒪᓂᐊᖅᐳᑦ ᓇᓗᓇᐃᖅᓯᓗᑎᑦ ᑮᓇᐅᔭᓂᑦ ᑕᒪᓐᓇ ᓴᓗᒻᒪᓴᖅᑕᐅᔪᓐᓇᖁᓪᓗᒍ ᓱᕈᖅᓯᒪᔪᖅ ᑕᒫᓂ 
ᓄᓇᕗᒻᒥ. 
 
ᐃᒃᓯᕙᐅᑖᖅ, ᓄᓇᕗᒥᐅᑕᓗᒃᑖᑦ ᖃᐅᔨᒪᒻᒪᑕ ᓯᓚ ᐆᓇᖅᓯᕙᓪᓕᐊᓂᖓ ᑕᒪᓐᓇ ᐱᒻᒪᕆᐅᒻᒪᑦ, ᑲᑎᒪᔩᑦ 
ᐅᔾᔨᕈᓱᓚᐅᖅᐳᑦ ᖁᕕᐊᓱᓚᓐᖏᐳᓪᓗ ᑖᒃᑯᐊ ᓄᓇᕗᒻᒥ ᓯᓚ ᐊᓯᔾᔨᐸᓪᓕᐊᓂᖓᓄᑦ ᐸᕐᓇᐅᑎᒋᔭᐅᔪᑦ 
ᐊᑐᓕᖅᑎᑕᐅᓯᒪᓐᖏᒻᒪᑦ ᑮᓇᐅᔭᖃᓐᖏᓂᕐᒥᓐᓄᑦ. ᑲᑎᒪᔨᐅᔪᑦ ᐃᓕᑕᖅᓯᓯᒪᕗᑦ ᑕᒪᓐᓇ ᓯᓚᕐᔪᐊᒥ 
ᐃᖢᐃᓕᐅᕈᑕᐅᔪᖅ ᑕᒪᓐᓇ ᐋᖅᑭᑦᑕᐅᑦᑎᐊᕆᐊᖃᕐᒪᑦ ᑕᐃᒪᐃᓐᓄᑦ ᒪᓕᒐᓕᐅᖅᑎᐅᓪᓗᑕ ᐱᓕᕆᐊᔅᓴᖃᑦᑕ 
ᑕᒪᑦᑕᓗᑦᑖᖅ ᑕᒪᓐᓇ ᐱᓕᕆᐊᕆᔭᐅᓐᖏᓇᓂᐊᕐᓗᓂ ᒥᓂᔅᑕᒧᑦ, ᒥᓂᔅᑕ ᐃᑲᔪᖅᑎᖃᕐᓗᓂ ᑖᒃᑯᓇᓂ 
ᑭᒃᑯᑐᐃᓐᓇᕐᓂᑦ. 
 
ᐃᒃᓯᕙᐅᑖᖅ, ᒫᓐᓇᓵᖑᓚᐅᖅᑐᖅ ᑐᓴᖅᑎᑦᑎᓚᐅᕐᒪᑕ ᐊᖏᖃᑎᒌᒍᑎᔅᓴᒥᑦ ᑕᒪᒃᑯᐊ ᐆᒪᔪᐃᑦ 
ᐸᐸᑕᐅᒋᐊᖃᕐᓂᖏᑦ ᑕᒪᒃᑯᐊ ᐱᐊᓂᖅᓯᒪᓕᕐᒪᑕ ᐅᖃᐅᓯᕆᔭᐅᕙᓪᓕᐊᓂᖓ. ᐊᑯᓂ ᐅᑭᐅᓂ ᑕᐃᒪᓐᓇ 
ᐋᔩᖃᑎᒌᒋᐊᖃᓲᖑᒐᑦᑕ ᖁᕕᐊᓱᒃᐳᒍᓪᓗ ᑲᑎᒪᔨᐅᓪᓗᑕ ᑕᒪᓐᓇ ᐱᕚᓪᓕᕈᑕᐅᓯᒪᓕᕐᒪᑦ. ᐃᒃᓯᕙᐅᑖᖅ, ᑲᑎᒪᔩᑦ 
ᖁᕕᐊᓱᓚᐅᖅᐳᑦ ᑕᐃᑲᓂ ᖁᕐᓗᖅᑑᒥ ᓱᕐᓗ ᑰᒃ ᑖᓐᓇ ᐊᐅᓚᔅᓯᓂᐊᓕᕐᒪᑕ ᐸᕐᓇᐅᑎᒋᔭᐅᓯᒪᔪᕐᓗ ᐱᐊᓂᖅᐳᖅ. 
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᒃᑲ ᐱᔭᕇᖅᐳᑦ ᐊᒻᒪᓗ ᑲᑎᒪᔨᐅᖃᑎᒃᑲ ᓇᒻᒥᓂᖅ ᐅᖃᐅᓯᖃᕐᓂᐊᑐᔅᓴᐅᔪᖅ 
ᐃᓱᒫᓗᒍᑎᒋᔭᒥᓐᓂᓪᓗ 2007-08 ᐊᑐᕈᒫᕐᓂᐊᖅᑐᓂᑦ ᐱᓕᕆᓂᕐᒧᑦ ᐸᕐᓇᐅᑕᐅᓯᒪᔪᓂᓪᓗ 
ᐊᕙᑎᒥᐅᑕᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐱᒋᐊᓚᐅᓐᖏᓂᑦᑎᓐᓂ 77(1) ᑖᓐᓇ ᒪᓕᓪᓗᒍ 10-ᒥᓂᔅᓯᒥᑦ 
ᐅᖃᓪᓚᒍᓐᓇᕐᓂᐊᕋᔅᓯ ᐊᒻᒪᓗ 77(2) ᒪᓕᓪᓗᒍ ᐃᒃᓯᕙᐅᑕᖅ ᐅᖃᕈᓐᓇᓂᐊᕐᓗᓂ ᑲᑎᒪᔨᐅᔪᑦ ᑭᒃᑯᑐᐃᓐᓇᐃᑦ 
ᐅᖃᕈᓐᓇᓂᐊᖅᑐᑦ ᑭᓯᐊᓂ ᐅᖃᖅᓯᒪᓗᒃᑖᓕᖅᐸᑕ ᑖᒃᑯᐊ ᑲᑎᒪᔨᓗᒃᑖᑦ.  
 
ᐄ, ᑕᐃᒪ ᑲᑎᒪᔨᓄᑦ ᐅᖃᕈᒪᔪᖓ ᐊᔪᕐᓇᖏᑐᐊᕌᖓᑦ ᐊᐱᕆᖃᑦᑕᕐᓗᓯ ᐊᐱᖅᑯᑎᒋᔪᒪᔭᔅᓯᓐᓂ ᒪᒃᐱᒐᐃᑦ ᑖᒃᑯᐊ 
ᐱᓕᕆᐊᕆᓂᑦᑎᓐᓂ. ᐅᖃᐅᓯᔅᓴᑐᐃᓐᓇᖅᑕᖃᖅᐹ? ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᓐᖓᓱᑦᑎᐊᕆᑦ ᒥᓂᔅᑕ ᓇᑦᑎᖅ ᐊᒻᒪ ᐱᓕᕆᔨᑦᑎ.  
 
ᑖᓐᓇ ᐊᕙᑎᓕᕆᓂᖅ ᐱᓕᕆᐊᕆᓕᕌᖓᑦᑎᒍ ᖁᕕᐊᒋᖃᑦᑕᕋᒃᑯ ᐱᔾᔪᑎᒋᓪᓗᒍ ᐃᓄᓐᓂ ᐊᑐᖅᑕᐅᓪᓚᕆᖃᑦᑕᕐᒪᑦ 
ᐊᖑᓇᓱᑦᑎᓂᑦ ᐱᓗᐊᖅᑐᒥ. ᑕᒪᓐᓇ ᐱᓪᓗᒍ ᒪᑯᐊ ᒪᓕᒐᒃᓴᐃᑦ ᐊᒥᓱᓐᖑᖅᐸᓪᓕᐊᓕᖅᑎᓪᓗᒋᑦ 
ᐅᓗᕆᐊᓇᖅᑑᓂᕋᖅᑕᐅᔪᓪᓗ ᐊᕙᑎᑦᑎᓐᓂ ᓂᕐᔪᑏᓪᓗ ᐱᓗᐊᖅᑐᒥ ᑐᓴᐅᒪᔭᐅᑦᑎᐊᕆᐊᖃᓪᓚᕆᓕᕐᒪᑕ 
ᓄᓇᕗᒻᒥᐅᓂᑦ ᖃᓄᐃᓕᐅᖅᐸᓪᓕᐊᒻᒪᖔᑕ ᑕᒫᓂ ᓯᓚᑎᑦᑎᓐᓂ. ᐅᓇ ᒪᒃᑯᐊ ᐊᒥᓱᑦ ᓂᕐᔪᑏᑦ ᐃᓱᒪᒋᔭᐅᓯᒪᓕᕐᒪᑕ 
ᓄᖑᑉᐸᓪᓕᐊᓂᖏᓐᓂ ᑕᒪᓐᓇ ᑭᓯᐊᓂ ᑕᐅᑐᑦᑐᑎᒋ ᓱᓕᓐᖏᓚᑦᑖᑦᑎᐊᒻᒪᕆᒻᒪᑦ.  
 



ᕿᑎᖅᑰ, ᒫᑦᓯ 22, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

704 

ᑕᐃᒪᓐᓇ ᐅᖃᕋᓱᒃᑲᓗᐊᖅᑎᓪᓗᒋᑦ ᑕᒪᒃᑯᐊ ᓄᓇᕗᒻᒥᐅᑕᐃᑦ ᐊᖑᓇᓱᒃᑏᑦ ᐅᑉᐱᕆᔭᐅᔪᓐᓇᖏᓪᓚᑦᑖᒻᒪᕆᒻᒪᑕ 
ᐃᒪᓐᓇ ᐅᖃᐅᔾᔭᐅᑐᐃᓐᓇᖃᑦᑕᕐᒪᑕ ᐃᓛᒃ, (ᑐᓵᔨᒃᑯᑦ) ᓄᓇᕗᒻᒥᐅᑕᐅᒐᑦᑕ ᑕᒫᓂᒥᐅᑕᐅᖏᓐᓇᖅᑐᑕᓗ. 
 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᓂᓐᖓᓐᓇᓪᓚᕆᖃᑦᑕᕐᒪᑦ ᑕᒪᒃᑯᐊ ᐅᑉᐱᕆᔭᐅᓂᖅᓴᐅᒻᒪᑕ ᖃᐅᔨᓴᖅᑏᑦ 
ᑕᒫᓂᕐᒥᐅᑕᐅᐱᓪᓚᖏᑦᑎᐊᖅᑐᑦ ᓄᓇᕗᒻᒥᐅᑕᐅᐱᓪᓚᖏᑦᑎᐊᖅᑐᑦ ᐅᑉᐱᕆᔭᐅᓪᓚᕆᒻᒪᑕ ᒐᕙᒪᑐᖃᒃᑯᓐᓄᑦ 
ᐊᕙᑎᓕᕆᓂᕐᒧᑦ ᑕᐃᓐᓇ ᓂᔾᔪᑎᓕᕆᓂᕐᒧᑦ ᒥᓂᔅᑕᒧᑦ. 
 
ᑕᒪᓐᓇ ᓄᖅᑲᕆᐊᖃᓪᓚᑦᑖᒻᒪᕆᓕᕋᓗᐊᕐᒪᑦ ᐊᒃᓱᕈᒃᑲᓐᓂᕆᐊᖃᖅᑐᒍ. ᑖᓐᓇ ᐅᖃᐅᓯᕆᓚᐅᖅᑕᕋ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᖅᑕᐅᔭᕆᐊᖃᓪᓚᑦᑖᒻᒪᕆᓕᖅᑐᖅ ᑐᓵᔭᐅᑦᑎᐊᕐᓗᓂᓗ ᒐᕙᒪᑐᖃᒃᑯᑎᓐᓄᑦ ᑕᐃᒪᓐᓇᐃᑦᑐᒥᑦ 
ᓂᕐᔪᑎᓂᒃ ᐅᓗᕆᐊᓇᖅᒦᓕᕐᓂᕋᖅᑕᐅᔭᕌᖓᑕ ᑲᓇᑕᐅᓪᓘᓐᓃᑦ ᐊᓯᐊᓂ. 
 
ᑖᓐᓇ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐊᔭᐅᑦᑎᐊᕆᕙᕋ ᐊᑐᖃᑕᐅᖃᑦᑕᖁᓗᒍ ᑕᐃᒪᓐᓇᐃᑦᑐᓂᒃ 
ᐃᖏᕐᕋᔾᔪᑎᖃᓕᕌᖓᑕ ᐅᓗᕆᐊᓇᖅᑐᒦᓕᕐᓂᕋᖅᑕᐅᒑᖓᑕ ᑭᓱᑐᐃᓐᓇᐃᑦ ᐊᕙᑎᕗᑦ, ᐊᕙᑎᕗᓪᓗ 
ᓂᕐᔪᑎᖁᑎᕗᓪᓗ ᑖᓐᓇ ᒥᓂᔅᑕ ᐊᔭᐅᑦᑎᐊᖅᑕᕋ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᔨᖏᓪᓘᓐᓃᑦ 
ᐃᓚᐅᖃᑦᑕᖁᓪᓚᕆᑦᑐᒍᑦ ᓴᓐᖏᓂᖅᑖᕆᐊᖃᕐᒪᑕ ᓈᓚᑦᑕᐅᔭᕆᐊᖃᓪᓚᑦᑖᓕᕋᑦᑕ ᑕᒪᑐᒪ ᒥᒃᓵᓄᑦ. ᑖᓐᓇ 
ᓇᐃᑦᑑᓈᕐᓗᒍ ᐅᖃᐅᓯᕆᔪᒪᖅᑲᐅᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐅᖃᐅᓯᒃᓴᐃᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ ᐃᖅᑲᓇᐃᔭᕐᕕᑎᓐᓄᑦ. ᑐᓐᖓᓱᑦᑎᐊᓪᓚᕆᒋᑦᑎ ᑕᕝᕗᖓ 
ᐊᐱᖅᓱᖅᑕᐅᓂᐊᕐᓂᓯᓐᓄᑦ.  
 
ᐅᕙᖓᑦᑕᐅᖅ ᑭᒡᒐᖅᑐᕋᒪ ᑕᑉᐹᓂ ᖁᑦᑎᑦᑐᒥᑦ ᑕᒪᓐᓇᓗ Polar Bear Pass-ᖃᕐᓂᕋᖅᑕᐅᓪᓗᓂ ᐊᒻᒪᓗ ᑕᒪᒃᑯᐊ 
ᓂᕐᔪᑏᑦ, ᕿᓚᓗᒐᐃᓪᓗ ᖃᑯᖅᑕᐃᓪᓗ ᐊᓪᓚᓐᖑᐊᖑᓂᕋᖅᑕᐅᔪᓪᓗ ᑕᒪᒃᑯᐊ ᑕᑉᐸᐅᓐᖓᖅᑕᕐᒪᑕ 
ᐅᐱᕐᖔᖑᓕᕌᖓᑦ ᑕᑯᖃᑦᑕᕋᑦᑎᒍ.  
 
ᐊᔾᔨᒌᓐᖏᑦᑐᓃᓐᖔᖅᑐᑦ ᑕᒪᒃᑯᐊ ᑕᑉᐸᐅᖓᑦᑎᐊᓲᖑᒻᒪᑕᐃᓛᒃ. ᒪᑯᐊ ᑕᑉᐸᐅᓐᖓᖅᑕᖃᑦᑕᖅᑐᑦ 
ᐅᔾᔨᖅᓴᖅᑕᐅᒃᑲᓐᓂᖃᑦᑕᕆᐊᖃᖅᑰᕐᒪᑕ ᓯᕐᓈᖅᑏᑦ ᑕᐃᒪᓐᓇ ᑕᒪᒃᑯᐊ ᐱᓐᖏᓐᖑᐊᖅᖢᑎᒃ ᐊᔾᔨᓕᐅᕆᑲᑕᓲᖑᒻᒪᑕ 
ᐃᓄᓐᓂᑦ, permission-ᖃᕆᐊᖃᓪᓚᑦᑖᑦᑐᑦ ᖃᐅᔨᒪᓇᖅᑐᖅ ᑖᒃᑯᐊ ᐊᔾᔨᓕᐅᕆᖃᑦᑕᖅᑐᐃᑦ. ᐃᒪᓐᓇᖃᐃ 
ᓇᓗᓇᐃᖅᑕᐅᒃᑲᓐᓂᕆᐊᖃᖅᑰᕐᒪᑦ ᑖᒃᑯᓄᖓ department-ᒋᔭᖏᓐᓄᑦ permission-ᖃᖃᑦᑕᕆᐊᖃᕋᓗᐊᕐᒪᑕ 
ᐊᔾᔨᓕᐅᕆᓂᐊᕈᑎᒃ ᑭᓇᑐᐃᓐᓇᕐᒥᑦ.  
 
ᐊᖏᕈᑎᖃᓐᖏᑦᑕᕌᖓᑕ ᐊᔾᔨᓕᐅᖅᑕᐅᖃᑦᑕᕆᐊᖃᖅᑰᓐᖏᒻᒪᑕ ᑕᒪᒃᑯᐊ ᐊᖑᓇᓱᑦᑎᖁᑎᒋᔭᕗᑦ. ᑕᒪᓐᓇ ᐅᕙᒍᑦ 
ᓅᑦᑎᕙᓪᓕᐊᓐᖏᑎᓪᓗᑕ ᐊᔪᓕᖅᑎᑕᐅᓚᐅᖅᓯᒪᔪᒍᑦ ᓇᑦᑎᕋᓱᓐᓂᐅᑉ ᐊᑭᖏᓐᓂᑦ, ᐅᕙᒎᓐᖏᑦᑎᐊᖅᑐᖅ ᐃᓄᓐᓄᑦ 
ᐋᖅᑭᑦᑕᐅᓯᒪᓐᖏᑦᑐᐊᕐᒪᑦ. ᒫᓐᓇ ᓄᓇᕗᒻᒦᓐᖔᖅᓯᒪᓐᖏᑦᑎᐊᖅᑐᒥᒃ.  
 
1976 ᑕᒫᓂᕈᔪᒃ ᑮᓇᐅᔾᔭᔅᓴᐅᑎᕗᑦ ᐱᑕᖃᕈᓐᓃᖅᖢᓂ ᒫᓐᓇ ᐅᑎᖅᐸᓪᓕᐊᕌᕐᔪᑦᑑᒐᓗᐊᖅ, ᖁᔭᓐᓇᒦᒃ 
ᐱᓕᕆᕝᕕᒋᔭᓯ ᑕᒪᑐᒥᖓ ᑲᒪᑦᑎᐊᕐᒪᑕ ᑕᒪᓐᓇ ᐅᑎᖅᐸᓪᓕᐊᕌᕐᔪᒻᒪᑦ. ᑕᐃᒃᑯᐊ ᐊᖑᓇᓱᑦᑏᑦ ᐃᑲᔪᖅᑕᐅᒻᒪᑕ 
ᑕᕝᕘᓇ, ᐊᖑᓇᓱᑦᑎᑑᓐᖏᑦᑐᑦ ᐃᓐᓇᐃᓪᓗ ᑕᒪᒃᑯᐊ ᑐᓐᓂᕆᔭᐅᖃᑦᑕᖅᑐᑦ ᑕᒪᒃᑯᓂᖓ ᕿᓯᕈᔪᓐᓂᑦ.  
 
ᐊᒻᒪᓗ ᑕᒪᓐᓇ ᐊᕙᑎᓕᕆᓂᖅ ᐃᓛᒃ ᑖᓐᓇ ᐅᕙᒎᒻᒪᑦ, ᐊᕙᑎᕗᑦ ᑕᒪᓐᓇ ᓱᕋᑉᐸᓪᓕᐊᑎᓪᓗᒍ ᐅᕙᒍᑦ ᑕᕝᕙ 
ᐊᑦᑐᖅᑕᐅᓂᐊᖅᐳᒍᑦ. ᐆᓇᖅᓯᕙᓪᓕᐊᓂᕐᒧᑦ ᐱᓕᕆᓂᐊᖅᑐᑦ ᑕᐃᒃᑯᐊ ᑖᔅᓱᒪ ᐱᓕᕆᕝᕕᖓᓄᑦ 
ᐅᔾᔨᖅᓱᖅᑕᐅᖃᑦᑕᑦᑎᐊᕐᓂᐊᕐᒥᔪᑦ ᑕᐃᒃᑯᐊ international polar year-ᖑᓕᖅᐸᑦ ᐱᓕᕆᓛᖅᑐᐃᑦ ᑕᑉᐹᓂ 
ᑭᓪᓕᓯᓂᐊᖅᑏᑦ. ᓲᖃᐃᒻᒪ ᐅᕙᒍᑦ ᐊᑦᑐᖅᑕᐅᓂᖃᖅᑳᕐᓂᐊᖅᑐᒍᑦ ᑕᒫᓂ ᓄᓇᖃᖅᑐᑎᒍᑦ 
ᑕᐃᒪᓐᓇᐃᑦᑐᖅᑕᖃᕐᓂᖅᐸᑦ.  

ᒪᓐᓇ ᐃᓱᒪᒋᖃᑦᑕᖅᑕᕋ ᐃᓛᓐᓂᒃᑯᑦ ᑳᓐᓱᖃᓗᐊᓕᖃᑦᑕᖅᑰᔨᓕᕐᒪᑕ ᐃᓄᐃᑦ ᑕᒪᓐᓇᖃᐃ ᐊᕙᑎᑦᑎᓐᓄᑦ 
ᑕᐃᒪᓐᓇᐃᓕᓐᖏᑦᑑᒐᓗᐊᖅ, ᖃᐅᔨᔭᐅᓂᐊᖅᑐᔅᓴᐅᕗᖅ ᑕᐃᒪ ᑕᒫᓂ ᖃᐅᔨᓴᖅᑕᐅᓗᓂ International Polar 
Year-ᖑᓕᕐᒪᑦ.  
 
ᑖᒃᑯᐊᓗ ᖁᔭᓐᓇᒦᕈᒪᓪᓗᒋᑦ ᐱᓕᕆᕝᕕᖏᑦ ᑖᔅᓱᒪ ᑕᒪᒃᑯᐊ ᐅᓄᕐᓯᒋᐊᖅᑐᐃᓐᓇᒋᒻᒪᒋᑦ Conservation Officers. 
ᑖᒃᑯᐊ ᐃᑲᔪᓪᓚᕆᖃᑦᑕᖅᑐᐊᓘᖕᒪᑕ ᑕᒪᒃᑯᓂᖓ ᐃᓄᑐᐃᓐᓇᕐᓂᒃ ᓱᕐᓗ 
ᓂᐅᕐᕈᑎᖃᕋᓱᒃᑐᓄᓪᓗ ᕿᓯᖕᓂᒃ ᐅᕙᓘᓐᓃᑦ ᖃᓪᓗᓈᓪᓗ Permit-ᑖᕋᓱᓕᕌᖓᑕ ᑕᐃᒪᓐᓇᐃᑦᑐᖃᙱᑎᓪᓗᒍ 
ᓄᓇᓕᒃ ᐱᐅᙱᓪᓚᕆᖕᒪᑦ. ᐊᓯᐊᓄᑦ ᓱᕐᓗ ᐃᖃᓗᒡᓄᓐᓃᑦ ᐱᓇᓱᐊᖅᖢᓂᒃ ᑕᒪᓐᓇᑦᑕᐅᖅ ᐊᕙᑎᕗᑦ 
ᑲᒪᒋᔭᐅᔭᕆᐊᖃᖅᑎᓪᓗᒍ.  
 
ᑕᐃᒃᑯᐊᑦᑕᐅᖅ ᐃᓱᒫᓗᒋᖃᑦᑕᖅᑕᒃᑲ ᑕᐃᔅᓱᒪᓂ Scientist ᓄᓇᑦᑎᓐᓄᑦ ᑎᑭᒻᒪᑕ ᕿᓚᓗᒃᑲᓂᒃ ᐊᑦᑕᑦᑐᕐᓱᐃᒐᒥᒃ 
ᖃᔅᓯᓂᒃ ᕿᓚᓗᒐᓚᐅᕐᐸᑦ? ᑐᓴᕐᓇᖅᑐᖃᓚᐅᙱᑦᑐᖅ. ᖃᐅᔨᒪᔪᒍᓪᓕ ᐃᓄᒃᑎᒍᑦ ᖃᔅᓯᓂ ᑐᖁᑦᑎᓚᐅᕐᒪᖔᑕ 
ᓂᐱᑎᑦᑎᓚᐅᕐᒪᖔᑕ ᒪᑦᑎᑦᑎᖃᑦᑕᕐᖢᑎᒃ. ᓱᖃᐃ ᑕᕝᕙᓃᓚᐅᕋᑦᑕ ᕿᓚᓗᒐᕋᓱᒃᑎᐅᒐᑦᑕ. ᖃᔅᓯᓂᒡᓗ 
ᐱᖁᑎᖏᓐᓂᒃ ᐊᓯᐅᔨᓚᐅᕐᐸᑦ. ᐃᒪᓐᓇ ᑕᒪᒃᑯᐊ ᖃᐅᔨᓴᕈᑕᐅᓇᓱᒃᑐᑦ ᓇᒧᙵᐅᕙᓪᓕᐊᒻᒪᖔᑕ. 
 
ᐅᕙᒍᓪᓕ ᖃᐅᔨᒪᔪᒍᑦ ᐃᓅᓪᓗᑕ ᓇᑭᙶᓲᖑᒻᒪᖔᑕ. ᐅᑉᐱᕆᔭᐅᔪᓐᓃᖅᑐᒍᖅᑲᐃ ᐃᓄᒃᑎᒍᓇᐃ ᑕᒪᒃᑯᓂᖓ 
ᖃᐅᔨᓴᕐᑎᓂᒃ. Satelite-ᑰᕐᑐᓂ ᐊᔾᔨᙳᐊᓂ ᑕᑯᖃᑦᑕᕐᓯᒪᔪᒍᑦ ᑕᑯᖃᑦᑕᕐᓯᒪᔪᒍᑦ ᑕᒪᒃᑯᓂᖓ ᕿᓚᓗᒃᑲᓂᒃ. 
ᐅᕙᒍᑦ ᐋᓐᓂᕐᓱᕆᙱᑦᑐᒍᑦ ᐃᓄᒃᑎᒍᑦ. ᑕᐃᒃᑯᐊ ᐃᓕᓯᔭᕌᖓᒥ Scientist ᑕᐃᔅᓱᒪ ᓂᕐᔪᑎᐅᑉ 
ᐃᓕᖅᑯᓯᕆᙱᑕᖓᓂᒃ ᐃᑉᐱᒍᓱᙱᒻᒪᑕ ᑕᐃᒃᑯᐊ Scientists. ᓂᕐᔪᑎᐅᑉ ᐃᓕᖅᑯᓯᕆᖏᑕᖓᓂᒃ 
ᐃᓕᖅᑯᓯᖃᓕᖃᑦᑕᖅᑐᑦ, ᑎᒥᐊᓂ ᐊᑕᔪᖃᓕᕐᖢᓂ.  
 
ᐃᓄᒃ ᑕᐃᓐᓇ Scientist ᑕᐃᒪᓐᓇᐃᑦᑐᓂᒃ ᐋᖅᑭᒃᓱᐃᔪᖅ ᐃᓪᓕᕆᔭᐅᒍᓂ ᓇᐅᒃᑯᒃᑭᐊᖅ ᐃᓗᐊᕆᙱᑕᖓᒍᑦ 
ᑕᐃᒪᓐᓇᐃᑦᑐᖃᕈᒪᒐᔭᙱᑦᑐᖃᐃ ᓇᓗᓇᙱᑦᑐᖅ, ᑕᐃᒪᓐᓇᐃᓛᒃ ᑕᐃᒪᓐᓇᐃᑦᑐᖃᕈᒪᓇᔭᙱᑦᑐᖅ 
ᓇᓗᓇᙱᑦᑐᖅ. ᓂᕐᔪᑏᑦᑕᐅᖅ ᑕᐃᒪᓐᓇᐃᑦᑐᑦ ᐅᕙᑦᑎᑐᑦ ᐃᑉᐱᓐᓂᐊᒻᒥᒻᒪᑕ.  
 
ᑕᒪᓐᓇ ᐊᓯᐊᒍᓪᓗᑭᐊᖅ ᖃᐅᔨᓴᒐᓱᐃᖕᓂᐊᕐᐸᑕ ᐃᓄᐃᑦ ᐊᐱᕐᓱᖅᑕᐅᖅᑳᓚᐅᕐᓗᑎᒃ ᐊᖑᓇᓱᒃᑏᑦ ᑕᐃᒪᓐᓇ 
ᐱᖃᑦᑕᕆᐊᖃᕋᓱᒋᓕᖅᑕᒃᑲ ᑕᐃᒃᑯᐊ ᐅᕝᕙᓘᓐᓃᑦ ᑕᒪᐅᙵᖃᑦᑕᖏᑦᑎᐊᒻᒪᕆᓪᓗᑎᒃ ᒪᒥᐊᓇᐅᒐᓗᐊᖅ.  
ᐊᒻᒪ ᑕᐃᒪ ᐅᔾᔨᕆᓗᐊᖑᐊᐸᒻᒥᔭᒃᑲ ᑕᐃᒃᑯᐊ ᐅᔾᔨᕐᓱᖅᑕᐅᔭᕆᐊᖃᖅᑐᑦ ᑕᐃᒃᑯᐊ ᑕᕐᕆᔭᐅᓯᐅᕆᔭᖅᑐᖃᑦᑕᖅᑐᐃᑦ 
ᐃᓛ ᐃᖅᑲᓇᐃᔭᖅᑎᑦᑎᓚᐅᑲᖃᑦᑕᖅᑐᑦ ᐃᓄᖕᓂᒃ ᐅᐱᕐᖔᒃᑯᑦ ᖁᔭᓐᓇᒦᒃ. ᑭᓯᐊᓂ ᑕᒪᒃᑯᐊ 
ᑕᑯᒃᓴᐅᑎᑕᐅᖃᑦᑕᒥᒻᒪᑕ ᓯᓚᕐᔪᐊᕐᒥᐅᓕᒫᓄᑦ ᑕᕐᕆᔭᐅᓯᐅᖅᑕᖏᑦ.  
 
ᐅᒪᔪᕐᓂᐊᖅᑏᑦ ᓄᓇᓕᖕᓂ ᐊᖏᖅᑎᑕᐅᓇᓱᖃᑦᑕᕐᒪᑕ ᐱᔪᓐᓇᐅᑎᒋᔭᐅᓪᓗᑎᒃ ᐱᔪᓐᓇᐅᑎᑖᕆᔭᐅᓇᓱᒃᓱᑎᒃ 
ᐊᖏᖃᑦᑕᕐᑐᒥᓂᐅᑉᐸᑕ ᐊᖏᕐᓗᑎᒃ ᐃᒪᓐᓇ ᑎᑎᕋᕐᓯᒪᔪᒥᒃ ᑕᑯᒃᓴᐅᑎᑦᑎᙱᑐᐊᕐᐸᑕ ᐃᖅᑲᖅᑐᐃᕕᖕᒥ 
ᓴᖅᑭᑕᐅᔪᓐᓇᖅᑐᒥᒃ. ᐊᖏᖃᑎᒌᒍᑎᒥᓪᓘᓐᓃᑦ ᑎᑎᕋᕐᓯᒪᔪᖃᙱᑐᐊᕐᐸᑦ ᐃᖅᑲᖅᑐᐃᕕᖕᒥ ᓴᖅᑭᑕᐅᔪᓐᓇᖅᑐᒥᒃ. 
ᓱᖁᑎᒋᔭᐅᖏᑦᑐᓐᓇᖅᑐᑦ ᐅᒪᔪᕐᓂᐊᖅᑏᑦ ᐃᓛ HTO’s Board-ᖏᑦ ᐅᖃᖅᑐᖓ. ᐊᕙᑎᓕᕆᔨᐅᓪᓗᑎᒡᓗ HTO 
Boards ᑕᐃᒪᓐᓇᐃᑦᑑᖕᒪᑕ ᓂᕐᔪᑎᓂᒃ ᑲᒪᔨᐅᓪᓗᑎᒃ. 
 
ᐊᒡᓛᓘᓐᓃᑦ Hᐊᒻᓚᒃᑯᓐᓂᒃ ᐱᔪᓐᓇᕐᓂᕐᓴᐅᒐᓱᐊᕐᒪᑕ ᐊᕙᑎᓗᒃᑖᓄᑦ ᑕᒪᒃᑯᐊ ᑲᒪᒋᔭᒥᓐᓂᒃ ᐱᓕᕆᓲᖑᖕᒪᑕ. 
ᑕᐃᒪᓐᓇᐃᑦᑐᓂᒃ ᐊᖅᑯᑎᒋᔭᐅᖃᑦᑕᕐᓂᐊᖅᑎᓪᓗᒋᑦ ᑕᒪᓐᓇ ᓈᖕᒪᖏᑦᑐᖅ.  
 
ᑖᒃᑯᐊᓗᒃᑕᐅᖅ ᑕᐃᒪᓐᓇᐃ ᐅᖃᖅᑎᓪᓗᖓ HTO Boards ᑖᒃᑯᐊ ᐃᓂᒃᓴᖃᑦᑎᐊᕈᓐᓈᖐᓐᓇᕐᒪᑕ 
ᓂᓄᓗᒃᑖᖑᖅᑯᖅᑐᖅ. ᐄᓚ ᐃᓂᒃᓴᖃᙱᓪᓚᑖᖃᑦᑕᕐᒪᑕ ᑎᑎᕋᕐᕕᖃᒋᑦᑐᑎᒡᓗ ᐅᕝᕙ ᐊᕙᑎᓕᕆᔨᐅᔪᑦ ᑖᒃᑯᐊ  

Federal ᒐᕙᒪᒃᑯᓐᓂ ᑲᑎᒪᖃᑎᖃᖃᑦᑕᖅᑐᑦ, ᓄᓇᓕᖕᓂ ᑲᑎᒪᖃᑎᖃᖃᑦᑕᖅᑐᑦ ᐊᔾᔨᒌᙱᑦᑐᐊᓗᖕᓂ 
ᑲᑎᒪᖃᑎᖃᖃᑦᑕᖅᑐᑦ. ᓇᖕᓄᒐᒃᓴᓕᕆᓲᑦ ᐃᒪᖕᓇ ᐱᔭᒃᓴᖃᒻᒥᔪᑦᑕᐅᖅ ᓲᖃᐃ ᐊᕙᑎᓕᕆᓂᕐᒧᑦ ᐱᓕᕆᒐᒥ. 
ᐊᑦᑕᓇᖅᑕᐅᓕᒪᑎᑦᑎᓪᓗᑎᓪᓗ ᑕᒪᒃᑯᓂᖓ ᓄᓇᓕᑦᑎᓐᓂᒃ.  
 
ᑕᐃᓐᓇ ᐊᐱᖅᓱᑎᒋᓚᐅᖅᑕᕋ ᐊᒃᓱᕉᑎᒋᒋᐊᒃᑲᓂᖅᖢᒍ ᑖᒃᑯᐊ HTO Boards-ᖑᔪᐃᑦ 
ᑎᑎᕋᖅᕕᒃᑖᕆᐊᖃᓪᓚᑦᑖᒻᒪᑕ. ᐊᑐᖅᑕᐅᓂᐊᕐᕆᕗᑦ ᑖᒃᑯᓇᓐᖓᑦ Conservation Officers ᐊᑐᖅᑕᐅᖏᒻᒪᑕᓕ. 
ᑖᒃᑯᐊ ᐃᖅᑲᓇᐃᔭᖃᑎᒌᑦᑎᐊᓲᖑᒻᒪᑕ. 
 
ᐃᒻᒪᖄ ᒐᕙᒪᒃᑯᑦ Conservation Officers-ᓄᑦ, Renewable Resource Office-ᖏᓐᓂᒃ ᐋᖅᑭᒃᓯᒋᐊᕈᑎᒃ 
ᑎᑎᕋᖅᕕᑖᖅᑎᑕᐅᕌᔾᔪᓪᓗᑎᖅᑲᐃ ᑖᒃᑯᐊ HTO. ᑲᑎᓐᒐᑦᑎᐊᒻᒪᕆᓪᓗᓂ ᑕᕝᕙᓂ ᐱᐅᓂᖅᓴᐅᖅᑰᖅᑐᖅ. 
ᖃᓄᑭᐊᖅ. ᓈᒻᒪᒃᑲᔭᕐᒪᖔᖅ ᖃᐅᔨᒪᖏᑕᕋᓗᐊᕐᕋ ᑭᓯᐊᓂ ᑲᑎᒪᕕᖃᑦᑎᐊᕆᐊᖃᒻᒪᑕ, ᐃᓂᖃᑦᑎᐊᕆᐊᖃᒻᒪᑕ.  
 
ᐊᕙᑎᓕᕆᓂᕐᒧᑦ ᐱᓕᕆᓕᕌᖓᒥᒃ ᑭᓇᒃᑯᕈᓘᔭᑐᐃᓐᓈᓗᓐᓂᒃ ᑲᑎᒪᖃᑎᖃᓲᖑᒻᒪᑕ. Federal Government-
ᐅᒐᓗᐊᖅᐸᓐ, permission-ᑖᕋᓱᒃᑐᓐ. permit-ᑖᕋᓱᒃᑐᓐ ᑭᓇᑭᐊᖅ. ᐃᓛᒃ Sports Hunter-ᒥᓪᓘᓐᓃᑦ. ᑕᒪᒃᑯᐊ 
ᐱᓕᕆᖃᑎᖃᑦᑎᓪᓗᒋᑦ ᑎᑎᕋᖅᕕᖃᑦᑎᐊᖏᑎᓪᓗᒋᑦ ᑕᒪᓐᓇ ᓈᒻᒪᖏᒻᒪᑦ. 
 
ᑕᐃᒪᓐᓇᐅᓂᖓᓄᑦ ᑖᓐᓇ ᐊᒃᓱᕉᑎᒋᓪᓚᕆᒃᑲᒃᑯᑦ. ᑕᒪᓐᓇ ᓂᓪᓕᐅᑎᒋᐊᔾᔪᒍᒪᕋᑖᖅᑕᕋ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᒻᒪᑦᑕᐅᖅ ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐃᓛᒃ ᐊᒥᓲᓗᐊᖏᑦᑐᓂᒃ ᐅᖃᑲᐃᓐᓇᕈᒪᔪᖓ ᑕᕝᕙᓂ.  
 
ᐃᓛᒃ ᑖᒃᑯᐊ ᖃᐅᔨᒪᖃᑦᑕᕐᒪᑕ ᓂᕈᐊᖅᑕᐅᓯᒪᖃᑎᒃᑲ ᑖᒃᓱᒥᖓ ᓇᓄᓕᕆᓂᕐᒥᒃ ᐃᓱᒫᓗᒍᑎᖃᕋᒪ. ᑕᐃᒃᑯᐊ 
ᐊᒥᐊᓕᒃᑲᒥᐅᑦ ᒐᕙᒪᖏᑦ ᐱᔾᔪᑎᒋᔅᓱᒋᑦ. ᑖᓐᓇ Department of Environment, ᑖᒃᓱᒧᖓ ᓯᕗᓕᐅᔅᓯᐊᓚᖓᔪᖅ 
ᖃᐅᔨᒪᔭᕋ ᑭᓯᐊᓂ ᑖᓐᓇ ᐃᓱᒫᓗᓇᕐᒪᑦ. ᑲᒪᒋᔭᐅᔅᓯᐊᕐ ᐃᓛᒃ ᓄᓇᕗᑦ ᒐᕙᒪᖓᓄᑦ ᐅᕝᕙᓘᓐᓂᑦ ᑖᒃᓱᒧᖓ 
ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ ᐱᓕᕆᐊᖏᓐᓄᓪᓗ ᑕᐃᒪᐃᖁᖏᓪᓗᒍ ᐊᒃᓱᕉᑕᐅᔅᓯᐊᕆᐊᖃᓚᖓᔪᖅ.  
 
ᐊᒻᒪᓗ ᒪᓐᓇ ᓇᔅᓯᓕᕆᓂᖅ ᑕᐃᒫᒃ ᐃᓄᒃᑎᒍᑦ ᑕᐃᒃᑯᐊ ᒪᖃᐃᑏᓐ ᑖᒃᓱᒥᖓ ᑮᓇᐅᔭᓕᐅᕈᑎᔅᓴᑐᐊᕆᒻᒪᒍ ᑕᒪᓐᓇ 
ᑖᒃᑯᐊ ᒪᕐᕉᒃ ᓇᓄᐃᓪᓗ ᐊᒻᒪ ᓇᔅᓰᑦ ᓂᐅᕐᕈᑎᒋᔭᐅᖃᑦᑕᕐᓂᖏᑦ ᑮᓇᐅᔭᓕᐅᕈᑕᐅᖃᑦᑕᕐᓂᖏᑦ ᐃᓱᒪᒋᓪᓗᒋᑦ 
ᑖᒃᑯᐊ ᑕᕝᕘᓇ ᐊᒃᓱᕉᑕᐅᔅᓯᐊᕆᐊᖃᓚᖓᔪᑦ. 
 
ᐊᒻᒪ ᑕᐃᔅᓱᒪᓂ ᓴᓂᑭᓗᐊᕐᒥ ᐊᐅᔭᖅ office-ᒥᐅᖅᑰᖅᑐᖏᓐᓇ ᓇᓄᓕᕆᔪᖃᓚᐅᔪᒻᒥᒻᒪᓐ ᑕᕝᕗᖓᖅᑕᐅᔪᒥᓃᒃ 
ᓴᓂᑭᓗᐊᕐᒥ ᐱᓕᕆᐊᕐᕕᓃᑦ. ᑖᒃᑯᐊ ᐅᐱᒋᔭᕋᓗᐊᒃᑲ ᐃᒪᓐᓇ ᐊᕙᑎᕗᑦ ᖃᐅᔨᓴᐅᑕᐅᒻᒪᑕ ᑖᒃᑯᓄᖓ ᑰᒻᒧᑦ 
ᓯᒥᑦᑐᖅᑕᐅᓯᒪᔪᓄᑦ ᑕᒪᓐᓇ ᐆᒪᔪᐃᑦ Hudson Bay-ᒦᑦᑐᑦ ᖃᓄᐃᓪᓕᖓᓂᐊᖅᑎᑕᐅᓂᖏᑦ ᐱᔾᔪᑕᐅᔅᓱᑎᒃ ᑖᒃᑯᐊ 
ᖃᐅᔨᓴᐅᑕᐅᒻᒪᑕ. ᑕᒪᓐᓇ ᐅᐱᒋᔭᕋ ᐅᕙᑦᑎᓐᓂᒃ ᑕᐃᒃᑯᐊ ᖃᐅᔨᓴᖅᑏᑦ ᐃᑲᔪᖅᓯᐊᒻᒪᑕ. 
 
ᑭᓯᐊᓂ ᑕᒪᓐᓇ ᐃᓄᐃᑦ ᐆᒪᔪᓕᕆᒍᓯᖓᓐ ᐱᔾᔪᑕᐅᔅᓱᓂ ᑕᐃᒃᑯᐊ ᐃᓄᑐᐃᓐᓇᑦ ᓈᒻᒪᓯᑦᑎᐊᖃᔭᖏᒻᒪᑕ 
ᒪᖃᐃᑦᑎᑦ ᐱᓗᐊᕐᓗᒋᑦ. ᑕᐃᒃᓱᒪᓂ ᐅᑭᐊᖓᓂᖃᐃ ᓅᕙᐱᒥᖃᐃ ᐊᑐᕆᐊᖅᑎᒃᓯᓚᐅᕐᕋᒪ ᑕᐃᓐᓇ ᓇᔅᓯᖅ 
ᑕᑲᓄᖓ ᓴᓂᑭᓗᐊᕐᒥ ᐸᐅᖓ ᐃᓪᓗᓕᒑᕐᔪᒻᒧᑦ, ᑲᖏᖅᖠᓂᕐᒧᑦ ᐊᒻᒪᓗ ᓴᓪᓕᓄᑦ ᐊᒻᒪ ᓴᓂᑭᓗᐊᕐᒧ ᐊᒻᒪ 
ᑕᐅᓄᖓ James Bay. ᑖᓐᓇ ᑕᐃᒪ ᑕᐃᒪᐃᓕᖓᑎᓪᓗᒍ ᑕᐃᒃᑯᐊ ᐆᒪᔪᓐᓂᕐᓗ ᒪᖃᐃᑦᑎᓐ 
ᐃᓱᒫᓘᑎᒋᓚᐅᕐᒥᒻᒪᐅᒃ ᐆᒪᔪᐃᑦ ᒪᑯᐊ ᑕᕐᕆᓲᑦ.  

ᐃᒻᒪᖃ ᑕᐃᓐᓇ ᐊᕚᖅᓯᒪᖅᑰᓐᓂᕋᒥ ᖃᓄᑭᐊᖅ. ᑖᒃᓱᒧᖓ ᑕᕐᕆᑰᓐᓂᕋᒥ ᐊᕗᖓᑐᐃᓐᓈᓗᒃ ᑕᑯᔭᐅᓯᒪᖅᑰᓂᕐᒪᓐ 
ᐃᖏᕐᕋᖃᑲᑕᔅᓱᓄᑦ. ᑖᓐᓇ ᐃᓱᒫᓘᑕᐅᓚᐅᕐᒥᒻᒪᑦ ᐃᒻᒪᖃ ᑖᓐᓇ ᓇᒻᒪᖂᓐᖏᑦᑐᖅ ᐊᐱᕆᕙᕋᓕ ᑕᐃᓐᓇ 
ᖃᓄᐃᓕᖃᔭᓐᖏᑦᑐᖅ ᐅᖏᓚᒐᓗᐊᕈᓂ ᑯᒥᖅᑲᔭᓐᖏᑐᖅ. ᑕᒪᓐᓇ ᐃᓱᐊᖏᑐᐊᓘᔪᔅᓴᐅᒻᒪᑦ ᑕᐃᓐᓇ ᓇᔅᓯᖅ 
ᓇᒧᑐᐃᓐᓈᓗᒃ ᐃᖏᕐᕋᑲᑕᓚᐅᕐᒪᑦ ᐃᒻᒪᖃ ᑖᔅᓱᒥᖓ ᐱᔅᓯᐊᕈᑎᖃᕋᓂ.  
 
ᐊᒻᒪᓗ ᑕᒪᓐᓇ ᐃᓛ, ᑕᐃᓐᓇ ᒥᓂᔅᑕ ᐅᓪᓛᖅ ᐅᖃᐅᓯᕆᖅᑲᐅᔭᖓ ᒥᓂᔅᑕᐅᑉ ᐅᖃᐅᓯᒃᑲᓂᓐᓂ ᐅᐱᓐᓇᖅᑲᐅᔪᖅ 
ᐊᒻᒪ ᑕᐃᒃᑯᐊ ᐃᓗᓕᒑᕐᔪᓂᒃᑯᐊ ᑕᒪᔅᓱᒥᖓ ᐊᐱᖅᓱᑲᑕᐅᓕᖅᑲᐅᒻᒪᑕ ᑖᓐᓇ ᐅᖃᐅᓯᕆᖅᑲᐅᔭᖓ ᐅᓪᓛᖅ, ᐃᓛ 
ᐅᓪᓗᒥ ᑐᓴᕐᓂᑑᖅᑲᐅᔪᖅ ᑕᐃᒃᑯᐊ ᓯᕗᓂᔅᓴᕗᑦ ᐊᖏᔪᒥᑦ ᐊᐅᓚᑦᑎᓕᕆᓂᕐᒥᑦ ᐃᓱᒫᓘᑎᖃᕐᒪᑕ ᑕᒪᔅᓱᒪ 
ᐊᕙᑎᑦᑕ ᐊᓯᔾᔨᕙᓪᓕᐊᓂᖓ ᐱᔾᔪᑎᒋᔅᓱᒍ. 
 

ᐃᒃᓯᕙᐅᑖᖅ, ᐅᓇᑦᑕᐅᖅ ᒐᕙᒪᑐᖃᒃᑯᑦ ᐅᖃᖃᑦᑕᑕᖓ Clean Air ᐃᓄᓐᓄᑦ ᓈᒻᒪᒐᓗᐊᕐᒪᖔᖅ 
ᐃᓱᒪᒋᒋᐊᖃᑕᓴᕆᒻᒥᔭᕗᑦ ᒫᓂᓕ ᒪᑯᓂᖓ ᐳᔪᕐᒧᑦ ᐊᑐᖅᑐᓂᑦ ᒪᖃᐃᒍᑎᖃᖃᑦᑕᑐᑦ ᑖᓐᓇ Clean Air ᑖᒃᑯᓄᖓ 
ᓈᒻᒪᒐᓗᐊᕐᒪᖔᑕ ᑐᑭᓯᒪᓪᓗᐊᖏᑐᖓ ᑭᓯᐊᓂ ᐅᖃᐅᓯᕆᓯᒻᒥᒐᒃᑯ ᑕᕝᕙᓂ ᐃᓪᓗᒥ ᐃᒫᒃ ᑕᐃᒪᐃᑦᑐᑐᐃᓐᓇᕐᓂᑦ 
ᐊᑐᖅᑎᓪᓗᑕ ᑖᓐᓇ ᒪᓕᒐᖅ ᑲᓇᑕᒥ ᒪᓕᒐᓐᖑᓂᐊᓚᐅᖅᑐᖅ Clean Air Act ᐅᕙᒍᑦ ᐃᓄᑦᑎᒍᑦ ᐊᖏᔪᒥᑦ 
ᐊᑦᑐᖅᑕᐅᓂᖃᕐᓂᐊᕋᑦᑕ.  
 

ᑖᓐᓇ ᓱᓕᒻᒪᖔᖅ ᓱᓕᓐᖏᑑᒻᒪᖔᓗ ᖃᐅᔨᒪᓐᖏᑕᕋ ᐊᒻᒪᓗ ᑕᑲᓇᓂ ᐃᒃᓯᕙᐅᑕ ᐅᖃᐅᓯᕆᖅᑲᐅᔭᖏᓐᓂ 
ᑕᑲᓇᓂ ᓴᓂᑭᓗᐊᖅ ᕿᑭᖅᑕᖏᓐᓂ ᐊᖏᔪᒻᒥ ᐃᓱᒫᓘᑎᖃᕋᑦᑕ ᑕᒪᓐᓇ ᐊᕙᑎᓕᕆᓂᖅ ᐃᓛᒃ, ᑰᓕᕆᓂᖅ 
ᐱᔾᔪᑎᒋᔅᓱᒍ ᐃᒪᐃᒻᒪᑦ ᐅᓪᓗᒥ ᑕᐅᓇᓂ ᖃᓪᓗᓈᑦ ᓄᓇᖓᓂ ᐃᒃᑮᓇᓕᕐᒪᑦ ᐊᒻᒪᓗ ᐅᓐᓄᓴ ᐊᓂᓵᖅᓱᓂ ᑕᐃᒪ 
ᐃᒪᕐᒥ ᐃᒪᑐᐃᓐᓇᒥ ᑰᖓᓂ ᐊᖏᔪᒥ ᑯᕕᑎᑕᐅᓕᕐᒥᔪᐃᑦ ᐅᑭᐅᑐᐃᓐᓈᓗᒻᒥ ᑕᐃᒪ ᐃᓛᓪᓕ ᑰᓪᓕ ᐱᐅᓯᕐᒥᓂᑦ 
ᐊᑐᖅᑐᑎᑦ ᐅᐱᕐᖔᒃᑯ ᑰᓲᖑᒻᒪᑕ ᑕᐃᒪᓕ ᐃᒃᑮᓇᓗᐊᕈᓐᓇᐃᐸᑦ ᑕᐅᓇᓂ ᖃᓪᓗᓈᑦ ᓄᓇᖓᓂ. ᑕᐃᓐᓇ ᑰᒃ 
ᓄᖅᑲᑎᑕᐅᓂᐊᕐᒥᔪᖅ ᑕᒐᓕ ᐱᐅᓯᖓ ᐅᐱᕐᖔᒃᑯᑦ ᑕᒪᒃᑯᐊ ᑰᓲᖑᕗᑦ ᑕᒪᓐᓇ ᐱᔾᔪᑎᒋᔅᓱᒍ ᑕᐃᓐᓇ. 
 

ᑖᒃᑯᐊ ᕿᑭᖅᑕᐃᑦ ᑕᐃᔅᓱᒧᖓ ᐃᒪᑐᐃᓐᓇᒧᑦ fresh water ᑕᐃᑯᖓ ᑕᐃᔅᓱᒧᖓ ᐃᓱᒫᓘᑖᓗᒻᒪᕆᐅᒐᑦᑕ 
ᐃᖅᑲᒥᐅᑕᓂᑦ ᓂᕿᓕᒻᒪᕆᐅᒐᑦᑕ ᓴᓂᑭᓗᐊᕐᒥᐅᑎᒍᑦ. ᑖᒃᑯᐊ ᒪᓕᒐᓕᐅᖅᑏᑦ ᐃᓚᖏᑦ ᖃᓄᐃᑦᑐᓂᑦ 
ᐃᖅᑲᒥᐅᑕᓂᑦ ᓂᕆᓲᖑᒻᒪᖔᑕ ᖃᐅᔨᒪᔪᑦ.  
 

ᑕᒪᓐᓇ ᐱᔾᔪᑎᒋᑦᓱᒍ ᑕᐃᒃᑯᓄᖓ ᐊᔅᓱᕈᖅᑎᑕᐅᓚᖓᔪᒍᑦ ᑖᒃᑯᐊ ᑰᓕᕆᓯᒪᔪᓂᑦ ᑕᐃᓐᓇ East Main 
ᐃᓱᒫᓘᑎᒋᓕᖅᑕᕗᑦ ᑰᖏ ᑎᓴᒪᑦ ᐊᑕᐅᓯᓐᖑᑎᑕᐅᒻᒪᑕ ᐃᓚᖏᑦ ᓴᖑᑎᑦᑐᒋᑦ ᑰᖏᑦ ᓯᒥᔅᓱᒋᑦ. ᑕᒪᓐᓇ 
ᐊᖏᔪᑲᓪᓚ Hudson Bay-ᒨᓚᖓᒻᒪᑦ fresh water ᒪᑯᓂᖓ ᐃᖅᑲᒥᐅᑕᓂᑦ ᓂᕿᖃᕐᑎᓪᓗᑕ ᐊᒻᒪᓗ ᑕᒪᒃᑯᐊ 
ᐆᒪᔪᐃᑦ ᐃᓚᖏᑦ ᑕᕆᐅᖑᓐᖏᑦᑐᒥ ᐃᒪᕐᒦᖃᔭᓐᖏᑐᐃᑦ. 
 

ᑕᐃᒪᐃᒻᒪᑦ ᐃᒃᓯᕙᐅᑖᖅ ᐊᖏᔪᒥᑦ ᐃᓱᒫᓘᑎᖃᕐᑐᒍᑦ ᑕᕝᕗᖓᓚᐅᕐᓂᐊᕋᒪ. ᓇᑯᕐᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᒻᒪ ᓱᓕ ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ ᐅᖃᓪᓚᒐᓛᕋᕐᔪᕐᓂᐊᕋᒪ ᓇᐃᑦᑐᒥᐅᒐᓗᐊᖅ ᓯᓂᓕᖅᑕᐃᓕᒋᔅᓯ 
ᓯᓐᓇᔅᓴᐅᑎ ᓂᓪᓕᐊᖏᒻᒪᑦ. 
 

ᐅᑯᐊ ᐃᓱᒪᒋᓗᐊᓐᖑᖃᑦᑕᕐᖢᒋᑦ ᑖᓐᓇ ᐱᓕᕆᐊᖑᓂᖓ ᐅᒪᔪᓕᕆᓂᖅ ᐊᒃᓱᐊᓗᒃ ᐱᓪᓚᕆᐅᖕᒪᑦ 
ᓄᓇᑦᑎᓐᓂᓖᓛᑦ. ᐊᖏᔪᐊᓗᖕᒥᑦ ᐃᑲᔪᓐᓂᖃᖃᑦᑕᕐᖢᓂᓗ ᑭᓯᐊᓂ ᐊᔪᕐᓴᕈᓘᔭᖃᑦᑕᕐᑐᒻᒪᕆᐊᓘᖕᒥᒐᑦᑕ 
ᐱᕚᓪᓕᕈᑎᒃᓴᑲᓐᓂᐅᓇᔭᕐᑑᒐᓗᓂ ᐃᓱᒪᒋᖃᑦᑕᕐᓯᒪᒋᔭᕋᓗᐊᕗᑦ ᓇᓗᓇᖏᑦᑐᖅ ᑮᓇᐅᔭᖅ ᐊᒥᒐᓐᓂᖓᓄᑦᑕᐅᖅ 
ᓲᕐᓗ ᐅᔭᖏᑎᑦᑎᔪᓐᓇᖃᑦᑕᖏᓐᓇᑦᑕ. ᒪᑯᓂᖓ ᕿᓯᑲᓪᓛᓗᓐᓂᓪᓗ ᐊᕐᕕᐊᓂ ᐊᐅᓪᓚᖅᑎᑦᑎᔪᖃᓲᖑᓪᓗᓂ 
ᐊᒻᒪᓗ ᑎᕆᒐᓂᐊᑲᓪᓛᓗᓐᓂᒃ ᐊᐅᓪᓚᕐᑎᑦᑎᖃᑦᑕᕐᖢᑎᒃ ᐅᑭᐅᒥ ᐊᑕᐅᓯᕐᒥ. ᑎᕆᒐᓂᐊᕋᓱᒃᑏᑦ 
ᐊᒥᓲᓐᖏᒃᑲᓗᐊᕐᖢᑎᒃ ᑎᕆᒐᓂᐊᕐᔪᐊᖃᑦᑕᕐᒪᑕ.  
 

ᒪᑯᐊᓗ ᒪᒃᑯᓂᕐᓴᐃᑦ ᑕᒪᒃᑯᓂᖓ ᐱᓇᓱᒃᐊᓪᓕᐊᔪᑦ. ᓱᕐᓗ ᑕᐅᑐᒐᖃᕋᑎᒃ ᐃᓐᓇᖏᓪᓗ ᐃᓐᓇᐅᓗᐊᓕᖢᑎᒃ 
ᐃᓚᖏᓪᓗ ᐃᓕᓐᓂᐊᕐᓯᒪᓗᐊᓐᖏᖦᖢᑎᒃ ᐱᖃᑦᑕᕐᑐᕕᓂᕐᓄᑦ ᐅᕙᑦᑎᑐᑦ ᐃᓚᐅᕙᑦᑐᑐᖃᐅᓚᐅᓐᖏᒻᒪᑕ. ᐃᒻᒥᓂ 
ᓱᕐᓗ ᓂᑯᕕᓐᓇᓱᕆᐊᓕᖅᖢᑎᒃᓗ ᐱᓇᓱᐊᕆᐊᓕᖅᖢᑎᓪᓗ.  

ᑎᕆᒐᓂᐊᖅᓯᐅᑎᓂᓪᓗ ᓄᑖᒃᓴᔭᓂᒃ ᐊᑐᖅᓯᒪᓗᐊᕋᑎᒃ ᑕᐃᒃᑯᐊᓗ ᐱᑐᖃᐅᕙᓚᐅᖅᑐᑦ ᐊᒥᓲᒍᓐᓃᖅᖢᑎᒃ. ᓱᕐᓗ 
ᑕᒪᒃᑯᓂᖓ ᐊᔪᕐᓴᐅᑎᖃᑦᑑᔭᓕᕐᒪᑕ ᑎᕆᒐᓂᐊᖅᓯᐅᑎᑐᖃᐅᓚᐅᕐᑐᑦ ᓄᖒᑕᐅᔫᔭᑐᐃᓐᓇᕐᖢᑎᒃ 
ᐊᑐᕐᑕᐅᔪᓐᓇᕐᑐᐃᓐᓇᕐᑎᑕᐅᓪᓗᑎᒡᓗ ᓱᕐᓗ ᐱᓇᓲᑎᒃᓴᐅᓚᐅᕐᑐᒐᓗᐊᑦ ᑕᐃᒃᑯᐊ ᔭᒐᑕᐅᑐᐃᓐᓇᕐᖢᑎᒃ. ᑕᐃᒃᑯᐊᓗ 
ᐅᔭᖏᑦᑑᒐᓗᐊᑦ ᑭᖑᓂᐊᒍᑦ.  
 

ᑕᐃᒃᑯᐊ ᓴᓇᔭᐅᓯᒪᕙᓚᐅᕐᑐᕕᓃᑦ ᐊᔾᔨᓪᓚᕆᒋᓐᖏᒃᖢᓂᒋᑦ. ᐊᑭᑐᔪᒻᒪᕆᐊᓘᖃᑦᑕᓕᕐᖢᑎᒃᓗ ᑕᐃᒃᑯᐊ 
ᓄᑖᒃᓴᔭᐅᓂᕐᓴᐃᑦ ᓱᕐᓗ ᑕᒪᒃᑯᐊ ᐱᓇᓱᐊᕈᒪᔫᒐᓗᐊᑦ ᑎᕆᒐᓂᐊᕐᓯᐅᕈᒪᔫᒐᓗᐊᑦ ᓴᐱᓕᕈᑎᒃᓴᖏᑦ 
ᐊᖏᔪᒻᒪᕆᐊᓗᓪᓗᑎᒃ. ᐃᑲᔫᓯᕐᓴᖅ ᑕᕝᕘᓇ ᓲᕐᓗ ᐃᖅᑲᒃᓴᐅᑎᒋᔭᕆᐊᖃᖅᑰᕋᑦᑎᒍ ᐊᒻᒪᓗ ᒪᑯᐊ ᐃᓕᓐᓂᐊᕈᑎᒃᓴᐃᑦ 
ᖃᓄᖅ ᐱᓇᓱᐊᕆᐊᖃᓐᓂᕐᒥᒃ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᑕᐅᒐᓛᖃᑦᑕᕐᑑᒐᓗᐊᑦ ᓱᕐᓗ ᐱᔪᒪᓂᖃᓕᓚᐅᕐᑎᓐᓇᒋᑦ 
ᑕᒪᒃᑯᓂᖓ ᓇᐅᒃᑰᓐᓂᐊᕐᒪᖔᕐᒥᒃ ᑕᒪᒃᑯᐊ ᓄᑕᕋᑯᓗᐃᑦ ᓱᓕᕆᔨᒃᓴᔭᐅᓛᕐᒪᖓᕐᒦᒃ ᑲᔪᖏᓕᓪᓚᕆᓚᐅᖅᑳᑎᓐᓇᖏᑦ 
ᑕᑯᑎᑕᐅᖃᑦᑕᕐᑑᒐᓗᐊᑦ ᐃᓚᖏᓐᓄᑦ. ᑕᒪᓐᓇ ᐃᓱᒪᒋᔭᐅᔭᕆᐊᖃᓐᓂᖓ ᓂᓪᓗᕆᑎᒋᐊᔾᔪᒍᒪᖅᑲᐅᔭᕋ ᐃᓛᒃ, 
ᐱᓇᓱᓐᓇᕐᓯᕙᓪᓕᐊᑐᓐᓇᓪᓚᕆᒻᒪᑦ ᑖᓐᓇᓗ ᐃᑲᔫᑕᐅᒐᓗᐊᖅ ᒐᕙᒪᒃᑯᓃᖔᖅᑐᖅ ᑭᓯᐊᓂ 
ᑮᓇᐅᔭᓴᖅᑖᕋᔾᔪᑐᖃᓐᓂᐊᖏᑦᓯᐊᒻᒪᕆᒃᐸᑦ ᐊᓯᐊᓂᒃ ᐃᑲᔪᖅᑕᐅᔾᔪᑎᒃᓴᓕᐊᖑᓯᒪᒻᒪᑦ.  
 

ᐊᒻᒪᓗ ᑕᒪᒃᑯᐊ ᕿᓰᑦ ᓇᔅᓯᕋᔭᐃᓪᓗ ᑎᕆᒐᓂᐊᓪᓗ ᖃᓄᖅ ᐱᓕᕆᐊᕆᔭᐅᕆᐊᖃᓐᓂᖏᓐᓂ ᖃᐅᔨᒪᓐᖏᓗᐊᖅᖢᑎᒃ 
ᓱᕐᓗ ᐃᓕᓐᓂᐊᕐᓯᒪᒐᑎᒃ ᐅᖃᖅᑲᐅᒐᒪ, ᑕᐅᑐᒃᓯᒪᒐᑎᒃ ᐃᒻᒥᓂᒃ ᐱᓇᓱᐊᓕᕐᖢᒋᑦ ᓇᓗᓇᕐᑐᒻᒪᕆᐊᓘᖕᒪᑕ. ᐊᒻᒪᓗ 
ᓈᖕᒪᓈᕐᑎᐊᒻᒪᕆᒍᓐᓇᖏᒻᒪᑕ ᑕᐃᒃᑯᐊ ᓂᐅᕕᕐᓂᐊᖅᑐᑦ ᑕᐅᓇᓂ ᖃᓪᓗᓈᑦ ᓄᓇᖓᓂ. ᐱᔪᒪᔭᓪᓚᕆᖏᑦᑎᒍᑦ 
ᑕᐅᑦᑐᕆᒋᐊᖃᑦᑕᖏᑦᑎᒍᑦ, ᓴᓗᒪᔭᕆᐊᖃᓐᓂᖏᑦᑎᒍᑦ ᓈᒻᒪᐅᑎᑦᑎᐊᒻᒪᕆᖃᑦᑕᕋᑎᒃ. ᖁᕐᓱᖅᑎᒋᐊᔭᔪᒻᒪᕆᐊᓘᖕᒪᑕ 
ᐱᔭᒋᐊᔭᔪᒻᒪᕆᐊᓘᖃᑦᑕᕐᒪᑕ ᓲᕐᓗ ᑕᐃᒪᓐᓇᓪᓚᕆᒃ ᐱᓕᕆᐊᖑᓯᒪᓐᖏᑐᐊᕋᒥᒃ. ᑕᐃᒫᒃ ᐃᓕᓐᓂᐊᕈᑎᒃᓴᓂ ᑕᒪᒃᑯᓄᖓ 
ᐃᖅᑲᕐᓴᕆᐊᖃᓕᖅᑰᕋᑦᑕ ᐱᔭᐅᕋᕐᔪᖃᑦᑕᑐᒃᓴᐅᔫᒐᓗᐊᑦ ᐃᓚᖏᓐᓄᑦ ᐊᒻᒪᓗ ᑕᐅᑐᖃᑦᑕᕐᖢᑕ ᒥᕐᓱᖅᑐᓂᒃ ᐊᒥᓱᓂᒃ 
ᐃᓕᓐᓂᐊᕈᑎᑎᒍᑦ ᑮᓇᐅᔭᖃᑦᑎᑕᐅᕋᔾᔪᖃᑦᑕᕐᒪᑕ ᐃᓚᖏᑦ.  
ᑕᐃᒪᓐᓇᑦᑕᐅᑦ ᑕᐅᑐᑦᑕᐅᔭᕆᐊᖃᕌᓱᒋᓕᕋᒃᑯ.  
 

ᐊᒻᒪᓗ ᐅᒪᔪᓕᕆᔨᕗᑦ ᑕᒪᒃᑯᐊ ᑕᐃᒪᓐᖓᑦ ᓱᕐᓗ ᑕᐅᕙᓐᖓᑦ 1960-ᑦ ᓄᖑᓕᖅᑎᓪᓗᒍ 
ᐅᒪᔪᓕᕆᔨᖃᓪᓕᐸᓪᓕᐊᓚᐅᕋᑦᑕ ᐊᔪᕐᓴᖏᑦᑑᔭᖃᑦᑕᓚᐅᕐᓯᒪᒻᒪᑕ ᓱᓇᖃᐅᕐᖢᑎᒃ, ᐅᒥᐊᖃᐅᕐᖢᑎᒃ, ᓯᑭᑑᖃᐅᕐᖢᑎᒡᓗ.  
 

ᑭᓯᐊᓂ ᑕᐃᒪᐃᑦᑑᒐᓗᐊᓪᓗ ᐅᓪᓗᒥᓱᓕ ᐅᕐᓱᖅᑖᕈᑎᒃᓴᖏᑦ ᓱᓇᑖᕈᑎᒃᓴᖏᑦ ᐃᖏᕐᕋᔾᔪᑎᒃᓴᖏᑦ 
ᐃᓚᑯᒻᒪᕆᐊᓘᓕᕐᖢᑎᒃ. ᑕᒪᒃᑯᐊᓗ ᐱᑖᕆᑎᑕᐅᓚᐅᕐᑑᒐᓗᐊᑦ ᐃᒫᒃ ᑕᑯᓂᐊᕈᑎᒃᓴᖏᑦ ᑕᐅᕗᖓ ᓄᓇᒧᑦ ᑕᐅᕙᓂ 
ᓈᖕᒪᒃᓯᐊᕋᓗᐊᕐᒪᖔᑕ ᓂᕐᔪᑏᑦ ᖃᓄᐃᓕᐅᖅᑕᐅᓯᒪᔪᕕᓂᕐᓂᓪᓗ ᑕᑯᔭᕐᑐᕆᐊᖃᓕᕋᓗᐊᕐᖢᑎᒃ ᐃᓚᓐᓂ ᐊᔪᖃᑦᑕᕐᒪᑕ 
ᑮᓇᐅᔭᑭᒃᓴᒧᑦ. ᐊᒻᒪᓗ ᑎᑎᕋᕐᕕᖓᓐᓂ ᓱᓕ ᑕᒪᒃᑯᓄᖓ ᓂᐅᕕᖃᑦᑕᕐᒪᑕ ᕿᓯᓐᓂᒃ ᕿᓯᑲᓪᓛᓗᒻᒪᕆᐅᓕᖃᑦᑕᕐᒪᑕ 
ᐃᓚᓐᓂ. ᑐᓴᕐᓂᕐᑑᒐᓗᐊᖅ ᑕᐅᓇᓂ auction-ᒥ ᓂᐅᕕᐊᖑᔪᐃᓐᓇᐅᓚᐅᒪᑖᒎᖅ ᓄᓇᕗᒥ ᕿᓰᕈᑕᐅᔪᑦ. 
ᖁᕕᐊᓇᖅᑑᒐᓗᐊᖅ ᑕᒪᓐᓇ ᑭᓯᐊᓂ ᐊᑭᑐᒃᑲᓐᓂᕈᑎᒃᓴᖏᓐᓂᒃ ᐃᓱᒪᒃᓴᕐᓯᐅᕆᐊᖃᓕᖅᑰᕋᑦᑕ.  
 

ᐅᒪᔪᓕᕆᔨᑦᑕ ᑎᑎᕋᕐᕕᖏᑦᑕ ᐃᓗᐊᓂ ᖁᐊᕐᓰᕕᑭᒃᓴᕐᑐᒻᒪᕆᐊᓗᓪᓗᑎᒡᓗ ᖁᐊᓰᕕᖃᓐᖏᑦᑎᐊᒻᒪᕆᒃᖢᑎᓪᓗ ᑕᒪᒃᑯᐊᓗ 
ᕿᓰᑦ ᖁᐊᖑᑎᑦᑕᕆᐊᓖᑦ ᐊᐅᓪᓚᖏᓐᓂᖏᓐᓂ ᐆᓇᖅᑐᒦᖏᓐᓈᓗᒃᖢᑎᒃ ᐳᔭᒃᐸᒃᖢᑎᒡᓗ, ᖁᕐᓱᖅᑎᒃᖢᑎᒃ ᓱᕐᓗ 
ᐊᑭᖏᑦ ᔭᒐᒃᐸᓪᓕᐊᕋᐅᔭᑐᐃᓐᓇᕐᖢᑎᒃ ᐊᔪᕐᓇᕐᒪᑦ. ᐊᔪᕐᓇᕐᒪᑦ ᓱᓇᑕᖃᓐᖏᒻᒪᑦ ᐱᐅᑯᑖᒍᑎᒃᓴᖏᓐᓂᒃ ᐃᑲᔪᕋᔭᕐᑐᓂᒃ 
ᐱᑕᖃᓐᖏᒻᒪᑦ.  
 

ᑕᒪᒃᑯᐊ ᐅᖃᐅᓯᕆᐊᔾᔪᒍᒪᖅᑲᐅᓪᓗᒋᑦ ᐅᒪᔪᓕᕆᔨᕗᓂᓛᒃ ᐱᓕᕆᔪᒪᔪᒻᒪᕆᐊᓘᒐᓗᐊᕐᖢᑎᒃ ᒪᒃᑯᐊ ᓱᓇᖃᑦᑎᐊᕐᖢᑎᒃᓗ 
ᐃᖏᕐᕋᔭᕋᐅᑎᒃᓴᖏᓐᓂᒃ. ᐱᑖᖅᑎᑕᐅᖃᑦᑕᕐᒪᑕ ᒐᕙᒪᒃᑯᓐᓂᑦ ᑭᓯᐊᓂ ᓱᓇᒃᑯᑖᒃᓴᖏᑦ ᖃᒧᑎᑦᑎᐊᕆᒍᑎᒃᓴᖏᑦ, 
ᐃᖏᕋᔭᕋᐅᑎᑦᑎᐊᕈᑎᒃᓴᖏᑦ ᑕᖁᐊᒃᓴᖅᑖᕈᑎᒃᓴᖏᑦ, ᐅᕐᓱᕐᑖᕈᑎᒃᓴᖏᑦ ᐃᓚᑰᔫᔭᓪᓚᕆᖃᑦᑕᕐᒪᑕ ᑕᒪᓐᓇ 
ᑕᑯᓇᒋᐊᖃᒃᑲᓐᓂᓪᓚᕆᓕᖅᑰᑕᕋᓗᐊᕗᑦ ᑕᕝᕙᓂ department-ᖑᔪᒥ. ᐊᔪᖅᓴᕆᓗᐊᖃᑦᑕᕋᑦᑎᒍ. 
 

ᑖᒃᑯᐊ ᐅᖃᐅᓯᕆᔭᒃᑲ ᐃᓱᒪᒋᔭᐅᒃᑲᓐᓂᕆᐊᖃᓐᓂᖏᓐᓂᒃ ᓂᓪᓕᐊᔾᔪᑎᒋᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᒥᔅᑐ ᑰᓕ. 
 

ᑰᓕ: ᖁᔭᓐᓇᒦᒃ, ᒥᓂᔅᑐ, ᐊᒻᒪ deputy ᐃᑲᔪᖅᑎᑎᓪᓗ. ᑐᓐᖓᓱᒋᑦᓯ. ᖃᐅᔨᒪᓂᐊᖅᐳᓯ ᑕᒪᒃᑯᐊ ᐅᖃᐅᓯᕆᔭᕗᓇᐃ 
ᒐᕙᒪᒃᑯᑦ ᐱᓕᕆᐊᖏᓐᓂᒃ ᒥᓂᔅᑐ ᐱᓕᕆᐊᖏᓐᓂᒃ ᒪᓕᒐᐃᑦ ᒥᒃᓵᓄᑦ ᑐᕌᖅᑐᓂᒃ ᐅᖃᐅᓯᖃᓐᓂᐅᔭᕋᑦᑕ. Personal-
ᖑᓐᖏᒻᒪᑕ personal-ᖑᓱᒋᔭᐅᑦᑕᐃᓕᑦᑎᐊᕐᖃᑦᑕᕐᓕᑦ, however, tough, rough to be one sided-ᖑᒐᓗᐊᖅᐸᑕ.  
 

ᐅᓇ ᑖᓐᓇ budget estimate ᐱᓕᕆᐊᕆᓂᐊᖅᑎᓪᓗᑎᒍ ᓯᕗᓪᓕᖅᐹᒥ. ᑖᒃᑯᐊ ᐅᖃᐅᓯᕆᔭᐅᔪᑦ 
ᓯᓚᒥᐅᑕᐃᓐᓇᒐᓛᓘᔮᕐᑐᖅ ᒫᓐᓇ ᐅᖃᐅᓯᖕᒪᑕ ᐃᒃᐱᒋᑦᑎᐊᕐᑐᑦ ᑐᑭᓯᑦᑎᐊᕐᑐᑦ member-ᖑᖃᑎᒃᑲ 
ᐃᒃᐱᒋᑦᑎᐊᓪᓚᕆᑦᑕᒻᒪᕆᐊᓗᒃᑲ. ᓯᕗᓪᓕᖅᐹᒥᒃ ᓂᓪᓕᐅᑎᒋᔪᒪᒐᓚᒃᖢᒋᑦ ᑖᒃᑯᐊ ᒥᒃᓵᓄᑦ ᐱᓕᕆᓯᒪᒐᑦᑕ ᑕᐃᒃᑯᐊ 
ᐱᓗᐊᖅᑐᒥᒃ ᖃᖏᖅᖠᓂᖅ ᐅᖃᐅᓯᕆᓂᐅᔭᕋᒃᑯ, second largest-ᖑᓪᓗᓂ. ᑕᐃᒃᑯᐊ ᐅᒪᔪᓕᕆᔨᒃᑯᓪᓗ ᒥᓵᓄᑦ  



ᕿᑎᖅᑰ, ᒫᑦᓯ 22, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐱᓕᕆᐊᕆᖃᑦᑕᕐᑕᖏᑦᑕ ᓱᓇᕐᕈᑎᖃᓐᖏᑦᑎᐊᑲᓴᖕᒪᑕ ᑮᓇᐅᔭᓪᓗ ᐱᓕᕆᐊᖏᑦᑕ ᒥᒃᓵᓄᑦ ᑕᐅᑐᒃᖢᒋᑦ, they 
don't match. ᓱᕐᓗ overloaded, ᐊᖏᔪᕐᔪᐊᕌᓗᖕᒥᑦ overloaded-ᓯᒪᓪᓗᑎᒃ ᑮᓇᐅᔭᓪᓗ ᐱᓕᕆᐊᖏᓪᓗ 
ᐃᑲᔪᖅᑎᖃᕈᒪᒐᓗᐊᕐᖢᑎᒃ ᐊᔪᓕᐅᖅᑲᑦᑎᐊᓪᓚᕆᖃᑦᑕᕐᑐᑦ.  
 
ᐊᒻᒪ ᑖᓐᓇ ᓂᓪᓕᐅᑎᒋᔪᒪᖅᑲᐅᒐᒃᑯ ᑕᕝᕙᓂ ᓯᕗᓪᓕᖅᐹᒥ. Strategy-ᖃᑦᑑᔮᓐᖏᑎᐊᒻᒪᕆᒃᑲᑦᑕ ᖃᓄᖅ 
ᑮᓇᐅᔭᓂᒃ access-ᑲᓐᓂᕈᓐᓇᖅᐱᑕ third party-ᖑᑉᐸᑕᓘᓐᓃᑦ, DFO-ᑯᓪᓘᓐᓃᑦ ᖃᓄᖅ ᑎᒍᔭᐅᓇᓱᒡᓗᑎᒃ 
ᓯᕗᓪᓕᖅᐹᒥᒃ facilities, ᑖᓐᓇ ᐅᖃᖅᑕᐅᑲᐃᓐᓇᖅᑐᖅ.  
 
ᑎᑎᕋᕐᕕᖏᑦᑕ ᒥᒃᓵᓄᑦ ᑕᑯᓇᓱᒐᔭᕈᑦᑕ ᖃᖏᖅᖠᓂᕐᒥ, ᒫᓐᓇ ᑎᑎᕋᕐᕕᓐᓃᓚᐅᐱᓪᓚᑦᑐᖅ office-ᒧᖅᓯᒪᓪᓗᑎᒃ, 
ᑭᓯᐊᓂ ᐃᓱᓕᒃᐸᑦ ᓖᔅ ᑕᐃᓐᓇ ᐊᑭᓕᖅᑐᖏᑕᕋᓗᐊᕋᑦᑎᒍ ᐊᑐᖅᑐᐊᕐᑎᑕᐅᒐᓚᓚᐅᐱᓪᓚᒻᒪᑕ 
ᑎᑎᕋᕐᕕᒥᓂᕈᓗᖓᓄᑦ ᒐᕙᒪᒃᑯᑦ ᓇᕐᕈᓂᑯᒧ ᑕᐃᒃᑯᖓ ᐃᑎᕐᓂᐅᔭᕐᖢᑎᒃ. It's shameful. Strategy-
ᖃᕆᐊᖃᖅᑰᖅᑐᒍᑦ long term, community infrastructure-ᒥ ᐃᓕᖃᑕᐅᓗᒋ HTO. ᐱᖁᑎᖏᑦ 
ᐋᖅᑭᑦᑎᐊᕐᔫᒥᓗᒋᑦ ᑕᐃᒪᓐᓇ ᐱᓕᕆᔪᒻᒪᕆᐊᓘᑎᓪᓗᒋᑦ ᓴᐱᕐᓇᕈᒥᓇᖃᑦᑕᕐᒪᑦ ᑎᑎᕋᕐᕕᒃᓴᖃᓐᖏᑦᑐᑦ.  
 
ᓱᕐᓗ community freezer ᒥᒃᓵᓄᑦ ᐅᖃᕐᑐᖃᖅᑲᐅᒥᔪᖅ ᖃᖏᖅᖠᓂᕐᒥ community freezer-ᑕᖃᕐᒪᑦ GN-ᑯᑦ 
ᐱᒋᖅᑰᑕᖓᓐᓂᒃ ᐊᑭᓕᕐᓂᑯᖓ ᐊᒻᒪ building-ᖓᑕ ᐃᓚᖓᓄᑦ ᐊᑕᓪᓗᓂ. ᑭᓯᐊᓂ owner-ᖑᒻᒪᖔᑦ ᑭᓇ 
ᓇᓗᓇᖅᑐᖅ community operating-ᑐᓂᐅᒃ.  
 
ᐅᓇ ᑕᕝᕙ number one ᑕᒃᑰᖓᐃ health inspector closed down-ᓚᐅᕐᑕᖓ ᐅᐱᕐᖔᖅ ᒪᑦᑖᓪᓗ 
ᑎᑭᒋᐊᓕᖅᖢᑎᒃ ᐅᒃᑯᐊᖅᑕᐅᓪᓗᓂᓗ. Health inspector list-ᓕᐅᖅᖢᓂ ᐅᑯᐊ ᐋᖅᑭᒃᑕᐅᓐᖏᒃᐸᑕ shut 
down-ᓯᒪᓂᐊᓕᖅ. ᑮᓇᐅᔭᓂᒃ ᑐᓂᔭᐅᓐᖏᑦᑎᐊᕐᖢᑎᒃ. CGS-ᑯᓐᓂᓐᓇ ᐱᒋᖅᑰᑕᖓᑦ building, economic 
development-ᑯᓪᓗᑭᐊᖅ ᐅᕝᕙᓗ Wildlife-ᑯᓪᓗᑭᐊ ᐱᒋᓕᖅᐸᖓ.  
 
$10,000. ᑕᓚᑲᓴᖕᒥᒎᖅ spending-ᓕᓚᐅᕐᑐᑦ ᑮᓇᐅᔭᕐᓕ ᑕᐃᓐᓇ ᓇᑭᑦ ᐅᑎᕐᓂᖅ ᐊᔪᕐᖢᓂ. To bring it to 
standard, ᑕᐃᒪᓐᓇᓪᓚᕆᐅᓐᖏᒃᑲᓗᐊᕐᑎᓪᓗᒍ ᐅᒃᑯᐃᖅᑕᐅᓕᓚᐅᕐᑐᖅ. ᑕᐃᒃᑯᐊ ᑮᓇᐅᔭᑦ 
ᐅᑎᖅᑎᑕᐅᒋᐊᓕᐅᒐᓗᐊᑦ ᓇᒧᒃᑭᐊᖅ. Government-ᑯᑦ ᑕᐃᓐᓇ building ᐱᒋᖅᑰᑕᖓ. Its in the same 
building ᑕᐃᓐᓇ ᒐᕙᒪᒃᑯᑦ ᐊᑐᖃᑦᑕᕐᑕᕕᓂᑐᖃᕈᓗᐊᑦ ᑖᓐᓇ ᑕᕝᕙ one example-ᖑᔪᖅ shut down-
ᑕᐅᓚᐅᕐᑎᓪᓗᒋᑦ.  
 
ᑖᒃᑯᐊ ᑐᑭᓯᔪᒪᓂᐊᖅᑕᒃᑲ ᖃᓄᐃᓕᖓᓪᓚᑦᑖᕋᓗᐊᕐᒪᖔᑕ Strategy-ᖃᖅᑑᔮᖐᒻᒪᑦ ᑕᒪᒃᑯᐊ ᑎᑎᕋᕐᕕᒃᓴᐃᑦ 
ᒥᒃᓵᓄᑦ ᐅᒪᔪᓕᕆᓂᑦ ᑐᕌᖅᑐᑦ. ᐊᒻᒪᓗ ᓲᕐᓗ ᒫᓐᓇᓵᕈᓗᒃ ᑐᓴᐅᒪᔪᐃᓐᓇᐅᓕᕋᑦᑕ ᑲᖏᕐᖠᓂᕐᒥ ᑕᐃᒃᑯᐊ 
ᐆᒪᔪᕐᓂᐊᖅᑎᑦ, ᐆᒪᔪᓕᕆᔨᑦ ᐊᖑᓇᓱᑦᑎ Charge-ᑕᐅᔪᖃᓚᐅᕐᖢᓂᒃ ᓇᓄᕐᓄᑦ ᓇᓅᑉ ᒥᒃᓵᓄᑦ.  
 
ᑕᐃᓐᓇ ᖃᐅᔨᒪᔭᕋ ᐃᓄᒃ ᐊᖑ ᐊᖑᓇᓱᑦᑎ ᐱᔭᕆᔾᔮᖏᓪᓚᕆᑦᑐᖅ ᓂᕐᔪᑎᓂᒃ Training-ᑕᐅᓯᒪᖕᒪᑦ 
ᐊᖑᑎᓪᓚᕆᐊᓗᒻᒧᑦ. ᐊᑖᑕᖓᑕᓗ ᑕᐃᒪᓐᓇᐃᓕᐅᑎᓐᓂᐊᔭᙱᑦᑎᐊᖅᑖ. That man, very incredible 
Credentials-ᖃᖅᑐᖅ, ᐃᒡᓗᓕᒑᕐᔪᒻᒥᐅᑕᑐᖄᓘᓕᖅᑐ. ᐊᖑᑎᓪᓚᕆᐊᓘᓚᐅᖅᑐᑦ ᑕᐃᒃᑯᓂᖓ Respected-
ᑦᑎᐊᖅᑐ ᐊᖑᓇᓱᑦᑎᓪᓚᕆᐅᓪᓗᓂᓗ ᑖᓐᓇ, ᐱᔮᕆᔾᔮᖏᑦᑎᐊᖅᑐᖅ ᓂᕐᔪᑎᓂᒃ. ᑭᓯᐊᓂ ᑖᒃᑯᐊ ᒥᓂᔅᑕᔅ 
ᐅᖃᐅᑎᓚᐅᕋᒃᑭᑦ ᑕᐃᒪ ᑕᐃᑲᓂ ᑐᓴᕈᒪᓂᐊᖅᑕᕋ ᑖᓐᓇ Court-ᒦᓐᓂᕋᖅᑕᐅᔫᒐᓗᐊ ᑭᓯᐊᓂ 
ᑎᑎᕋᐅᓯᕆᓯᒪᓪᓗᒍᓗ ᐃᕝᕕᑦ ᐅᕙᖕᓄᑦ. ᑕᐃᒃᑯᐊ ᐆᒪᔪᓕᕆᔨᓂᒡᓕᒃ ᐊᐱᖅᓱᓚᖓᔪᖓ ᐅᒪᔪᓕᕆᔨᕗᑦ I’ll laugh 
at ᒪᓕᒐᖏᑦ ᓯᖁᒥᑕᐅᒃᐸᑕ ᐃᓄᖕᓄᑦ ᐊᖑᓇᓱᑦᑎᓄᑦ ᑐᕌᕐᐸᑕ ᐊᑯᓂᐅᙱᒻᒪᕆᑦᑐᐃᑦ Investigate-ᖃᑦᑕᖅᑐᑦ.  
 
ᑕᐃᓐᓇᓘᓐᓃᑦ Charge-ᑕᐃᔪᖅ ᐳᑭᖅᑕᓕᖕᓂ ᐱᖃᑎᖃᒻᒪᕆᓕᓚᐅᖅᑐ ᐆᒪᔪᓕᕆᔨ ᐅᓇᒎᖅ Finger Printed-
ᑕᐅᒋᐊᖃᕐᒪᑦ. Office-ᖓᓄᑦ ᖃᐃᖕᒪᐅ Police ᐊᖏᔪᖅᑳᖏᓐᓄᑦ Wildlife Act-ᒥᒃ ᐱᔪᖅ Finger Printed-
ᑕᐅᒋᐊᖃᙱᒻᒪ. This is not a criminal case, this is a civil case and Wildlife Act (ᑐᓵᔨᒃᑯᑦ) 
ᑕᐃᒪᐃᑦᑑᖕᒪᑦ.  
 
Section 241 of the Wildlife Act (ᑐᓵᔨᒃᑯᑦ) ᐊᓯᐊᒎᖔᕈᑎᒃᓴᓂᒃ ᐊᑐᕈᓐᓇᖅᑐᑦ 
ᓯᖁᒥᒃᑎᔪᖅᑕᖃᕐᓂᕋᖅᑕᐅᑉᐸᑦ  



ᕿᑎᖅᑰ, ᒫᑦᓯ 22, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐱᖁᔭᕐᔪᐊ ᐃᓗᐊᒎᖓᔪᑦ ᒪᓕᓪᓗᒋᑦ. (ᑐᓵᔨᒃᑯᑦ) ᑕᐃᒃᑯᐊ ᑭᒡᒐᑐᕐᖓᑕ ᐊᖑᓇᓱᑦᑎᓂᒃ ᐅᖃᓚᐅᖅᑐ ᐃᑲᔪᕋᑦᑎᒍ 
ᑕᐃᒃᑯᐊ ᐆᒪᔪᕐᓂᐊᖅᑎᑯ ᑲᑎᒪᔨᖏᑦ ᐃᑲᔪᖅᑕᐅᓚᐅᙱᑦᑐ. ᐃᑲᔪᖅᑐᖅᑕᐅᒐᑎᓪᓗ ᑖᔅᓱᒧᖓ 
ᐃᖅᑲᑐᖅᑕᐅᔾᔪᑎᒃᓴᖓᓄ. 
 
ᑕᒪᔅᓱᒧᖓ ᐃᑲᔪᖅᑕᐅᒍᒪᓴᕋᐃᓗᐊᓚᐅᙵᑕ ᖃᐃᔨᓴᖅᑕᐅᓗᓂ ᐱᐊᓂᒃᑕᐅᓚᐅᕐᒪᑦ.  
 
(ᑐᓵᔨᑎᒎᕈᓐᓃᖅᑐᖅ) ᓲᖅ ᒥᓂᔅᑕ Fair-ᖑᒋᐊᖃᕋᑦᑕ ᑎᑎᖅᑲᒥᒃ ᑕᐃᑲᓂ ᐅᖃᕋᕕᑦ. You appear to suggest-
ᓚᓪᓗᖓ, Yes, ᐊᒥᓱᑎᒍᑦ ᐃᓄᑦᑎᒍᑦ ᐅᕙᖓᑑᙱᑦᑎᐊᖅᑐᖅ ᐸᓴᒍᓯᓕᖅᑐᒍᑦ ᐃᓄᐃᑦ ᓯᖁᒥᑦᑎᔫᔭᕐᐸᑕ, 
Wildlife Act ᕿᓚᒥᐊᓗᒃ Charge-ᑕᐅᖃᑦᑕᖅᑐᑦ. ᑕᐃᒪᓐᓇ ᐃᓱᒪᔪᑦ ᐊᒥᓱᑦ. 
 
ᐅᕙᖓᑑᙱᑦᑎᐊᖅᑐ. ᐅᔭᕋᑦᑕᕆᐊ ᑕᐅᕙᓂ ᐊᒥᓲᓕᖅᑐᑦ ᑐᓴᖃᑦᑕᖅᑕᕗᑦ Investigating Powers-ᖃᙱᒻᒪᑕ 
HTO, Wildlife Conservation Officers ᐱᖓ ᑕᒪᓐᓇ. ᑭᓯᐊᓂ ᐅᖃᐅᑎᔭᐅᓚᐅᕐᒥᔪᖓ ᐊᖑᒻᒧᑦ ᐊᖑᓇᓱᑦᑐᒧ 
ᑕᐅᕙᓂ ᑲᖏᕐᖠᓂᕐᒥ ᑐᒃᑐᓕᐊᖅᓯᒪᓪᓗᓂ. ᐃᒃᑯᐊᒎᑦ ᑐᒃᑐᑦ ᐃᓚᖏᑦ ᐊᒥᓱᓗᐊᑦ ᑐᖁᖓᔫᔮᖃᑦᑕᓕᖅᑐᑦ. 
 
ᐃᓚᖏᑦ ᒥᑭᔪᐊᓗᖕᒥ ᐲᕐᓯᕕᐅᓯᒪᑐᐃᓐᓇᕐᖢᑎᒃ. ᐃᓱᒪᓚᐅᖅᑐᖓ, ᓲᕐᓕᑭᐊᖏᒃᑯᐊ Wildlife Officers Patrol-
ᖃᑦᑕᕈᓃᕐᐸᑦ ᑕᐃᑦᓱᒪᓂᑐᑦ Patrol-ᖃᑦᑕᓚᐅᕐᒪᑕ ᖃᐅᔨᓴᖅᖢᑎᒃ. ᐃᒃᑮᕐᓇᓗᐊᕐᓂᖓ ᐃᓱᒪᓇᙱᒻᒪ ᐃᓅ 
ᐱᔪᓐᓇᖅᑕᖏᓐᓂ Wildlife Officers ᐱᓕᕆᔪᓐᓇᖅᑐᐃᓐᓇᐅᓕᕐᒪᑕ. ᑖᓐᓇ ᐊᐱᖅᑯᑎᒋᔪᒪᓂᐊᕐᒥᔭᕗᑦ ᒥᓂᔅᑕᒧᑦ.  
 
ᐊᒻᒪ ᐊᒥᓱᑦ ᑖᒃᑯᐊ ᓱᕐᓗ ᓇᓅᐃᑦ ᒥᒃᓵᓄᑦ ᐃᒃᐸᒃᓵᓂ ᑐᓴᖃᑦᑕᓚᐅᖅᑐᒍᑦ ᐊᒻᒪ ᐃᒃᐸᒃᓵᓂ ᑐᓴᓚᐅᖅᑐᑦ 
ᐅᑭᐊᔅᓵᖅ ᐊᐅᔭᖅ DFO-ᒃᑯᓐᓂᖔᖅᑐᒐᓗᐊᑦ. ᐊᐃᕖᒡᒎᕐᖏᒃᑯᐊ ᓄᖑᓕᖅᑰᖅᑐᑦ ᓄᖑᑉᐸᓪᓕᐊᓕᖅᑰᖅᑐᑦ ᑭᓯᐊᓂ 
Wildlife Officer-ᒃᑯᓐᓂ ᑐᓴᖅᑎᑕᐅᒋᐊᖃᖅᑐᒍ Agree-ᒪᖔᑕ ᓈᖕᒪᒋᖕᒪᖔᔾᔪᒃ ᑕᕆᐅᕐᒥᐅᑕᓕᕆᔨ 
ᑕᐃᒪᓐᓇᐃᓕᐅᖅᑎᓪᓗᒋᑦ ᑐᓴᖅᑎᑕᐅᒍᒪᑦᑎᐊᖅᑐᒍᑦ ᑕᐃᒃᑯᐊ ᐊᔭᐅᕆᐊᖃᕋᑦᑎᒍ, ᑖᓐᓇ ᑕᐃᒪᐃᙱᒻᒪᑦ.  
ᑕᐃᒃᑯᐊᓗ ᓇᓗᓇᐃᒃᑯᑦᑎᕐᓯᖃᑦᑕᖅᑐᑦ Wildlife Officials-ᒋᔭᑦᑕ ᓇᖕᒥᓂᖅ  
 
ᒥᓂᔅᑕ ᐊᐱᕆᔪᒪᓂᐊᖅᑕᑦᑎᒋᑦ tagging-ᓯᖃᑦᑕᖅᑐᑦ ᓇᖕᒪᒋᖕᒪᖔᔅᓯᐅ. ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ 
ᒪᓕᒃᖢᒋᑦ ᑐᑭᓯᐊᒪᔫᓪᓗᐊᖅᑰᕋᓗᐊᕐᒪᑕ ᓂᕐᔪᑎᑦ ᓇᒧᙵᖃᑦᑕᕐᒪᖔᑕ. ᑖᓐᓇ ᐱᔾᔪᑎᒋᓪᓗᒍ ᐃᓕᔅᓯᓐᓂᒃ 
ᖃᐅᔨᒪᔅᓯᐊᓂᐊᕐᑐᒍᑦ. ᓲᖅ ᑕᐃᒪᓐᓇᐃᓕᖓᕙᑦ, ᐅᕝᕙ ᓈᖕᒪᒋᕕᓯᐅᓪᓘᕝᕙ?  
 
ᐊᒻᒪ ᑐᑭᓯᔪᒪᓂᐊᖅᑐᖓ ᒪᓕᒐᑦᓯ ᖃᐃᓕᖓᒻᒪᖔᑕ commercial harvest ᒥᒃᓵᓄᑦ, guideline-ᒋᔭᓯ table-
ᑕᐅᖁᔭᕋᓗᐊᓗᐊᒃᑲ ᑕᕝᕗᖓ ᓲᕐᓗ develop-ᓯᒋᐊᓐᓂᐊᕈᑦᑕ tags, caribou tags ᐱᓗᐊᕐᑐᒥᒃ. (ᑐᓵᔨᑎᒍᑦ) 
ᖃᓄᐃᑦᑐ ᒪᓕᒋᐊᖃᖅᐱᑎᒍᑦ ᐊᑯᐊᒐᐃᑦ (ᐃᓱᓕᑦᑐᖅ ᑐᓵᔨᑎᒍᑦ) Policy-ᖓ guidelines-ᖓ 
ᖃᓄᐃᓕᖓᑦᑎᐊᕐᐸ? ᑖᓐᓇ ᑐᑭᓯᔪᒪᓂᐊᖅᑕᕋ. ᐊᑯᓂᐊᖏᑦᑐᖅ ᑖᒃᑯᐊ ᐃᓚᖏᑦ ᑭᐅᔭᐅᖁᔭᕋᓗᐊᒃᑲ ᐊᒻᒪ 
ᑕᐃᒃᑯᐊ written question-ᒋᓚᐅᕐᑕᒃᑲ ᑭᐅᔭᐅᓯᒪᖁᓪᓚᕆᑦᑕᕋᓗᐊᒃᑲ ᑕᕝᕗᖓ ᑕᐃᓐᓇ item department-
ᒋᔭᒃᓯᓐᓂ program ᐃᓱᓕᓐᖏᓐᓂᖓᓂ. ᑐᑭᓯᖅᑳᓐᓇᒍ ᓇᓗᓇᕐᓂᐅᔭᕐᒪᑦ Wildlife ᐃᓄᐃᓐᓇᕐᓄᑦ 
ᓵᓐᖓᖏᒃᑲᓗᐊᕐᒪᖔᑕ ᒪᓕᒐᓂᒃ ᓯᖁᒥᑦᑎᔫᔮᕐᑎᓪᓗᒋᑦ.  
 
ᑕᕝᕗᖓ ᐃᓱᓕᑲᓚᐅᕐᓂᐊᖅᑐᖓ ᐃᒃᓯᕙᐅᑖᖅ, ᓈᖕᒪᒃᓯᖅᑰᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᐊᑎᓕᐅᕐᓯᒪᔪᖁᑎᖃᕈᓐᓃᕋᒪ ᐅᖃᐅᓯᒃᓴᑐᐃᓐᓇᕐᓄᑦ. ᑕᐃᒪ 
ᐃᓛᒃᑯᓪᓗᒋᑦ ᒪᒃᐱᒐᖏᑎᒍᑦ ᐱᓂᐊᕋᑦᑎᒍ ᐱᒋᐊᕐᓗᑖ I-5, ᑮᓇᐅᔭᓂ ᐊᑐᖅᑐᒃᓴᐅᔪᓂ I-5. ᐊᕙᑎᓕᕆᓂᕐᒧᑦ 
ᑎᒥᐅᔪᒧᑦ ᑲᒪᔨᐅᓂᖅ. ᑲᑎᒪᓕᒫᖅᑐᒋᑦ ᐊᐅᓚᓂᖏᓐᓄᑦ. ᒥᔅᑐ ᑰᓕ. 

ᑰᓕ: ᑕᐃᓐᓇ ᐊᐱᖅᑯᑎᒋᖅᑲᐅᔭᖃ ᐃᒃᐸᓵᓂ, ᑐᑭᓯᒃᑲᓐᓂᕈᒪᓚᐅᕐᑕᕋ, ᑭᓯᐊᓂ ᐃᒪᓐᓇ ᑐᑭᓯᖃᐅᒐᒃᑯᑦ ᑕᐃᓐᓇ 
ᑎᑎᕋᕋᕕᑦ ᐅᒪᔪᓕᕆᔩᓐᓇᖔᑦ ᑖᒃᑯᐊ Legislation-ᑕᖃᖅᑎᓪᓗᒍ alternative measures ᐊᑐᖅᑕᐅᒍᓐᓇᖂᕐᑐᑦ. 
ᑕᐃᓐᓇ ᖃᖏᖅᖠᓂᕐᒦᒃᑐᑦ ᐃᓱᒪᒋᓐᖏᓚᐅᕐᓗᒍ charged-ᑕᐅᔪᖃᕋᔭᕐᐸᑦ, ᖃᓄᖅ section 241 ᑐᑭᖃᕐᒪᖔᑦ 
ᑐᑭᓯᑦᑎᐊᕐᕕᒋᔪᒪᒐᓗᐊᕐᑕᔅᓯ ᑕᐃᒪ ᑎᑎᕋᕋᕕᑦ ᐅᒪᔪᓕᕆᔨᓄᓪᓕ ᐃᑲᔪᖅᑐᖅᑕᐅᔪᒎᓚᖅᑲᐅᒻᒪᑦ. ᑭᓯᐊᓂ ᑖᓐᓇ 
ᐃᓱᒪᒋᒐᒃᑯᓕ court-ᒧᑦ, court-ᖑᔪᑦ ᐃᓱᒪᒋᒋᐊᖃᖔᖂᒪᔾᔪᒃ. ᑖᓐᓇᖃᐃ ᑭᐅᔪᓐᓇᖅᐱᐅᒃ. Section 241 of 
the Wildlife Act ᖃᓄᖑᓇ ᑐᑭᖃᖅᑐᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. ᒥᓂᔅᑐ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓄᐃᑦ ᒥᒃᓵᓄᖅᑲᐃ ᓇᓐᓄᒃᑐᖃᕌᖓᓪᓘᓐᓃᑦ 
ᐊᑎᕐᑕᓛᓕᓐᓂᒃ ᑕᒪᒃᑯᐊ ᐅᒪᔪᓕᕆᔨᕌᓚᑦ ᐅᖃᓪᓚᖃᑎᒋᖃᑦᑕᕐᑕᕗᑦ ᑕᒪᓐᓇ ᓇᓄᓕᕆᓂᖅ ᐃᖕᓄᓐᓄᑦ 
ᑕᒪᒃᑯᓄᖓ ᑐᓂᓯᒪᒐᑦᑎᒍ. ᐊᒻᒪ ᓯᖁᒥᑕᐅᔪᖃᕌᖓᑦ ᓯᖁᒥᑕᐅᔪᖃᕋᓱᒋᒃᖠᒑᖓᑦᑕ ᑭᓯᐊᓂ ᐱᓕᕆᒋᐊᓕᖃᑦᑕᕋᑦᑕ 
ᐅᒪᔪᓕᕆᔨᕗᑦ ᑕᐃᓐᓇ ᖃᖏᖅᖠᓂᕐᒥ ᐅᖃᐅᓯᕆᔭᖓ ᐅᒪᔪᓕᕆᔨᕋᓛᓂ ᐊᔩᖃᑎᖃᓚᐅᕐᑳᕐᖢᑕ 
ᐱᓕᕆᐊᕆᔭᐅᐱᓚᓚᐅᕐᑕᕗᑦ. ᐊᒻᒪ ᐃᒃᓯᕙᐅᑖᖅ ᐃᓐᓇᕐᒥᒃ ᐅᖃᓪᓚᖃᑎᖃᓚᐅᕐᑐᖓ ᖃᖏᖅᖠᓂᕐᒥ 
ᓇᓐᓂᕿᑎᓪᓗᒍ ᑕᐅᑐᒃᑕᒥᓂᐅᓚᐅᕐᑐᖅ, ᐊᑯᓂ ᐱᓕᕆᐊᕆᓚᐅᕐᑕᖓ ᑕᐃᓐᓇ ᐊᑎᕐᑕᓛᓕᖕᒥᑦ ᓇᓄᓕᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑰᓕ. 
 
ᑰᓕ: ᒥᓂᔅᑐ ᑖᔅᓱᒪ ᒥᒃᓵᓄᑦ ᐊᐱᕆᓐᖏᓪᓗᖓ ᐊᐱᕆᔪᓐᓇᖅᑕᒋᑦ ᑕᐃᓐᓇᖃᐃ ᑕᐅᑐᒃᑐᕕᓂᖅ ᖃᓄᖅ 
ᐃᓱᒪᒻᒪᖔᑦ ᖃᐅᔨᒪᓐᓂᖃ ᑖᓐᓇ ᓇᓐᓂᕿᔪᖅ ᑕᐅᑐᒃᑲᒥᐅᒃ?  
 
ᐃᒃᓯᕙᐅᑕᖅ: ᐄ, ᑕᐃᒪ ᒥᔅᑐ ᑰᓕ, ᖁᔭᓐᓇᒦᒃ. ᑕᐃᒪ ᐊᐱᕐᓱᖃᑦᑕᖁᔭᐅᓯᒪᓐᖏᓇᑦᑕ hypothetical question-
ᒥᑦ, ᒥᔅᑐ ᒥᓂᔅᑐ ᐃᓱᒪᕐᓲᑏᑦ ᑖᓐᓇ. ᒥᓂᔅᑐ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. Hypothetical question-ᓂᑦᑕᐅᖅ 
ᑭᐅᖃᑦᑕᖁᔭᐅᓐᖏᒻᒪᑕ. ᑖᓐᓇ ᑭᐅᔪᒪᓐᖏᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑰᓕ. 
 
ᑰᓕ: ᒥᓂᔅᑐ record ᑕᐅᑐᒃᑯᓐᓂ ᒥᓂᔅᑐ ᐅᖃᖅᑲᐅᕐᒪᑦ ᐃᒪᓐᓇᐃᓕᓚᐅᕐᒪᑕᒎᖅ ᖃᖏᖅᖠᓂᕐᒥ ᐃᓐᓇᕐᒥᒃ 
ᐅᖃᓪᓚᖃᑎᖃᓚᐅᕐᒪᑦ ᑐᓵᖅᑲᐅᔭᐃᑦ. ᑕᐃᒪ ᐊᐱᕆᓕᖅᐸᕋ ᑕᐃᓐᓇᐃᖅ ᐅᖃᓪᓚᖃᑎᒋᔭᖓ, ᖁᔭᓇ ᑕᐃᒫ, 
ᑕᐃᒪᓕ. ᑕᐃᓐᓇ ᑭᐅᔾᔪᑎᒋᖃᐅᔮ ᐊᐱᖅᑯᑎᒋᖃᐅᔭᕐᒪ ᖃᖏᖅᖠᓂᖅ ᑕᐃᓐᓇ ᐱᓕᕆᐊᕆᔪᒪᖅᑲᐅᙱᑕᕋ. ᒥᓂᔅᑕ 
ᓇᖕᒥᓂ ᑕᐃᖕᒪᒍ ᑕᐃᒪᓕ ᐊᐱᕆᓕᕐᐸᕋ Leading question, ᑕᐃᓐᓇ ᑕᐅᑐᒃᑐᖅ ᖃᓄᖅ ᐃᓱᒪᔪᕕᓂᕐᒥ ᓱᕐᓗ 
ᖃᐅᔨᒪᔪᕕᓂᐊᐱᐅᓂᖓᓂ ᐊᐱᕆᑲᐃᓐᓇᖅᑕᕋ ᒥᓂᔅᑕ Hypothetical-ᖑᙱᑦᑎᐊᖅᑐ ᑕᐅᑐᒃᑐᕕᓂ ᑕᐃᓐᓇ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᑕᐅᑐᒃᑐᕕᓂᖅ, ᐅᑉᐱᒋᔭᐅᓪᓚᕆᑦᑐᖅ ᐊᒻᒪ 
ᖃᐅᔨᒪᔪᖓ ᑖᒃᓱᒪ ᐊᐱᕐᓱᖅᑑᑉ ᐅᐱᒋᓪᓚᕆᑦᑕᖓ, ᐃᓐᓇᑦᑎᐊᕙᐅᓪᓗᓂ. ᐊᐱᖅᑯᑎᒃᓴᖃᓕᕌᖓᒪᓗ 
ᑕᑯᓚᐅᒃᐸᒃᓱᒍ ᐅᒪᔪᕐᓂᐊᕐᓂᐅᑉ ᒥᒃᓵᓄᑦ ᑕᐃᓐᓇ ᑕᑎᒥᒃ ᐊᑎᓕᒃ ᑕᐅᑐᓚᐅᕐᓂᕋᖅᑐᖅ ᖁᕕᐊᓱᓚᐅᙱᑦᑐᖅ 
ᓇᓂᕿᑎᓪᓗᒍ ᑕᐃᓐᓇ ᒪᒃᑯᑦᑐᖅ ᐊᑎᖅᑕᓕᖕᒥᑦ. Thank you Mr. Chairman. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᑰᓕ. 
 
ᑰᓕ: Evidence-ᓅᖅᑕᐅᓚᐅᕐᒪ ᖁᔭᓐᓇᒦᕐᐸᕋ ᒥᓂᔅᑕ ᑖᓐᓇ ᐅᖃᐅᓯᕆᕋᑖᖅᑕ ᑕᐃᒃᑯᖓ ᑕᐅᑐᒃᖢᒍ Political 
Interference ᖃᒐᓚᒃᑐᕕᓂᐅᔮᕆᒐᒃᑭ ᑕᐃᒪᓐᓇᐃᓐᓂᕐᐸᑕ. ᐅᕙᓂ ᒪᓕᒐᕐᓂ ᐅᖃᕐᓯᒪᙱᒻᒪᑦ  

ᐅᓇ ᑕᐃᓐᓇ ᐅᖃᓕᒫᖅᑲᐅᔭᕋ Legislation Planning and Legislation Division-ᒦᒃᑲᑦᑕ. Charge-
ᑕᐅᔪᖃᕐᐸᑦ HTA-ᒃᑯᑦ ᐊᐱᕐᓱᖅᑕᐅᔭᕆᐊᖃᖂᓚᙱᑎᓪᓗᒋ ᑕᐃᒪ ᐊᐱᕆᖅᑲᐅᕗᖓ Section 241 
ᖃᓄᕐᓘᓇᑭᐊᖅ ᑲᖏᕐᖠᓂ ᐃᓱᒪᒋᙱᓪᓗᒍ, Charge-ᑕᐅᔪᖃᕐᓂᕐᐸᑦ Charge-ᔅᓯᓂᐊᕐᓂᕈᔅᓯᓗ. ᑖᓐᓇᖃᐃ 
ᐊᑐᖅᑕᐅᖃᑦᑕᕐᐸ ᐃᑲᔪᕋᔭᕐᒥᔫᒐᓗᐊᖅ Written question-ᒐ ᑕᐃᓐᓇ ᑭᐅᒃᐸᑦ Alternative measures, ᑖᓐᓇ 
ᐃᓱᒪᒋᔭᐅᓚᐅᕐᒪᖔᑦ ᖃᑦᑕᕐᒪᖔᖅ. ᑖᓐᓇ ᑖᓐᓇᖃᐃ ᐊᑐᖅᑕᐅᓯᒪᕙ HTO-ᒥᖑᓇ ᐅᖃᖅᑰᖏᒻᒪᑦ ᑖᓐᓇ 
ᓱᓕᒻᒪᖔᕐᒪ ᒥᓂᔅᑕ ᐊᐱᕆᔪᒪᔭᕋᓗᐊᕋ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑎᑎᖅᑲᐅᓚᐅᖅᑐ ᑕᐃᓐᓇ 
ᑭᐅᓇᓱᑉᐸᓪᓕᐊᔭᕋᓗᐊᕗᑦ. ᑕᐃᓐᓇ ᓴᖅᑭᕇᓛᓕᖅᑑᒐᓗᐊ ᑭᐅᔾᔪᑎᒋᓛᖅᑕᕋ ᐱᓇᓱᐊᕈᓯᐅᓛᖅᑐᒥᓪᓘᓐᓃᖅᑲᐃ 
ᐱᒋᐊᓕᖅᑎᓪᓗᒍ ᐊᑐᐃᓐᓇᐅᓛᖅᑐᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᑰᓕ. 
 
ᑰᓕ: ᑖᒃᑐᐊ ᒪᓕᒐᑦ ᓲᖃᐃ ᒪᓕᒃᑲᑦᓯᐅᒃ, ᑖᓐᓇ Section 241 ᐊᑐᖃᑦᑕᖅᑕᓰ ᐅᒡᕙᓘᕙ ᐃᓱᒪᒋᔭᐅᖃᑦᑕᖅᑲ 
ᓇᓂᑐᐃᓐᓇᖅ ᐆᒪᔪᐃᑦ ᒥᒃᓵᓄᑦ ᓈᒻᒪᖏᑦᑑᔮᖅᑐᑦ ᖃᐅᔨᓴᖅᑕᐅᔭᕆᐊᖃᕐᓂᕌᖓᒥ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ, ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐃᔅᓯᕙᐅᑖᖅ, ᔭᐃᓐ ᑰᐸ ᑖᓐᓇ ᑭᐅᓂᐊᕐᖓᒍ. 
 
ᐃᒃᓯᕙᐅᑕᖅ: ᒥᔅ ᑰᐸ. 
 
ᑰᐸ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕ. ᐊᑐᖃᑦᑕᖅᑐᒍ ᐊᓯᐊᒍ ᖃᐅᔨᓴᕈᑎᐅᔪᓂᑦ ᐃᓛ ᑲᒪᒋᔭᐅᓪᓗᑎ 
ᐃᖅᑲᖅᑐᐃᕕᒃᑰᑐᐃᓐᓇᐅᕙᙱᑦᑐᑦ, ᑖᒃᑯᐊ ᐆᒪᔪᕐᓂᐊᖅᑎᐅᔪᑦ ᐆᒪᔪᕐᓂᐊᑎᒃᑯ ᑲᑎᒪᔨᖏᑦ ᓄᓇᓖᓪᓗ 
ᕿᒥᕐᕈᖃᑦᑕᖅᑐᑦ. ᑕᕝᕙᓂᓗ ᓄᓇᓕᖕᓂ ᐃᓗᐊᓂ ᖃᓄᖅ ᑲᒪᒋᔭᐅᓂᐊᕐᒪᖔ ᐊᖅᑮᕙᑦᑐᑎ.  
 
ᑕᐃᒃᑯᐊᓕ ᐅᖃᖃᑎᒋᓪᓗᒋᑦ ᐆᒪᔪᕐᓂᑎᒃᑯ ᑲᑎᒪᔨᖏᑦ ᐆᒪᔪᕐᓂᐊᖅᑎᐅᔪᐃᑦ ᐃᓱᒪᓕᓚᐅᕐᖓᑦ 
ᐃᖅᑲᖅᑐᐃᕕᒃᑰᕆᐊᖓ 241 ᑕᑯᓪᓗᒍ 8-ᖓᓂ, ᐅᖃᕐᓯᒪᒻᒪᑦ, ᑖᒃᑯᐊ ᐊᓯᐊᒎᕐᕕᔅᓴᐅᔪᑦ ᐃᖅᑲᖅᑐᐃᔨᒃᑰᖏᑦᑐ 
Commissioner-ᒧᑦ ᑎᒃᑯᐊᖅᑕᐅᓯᒪᔪᑦ ᑖᒃᑯᐊᖑᒐᔭᖅᑯ ᐆᒪᔪᕐᓂᐊᖅᑎᐅᔪᑦ. ᐆᒪᔪᕐᓂᐊᖅᑎᐅᔪ 
ᐅᖃᖃᑎᖃᓚᐅᕐᓗᑎᒃ ᑕᕝᕗᖓ ᑲᔪᓯᓕᕈᓐᓇᖅᑯᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ) ᐄ, ᑭᐅᑦᑎᐊᕐᖓᑦ ᖁᔭᒋᔭᕋ. ᑖᒃᑯᐊ ᐄ, ᑕᐃᒪᐃᓕᐅᖃᑦᑕᕋᓗᐊᖅᑐᓯ ᐊᒻᒪᓗᑦᑕᐅᖅ ᑖᒃᑯᐊᓗ, 
ᑐᑭᒋᔭᖏᑦ ᑭᓯᐊᓂᓕ ᑐᑭᓯᓪᓚᕆᙱᓐᓇᒪ ᓱᓕ ᑕᒪᒃᑯᐊ ᐆᒪᔪᕐᓂᐊᖅᑎᐅᔪᑦ ᑲᑎᒪᔨᐅᔪᑦ 
ᑐᓴᐅᒪᑎᑕᑦᑎᐊᕋᓗᐊᕐᒪᖔᑕ, ᐊᓯᐊᒍᑦ ᑲᒪᒋᔭᐅᔪᓐᓇᕐᓂᖏᓂ ᒪᓕᒐᕐᒥ ᓯᖁᒥᑦᑎᔪᖃᖅᑲᑦ. ᒥᓂᔅᑕ 
ᐊᐱᕆᖅᑲᐅᒐᒃᑯ.  

ᐊᒻᒪᓗ ᒥᔅ ᔭᐃᓐ ᑰᐸ ᑭᐅᔪᓐᓇᑐᔅᓴᐅᒻᒥᔫᒐᓗᐊ. ᐅᓇ ᐊᐱᖅᑯᑎᒋᔭᕋ, ᒪᓕᓪᓗᒍ ᐱᖁᔭᕐᔪᐊᖅ ᓇᒦᒃᑲᓗᐊᕐᐸᑦ 
ᒪᓕᒐᑎᒍᑦ ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑦ ᐅᖃᖃᑎᒋᒍᓐᓇᖅᐱᓯᐅᒃ ᖃᓄᑎᒋᓗ ᐱᓕᕆᖃᑎᒋᒍᓐᓇᖅᐱᓯᐅᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑭᐅᑎᑦᑎᓚᐅᖏᓂᓐᓂ ᒥᓂᔅᑕ. ᑕᕝᕙᓂ ᐅᓂᒃᑳᑎᓪᓗᑕ ᐊᑎᕐᒥᒃ 
ᑕᐃᓯᖏᑦᑐᓐᓇᕈᑦᓯ ᑕᐃᓯᓐᖏᖃᑦᑕᕈᑦᓯ ᓈᒻᒪᑦᑐᖅ. ᑭᓇᑐᐃᓐᓇᕐᒧᑦ ᐊᐱᕆᔭᐅᔪᒧᑦ. ᒥᓂᔅᑕ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ ᐃᓱᓕᑉᐳᖅ) ᑖᓐᓇ Wildlife Act, 
ᑕᐃᑲᓂ ᓴᓪᓕᒥ ᐱᓕᕆᐊᕐᕆᔭᐅᖅᔪᐊᓚᐅᖅᓯᒪᔪᖅ ᐊᑯᓂᐊᓗᒃ ᐱᓕᕆᐊᖑᓚᐅᖅᑐᖅ consultation-ᑐᑎᒃ HTOs. 
ᑖᒃᓱᒥᖓ ᐃᒃᓯᕙᐅᑕᖏᑦ ᐋᖅᑭᒃᓱᐃᖃᑕᐅᑦᑎᐊᕐᓚᐅᖅᑐᑦ.  
 
ᖃᐅᔨᒪᑦᑎᐊᖅᑕᖏᑦ ᑖᒃᑯᐊ ᒪᓕᒐᕐᔪᐊᑉ ᐃᓗᐊᓃᑦᑐᑦ. ᑕᐃᒃᑯᐊ ᑭᓯᐊᓂ ᐊᖏᒻᒪᑕ ᑖᓐᓇ ᓴᖅᑭᑕᐅᓚᐅᖅᓯᒪᒻᒪᓐ 
ᒪᓕᒐᕐᔪᐊᕐᕆᓕᖅᑕᕗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᐊᐱᖅᑯᑎᒋᔭᕋ ᒥᔅ ᑰᐳᒧᑦ ᐊᐱᕆᖅᑲᐅᒐᒪ, ᒥᔅ ᑰᐳᕐ ᖃᓄᐃᓕᓂᐊᕐᒪᖔᖅ 
ᑐᓴᕈᒪᒐᓗᐊᕐᕋᒃᑯᑦ ᐅᖃᖅᑲᐅᒻᒪᑦ ᑕᐃᒪ ᐃᖅᑲᑦᑐᐃᔪᖃᑉᐸᑦ ᐊᖑᓇᓱᒃᑐᓕᕆᔨᒃᑯᓅᖅᑎᑕᐅᖃᑦᑕᕐᒪᑕ. 
 
ᓇᐅᒃᑯᑦ ᑕᐃᒪ ᐱᖁᔭᕐᔪᐊᒃᑯᑦ ᐱᑕᖃᑉᐸ ᑖᒃᑯᐊ ᐃᖅᑲᓇᐃᔭᖅᕖᑦ ᐅᖃᕆᐊᖃᓐᓂᖏᓐᓄᑦ. ᐊᖑᓇᓱᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᑕᒪᓐᓇ ᐅᖃᓪᓚᕆᒃᓯᒪᓐᖏᒻᒪᑦ, ᑕᒻᒪᖅᓯᒪᖅᑰᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑭᐅᔪᓐᓇᕋᕕᑦ ᐃᓱᒪᔅᓱᖅᑐᑎᑦ ᑭᐅᖃᑦᑕᕈᒪᒍᕕᑦ ᐊᒻᒪ ᑭᐅᒍᓐᓇᖏᑦᑕᕌᖓᕕᑦ ᑖᒃᑯᐊ 
ᐃᖅᑲᓇᐃᔭᖅᑎᑎ ᓂᓪᓕᖅᑎᖃᑦᑕᕈᓐᓇᕐᒥᔭᑎᑦ. ᒥᓂᔅᑕ. ᑭᐅᓚᐅᖏᓂᓐᓂ ᑐᑭᓕᐊᑦᑎᑦᑎᒋᐊᕈᒪᔪᖃᒻᒪᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐃᒃᑯᓄᖓ ᒥᔅ ᑰᐳᒧᑦ ᐊᐱᕆᖅᑲᐅᒐᒪ. ᒥᔅ ᑰᐳᕐ ᑭᐅᖁᔭᕋ. 
 
ᐊᖓᔪᖅᑲ ᐸᑎ ᓇᑦᑎᖅ (ᑐᓵᔨᒃᑯᑦ): ᑖᒃᑯᐊ ᒥᔅ ᑰᐳᒧᑦ ᑭᐅᔭᐅᑎᓐᓂᐊᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ, ᒥᔅᑕ ᒥᓂᔅᑕ. ᒥᔅ ᑰᐳ. 
 
ᑰᐳ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᖏᑦᑐᖅ ᑕᕝᕙᓂ ᐱᖁᔭᕐᔪᐊᕐᓂ ᑖᒃᑯᐊ ᐊᖑᓇᓱᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᖃᐅᔨᑎᑕᐅᒋᐊᖃᓐᓂᖏᓐᓄᑦ. ᐱᓕᕆᖃᑎᒋᑦᑎᐊᖃᑦᑕᖅᑕᕗᑦ ᑕᒪᒃᑯᐊᓗᑖᑦ 
ᐅᖃᓪᓚᖃᑎᒋᖃᑦᑕᖅᑕᕗᑦ.  

ᑕᒪᒃᑯᐊ ᐱᕋᔭᕈᑕᐅᓂᕋᖅᑕᐅᔪᑦ ᐊᐱᕆᖃᑦᑕᖅᑕᕗᑦ ᖃᓄᐃᓕᐅᕈᒪᒻᒪᖔᑕ. ᓱᕐᓗ 
ᐃᖅᑲᑐᖅᑕᐅᑎᑦᑎᓂᐊᕐᒪᖔᑕᓘᓐᓃᑦ ᐊᓯᐊᒍᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᑰᐳ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒪ ᐱᖁᔭᖅ ᒪᓕᓪᓗᒍ ᑐᑭᓯᓇᓱᐊᖅᑎᒐᓱᐊᕐᓗᒍ ᐱᖁᔭᖅ, ᐱᖁᔭᕐᔪᐊᖅ ᑖᒃᑯᐊ 
ᒪᓕᒐᓕᕆᔨᒃᑯᓐᓂᑦ ᐊᐱᕆᖃᑦᑕᑐᒃᓴᐅᒻᒪᑕ ᐊᒻᒪᓗ ᐃᑲᔪᖅᑐᖅᑕᐅᒐᓱᐊᖅᖢᑎᒃ ᑕᒪᒃᑯᓄᖓ 
ᐊᖑᓇᓱᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ.  
 
ᑕᐃᒃᑯᐊ ᓄᓇᓕᓐᓂ ᓱᕐᓗ ᐊᖑᓇᓱᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕᐅᖅ ᒪᓕᒐᑎᒍᑦ ᐃᒪᓐᓇ 
ᑐᑭᓯᒋᐊᕈᒪᖃᑦᑕᑐᒃᓴᐅᒻᒪᑕ. ᒥᔅ ᑰᐳᓕ ᑕᐃᒪ ᐅᖃᓪᓚᖃᑎᒋᓪᓗᒋᑦ ᑕᐃᒪᓐᓇᐃᓕᐅᖃᑦᑕᕆᕕᓰ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᐅᖃᖅᑏ, ᑖᒃᑯᐊ ᓄᓇᑖᕐᓂᕐᒧᑦ ᐊᖏᕈᑕᐅᓯᒪᔪᑦ ᒪᓕᒃᖢᒋᑦ 
ᐱᓕᕆᖃᑐᒋᔭᕆᐊᖃᑦᑕᕗᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ, ᑕᐃᒪᐃᓕᐅᖃᑦᑕᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐊᒻᒪᓗᒃᑕᐅᖅ ᐊᐱᕆᒍᒪᔭᕋᑦᑕᐅᖅ ᒥᔅ ᑰᐳ. ᑕᐃᒃᑯᐊ ᒪᓕᒐᖅᑎᒍᑦ ᖃᐅᔨᒪᔪᒥᒃ ᓱᕐᓗ 
ᐃᒻᒥᓃᖅᑐᒥᒃ ᑕᐃᒪᓐᓇ ᐃᑲᔪᖅᑎᖃᖃᑦᑕᕐᒪᖔᑕᑦᑕᐅᖅ. ᐃᓚᒋᔭᐅᖏᒻᒪᑕ ᐅᑯᓄᖓ ᐃᖅᑲᓇᐃᔭᖅᕕᒻᒧᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᑕᓕᖅᐱᖓᓃᑦᑐᖅ ᑭᐅᔪᒪᒻᒪᓐ, ᒥᔅᑕ ᐊᕙ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ); ᖁᔭᓐᓇᒦᒃ. ᒥᔅᑕ ᐊᕙ. 
 
ᐊᕙ: ᐄ, ᓇᐃᓈᕐᓗᒍᖃᐃ, ᑖᒃᑯᐊ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ, HTO, ᐊᒻᒪᓗ ᑕᒪᒃᑯᐊ ᐊᕕᑦᑐᖅᓯᒪᔪᓂ 
ᐊᖑᓇᓱᒃᑐᓕᕆᔩ, NWMB, ᐱᓕᕆᖃᑎᒋᓇᓱᐊᖃᑦᑕᕋᑦᑎᒍ ᖃᓄᑐᐃᓐᓇᖅ. ᑖᒃᑯᐊ ᑎᒥᐅᔪᑦ ᐊᔾᔨᒌᓐᖏᑦᑐᑦ ᑖᒃᑯᐊ 
ᓄᓇᒥᑦ ᓇᖕᒥᓂᖅᑖᕋᓱᐊᕐᓂᖅ ᓇᖕᒥᓂᖅᑖᕐᓯᒪᓂᖅ NLCA ᒪᓕᒃᖢᒍ ᓱᕐᓗ ᐱᔪᓐᓇᕐᓂᖃᓐᓂᕐᓴᐅᓕᕐᒪᑕ 
ᑕᐃᔅᓱᒪᓂᐅᔪᒥᒃ ᐊᐅᓚᔅᓯᓂᕐᓴᐅᓕᖅᖢᑎᒃᓗ, ᓄᓇᓖᑦ ᐃᓗᐊᓂ ᑕᐃᒪᐃᒃᑑᓂᖓᓄᑦ ᐱᓕᕆᓐᓇᓱᐊᖃᑦᑕᕐᑕᕗᑦ 
ᐱᓕᕆᖃᑎᒋᖃᑦᑕᕐᑕᕗᑦ ᑕᕝᕙᓂ Wildlife Act-ᒥ ᐅᖃᖅᓯᒪᓪᓚᑦᑖᓐᖏᑦᑑᒐᓗᐊᖅ ᑕᐃᒪᐃᒋᐊᖃᕐᐳᓯ 
ᐃᒪᓐᓇᐃᓕᖓᓐᖏᑦᑑᒐᓗᐊᖅ ᑭᓯᐊᓂ ᐃᓕᓴᕆᔭᐅᓯᒪᓕᕐᓂᖏᑦ NLCA-ᑯᑦ ᑕᐃᒪ ᐱᓕᕆᖃᑎᒋᒐᓱᐊᖃᑦᑕᕐᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕙ. ᒥᔅᑐ ᑰᓕ. 
 
ᑰᓕ: ᐊᐱᖅᑯᑎᒋᔭᖃ ᑕᐃᒃᑯᐊ ᑖᒃᑯᐊ witnesses ᓇᓕᐊᑐᐃᓐᓇᖅ ᐊᐱᕆᒍᓐᓇᖅᐸᕋ ᐅᕝᕙᓘᕝᕙ ᐊᑕᐅᓯᕐᒧᑦ 
ᑐᕌᖅᑎᒋᐊᖃᕐᐸᕋ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑭᐅᖁᔭᐅᔪᑦ, ᒥᔅᑐ ᐊᕙ. (ᑐᓵᔨᒃᑯᑦ) ᑖᓐᓇ ᐊᐱᖅᓱᖅᑰᕋᕕᓐᖓ. 
(ᑐᓵᔨᑎᒎᕈᓐᓃᖅᑐᖅ) ᐊᐱᕐᓱᓕᕋᖓᒃᑭᑦ Chairman-ᒧᑦ ᑐᕌᖅᑎᓪᓗᓯᐅᒃ ᐊᒻᒪ ᐅᕙᖓ ᑖᓐᓇ ᒥᓂᔅᑐ 
ᐃᓱᒪᕐᓱᕐᑎᖃᑦᑕᓐᓂᐊᕋᒃᑯ ᑭᐅᔪᒪᔭᕌᖓᒥ. ᑭᐅᔪᒪᓐᖏᑦᑕᕌᖓᒥᓗ ᑖᒃᑯᐊ ᑕᕝᕙᓂ ᐃᒃᓯᕚᖃᑎᓂ 
ᑎᓕᖃᑦᑕᕈᓐᓇᕐᒪᒋᑦ. ᒥᔅᑐ ᑰᓕ. 
 
ᑰᓕ: ᑖᓐᓇ ᑐᑭᓯᑦᑎᐊᕐᑕᕋ ᒫᓐᓇ ᓄᖅᑲᓚᐅᒃᐱᓪᓚᒃᐸᑦ ᖃᐅᑉᐸᑦ ᐱᒋᐊᕌᓗᓛᕆᕗᒍᑦ. Report Progress-
ᒍᒪᓕᖅᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑰᓕ. (ᐃᓱᓕᒃᑐᖅ ᑐᓵᔨ) ᐱᒋᐊᖅᑎᑦᑎᔪᖃᕐᒪᑦ ᑖᔅᓱᒥᖓ 
ᐅᓂᒃᑳᖁᔨᓕᖅᑐᓂ ᑲᑎᒪᔾᔪᑎᒋᕋᑖᕐᑕᑎᓐᓂᒃ ᑖᓐᓇᓗ ᐋᔩᕈᑎᒃᓴᐅᓇᓂ ᐱᖁᔨᕗᖔᕈᑎᒋᔭᖓ. ᑖᔅᓱᒥᖓ 
ᓈᖕᒪᒃᓴᕐᑐᑦ ᐃᓵᓚᐅᕐᓕᑦ. ᓈᖕᒪᓴᓐᖏᑦᑐᑦ. ᑲᔪᓯᔪᖅ.  
 
ᖁᔭᓐᓇᒦᒃ ᒥᓂᔅᑐ ᐊᒻᒪᑦᑕᐅᖅ ᒥᔅᑐ ᐊᕙ, ᒥᔅ ᑰᐳ. ᐃᓛᒃ ᑕᐃᒪ ᒫᓐᓇ ᓇᖏᖅᓯᓂᐊᓕᕋᒪ ᑖᒃᑯᓂᖓ 
ᐅᓂᒃᑳᕈᒪᓪᓗᖓ ᑲᑎᒪᔾᔪᑎᒋᕋᑖᖅᑕᑎᓐᓂᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᖅ ᓂᓪᓕᓐᓇᓵᖅᑐᑯᓗᐊᐱᒃ ᑐᖅᑯᔮᒃᑲ ᐊᓕᒃᑐᒻᒪᕆᓕᕋᒃᑭ. ᑲᑎᒪᔾᔪᑎᒃᓴᑎᓐᓄᑦ 
ᐅᑎᕐᓗᑕ. ᑲᑎᒪᔾᔪᑎᒃᓴᕗᑦ 20. ᑐᓴᕐᑎᔾᔪᑎᖏᑦ ᑲᑎᒪᑐᐃᓐᓇᕐᑎᓪᓗᒋᑦ. ᒥᔅᑐ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᑎᒪᔨᓯ ᐅᖃᐅᓯᖃᖅᑲᐅᖕᒪᑕ ᐱᖁᔭᒃᓴᖅ 1 
ᐊᑐᕈᒫᕐᓂᐊᖅᑐᖁᑎᖏᓐᓂᓪᓗ ᑮᓇᐅᔭᖅᑐᕈᑎᒃᓴᖏᓐᓂᑦ ᓄᖅᑲᕈᒪᓕᓚᐅᕐᓱᑎᓪᓗ ᐊᒻᒪᓗ ᐅᖃᖅᑏ ᑖᒃᑯᐊ 
ᐅᓂᒃᑳᕆᔭᖏᑦ ᑲᑎᒪᑐᐃᓐᓇᕈᑎᒋᖃᐅᔭᑦᑕ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓄᑦᑎᒋᐊᕐᑐᖃᕐᖓᑦ ᑖᒃᑯᐊ ᐊᖏᖅᑕᐅᖁᓪᓗᓂᒋᑦ. ᐊᐃᐲᔪᖃᕐᒪᖔᑦ, ᖁᔭᓐᓇᒦᒃ, ᒥᔅᑐ 
ᐊᓚᕋᓚᒃ ᐊᐃᒃᐲᔪᖅ. ᓈᖕᒪᓴᖅᑐᑦ. ᓈᖕᒪᓴᓐᖏᑦᑐᑦ. ᖁᔭᓐᓇᒦᒃ. 
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᕗᑦ 22. ᑲᑎᒪᔾᔪᑎᒃᓴᐃᑦ. ᒥᔅᑕ 
ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᑲᑎᒪᔾᔪᑎᒃᓴᑦ ᒫᑦᓯ 23ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 9 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ: ᑲᑎᒪᓂᕐᐳᑦ ᓄᖅᑲᖓᑲᐃᓐᓇᕐᓂᐊᖅᑐᖅ ᖃᐅᒐᓱᓐᓂᖓᓂ ᐅᓪᓛᒃᑯᑦ 10:00, ᒫᑦᓯ 23. ᖁᔭᓐᓇᒦᒃ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 20:06 ᐅᓐᓄᒃᑯᑦ 
 
 
 



 

 

 


